
ᑐᓴᒐᒃᓴᖅ ᓇᐃᓈᖅᓯᒪᔪᖅ 
ᐱᖁᔭᖅᑎᒍᑦ ᒪᓕᒃᑕᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᐊᐅᓚᑦᓯᒍᑎᖓᑦ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᔪᓐᓇᕈᑎᖓᑦ ᐊᖁᑎᒋᓪᓗᒍ ᓄᓇᓂ ᐊᕕᒃᑐᖅᓯᒪᔪᓂ ᐊᕙᑎᓕᕆᔾᔪᑖᑦ ᐊᒻᒪᓗ 

ᐊᒃᑐᐊᔪᓄᑦ ᐃᓅᓯᕐᓅᖓᔪᓄᑦ ᒪᑭᒪᔾᔪᑎᒃᓴᓄᑦ ᑮᓇᐅᔾᔭᒃᓴᐅᑎᒃᓴᓄᑦ ᐅᕗᖓᖓᔪᒥᒃ ᐊᐳᖅᑎᕐᓈᖅᑐᒥ 

ᒎᓗᓂᒃ ᐱᓕᕆᕕᒃᓴᖅ ᑐᒃᓯᕌᖅ ᖃᓄᖅᑑᕈᑕᐅᔭᕆᐊᓕᖕᓄᑦ ᐅᔾᔨᑐᖅᑕᐅᓗᑎᒃ ᐱᓕᕆᕕᒃᓴᖅ 

ᑲᔪᓯᒋᐊᖃᒻᒪᖔᖅ, ᑲᔪᓯᓂᐊᖅᐸᑦ, ᐋᕿᒃᓱᕐᓗᒋᑦ ᑐᑭᓕᐅᖅᓯᒪᔪᑦ ᐊᒻᒪᓗ ᐅᖃᐅᓯᓕᐊᖑᓯᒪᑎᓪᓗᒋᑦ 

ᒪᓕᒃᑕᐅᔪᒃᓴᑦ. ᑕᒪᒃᑯᓄᖓᖓᔪᓄᑦ ᑲᔪᓯᔾᔪᑎᒃᓴᑦ ᐊᐅᓚᑕᐅᓂᖓᓄᑦ, ᐱᔾᔪᑕᐅᒋᐊᕐᖓᓚᐅᖅᓯᒪᔪᑎᒍᑦ 

ᐊᑑᑕᐅᔭᕆᐊᓖᑦ ᐱᔾᔪᑕᐅᔪᑦ ᐱᖁᔭᖅᑎᒍᑦ ᑕᒪᒃᑯᐊ ᖃᖓᓕᒫᖅ ᓴᐳᔾᔨᒍᑕᐅᒻᒪᑕ ᐊᒻᒪᓗ ᐱᕚᓪᓕᕈᑎᒃᓴᑦ 

ᓴᕿᐅᒪᔪᑦ ᒫᓐᓇ ᐊᒻᒪᓗ ᓯᕗᓂᒃᓴᒨᖓᔪᑦ ᒪᑭᒪᑦᓯᐊᕈᑎᒃᓴᖏᑦ ᐃᓄᖏᑦᑕ ᐊᒻᒪᓗ ᓄᓇᓕᖕᓄᑦ ᐊᒻᒪᓗ 

ᓴᐳᔾᔨᔾᔪᑎᒃᓴᑦ ᓄᓇᕗᑦᒥ ᓄᓇᒥᐅᑕᓄᑦ ᓱᕐᕋᒃᓯᒪᖏᑦᑐᓄᑦ. 

 

ᐅᕙᓂ June 6 ᑎᑭᑦᓱᒍ 9, 2005-ᒥ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᐅᓚᑦᓯᓚᐅᕐᒪᑕ 

ᓯᕗᓪᓕᖅᓯᐅᒻᒥᒃ ᓄᓇᓖᑦ ᑲᑎᒪᑎᑦᓱᒋᑦ ᓈᓚᒋᐊᖅᓯᒪᓚᐅᖅᑐᑦ ᐊᐃᕙᔾᔪᑎᓂᒃ ᒪᑯᓄᖓᖓᔪᓂᒃ 9-ᓂᒃ 

ᐱᔾᔪᑕᐅᔪᓂᒃ: 

1. ᖃᖓᒃᑯᑦ ᐋᕿᒃᓯᒪᔾᔪᑎᑦ ᑐᑭᖏᑦ ᐅᕗᖓᖓᔪᒧᑦ ᓯᕗᓪᓕᖅᓯᐅᒻᒥᒃ ᑲᑎᒪᑎᑦᓯᓂᕐᒨᖓᔪᑦ ᑐᓴᒐᒃᓴᑦ; 
2. ᐃᓚᐅᔪᑦ ᓴᕿᐊᑎᕆᖃᑕᐅᔪᑦ ᓇᓗᓇᐃᔭᖅᑕᐅᓯᒪᔪᑦ ᐊᒻᒪᓗ ᐊᑎᓕᐅᖅᓯᒪᔭᐅᓪᓗᑎᒃ;  
3. ᐊᑐᐃᓐᓇᕆᔭᑦ ᖃᓄᑐᐃᓐᓇᖅ ᐱᔾᔪᑕᐅᔪᑦ ᑲᑎᒪᔾᔪᑕᐅᒋᐊᓖᑦ ᐊᑑᑎᓕᖅᐸᑕ ᑭᖑᓪᓕᖅᐹᖅᓯᑎᒃᑯᑦ 

ᑲᑎᒪᑎᑦᓯᓗᑎᒃ ᖃᐃᓯᒪᑎᓪᓗᒋᑦ ᑲᑎᒪᔪᓄᑦ ᓄᓇᓖᑦ ᓈᓚᒋᐊᖅᓯᒪᑎᓪᓗᒋᑦ ᐊᒻᒪᓗ ᑕᒪᒃᑯᐊ 
ᐋᕿᑦᓯᐊᒪᑦᓯᐊᑎᓪᓗᒋᑦ ᐱᔾᔪᑕᐅᔪᑦ; 

4. ᐱᓕᕆᐊᒃᓴᓕᕆᔾᔪᑎᓕᕆᔾᔪᑎᓂᒃ ᐱᖁᔭᖅᑎᒍᑦ ᑐᓴᒐᒃᓴᑦ ᐊᒻᒪᓗ ᐊᓯᖏᑦ ᐊᓪᓚᒃᓯᒪᔪᑦ 
ᑭᖑᓪᓕᐹᖅᓯᐅᑎᒃᓴᑦ ᓄᓇᓖᑦ ᓈᓚᒋᐊᖅᓯᒪᑎᓪᓗᒋᑦ; 

5. ᖃᖓ ᐊᑑᑕᐅᓛᖅᑐᑦ ᐋᕿᒃᓯᒪᔭᐅᒋᐊᖃᓛᖅᑐᑦ ᑲᑐᔾᔨᖃᑕᐅᔪᑦ ᐱᔭᕇᖅᓯᒪᒋᐊᖃᒻᒪᑕ ᑐᓴᒐᒃᓴᓂᒃ 
ᓯᕗᕐᖓᒍᑦ ᐊᑑᑎᓚᐅᖏᓐᓂᖏᓐᓂ ᑭᖑᓪᓕᐹᖅᓯᐅᑦ ᑲᑎᒪᑎᑦᓯᓂᖅ ᓈᓚᒋᐊᖅᓯᒪᔪᖃᑦᑎᓪᓗᒍ; 

6. ᐊᑑᑕᐅᓛᖅᑐᑦ ᖃᖓ, ᐅᓪᓗᖏᑦ, ᖃᑦᓯᒥ, ᓇᒥ ᓄᓇᓂ ᑭᖑᓪᓕᐹᖅᓯᐅᒻᒨᖓᔪᒧᑦ ᑲᑎᒪᑎᑦᓯᓂᕐᒧᑦ; 
7. ᖃᓄᑐᐃᓐᓇᖅ ᐊᑑᑕᐅᔭᕆᐊᓖᑦ ᒪᓕᒃᑕᐅᓗᑎᒃ, ᐱᑕᖃᑉᐸᑦ, ᓴᕿᖅᑕᐅᔪᒫᕐᓂᐊᖅᑐᑦ, 

ᑭᖑᓪᓕᐹᖅᓯᑎᒃᑯᑦ ᑲᑎᒪᑎᑦᓯᓂᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᐊᑑᑎᓕᖅᐸᑕ; 
8. ᖃᓄᑐᐃᓐᓇᖅ ᐱᔾᔪᑎᓖᑦ ᐱᒋᐊᖅᑎᑦᓯᒍᑎᒃᑯᑦ ᐊᑑᑕᐅᑐᐃᓐᓇᕆᐊᖃᒻᒪᑕ ᓯᕗᕐᖓᒍᑦ 

ᑭᖑᓪᓕᐹᖅᓯᐅᑎᑦ ᑲᑎᒪᑎᑦᓯᓂᖅ ᐱᒋᐊᓚᐅᖏᓐᓂᖏᓐᓂ; ᐊᒻᒪᓗ 
9. ᖃᓄᐃᑦᑐᑐᐃᓐᓇᕐᓂᑦ ᐊᓯᖏᓐᓂᒃ ᐱᔾᔪᑎᓖᑦ ᐊᑑᑎᓂᖃᑐᐃᓐᓇᕆᐊᓖᑦ ᐱᔭᕆᐊᑐᖏᓂᖅᓴᐅᓗᑎᒃ 

ᑲᑎᒪᑎᑦᓯᔪᖃᑉᐸᑦ ᓈᓚᒋᐊᖅᓯᒪᓐᓇᐅᑎᓪᓗᒍ (ᐆᒃᑑᑎᒋᓗᒋᑦ, ᐊᑕᐅᑦᓯᒃᑰᕐᓗᒋᑦ ᑲᑎᒪᑎᑦᓯᒍᑏᑦ 
ᓈᓚᒋᐊᖅᓯᒪᔪᖃᑦᑎᓪᓗᒍ ᐃᖕᒥᒃᑰᓕᖓᑎᓪᓗᒋᑦ, ᐱᓕᕆᐊᒃᓴᓕᕆᔾᔪᑎᓕᕆᓂᕐᒧᑦ ᐱᖁᔭᖅᑎᒍᑦ 
ᑲᑎᒪᖄᓲᑦ ᒪᑯᑎᒎᓇ ᐊᓯᐊᒍᑦ ᑲᑎᒪᑎᑦᓯᖏᓪᓗᓂ ᐱᖁᔭᓕᕆᔾᔪᑎᓅᖓᔪᓂᒃ ᓄᓇᓕᖕᓂᒃ 
ᑲᑎᒪᓕᖅᐸᑕ). 

ᐊᔾᔨᖑᐊᖅ 1 - ᓯᕗᓪᓕᖅᓯᐅᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᒪᑎᔪᑦ: ᖃᒪᓂᖅᑐᐊᖅ (ᑐᓂᔮ Ramli Halim) 

 

ᒪᑯᓄᖓᖓᔪᑦ ᐱᔾᔪᑕᐅᔪᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑑᑎᔪᒃᓴᑦ ᑭᖑᓪᓕᐹᖅᓯᐅᑎᑎᒍᑦ 

ᑲᑎᒪᔾᔪᑎᒃᓴᑦ ᖃᒪᓂᖅᑐᐊᒥ, ᐃᒡᓗᓕᒑᖅᔪᒻᒥ, ᑲᖏᖠᓂᕐᒥᓗ. ᐃᓚᐅᕙᒃᑐᑦ ᐊᑎᖃᖃᑕᐅᔪᑦ ᑲᑐᔾᔨᖃᑎᒌᑦ 

ᐊᒻᒪᓗ ᓴᕿᐊᑎᕆᖃᑕᐅᕙᒃᑐᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ ᑕᐃᒃᑯᐊᓴᐃᓐᓇᐅᓂᐊᖅᑐᑦ 

ᒪᑯᓄᖓᖓᔪᓄᑦ ᓯᕗᓪᓕᕐᒥ ᑲᑎᒪᔪᖃᑦᑎᓪᓗᒍ ᐃᓚᐅᔪᔪᑦ. ᐅᓪᓗᖏᑦ ᖃᖓᒃᑯᑦ ᑭᖑᓪᓕᐹᖅᓯᐅᑎᒃᓴᓄᑦ 

ᐋᕿᒃᑕᐅᓂᐊᖅᑐᑦ ᐱᔭᐅᓯᒪᓕᖅᐸᑕ ᑐᓴᒐᒃᓴᑦ, ᐃᓚᒋᔭᐅᓪᓗᑎᒃ ᑭᖑᓪᓕᐹᖅᓯᐅᑎᓅᖓᔪᑦ ᐊᕙᑎᓕᕆᔾᔪᑎᑦ 

ᑐᑭᖏᑦ ᐱᔭᐅᓯᒪᓕᖅᐸᑕ ᓇᖕᒥᓂᓕᖕᓂᒃ ᐅᑯᓇᖓᑦ Cumberland-ᑯᓐᓂᒃ.  

 

ᐱᔾᔪᑎᓖᑦ ᐱᔪᓐᓇᕈᑎᒃᓴᖓᓐᓂᒃ ᐅᑯᓇᖓᑦ ᓇᖕᒥᓂᓕᖕᓂᒃ Cumberland-ᑯᓐᓂᒃ, ᑲᑎᒪᔩᑦ ᐋᖀᓂᐊᖅᑐᑦ 

ᖃᖓ ᓄᓇ ᐱᓕᕆᕕᒃᓴᖅ ᑕᑯᔭᖅᑐᖅᑕᐅᓛᕐᓂᖓᓂᒃ ᑕᒪᓐᓇ ᐃᓚᖓᓅᖓᒻᒪᑦ ᖃᒪᓂᖅᑐᐊᒨᖓᔪᒧᑦ. 

ᑲᑎᒪᔩᑦᑕᐅᖅ ᐋᖀᓂᐊᕐᒥᔪᑦ ᑲᑎᒪᔾᔪᑎᒃᓴᖓᓐᓂᒃ ᐱᕙᓪᓕᐊᑎᑕᐅᔪᒪᔪᓂᒃ ᑲᑎᒪᔾᔪᑎᖃᖄᓲᑦ 

ᐱᖁᔭᓕᕆᔾᔪᑎᓅᖓᔪᓂᒃ ᓴᓇᔭᒃᓴᓂᒃ ᐱᔾᔪᑎᓕᖕᓂᒃ ᐅᔾᔨᑐᖅᑕᐅᔭᕆᐊᖃᒻᒪᑕ ᓴᕿᖅᓯᒪᔪᑦ ᑭᖑᕐᖓᒍᑦ 

ᑐᓂᔭᐅᓯᒪᓕᖅᑎᓪᓗᒍ ᑎᑎᕋᖅᓯᒪᔪᑦ ᓇᓕᖃᖏᑦ ᑭᖑᓕᐹᖅᓯᐅᒻᒨᖓᔪᓂᒃ ᐊᕙᑎᓕᕆᔾᔪᑎᑦ ᑐᑭᖏᓐᓂᒃ, 

ᐱᓗᐊᖅᑐᒥᒃ ᐱᔾᔪᑕᐅᔪᑦ ᐊᖁᑎᒃᓴᒨᖓᔪᒥᒃ ᖃᖓᓕᒫᖅ ᐊᖁᑕᐅᖃᑦᑕᕋᔭᖅᑐᒥᒃ. 

 

ᑲᔪᓯᒍᑎᒃᓴᑦ ᖃᖓ ᐊᑑᑕᐅᓛᖅᑐᑦ ᖃᐅᔨᒪᔨᒋᔭᑦ ᐱᓕᕆᐊᒃᓴᓄᑦ, ᐋᕿᒃᓱᐃᕙᓪᓕᐊᑎᓪᓗᒋᑦ ᐊᑑᑕᐅᓲᑦ 

ᐅᓂᒃᑳᒥᒍᑦ ᓴᕿᐊᑎᕆᖃᑦᑕᖅᑎᓪᓗᒋᑦ ᐊᑑᑎᓛᕐᒪᑕ ᖃᒪᓂᖅᑐᐊᒥ ᐊᒻᒪᓗ ᑭᖑᓪᓕᐹᖅᓯᐅᒻᒥ ᑲᑎᒪᔾᔪᑎᒃᓴᑦ 

ᑐᑭᖏᑦ ᐋᕿᒃᓯᒪᔭᐅᓛᖅᑐᑦ ᖃᓄᖅ ᐱᔾᔪᑕᐅᔪᑦ ᐊᑐᐃᓐᓇᐅᑎᓪᓗᒋᑦ. ᑕᒪᕐᒥᒃ ᐃᓚᐅᔪᓕᒫᑦ 

ᐅᔾᔨᑐᑦᓯᐊᖄᕆᐊᓖᑦ ᓈᒻᒪᓈᖅᓯᒪᔪᑦ ᐊᑐᐃᓐᓇᐅᒐᔭᖅᑐᑦ ᐃᒡᓗᓕᒑᖅᔪᖕᒥ, ᑲᖏᖠᓂᕐᒥᓗ ᐊᑑᑕᐅᓛᖅᑐᑦ 

ᑭᐅᔭᐅᒋᐊᓖᑦ ᐱᖕᒪᑕ ᓴᕿᐊᔪᔪᑦ ᑭᖑᓪᓕᕐᒥ ᑲᑎᒪᑎᑦᓯᔪᖃᑦᑎᓪᓗᒍ ᑖᒃᑯᓇᓂ ᓄᓇᓕᖕᓂ. 

 

ᐱᔾᔪᑎᓖᑦ ᐊᑑᑕᐅᖁᔭᖏᑦ ᒥᓂᔅᑕᐅᑉ, ᐊᖁᑎᒃᓴᒧᖓᔪᒥᒃ ᖃᖓᓕᒫᖅ ᐃᓚᒋᓕᐅᑎᓯᒪᔪᑦ ᐅᕗᖓᖓᔪᒧᑦ 

ᐃᓚᖓᓄᑦ Part 5-ᑯᑦ ᕿᒥᕐᕈᔭᒃᓴᓂᒃ. ᑕᒪᒃᑯᓄᖓᖓᔪᑦ ᐊᔾᔨᒌᖏᓐᓂᖃᕋᔭᕐᒪᑕ ᑲᑎᒪᔩᑦ ᒪᓕᒋᐊᓕᖏᑦᑎᒍᑦ 

ᐱᖁᔭᖅᔪᐊᕐᑎᒍᑦ ᐅᑯᑎᒎᓇ ᐋᕿᒃᓯᒪᔪᑎᒍᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, 

ᓴᖀᑎᑦᓯᒐᔭᕐᒪᑕᓗ ᐊᑲᐃᑦᑐᓂᒃ ᑭᖑᕐᖓᒍᑦ ᐱᓕᕆᐊᖃᕈᑕᐅᔪᒪᔪᑦ ᐃᖕᒥᒃᑰᓕᖓᒋᐊᖃᖏᒻᒪᑕ 

ᑐᒃᓯᕋᖅᑕᐅᓂᖏᑦᑎᒍᑦ. ᑭᖑᓪᓕᖅᐹᕐᒥ ᑲᑎᒪᔾᔪᑎᒃᓴᑦ ᐱᔾᔪᑎᖃᕋᔭᕐᒪᑕ ᐊᖁᑕᐅᖃᑦᑕᕋᔭᖅᑐᒥᒃ ᖃᖓᓕᒫᖅ 

ᑕᒪᒃᑯᐊ ᑭᓯᐊᓂ ᐊᑑᑎᒍᓐᓇᖏᒻᒪᑕ ᓄᓇᕗᑦ ᐸᕐᓇᐃᔨᖏᑦ ᓴᖀᓕᖄᑎᓐᓇᒋᑦ ᒪᓕᒃᑕᐅᔭᕆᐊᓖᑦ 

ᐊᑑᑕᐅᔪᒫᕐᓂᐊᖅᓯᒪᔪᑦ ᐊᖏᕈᑎᒃ ᖃᓄᖅᑑᕈᑎᓅᖓᓂᖏᓐᓄᑦ, ᐅᕝᕙᓗᑭᐊᖅ Cumberland-ᑯᑦ ᑕᒪᓐᓇ 

ᓱᕐᕋᒃᑕᐅᖏᑉᐸᑦ ᐊᑑᑎᑐᐃᓐᓇᕋᔭᕐᒪᑕ ᐃᒫᑐᐃᓐᓇᐅᔭᖅ ᐱᔪᓐᓇᕈᒻᒥᒃ ᐱᔪᒥᒃ ᒥᓂᔅᑕᒥᒃ.  

 

ᑲᑎᒪᔩᑦ ᐅᒃᐱᕈᓱᖕᒪᑕ ᐅᑯᐊ Cumberland-ᑯᑦ ᐋᖀᓂᐊᖅᑐᕆᑦᓯᓪᓗᑎᒃ ᑕᒪᐃᓐᓂᐸᓗᒃ ᐃᓚᐅᓚᐅᖅᑐᑦ 

ᑲᑎᒪᔪᓄᑦ ᑭᖒᒪᓚᐅᖅᑕᖏᓐᓂᒃ ᐃᓱᒫᓗᒋᔭᖃᕝᕕᒋᓪᓗᒋᑦ ᐊᑑᑕᐅᖁᔭᐅᔪᔪᓂᒃ ᒪᓕᒡᓗᑎᒃ 

ᐊᕙᑎᓕᕆᔾᔪᑎᓅᖓᔪᓂᒃ ᐱᔾᔪᑎᖃᒻᒪᑕ ᒪᓕᒃᑕᐅᔭᕆᐊᓖᑦ ᐊᑑᑕᐅᖁᔭᐅᓯᒪᔪᑦ, ᒪᓕᒃᑕᐅᔪᒫᕐᓂᐊᖅᓯᒪᔪᑎᒍᑦ 

ᐊᖏᕈᑎᒃᑯᑦ ᑐᓂᔭᐅᓯᒪᖕᒪᑕ ᐊᒻᒪᓗ ᐋᕿᒃᓱᖅᓯᒪᒋᐊᖃᒻᒪᒋᑦ 107 ᐱᔾᔪᑕᐅᔪᓂᒃ ᐅᑯᓇᓃᑦᑐᑦ 

ᐃᓚᒋᓕᐅᑎᓯᒪᔪᑦ 1-ᒥ. ᐊᑑᑕᐅᔭᕆᐊᓖᑦ ᐃᓚᒋᓕᐅᑎᓯᒪᔪᑦ ᑐᑭᓕᐅᖅᓯᒪᔪᑦ ᐅᕙᓂ ᐃᓚᒋᓕᐅᑎᓯᒪᔪᑦ 1-ᒥ, 

ᑲᑎᒪᔩᑦ ᐋᖀᓯᒪᖕᒪᑕ ᐱᔾᔪᑎᓂᒃ ᒪᑯᓄᖓᖓᔪᓂᒃ ᐆᒪᔪᓄᑦ, ᐃᖃᓗᓕᖕᓄᑦ, ᐊᓯᖏᓐᓄᓪᓗ ᐃᒪᕐᒥᐅᑕᓄᑦ, 

ᐊᒃᑕᑯᓂᒃ ᐅᔭᖃᓂᒃ, ᐊᒻᒪᓗ ᐅᔭᕋᒃᓴᓕᕆᔾᔪᑎᒥᓂᖃᐅᑦ ᖃᓄᖅ ᐊᐅᓚᑕᐅᓂᐊᕐᓂᖓᓂᒃ, ᓯᓚᐅᑉ 

ᓱᕐᕋᐸᓪᓕᐊᓂᖓᓂᒃ, ᖃᖓᓕᒫᖅ ᐊᖁᑎᒃᓴᒥᒃ, ᐅᒥᐊᕐᔪᐊᒃᑯᑦ ᐅᓯᔩᑦ ᐊᒻᒪᓗ ᑕᕆᐅᒻᒥᐅᑕᑦ, ᐃᓄᓯᕐᓅᖓᔪᑦ 

ᒪᑭᒪᔾᔪᑎᒃᓴᓄᑦ, ᐃᓕᖁᓯᕐᓅᖓᔪᓪᓗ ᑕᒪᒃᑯᐊ Cumberland-ᑯᑦ ᓂᕆᐅᒋᔭᐅᔾᔪᑎᒋᒻᒪᒋᑦ ᑭᐅᒋᐊᓕᖏᑦ. 

Cumberland-ᑯᑦ ᐱᓗᐊᖅᑐᒥᒃ ᑭᐅᖁᔭᐅᓪᓚᕆᒃᑐᑦ ᐱᔾᔪᑎᓕᖕᓂᒃ ᐃᓄᓯᕐᓅᖓᔪᓂᒃ ᒪᑭᒪᔾᔪᑎᒃᓴᓄᑦ 

ᑮᓇᐅᔾᔭᒃᓴᐅᑎᒃᓴᓄᑦ ᐱᔾᔪᑎᓕᖕᓂᒃ ᓴᕿᐊᕙᓚᐅᕐᒪᑕ ᑕᒪᒃᑯᐊ ᐱᓕᕆᐊᒃᓴᓕᕆᔾᔪᑎᑦ ᐱᖁᔭᖅᑎᒍᑦ 

ᐱᔾᔪᑕᐅᓪᓗᑎᒃ ᑲᑎᒪᔾᔪᑕᐅᑎᓪᓗᒋᑦ ᐊᒻᒪᓗ ᓈᓚᒋᐊᖅᓯᒪᔪᖃᒃᑎᓪᓗᒍ ᓄᓇᓕᖕᓂᒃ ᑲᑎᒪᑎᓪᓗᒋᑦ. 

 

ᓇᖕᒥᓂᓖᑦ Cumberland-ᑯᑦ ᒪᓕᒋᐊᓕᖕᒥᓐᓂᒃ ᐱᓯᒪᖕᒪᑕ ᐊᑑᑕᐅᖁᓯᒪᔭᖏᓐᓂᒃ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᑐᓴᒐᒃᓴᖏᓐᓂᒃ ᐊᑑᑎᔭᕆᐊᖃᒻᒪᑕ, ᐊᒻᒪᓗ ᑕᒪᒃᑯᐊ ᐱᔾᔪᑕᐅᑎᓪᓗᒋᑦ, ᑲᑎᒪᔩᑦ ᕿᐱᓗᒐᔭᕐᒪᑕ 

ᑲᔪᓯᒍᑎᒃᓴᓂᒃ ᐱᕙᓪᓕᐊᑎᑦᓯᒍᑎᒃᓴᓂᒃ ᐅᕝᕙᓗᑭᐊᖅ ᖃᖓᒃᑯᑦ Cumberland-ᑯᑦ ᑐᓂᓯᒪᒋᐊᓕᖏᓐᓂᒃ 

ᐱᔾᔪᑎᖃᒻᒪᑕ. ᑲᑎᒪᔩᑦ ᐅᒃᐱᕈᓱᒃᑐᑦ ᖃᖓᐅᓕᖅᐸᑦ ᐱᓕᕆᐊᒃᓴᓕᕆᔾᔪᑎᒃᓴᓂᒃ ᐱᔾᔪᑎᓕᖕᓂᒃ ᑐᓴᒐᒃᓴᓂᒃ 

ᐱᒐᔭᕆᐊᒃᓴᖅ Cumberland-ᑯᓐᓂᒃ ᐊᒻᒪᓗ ᐃᓚᐅᔪᓂᒃ ᓯᕗᕐᖓᒍᑦ ᐋᕿᒃᓱᖅᑕᐅᓚᐅᖏᓐᓂᖏᓐᓂ 

ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᑦ ᑐᑭᖏᑦ ᐅᔾᔨᖅᑐᕈᑎᒃᓴᓅᖓᒐᔭᕐᒪᑕ ᑭᓯᐊᓂ ᑕᒪᒃᑯᓄᖓᖓᔪᑦ 

ᐸᕐᓇᓯᒪᑦᓯᐊᖅᐸᑕ ᐊᑑᑕᐅᔪᒫᕐᓂᐊᖅᑐᑦ ᑭᖑᓪᓕᐹᖅᓯᐅᒻᒧᑦ ᐊᕙᑎᓕᕆᔾᔪᑎᑦ ᑕᒪᒃᑯᐊ ᐊᑑᑕᐅᖁᓯᒪᔭᖏᑦ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ. ᐊᓱᐃᓪᓛᒃ ᑲᑎᒪᔩᑦ ᑐᒃᓯᕋᖅᓯᒪᖕᒪᑕ Cumberland-ᑯᑦ 

ᑐᓴᖅᑎᑦᓯᒋᐊᖃᒻᒪᑕ ᑲᑎᒪᔨᓂᒃ ᖃᖓ ᐅᑯᓄᖓᖓᔪᑦ ᐃᓚᒋᓕᐅᑎᓯᒪᔪᑎᒍᑦ 1-ᒥ ᑐᓴᒐᒃᓴᑦ 

ᐊᑐᐃᓐᓇᕈᓛᕐᒪᖔᑕ. 

1. ᖃᓄᖅ ᐱᒋᐊᕐᖓᐅᑎᒥᓃᑦ   

1.1 ᒪᓕᒃᑕᐅᔭᕆᐊᓖᑦ (ᐱᓕᕆᐊᒃᓴᖃᕝᕕᖕᒥ) ᑕᐃᒪᖓᕐᓂᑕᑦ 
 

ᐅᕙᓂ March 31, 2003-ᒥ, ᐅᑯᐊ Cumberland Resources Ltd-ᑯᑦ (“ᓇᖕᒥᓂᓖᑦ” ᐅᑯᓇᖓᑦ 

“Cumberland-ᑯᓐᓂᒃ”) ᑐᓂᓯᔪᖕᒪᑕ ᐱᓕᕆᐊᒃᓴᐅᑉ ᑐᑭᐊᓂᒃ ᑐᓴᒐᒃᓴᒥᒃ ᐅᕗᖓᖓᔪᒥᒃ ᐊᐳᖅᑎᕐᓈᖅᑐᒥ 

ᒎᓗᓂᒃ ᐱᓕᕆᕕᒃᓴᒥᒃ (ᐱᔾᔪᑎᓕᖕᓂᒃ “ᐱᓕᕆᐊᒃᓴᒥᒃ” ᐅᕗᖓᖓᔪᓂᒃ “ᐊᐳᖅᑎᕐᓈᖅᑐᒧᑦ”) ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᑐᓴᒐᒃᓴᖏᓐᓂᒃ. 

 

ᑭᖑᕐᖓᒍᑦ ᐱᔭᐅᓚᐅᖅᑎᓪᓗᒋᑦ ᓇᖕᒥᓂᓖᑦ ᑐᒃᓯᖅᑑᑎᖏᑦ, ᐅᕙᓂ September 23, 2003-ᒥ ᑲᑎᒪᔩᑦ 

ᓇᑦᓯᐅᔾᔨᓚᐅᖅᓯᒪᖕᒪᑕ ᕿᒥᕐᕈᔾᔪᑎᒥᒍᑦ ᖃᓄᖅᑑᕈᑎᒥᓐᓂᒃ ᒥᓂᔅᑕ Robert Nault-ᒧᑦ 

ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᑐᒃᓯᕋᖅᕕᒋᓪᓗᒍ ᕿᒥᕐᕈᒍᑎᒃᓴᓂᒃ ᒪᑯᐊ ᐃᓚᖏᓐᓅᖓᔪᓂᒃ  Part 5-ᑯᑦ 

ᐅᕝᕙᓗᑭᐊᖅ 6-ᑯᑦ ᐱᖁᔭᖅᑎᒍᑦ ᒪᓕᒃᑐᓂᒃ ᐅᕘᓇ Article 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ 

ᐊᖏᕈᑎᖏᑦᑎᒍᑦ. ᑭᐅᔾᔪᑎᑦ ᐱᔭᐅᔪᔪᑦ ᐅᕙᓂ December 3, 2003-ᒥ, ᐱᔪᑦ ᒥᓂᔅᑕᐅ Nault-ᒥ 

ᐱᔾᔪᑎᖃᖅᓱᓂ ᐱᓕᕆᐊᒃᓴᒥᒃ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᓖᑦ ᐃᓚᖓᓅᖓᔪᒥᒃ ᐅᕘᓇ 

Part 5-ᑯᑦ ᕿᒥᕐᕈᔾᔪᑎᒃᓴᒥᒃ. 

 

ᐅᕙᓂ December 18, 2003-ᒥ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑐᓂᐅᖃᐃᔪᒻᒪᑕ 

ᑎᑎᕋᕆᐊᖓᖅᓯᒪᔪᓂᒃ ᐊᕙᑎᓕᕆᔾᔪᑎᑦ ᑐᑭᖏᓐᓂᒃ ᒪᓕᒃᑕᐅᔪᒃᓴᓂᒃ ᐱᔾᔪᑎᓕᖕᓂᒃ ᐱᓕᕆᐊᒃᓴᒥᒃ 

ᐱᒋᐊᓖᑦ ᐊᑎᓕᐅᖃᑕᐅᓯᒪᔪᑦ ᐱᖃᑕᐅᔪᔪᑦ.1 ᐅᕙᓂ February 20, 2004-ᒥ, ᑲᑎᒪᔩᑦ ᐊᑐᐃᓐᓇᐅᑎᓯᔪᔪᑦ 

ᓇᖕᒥᓂᓕᖕᓂᒃ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᑦ ᑐᑭᖏᑦ ᒪᓕᒃᑕᐅᔪᒃᓴᒫᓂᒃ ᐱᓕᕆᐊᒃᓴᒨᖓᔪᓂᒃ 

ᐊᒻᒪᓗ ᐅᖃᐅᑎᓗᒋᑦ ᓇᖕᒥᓂᓖᑦ ᐱᔾᔪᑎᓖᑦ ᐅᑯᐊ ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑦ ᑐᑭᖏᓐᓂᒃ, 

ᑕᒪᒃᑯᐊ ᐋᕿᒃᓯᒪᓂᖃᒻᒪᑕ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ ᖃᓄᖅ ᐊᑑᑕᐅᖁᔭᐅᓯᒪᔪᑦ ᑕᒪᒃᑯᐊ 

ᓂᕆᐅᒋᔭᐅᔪᒻᒪᑕ. 

 

ᓇᖕᒥᓂᓖᑦ ᑎᑎᕋᔪᔪᑦ ᐅᑯᓄᖓᖓᔪᓂᒃ ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑦ ᑐᑭᖏᓐᓂᒃ ᐅᕙᓂ 

January 4, 2005-ᓂ. ᐊᑑᑕᐅᒍᒫᕐᓂᐊᖅᓯᒪᔪᑦ ᐊᖏᕈᑎᑎᒍᑦ ᕿᒥᕐᕈᒍᑎᑦ ᐅᑯᓇᓃᑦᑐᑦ 

ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑦ ᑐᑭᖏᑦ ᐊᑑᑕᐅᑎᔪᔭᖏᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ. 

                                                 
1 ᐊᑎᒃᑯᕖᑦ ᐃᓚᐅᔪᓄᑦ ᐱᑕᓖᑦ ᑭᒃᑯᑐᐃᓐᓇᕐᓂᒃ ᑎᒍᒥᐊᖃᑕᐅᔪᓂᒃ ᐊᒻᒪᓗ ᐃᓚᐅᔪᒪᔪᓂᒃ ᐱᓕᕆᐊᒃᓴᖃᕝᕕᐅᑉ ᐱᕙᓪᓕᐊᓂᐊ ᐊᒻᒪᓗ 
ᐱᕙᓪᓕᐊᑎᑦᓯᒍᑎᓂᒃ. 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑐᒃᓯᕋᔪᔪᑦ ᐃᓚᐅᖁᔨᓪᓗᑎᒃ ᐊᑎᖃᖃᑕᐅᔪᓂᒃ ᐊᒻᒪᓗ ᐅᖃᐅᒃᓯᓴᑦ 

ᐱᔭᐅᔪᔪᑦ ᐃᓄᓕᕆᔨᑐᖃᒃᑯᓐᓂᒃ, ᐃᖃᓗᓕᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ, ᑲᓇᑕᐅᑉ 

ᐊᕙᑎᓕᕆᔨᒃᑯᖏᓐᓂᒃ, ᑲᓇᑕᒥ ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᓐᓂᒃ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ 

ᑲᓇᑕᒥ, ᐱᕙᓪᓕᐊᔪᓕᕆᔨᒃᑯᓐᓂᒃ, ᐃᖏᕐᕋᔪᓕᕆᔨᒃᑯᓐᓂᒃ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓂᒃ,   ᐃᕿᓖᓪᓗ 

ᐋᔩᖅᑎᖏᓐᓂᒃ ᑲᑐᔾᔨᖃᑎᒌᓂᒃ ᐅᑯᓇᖓᑦ Athabasca Denesuline Negotiation Team-ᑯᓐᓂᒃ, ᐊᒻᒪᓗ 

ᒪᓂᑑᕙᒥ ᐃᕿᓖᑦ ᑲᑐᔾᔨᖃᑎᒌᖏᓐᓂᒃ Manitoba Denesuline-ᑯᓐᓂᒃ. ᑕᒪᒃᑯᓄᖓᖓᔪᑦ 

ᖃᓄᖅᑑᖅᕕᒋᓗᒋᑦ ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑦ ᑐᑭᖏᑦ ᐊᒻᒪᓗ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦ ᕿᒥᕐᕈᔪᒻᒪᑕ ᐱᕙᓪᓕᐊᑎᑕᐅᔪᒪᔪᓂᒃ ᐱᓕᕆᖃᑎᒋᓗᒋᑦ ᖃᒃᑯᐊ, ᓄᓇᓕᖕᓂᒃ ᑲᑎᒪᑎᑦᓯᓗᑎᒃ 

ᐊᒻᒪᓗ ᐅᖃᖃᑎᖃᔪᔪᑦ ᐃᒡᓗᓕᒑᕐᔪᒻᒥ, ᖃᒪᓂᖅᑐᐊᒥ, ᖃᖏᖠᓂᕐᒥᓗ ᐅᑯᓇᓂ ᑕᕿᖏᓐᓂ February 

ᐊᒻᒪᓗ April 2005-ᒥ   

 

ᐅᕙᓂ March 8, 2005-ᒥ ᓇᖕᒥᓂᓖᑦ ᐱᔾᔪᑎᖃᔪᔪᑦ ᖃᓄᖅ ᐊᑑᑎᓂᖃᕋᔭᕐᓂᖏᓐᓂᒃ ᖃᐅᔨᓴᖅᓯᒪᔭᒥᒍᑦ 

ᐅᔾᔨᖅᑐᖃᑦᑕᖅᓯᒪᓂᕋᖅᓱᑎᒃ ᑭᖑᕐᖓᒍᓪᓗ ᖃᓄᖅ ᐋᕿᒋᐊᕈᑎᒃᓴᓂᒃ ᐱᓕᕆᐊᒃᓴᒨᖓᔪᑦ ᖃᓄᖅ 

ᐋᕿᒃᓯᒪᓂᕆᒐᔭᖅᑕᖓᓅᖓᔪᑦ, ᐃᓚᖃᑦᑎᓪᓗᒍ ᒪᑯᓂᖓ ᐊᖏᓂᖅᓴᐅᓗᓂ ᐃᒃᑕᕆᓐᓂᖓ, 

ᐊᓯᕈᖅᑎᕆᐊᓖᑦ ᐃᒥᕐᒨᖓᔪᑦ ᐃᓂᒃᓴᖓ ᐊᒃᑕᑯᖃᕝᕕᒃᓴᐅᑉ ᐅᔭᕋᒃᓴᓕᕆᔾᔪᑎᒥᓂᖅᑕᓕᒃ, ᐊᒻᒪᓗ 

ᐊᑑᑎᓕᖁᔭᑦ ᐃᒫᒃ ᐅᖓᓯᖕᓂᖃᓛᕐᓂᕋᖅᑕᐅᓪᓗᓂ ᑕᑭᓂᖓ 102 ᑲᓛᒥᑕᓂᒃ ᐊᖁᑎᒃᓴᖅ ᖃᖓᓕᒫᖅ  

ᓄᓇᓕᖓᓐᓅᖓᓗᓂ ᖃᒪᓂᖅᑐᐊᒧᑦ ᑎᑭᐅᑎᓯᒪᓗᓂ ᐅᔭᕋᒃᓴᓕᕆᕕᒃᓴᐅᑉ ᐃᓂᒃᓴᖓᓄᑦ ᓄᓇᒧᑦ.  

 

ᐅᕙᓂ March 21, 2005-ᒥ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᖃᐅᔾᔨᔪᒻᒪᑕ ᓇᖕᒥᓂᓕᖕᓂᒃ ᐅᑯᐊ 

ᑎᑎᕋᕆᐊᖓᖅᓯᒪᔭᖏᑦ ᐊᕙᑎᓕᕆᔾᔪᑎᑦ ᑐᖏᑦᑎᒍᑦ ᒪᓕᖕᒪᑕ ᐊᑑᑕᐅᒍᒫᕐᓂᐊᖅᓯᒪᔪᑦ ᐊᖏᕈᑎᖏᑦᑎᑦ 

ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦᑎᒍᑦ ᐊᑑᑕᐅᖁᔭᑦ ᒪᓕᒃᑕᐅᓗᑎᒃ, ᐃᒫᒃ ᐱᔾᔪᑎᓖᑦ ᑎᑎᕋᕆᐊᖓᖅᓯᒪᔪᑎᒍᑦ 

ᐊᕙᑎᓕᕆᓂᕐᒧᑦ ᑐᑭᖏᑦ ᐊᒥᓱᐊᓗᖕᓂᒃ ᐱᔾᔪᑎᓕᐅᒐᓗᐊᑦ, ᑭᓯᒥᓕ ᑭᖑᕐᓂᖅᑕᖃᒻᒪᑕ, 

ᐊᑑᑕᐅᖁᔭᐅᓯᒪᔪᓂᒃ ᐋᕿᒃᓯᒪᒍᑎᖏᑦᑎᒍᑦ ᐊᕙᑎᓕᕆᔾᔪᑎᓅᖓᔪᑎᒍᑦ ᒪᓕᒃᑕᐅᔭᕆᓖᑦ ᐊᑑᑕᐅᓗᑎᒃ.  

ᑐᓴᒐᒃᓴᑦ ᐱᔾᔪᑎᓖᑦ ᑭᖑᕐᓂᖅᑕᓖᑦ ᑲᑎᒪᔾᔪᑕᐅᒋᐊᖃᒻᒪᑕ ᓯᕗᕐᖓᒍᑦ ᓴᓇᔾᔪᑎᒃᓴᓂᒃ ᐱᖁᔭᖅᑎᒍᑦ 

ᕿᒥᕐᕈᔭᒃᓴᓂᒃ ᐊᑑᑎᓚᐅᖏᓐᓂᖏᓐᓂ ᐱᓕᕆᐊᒃᓴᒨᖓᔪᑦ ᐊᑐᐃᓐᓇᐅᑎᒋᐊᖃᒻᒪᒋᑦ ᓇᖕᒥᓂᓖᑦ. ᐊᒻᒪᓗ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᖃᐅᔾᔨᔪᒻᒪᑕ ᓇᖕᒥᓂᓕᖕᓂᒃ ᐊᓯᕈᖅᑎᖅᐸᑕ ᐱᓕᕆᐊᒃᓴᒨᖓᔪᑦ ᐱᔪᓂᒃ 

ᓇᖕᒥᓂᓕᖕᓂᒃ ᖃᐅᔨᓴᖅᑕᐅᓯᒪᒋᐊᖃᕋᔭᕐᒪᑕ ᐊᑑᑎᓂᓖᑦ ᓱᕐᕋᐃᒐᔭᕐᒪᖔᑕ ᓄᓇᕗᑦ ᐸᕐᓇᐃᔨᒃᑯᑦ 

ᒪᓕᒃᑕᐅᖁᔭᖏᑦᑎᒍᑦ ᐊᑑᑕᐅᔪᕐᒫᕐᓂᐊᖅᓯᒪᔪᑦ ᐊᖏᕈᑎᑎᒍᑦ ᐅᔾᔨᑐᖅᑕᐅᒍᑎᖏᑦᑎᒍᑦ, ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦ ᓄᖃᖅᑎᑦᓯᒐᔭᖅᑐᑦ ᕿᒥᕐᕈᒍᑎᓅᖓᔪᓂᒃ ᑭᓯᐊᓂ ᑕᒪᒃᑯᐊ ᓄᓇᕗᑦ ᐸᕐᓇᐃᔩᑦ 

ᕿᒥᕐᕈᖄᕆᐊᖃᒻᒪᒋᑦ ᐊᑑᑕᐅᔪᖃᓚᐅᖏᓐᓂᖓᓂ ᐊᓯᐊᒎᖓᔪᓂᒃ.  

ᐅᕙᓂ March 23, 2005-ᒥ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐱᓚᐅᕐᒪᑕ ᖃᐅᔨᒪᔾᔪᑎᒥᓐᓂᒃ ᐅᑯᐊ 

ᓇᖕᒥᓂᓖᑦ ᑐᒃᓯᕋᖅᓯᒪᖕᒪᑕ ᖃᐅᔨᓴᕋᒃᓴᓂᒃ ᐅᔾᔨᖅᑐᕋᒃᓴᓂᒃ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ. ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦ ᐅᖃᖃᑎᖃᖅᓯᒪᔪᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ 

ᑐᙵᕕᒃᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓄᑦ ᐃᖃᓗᓕᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ, 

ᐃᓄᓕᕆᔨᑐᖃᒃᑯᓐᓂᒃ, ᑲᓇᑕᒥᓗ ᐃᖏᕐᕋᔪᓕᕆᔨᒃᑯᓐᓂᒃ. ᐅᕙᓂ April 25, 2005-ᒥ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᓴᐳᔾᔭᐅᒍᑎᐊᒍᑦ ᐅᕘᓇ section 12.10.2(b)-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ 

ᐊᖏᕈᑎᖏᑦᑎᒍᑦ ᐊᒻᒪᓗ ᐊᖁᑕᐅᓂᐊᕐᒪᑦ, ᒪᑯᓄᖓᖓᔪᓄᑦ ᑐᑭᓕᐅᖅᓯᒪᔭᐅᓗᑎᒃ ᐊᒻᒪᓗ ᒪᓕᒐᒃᓴᓂᒃ 

ᐅᖃᐅᓯᓕᐅᖅᓯᒪᔭᓂᒃ, ᓇᖕᒥᓂᓖᑦ ᐊᒃᑐᐊᓂᖃᕝᕕᖏᓐᓄᑦ ᓄᓇᓕᕆᔾᔪᑎᒋᓂᐊᖅᑕᒥᒍᑦ ᑐᒃᓯᖅᑑᑎᖏᑦᑎᒍᑦ 

ᒪᓕᖕᓂᐊᕐᒪᑕ ᐊᑑᑎᓂᖃᕝᕕᒋᒍᓐᓇᕐᓂᐊᕐᑕᒥᓐᓂᒃ ᖃᐅᔨᓴᓕᕈᑎᒃ ᖃᓄᖅ ᐱᓕᕆᐊᒃᓴᓂᒃ ᐊᖁᑎᓕᐊᒃᓴᒧᑦ 

ᐱᒋᐊᕈᑎᒃᓴᓂᒃ. 

 

ᐅᕙᓂ April 4, 2005-ᒥ ᐊᒻᒪᓗ April 30, 2005-ᒥ ᓇᖕᒥᓂᓖᑦ ᑐᓂᓯᔪᒻᒪᑕ ᐊᑑᑕᐅᔪᒫᕐᓂᐊᖅᓯᒪᔪᓂᒃ 

ᐊᖏᕈᑎᓂᒃ ᐱᔾᔪᑎᓕᖕᓂᒃ ᑭᖑᕐᓂᕐᓂᒃ ᐊᒻᒪᓗ ᑐᓂᓯᓪᓗᑎᒃ ᐅᔾᔨᑐᑦᓯᐊᖅᓯᒪᔪᓂᒃ ᑎᑎᕋᕆᐊᖓᖅᓯᒪᔪᑦ 

ᐊᕙᑎᓕᕆᔾᔪᑎᓅᖓᔪᓂᒃ. ᐅᕙᓂ May 5, 2005-ᒥ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 

ᖃᓄᖅᑑᕈᑎᖃᔪᒻᒪᑕ ᓇᖕᒥᓂᓖᑦ ᑎᑎᕋᕆᐊᖓᖅᓯᒪᔭᖏᓐᓂᒃ ᐊᕙᑎᓕᕆᔾᔪᑎᑦ ᑐᑭᖏᓐᓂᒃ, ᐃᓚᒋᓗᐅᑦᑐᑦ 

ᑖᒃᑯᓄᖓᖓᔪᓄᑦ ᐊᓪᓚᒃᓯᒪᔪᑎᒍᑦ ᐊᒻᒪᓗ ᐊᑑᑕᐅᔪᒫᕐᓂᐊᖅᓯᒪᔪᑦ ᓇᑦᓯᐅᑎᔪᔭᖏᑦ ᓈᒻᒪᖕᒪᑕ ᐅᔾᔨᓇᖅᓱᑎᒃ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑭᖑᓪᓕᐹᖅᓯᐅᑎᓅᖓᖁᓪᓗᒋᑦ ᒪᓕᒃᑕᐅᖁᔪᔭᖏᑦ ᐋᕿᒃᑕᐅᒋᐊᓖᑦ 

ᑲᒪᔾᔪᑎᒃᓴᖅᑎᒍᑦ ᐱᔾᔪᑎᖃᖅᑎᓪᓗᒋᑦ ᓯᕗᕐᖓᒍᑦ ᐱᖁᔭᖅᑎᒍᑦ ᐋᔨᕈᑎᒃᑯᑦ ᑲᑎᒪᓕᖅᐸᑕ ᐊᒻᒪᓗ 

ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ ᓈᓚᒋᐊᖅᓯᒪᔪᖃᑦᑎᓪᓗᒍ.  

 

ᐅᕙᓂ June 2-ᒥ ᐊᒻᒪᓗ 3-ᒥ 2005-ᒥ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑲᑎᒪᑎᑦᓯᔪᒻᒪᑕ 

ᐱᓕᕆᐊᒃᓴᓂᒃ ᐱᔾᔪᑎᓖᑦ ᑲᑎᒪᖃᑎᒋᓪᓗᒋᑦ ᓇᖕᒥᓂᓖᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᓕᕆᔨᖏᑦ, 

ᐊᒻᒪᓗ ᑕᒪᒃᑯᓄᖓᖓᔪᓄᑦ ᐃᓚᐅᖃᑦᑕᖅᑐᑦ ᐱᒃᑯᔾᔨᔩᑦ, ᑭᒡᒐᖅᑐᖅᑐᓪᓗ ᐱᔪᑦ ᐃᓄᓕᕆᔨᑐᖃᒃᑯᓐᓂᒃ, 

ᐃᖃᓗᓕᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ, ᑲᓇᑕᒥ ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 

ᑲᓇᑕᒥ, ᓄᓇᕗᑦ ᒐᕙᒪᒃᑯᖏᓐᓂᒃ ᐊᕙᑎᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ, ᑭᕙᓪᓕᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᓪᓗ. ᑲᑎᒪᓂᖅ ᑕᒪᒃᑯᓄᖓᖓᔪᓄᑦ ᐊᑑᑎᓂᖃᕈᒫᕐᓂᐊᔪᒻᒪᑦ ᑕᐃᒃᑯᓂᖓ ᐋᕿᒃᑕᐃᓯᒪᖏᑦᑐᓂᒃ 

ᐱᓕᕆᔾᔪᑎᒃᓴᒫᓂ ᒪᓕᕐᑕᐅᓗᑎᒃ ᐱᖁᔭᖅᑎᒍᑦ ᐱᔾᔪᑎᓕᖕᓂᒃ ᓯᕗᕐᖓᒍᑦ ᑲᑎᒪᑎᑦᓯᓚᐅᖏᓐᓂᖏᓐᓂ. 

ᓄᓇᓕᖕᓂ ᑲᑎᒪᔪᖃᔪᔪᖅ June 6 - 9-ᒧᑦ, 2005-ᒥ ᖃᒪᓂᖅᑐᐊᒥ, ᐃᒡᓗᓕᒑᖅᔪᒻᒥ, ᑲᖏᖠᓂᕐᒥᓗ.   

1.2 ᖃᓄᐃᑦᑑᓂᕆᓂᐊᖅᑕᖓ ᐱᓕᕆᐊᒃᓴᐅᑉ 

1.2.1 ᓄᓇᒥ ᐱᓕᕆᕕᒃᓴᒥ ᖃᓄᐃᓕᖓᓂᕆᐊᖅᑕᖏᑦ 
 

ᐱᓕᕆᐊᒃᓴᖃᕝᕕᒃ ᒪᑯᓂᖓ ᐃᓚᓕᒃ ᓴᓇᔭᐅᓕᖅᐸᑕ ᐃᒡᓗᔾᔪᐊᒃᓴᑦ ᐊᐅᓚᓛᖅᑕᖏᓪᓗ Cumberland-ᑯ 

ᐃᑎᖅᓴᓕᐅᓛᖅᑐᑦ ᓯᓚᒻᒧᑦ ᐊᖕᒪᔪᒥᒃ ᒎᓗᓕᕆᕕᒃᓴᒥᒃ ᑭᕝᕙᓕᕐᒥ ᓄᓇᕗᑦᒥ, ᐃᒫᒃ ᒥᒃᓴᐅᓴᒃᑐᒥᒃ 

ᐅᖓᓯᖕᓂᓕᒃ 70 km ᑲᓇᖕᓇᖓᓂ ᕼᒻᒪᓚᒃᑯᖏᑦᑕ ᖃᒪᓂᖅᑐᐊᑉ ᐃᓄᐃᑦ ᓄᓇᖁᑖᓂ ᓄᓇᐅᑉ ᖄᖓᓂ. 

ᓇᖕᒥᓂᓖᑦ ᒥᒃᓴᐅᓴᒃᑐᒥᒃ ᐅᔾᔨᑐᖅᓯᒪᔪᑦ ᖃᓄᐃᓪᓗᐊᖅᑐᑦ ᐅᔭᕋᓐᓂᐊᖅᑕᐅᒍᓐᓇᖅᑐᑦ ᐃᒫᒃ 3.8 million 

ounces-ᖑᓗᑎᒃ, ᒪᑯᓂ 3.2 million ounces-ᓂᒃ ᐅᑎᕈᓐᓇᖅᑐᓂᒃ ᐊᒻᒪᓗ ᐱᕈᕈᓐᓇᖅᑐᑦ ᑭᖑᕐᖓᒍᑦ 

$300 million ᐱᓕᕆᕕᒃ ᐅᔭᕋᓐᓂᐊᖅᕕᐅᖏᓐᓇᕐᓂᓕᒫᖓᓂ. 

 

ᐱᓕᕆᕕᒃᓴᒥ ᐃᒫᒃ ᐊᑯᓂᐅᑎᒋᔪᒥᒃ ᐊᑑᑎᓂᖃᕝᕕᖃᓐᓂᐊᖅᑐᕆᔭᖅ ᒥᒃᓴᐅᓴᒃᑐᓂᒃ 12.3 ᐊᕐᕌᒍᓐᓂᒃ 

ᓴᓇᔭᐅᒋᐊᕐᖓᓕᖅᐸᑦ ᓴᓇᔭᐅᓛᖅᑐᖅ ᐊᕐᕌᒎᒃ 2 ᒪᕐᕉᒃ ᑭᖑᕐᖓᒍᑦ ᐊᓱᐃᓪᓛᒃ 8.3 ᐊᕐᕌᒍᐃᑦ 

ᐊᐅᓚᑦᓯᕕᐅᓗᓂ ᐊᒻᒪᓗ ᐊᕐᕌᒎᒃ ᒪᕐᕉᒃ 2 ᑭᖑᕐᖓᒍᑦ ᒪᑐᓯᒍᑕᐅᓛᖅᑐᑦ. ᒥᒃᓴᐅᓴᒃᑐᑦ 350 ᐱᓕᕆᐊᒃᓴᑦ 

ᓴᕿᐊᔭᐅᓛᖅᑐᑦ ᐊᐅᓚᑦᓯᕕᐅᑎᓪᓗᒍ ᐅᔭᕋᓐᓂᐊᖅᕕᒃ, ᐊᒻᒪᓗ 250 ᐱᓕᕆᔪᑦ ᐅᔭᕋᒃᓴᓕᕆᕕᖕᒥ ᐊᒻᒪᓗ 

100 ᐅᑎᖅᑕᖃᑦᑕᕐᓗᑎᒃ ᓇᓪᓕᑭᑕᕐᓗᑎᒃ ᐱᓕᕆᔪᑦ. ᐱᓕᕆᕕᒃᓴᒧᑦ ᐸᕐᓇᑕᑦ ᒪᑯᐊ ᖃᖓᑕᔫᒃᑯᑦ 

“ᑎᑭᑉᐸᓪᓗᑎᒃ ᐊᐅᓪᓚᐸᒡᓗᑎᒡᓗ” ᐊᐅᓚᑕᐅᓂᖏᑦ ᐱᓕᕆᔩᑦ ᓇᓪᓕᑭᑕᖃᑦᑕᕐᓗᑎᒃ ᐱᓇᓱᐊᕈᓰᑦ ᐅᓄᖅᑐᑦ 

ᖃᖓᑕᔫᒃᑯᑦ ᐅᓯᔭᐅᕙᒡᓗᑎᒃ. ᓇᖕᒥᓂᓖᑦ ᐅᔾᔨᑐᖅᓯᒪᔪᑦ ᓄᓇᓕᖕᓂᒃ ᐱᔪᑦ 75 ᐱᓕᕆᐊᒃᓴᑦ 

ᓴᓇᔭᐅᒋᐊᓕᖅᐸᑦ ᐊᑐᐃᓐᓇᕈᓛᖅᑐᑦ ᐊᒻᒪᓗ 70 ᐱᓕᕆᐊᒃᓴᑦ ᐊᐅᓚᑕᐅᓪᓕᖅᐸᑦ ᐱᓕᕆᕕᒃ.  

 

ᐱᓕᕆᕕᖕᒥ ᐲᔭᐃᕕᐅᓛᖅᑐᑦ ᐊᑑᑎᔪᒃᓴᖅᑕᓕᖕᓂᒃ 

ᐃᑎᖅᓴᓕᐊᖑᓛᖅᑐᑦ ᓯᓚᒻᒧᐊᖓᔪᑦ ᐅᔭᕋᓐᓂᐊᖅᕕᖕᒥᒃ ᐃᒫᒃ ᐸᕐᓇᑕᑦ ᐱᖓᓲᓕᖓᓛᖅᑐᑦ ᐃᖕᒥᒃᑰᓕᖓᔪᑦ 

ᐃᑎᖅᓴᓕᐅᖅᕖᑦ ᓄᓇᒥ ᐃᑳᖅᕕᐅᖃᑦᑕᕐᓗᓂ ᓄᓇᐅᑉ ᖄᖓᒍᑦ ᐊᑕᐅᓯᖅ ᓯᓚᒻᒧᐊᖓᔪᖅ ᐃᑎᖅᓴᖅ, 

ᐃᑲᓃᑦᑐᖅ ᑲᓇᖕᓇᖓᓂ ᐅᔭᕋᓐᓂᐊᕕᒃᓴᖅ. ᐱᖓᔪᐊᑦ ᓄᓇᒦᑦᑐᖅ ᐃᒪᖅᑕᓕᖕᒥ ᐊᒻᒪᓗ ᐃᑲᓃᑦᑐᖅ Bay 

Zone-ᒥ, ᑕᐃᓐᓇ ᐊᖏᓂᖅᐹᖑᓛᖅᑐᖅ, ᐃᒫᒃ ᐊᖏᓂᖃᓪᓗᓂ 2,000 metres ᑕᑭᓂᖓ, 200-ᒥᒃ 

ᑎᑭᓪᓗᒍ 400-ᓄᑦ metres-ᓂ ᓴᓂᒧᑦ ᐊᖏᓂᖃᓪᓗᓂ ᐊᒻᒪᓗ 175 metres ᐃᑎᓂᖃᓪᓗᓂ ᐃᓗᒻᒧᑦ. 

ᐅᕙᓂ Goose Island-ᒥ ᐃᑎᖅᓴᓕᐊᖑᓛᖅᑐᖅ ᒥᑭᓂᖅᓴᖅ 500 metres ᐊᕙᒻᒧᑦ ᐊᖏᓂᖓ ᐊᒻᒪᓗ  

150 metres-ᓂᒃ ᐃᑎᓂᖃᓪᓗᓂ ᐃᓗᒻᒧᑦ. ᓯᓚᒻᒧᐊᖓᓛᖅᑐᖅ ᐃᑎᖅᓴᖅ, ᐃᑲᓃᑦᑐᖅ 5 kilometres-

ᒥᑕᐃᑦ ᑲᓇᖕᓇᖓᓂ ᐃᑳᕆᐊᓕᐅᑉ ᓄᓇᒃᑯᑦ ᐊᒻᒪᓗ ᐃᑲᓂ Goose Island-ᒥ ᑎᑭᐅᑎᓯᒪᔪᖅ ᐊᖁᒻᒧᑦ, 

ᓴᓇᔭᐅᓯᒪᓛᖅᑐᖅ ᒥᒃᓴᐅᓴᒃᑐᓂᒃ ᐃᒫᒃ 900 metres ᑐᑭᒧᑦ ᑕᑭᓂᖓ, 600 metres ᓴᓂᒧᑦ ᐊᒻᒪᓗ 185 

metres ᐃᓗᒻᒧᑦ ᐃᑎᓂᖓ.  

ᐃᓚᖏᑦ ᐅᔭᕋᓐᓂᐊᖅᕕᒃᓴᑦ ᒫᓐᓇ ᐃᖃᖏᓐᓂᒻᒪᑕ ᐃᑲᑦᑐᑦ ᑕᓰᑦ. ᖄᒥᒌᒃᑯᑎᒃᓴᑦ ᓴᓇᔭᐅᓛᖅᑐᑦ ᑕᒪᒃᑯᐊ 

ᐃᒪᐃᔭᖅᑕᐅᑲᐃᓐᓇᕐᓗᑎᒃ ᐃᒪᖏᑦ ᐃᖃᓗᐃᑦ ᐲᔭᖅᑕᐅᓗᑎᒃ ᐃᒪᐃᔭᖅᑕᐅᓚᐅᖏᓐᓂᖏᓂ. ᒪᑐᔭᐅᓕᖅᐸᑦ, 

ᐃᑎᖅᓴᑦ ᐃᒻᒪᒃᑕᐅᑲᓐᓂᓛᖅᑐᑦ ᐊᒻᒪᓗ ᐃᖃᓗᐃᑦ ᐅᑎᓛᖅᑐᑦ. 

 

ᐱᓕᕆᕕᒃᓴᒥ ᒪᑭᒪᔾᔪᑎᒃᓴᑦ ᓴᓇᔭᐅᓛᖅᑐᑦ  

ᓄᓇᒥ ᒪᑭᒪᔾᔪᑎᒃᓴᑦ ᐱᓕᕆᕕᖕᒨᖓᔪᑦ ᑐᒃᓯᕌᑦ ᒪᑯᓂᖓ ᐃᓚᓖᑦ: 

• ᐅᔭᕋᓐᓂᐊᖅᑕᐅᓂᑯᓂᒃ ᐱᕙᓪᓕᐊᑎᑦᓯᕕᒃ ᓯᖃᓪᓖᕕᒃ; 
• ᐃᑯᒪᖃᐅᑦ ᐊᐅᓚᐅᑎᒃᑯᕕᒃ; 
• ᓴᓐᓇᕕᒃ ᐋᕿᒃᓱᐃᕕᒃ ᐱᓕᕆᔾᔪᑎᓂᒃ; 
• ᐅᖅᓱᐊᓗᖃᐅᑎᑦ ᐃᓂᖓᑦ, ᐃᒫᒃ ᐃᒪᖃᕈᓐᓇᖅᑐᖅ 30M litres-ᓂᒃ ᐅᖅᓱᐊᓗᖕᒥ; 
• ᖄᖅᑎᑕᒐᒃᑯᕕᒃᓴᐅᑉ ᐃᓂᖓ; 
• ᐃᒡᓗᖃᕝᕕᒃ ᓯᓂᒃᑕᖅᕕ ᐃᒫᒃ ᐃᓄᖃᕈᓐᓇᕐᓗᓂ ᒥᒃᓴᐅᓴᒃᑐᓂᒃ 250 ᐱᓕᕆᔨᓂᒃ; 
• ᖁᖅᑕᑯᓂᒃ ᑲᑭᐊᓕᖅᑎᑦᓯᕕᐅᑉ ᐃᓂᖓ; 
• ᐱᓕᕆᕕᖕᒧᑦ ᐊᖁᑎᑦ ᐊᒻᒪᓗ ᐊᖁᑎᑦ ᓇᓕᐊᓐᓄᕋᖅᕖᑦ ᐅᓯᔪᓄᑦ; 
• ᒥᑦᑕᖅᕕᒃ, ᐊᒻᒪᓗ  
• ᐃᒪᖃᕝᕕᖕᒨᖓᔪᖅ ᐊᖁᑦ. 
 

ᐃᓂᖓ ᐱᓕᕆᕕᒃᓴᐅᑉ ᐃᒫᒃ ᐅᖓᓯᖕᓂᖃᓪᓗᓂ 2 kilometres-ᓂᒃ ᐅᖁᐊᓂ ᕼᒻᒪᓚᒃᑯᖏᓐᓄᑦ 

ᖃᒪᓂᖅᑐᐊᒥ. ᑖᓐᓇ ᐱᓕᕆᕕᐅᓛᖅᑐᖅ ᒪᑯᓂᖓ ᐃᖃᓪᓗᓂ ᐅᓯᖃᑦᑕᐅᑏᑦ ᓂᐅᕋᐃᕕᒃᓴᖓᓅᖓᔪᑦ, 

ᓂᐅᕋᐃᕕᒃᓴᖅ ᓄᓇᐅᑉ ᖄᖓᓄᑦ, ᐅᖅᓱᐊᓗᖃᐅᑎᑦ ᐃᓂᒃᓴᖓᑦ ᐃᒫᒃ ᐃᒪᖃᕈᓐᓇᖅᑐᒥᒃ 40 million 

litres-ᓂᒃ ᐅᖅᓱᐊᓗᖕᒥ, ᖄᖅᑎᑕᒐᒃᑯᕕᒃ ᓯᕐᓗᐊᖅ ᐊᒻᒪᓗ ᐊᖁᑏᑦ ᑕᒡᕗᖓᖓᔪᑦ. 

 

ᐅᔭᕋᓐᓂᐊᖅᑕᐅᓂᑯᓂᒃ ᐱᕙᓪᓕᐊᑎᑦᓯᕕᒃ 

ᐅᔭᕋᓐᓂᐊᖅᑕᐅᓂᑯᓂᒃ ᐱᕙᓪᓕᐊᑎᑦᓯᕕᒃ ᒪᑯᓂ ᒪᓕᒡᓗᑎᒃ ᐊᑑᑕᐅᓲᓂᒃ ᒎᓗᓕᕆᕕᖕᒥ ᐃᓚᒋᔭᐅᓲᑦ ᒪᑯᐊ 

ᑲᐃᕙᑦᑐᖅ ᓯᖃᓪᓖᕕᒃ, ᓇᕿᑎᕆᕕᒃ ᒥᑭᔫᑎᕈᖅᑎᑦᓯᕕᒃ, ᐃᕐᕈᐃᕕᖕᒥᒃ ᐃᓚᒍᑕᓕᖕᓂᒃ, ᐆᑎᕆᔪᓐᓇᖅᑐᒥᒃ 

ᐱᑕᓕᖕᒥᒃ ᐊᐅᕿᑎᒋᔭᒥᒃ ᒎᓗᓂᒃ ᐊᒻᒪᓗ ᐊᐅᒪᓕᖅᐸᑕ ᒎᓗᐃᑦ ᐃᓗᐃᒃᑲᕈᖅᑕᐅᖃᑦᑕᕐᓗᑎᒃ 

ᓂᐊᖂᔭᖅᑎᑐᑦ. ᐱᕙᓪᓕᐊᑎᑦᓯᕕᒃ ᐅᔭᕋᓐᓂᐊᖅᕕᖕᒥ ᐊᐅᓚᓂᖃᕈᒫᕐᓂᐊᖅᑐᖅ 365 ᐅᓪᓗᐃᑦ ᐊᕐᕌᒍᓗᒃᑖᖅ, 

ᓴᕿᐊᔭᐅᓂᐊᖅᑐᑦ ᐃᒫᒃ ᐅᖁᒪᐃᓐᓂᓖᑦ 7,500 tonnes ᐅᓪᓗᖅ ᐊᑕᐅᓯᖅ. 

 

ᐅᔭᕋᒃᓴᓕᕆᔾᔪᑎᒥᓃᑦ ᐊᒃᑕᑯᑦ ᐃᓂᖓᓂᒃ ᐊᐅᓚᑦᓯᕕᒃ 

ᐅᔭᕋᒃᓴᓕᕆᔾᔪᑎᒥᓃᑦ ᐊᒃᑕᑯᑦ ᓱᓪᓗᓕᒃᑰᖃᑦᑕᓛᖅᑐᑦ ᓯᖃᓪᓖᕕᖕᒥᒃ ᐃᓂᖓᓅᖃᖅᑕᐅᓗᑎᒃ. ᐃᓂᒃᓴᖓᑦ 

ᐅᔭᕋᒃᓴᓕᕆᔾᔪᑎᒥᓃᑦ ᐊᒃᑕᑯᑦ ᐋᕿᒃᓯᒪᔭᐅᒍᒫᕐᓂᐊᖅᑐᖅ ᐃᓂᖃᑦᓯᐊᑎᓪᓗᒍ ᑲᓇᖕᓇᖓᑕ ᑕᓕᖅᐱᐊᓂ 

ᐃᑲᓂ ᑕᓕᖓᓅᖓᔪᒥ ᐊᐃᑉᐹᑕ ᐃᒪᖅᑕᓕᒥᓂᕐᒥ ᑕᓯᖓ ᐃᒪᐃᔭᖅᑕᐅᓛᖅᑐᒥ ᐊᒻᒪᓗ ᖄᒥᒌᒃᑯᑎᓕᖕᒥᒃ 

ᕿᑎᖓᒍᑦ ᑕᓯᐅᑉ.  ᖄᒥᒌᒃᑯᑎᒃᓴᖅ ᓴᓇᔭᐅᓛᖅᑐᑦ ᐅᐊᓕᓂᐊᑕ ᓴᓂᕌᓂ ᑲᓇᖕᓇᖓᓃᑦᑐᒧᑦ ᐃᑎᖅᓴᒥ 

ᖄᒥᕕᐅᔪᒫᕐᓂᐊᖏᒻᒪᑦ ᐱᔪᒥᒃ ᐊᒃᑕᑯᖃᐅᒻᒥᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥᒃ ᐃᑎᖅᓴᒨᖃᕈᒫᕐᓂᐊᖏᒻᒪᑦ. 

ᐊᒃᑕᑯᖃᐅᑎᑦ ᐃᓚᒍᑕᖃᓛᖅᑐᑦ ᐃᓚᒍᑕᒃᓴᔭᖏᓐᓂᒃ ᐲᔭᐃᔾᔪᒻᒥᒃ ᓱᕈᒃᑎᕆᔪᓐᓇᖏᑦᑐᒥᒃ ᐆᑎᕆᔪᓐᓇᖅᑐᒥᒃ 

ᓴᐃᓇᐃᒻᒥᒃ ᐊᒃᑕᑯᖃᐅᒻᒨᖓᔪᑦ ᑰᒃᑐᒥᒃ. ᐅᔭᕿᕆᒍᑎᒥᓃᑦ ᐊᒃᑕᑯᑦ ᐃᓂᖃᓛᖅᑐᑦ ᐃᒪᐅᑉ ᐃᖄᓃᓪᓗᑎᒃ, 

ᑭᖑᕐᖓᒍᑦ ᑭᓂᕆᐅᑎᓛᖅᓱᑎᒃ ᓄᓇᒨᖅᑲᖅᑕᐅᓗᓂ.  

 

ᐅᓕᒃᓯᒪᓗᑎᒃ ᐆᑎᕆᔪᓐᓇᖏᑦᑐᒥᒃ ᐅᔭᖃᑦ ᐃᓕᐅᖃᖅᑕᐅᓗᑎᒃ ᐃᓂᖓᓄᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ 

ᐊᒃᑕᑯᖃᐅᑎᐅᑉ ᖄᖓᓄᑦ ᖁᐊᖑᐃᓐᓇᓛᕐᒪᑕ ᐊᒃᑕᑯᑦ ᐊᒻᒪᓗ ᑕᐃᒪᓐᓇ ᓱᕈᖅᑎᕆᓂᐅᓴᒐᔭᖏᒻᒪᑦ ᓄᓇᐅᑉ 

ᖄᖓᒍᑦ ᖄᒥᓲᒥᒃ ᐃᒥᕐᒥᒃ ᐊᒻᒪᓗ ᐊᓄᕆᒧᑦ ᑎᒃᑕᐅᕋᖅᓂᐅᓴᓛᖏᒻᒪᑦ ᐳᔪᕐᓗᒃ. ᐃᓂᒃᓴᖓ ᐊᒃᑕᑯᑦ 

ᐅᔭᕿᕆᒍᑎᒥᓃᑦ ᓴᓇᔭᐅᓯᒪᓛᖅᑐᖅ ᐃᑯᖓᖓᔪᓗᓂ ᑲᓇᖕᓇᖓᑕ ᑕᓕᖅᐱᐊᓃᑦᑐᖅ ᐊᐃᑉᐹᓄᑦ ᐃᑎᖅᓴᐅᑉ 

ᑕᓯᖓᑕ ᐊᒻᒪᓗ ᒪᑦᑐᕙᓪᓕᐊᑎᓪᓗᒍ ᐅᔭᕋᒃᓴᓕᕆᕕᒃ ᑕᐃᑲᓂ ᐊᐅᓚᑕᑦ ᐃᒻᒪᐸᓪᓕᐊᑎᓪᓗᒍ ᐊᒃᑕᑯᖃᐅᑦ 

ᐅᔭᕿᕆᕈᑎᒥᓂᖅᑕᓕᒃ. 

 

ᐅᔭᖃᑦ ᐲᔭᖅᑕᐅᓂᑯᑦ ᒫᓂᕿᔪᑦ ᐊᐅᓚᑕᐅᒍᑎᒃᓴᖏᑦ 

ᐋᕿᒃᓯᒪᓂᖃᓛᖅᑐᑦ ᑕᒪᒃᑯᐊ ᐊᑐᖅᑕᐅᔪᒃᓴᑦ ᓇᓗᓇᐃᔭᖅᑕᐅᓯᒪᓂᐊᖅᑐᑦ ᑐᑭᖏᑦ ᐊᑑᑎᓂᖃᑦᓯᐊᕐᓗᑎᒃ 

ᐊᒻᒪᓗ ᐃᓂᖃᓛᕐᒪᑕ ᓴᓂᖅᕙᖅᑕᐅᓯᒪᓗᑎᒃ ᑕᒪᕐᒥᒃ ᐅᔭᕿᕆᐊᒥᓃᑦ ᐅᔭᕋᑐᐃᓐᓇᐃᑦ. ᐋᕿᒃᓯᒪᒍᑎᒃᓴᑦ 

ᑕᒪᒃᑯᓄᖓᖓᔪᓄᑦ ᓇᓗᓇᐃᔭᖅᓯᒪᔭᐅᓗᑎᒃ ᓱᕈᖅᑎᕆᔪᓐᓇᑐᐃᓐᓇᕆᐊᓖᑦ ᐆᑎᕆᔪᓐᓇᖅᑐᓂᒃ ᐊᒻᒪᓗ 

ᐆᑎᕆᔪᓐᓇᖏᑦᑐᑦ ᐊᒻᒪᓗ ᖄᒥᑐᐃᓐᓇᕆᐊᓖᑦ ᓴᕕᕋᔭᒃᓴᖅᑕᓖᑦ ᐅᔭᕋᑐᐃᓐᓇᐃᑦ. ᐆᑎᕆᔪᓐᓇᖅᑐᖅᑕᖃ- 

ᑐᐃᓐᓇᕆᐊᓖᑦ ᐅᔭᖃᑦ ᐃᓂᖃᓛᖅᑐᑦ ᐃᓂᒃᓴᒫᖏᓐᓂ ᐊᑯᓂ ᐃᓂᒋᔪᓐᓇᖅᑕᖏᓐᓂ ᐊᑦᑕᓇᖏᑦᑐᒥ. 

ᐅᔭᕋᑐᐃᓐᓇᐃᑦ ᐊᒃᑕᑯᑦ ᐱᔪᒃ ᐃᑲᖓᑦ ᑲᓇᖕᓇᖓᓃᑦᑐᒥᒃ ᐃᑎᖅᓴᒥᒃ, ᐱᖓᔪᐊᓃᑦᑐᕐᓗ ᐃᑎᖅᓴᖅᒥᒃ 

ᐊᒻᒪᓗ ᕿᑭᖅᑕᒥᒃ ᐃᑎᖅᓴᒥᒃ ᐅᕙᖓᑦ Goose Island-ᒥᒃ ᓯᓚᒻᒧᐊᖓᔪᑦ ᐃᑎᖅᓴ ᓄᓇᐅᑉ ᖄᖓᓂᓛᖅᑐᑦ 

ᐃᑲᓂ ᑲᓇᖕᓇᖓᓃᑦᑐᒥ ᐊᐃᑉᐹᓂ ᐃᑎᖅᓴᐅᑉ ᑕᓕᖓᑕ ᐊᒻᒪᓗ ᐅᐊᓕᓂᐊᓂ ᐊᖏᓛᒨᖓᔪᑦ 

ᐅᓯᑲᖅᑕᐅᑎᓄᑦ ᐊᖁᑎᒋᔭᐅᖃᑦᑕᕐᓗᓂ ᓄᓇᓯᐅᑎᓄᑦ, ᑕᐃᒃᑯᐊ ᐃᓕᓯᕕᐅᓛᖅᑐᑦ ᖄᖓᒍᑦ ᐊᑦᑕᓇᖏᑦᑐᒥᒃ 

ᐆᑎᕆᔪᓐᓇᖏᑦᑐᒥᒃ ᐅᔭᕋᑐᐃᓐᓇᕐᓂᒃ. ᑕᒪᕐᒥᐸᓗᒃ ᐊᑑᑎᓚᖓᖏᑦᑐᑦ ᐅᔭᖃᑦ ᐱᔪᑦ ᐊᖏᓛᒥᒃ ᐃᑎᖅᓴᒥᒃ 

ᐃᓂᖃᓛᖅᑐᑦ ᐃᑲᓂ ᑲᓇᖕᓇᖓᑕ ᑕᓕᖅᐱᐊᓂ ᐃᑎᖅᓴᒥ ᐊᒻᒪᓗ ᒫᓐᓇ ᑕᒫᖓᑦ ᐱᔪᑦ ᓄᓇᒥᒃ ᓯᕗᕐᖓᒍᑦ 

ᖃᐅᔨᒪᔭᐅᓯᓐᓇᖅᑐᖅ ᓴᐅᔭᐅᒋᐊᖃᓛᖏᒻᒪᑦ ᖄᖓᒍᑦ ᐊᖏᓛᑉ ᐅᔭᖃᑦ ᐃᓂᖓᓄᑦ. 

 

ᐃᒪᓕᕆᔾᔪᑎᒃᓴᑦ 

ᐋᕿᒃᓯᒪᒍᑎᒃᓴᑦ ᐃᑎᖅᓴᓕᐊᖑᓛᖅᑐᓄᑦ, ᓄᓇᒥᓗ ᐃᑎᖅᓴᑦ ᐃᒪᖃᓲᑦ ᐊᒻᒪᓗ ᐃᒪᓕᖕᒥᒃ ᑭᓂᕆᑦᓯᕕᒥᒃ 

ᓴᓇᔪᖃᓛᖅᑐᖅ ᐃᒪᒃᑕᐅᖃᑦᑕᓛᖅᑐᒥᒃ ᐊᒻᒪᓗ ᐃᓂᒋᔭᐅᖃᑦᑕᓛᕐᒪᑦ ᐃᒪᖃᓪᓗᓂ ᐱᓕᕆᔾᔪᑎᒥᓂᕐᓂᒃ 

ᐅᔭᕋᓐᓂᐊᕕᖕᒥ ᑲᑭᐊᓕᖅᓯᕕᐅᖃᑦᑕᓛᕐᒪᑦ ᐃᒥᕐᒥᒃ, ᑕᐃᒪᓐᓇ ᐊᑑᑎᔭᕆᐊᖃᑉᐸᑕ, ᒪᐅᖓᑐᐃᓐᓈᖁᓇᒋᑦ 

ᓄᓇᒧᑦ ᐊᕙᑖᓄᑦ ᓯᕗᕐᖓᒍᑦ. ᓄᓇᒥᒃ ᐱᔪᑦ ᐃᓕᖁᓯᖅᓱᖅᑐᑦ ᐅᕝᕙᓗᑭᐊᖅ ᓴᓇᐅᒐᑦ ᐊᑯᕐᖓᓃᑦᑐᑦ 

ᐃᒥᖅᑕᓖᑦ ᐃᒪᐃᔭᖅᑕᐅᓕᖅᐸᑕ ᑕᓰᑦ ᖃᓂᒋᔭᖏᑦ ᖃᓂᒃᓴᓛᖏᒻᒪᑕ ᐱᓕᕆᐊᒃᓴᒨᖓᔪᒧᑦ ᐊᐅᓚᑕᓄᑦ. 

 

ᐃᒪᖃᕈᑏᑦ 

ᐅᔭᕋᒃᓴᓕᕆᕕᖕᒥ ᐊᒻᒪᓗ ᓄᓇᓕᒋᔭᐅᓛᖅᑐᒥ ᐱᓕᕆᕕᖕᒥ ᐃᒪᖃᕈᑎᒃᓴᑦ ᒥᓪᓗᐊᖅᑕᐅᔪᒥᒃ ᐱᖓᔪᐊᓃᑦᑐᒥᒃ 

ᐅᐊᓕᓂᐊᓂ ᑕᓯᖓᓂᒃ ᐊᒻᒪᓗ ᐃᒪᖃᕝᕕᖕᒨᖓᔪᖅ. ᐃᒪᖃᕝᕕᐅᖃᑦᑕᓛᖅᑐᖅ ᖁᐱᕐᕈᖃᓐᓇᖏᑦᑐᒥᒃ 

ᐱᑕᖃᓪᓗᓂ ᐃᓂᒥᓃᑦᑐᒥᒃ ᑎᑭᐅᑎᓯᒪᔪᒥᒃ ᐃᒪᖃᕆᐊᓕᖕᓄᑦ ᐱᓕᕆᕕᖕᒥ. ᑕᐃᑲᓂ ᐱᓕᕆᕕᖕᒥ ᐃᒪᖃᕈᑦ 

ᐅᑎᖃᑦᑕᕐᓗᓂ ᐱᔪᖅ ᐅᔭᕿᕆᒍᑎᒥᓂᖅᑕᓕᖕᒥᒃ ᐊᒃᑕᑯᑕᓕᖕᒥᒃ ᑕᓯᕐᒥᒃ. 

 

ᐊᒃᑕᑯᓂᒃ ᐊᐅᓚᑦᓯᒍᑎᑦ 

ᐱᓕᕆᕕᒃᓴᖅ ᐱᑕᖃᕆᐊᖃᓛᕐᒪᑦ ᓅᑕᐅᖃᑦᑕᓂᐊᖅᑐᓂᒃ, ᐃᓂᒃᓴᖏᓂᒡᓗ, ᖃᓄᕐᓗ ᐊᑐᖅᑕᐅᓂᐊᖅᑐᑦ 

ᓱᕈᖅᑎᕆᔪᓐᓇᖅᑐᑦ ᖃᐅᑕᒫᑦ. ᐊᐅᓚᑕᐅᖃᑦᑕᓛᖅᑐᑦ ᑕᒪᒃᑯᐊ ᒪᓕᒡᓗᑎᒃ ᐅᔭᕋᒃᓴᓕᕆᕕᖕᒥ ᒪᓕᒐᖏᓐᓂᒃ 

ᐱᖁᔭᖅᑎᒍᑦ ᐊᒻᒪᓗ ᑯᕕᔪᖃᑳᓪᓚᓂᖅᐸᑦ ᐊᑑᑕᐅᔪᒃᓴᒫᓂ ᐃᓕᓐᓂᐊᕈᑎᑦ ᐊᑑᑕᐅᖃᑦᑕᓛᖅᑐᑦ 

ᐱᖁᔭᖅᑎᒍᑦ.  

 

ᐱᕈᖅᑑᖏᑦᑐᑦ ᐊᑑᑎᓂᖃᖏᑐᑦᓴᒫᑦ ᓯᑎᔫᑎᑦ ᐊᒃᑕᑯᑦ ᐃᓂᖃᑦᑎᑕᐅᓂᐊᖅᑐᑦ ᐃᓕᐅᖃᐃᕕᖕᒥᒃ 

ᐲᔭᖅᑕᐅᓂᒃᑯᑦ ᓄᓇᓕᕆᔪᓄᑦ ᐃᓂᒃᓴᒫᖓᓄᑦ ᐊᒃᑕᖅᕕᖕᒧᑦ ᐅᔭᖃᓂᒃ, ᓈᒻᒪᒃᐸᑦ ᐊᑕᐅᑦᓯᒃᑰᓚᔭᐅᓗᑎᒃ 

ᐃᓗᐃᒃᑲᐅᑎᓪᓗᒋᑦ ᑕᒫᖓᑦ ᐅᓯᔭᐅᖃᑦᑕᓛᖅᑐᑦ ᓅᑕᐅᓗᑎᒃ ᐊᒻᒪᓗ ᐊᒃᑕᑯᕕᖕᒨᖃᑦᑕᐅᖃᑦᑕᕐᓗᑎᒃ. 

ᓯᑎᔫᑎᑦ ᐊᒃᑕᑯᑦ ᐱᔪᑦ ᓯᓂᒃᕕᐅᕙᒃᑐᒥᒃ ᓄᓇᓕᒋᔭᒥᒃ ᐊᓯᓂ, ᐃᒐᕕᒃ ᑰᖃᕝᕕᒃ, ᑎᑎᕋᖅᕖᓪᓗ 

ᐅᓯᔭᐅᕙᖕᓂᐊᖅᑐᑦ ᐊᒃᑕᑯᑦ ᐃᑭᑦᓯᕕᖕᒧᑦ ᐊᒃᑕᑯᓂᒃ ᐱᓕᕆᕕᐅᑉ ᑭᑖᓂ ᐃᓂᓕᖕᒥᒃ. 

 

ᖁᖅᑕᑯᑦ ᓄᐊᑕᐅᕙᖕᓂᐊᖅᑐᑦ ᐊᒻᒪᓗ ᖁᒃᑕᑯᖃᐅᒻᒨᖅᑕᐅᖃᑦᑕᕐᓗᑎᒃ ᐱᑕᓕᖕᒥᒃ ᐅᑎᖅᑕᑐᒥᒃ ᐃᓂᓕᖕᒥ. 

ᐊᐅᓚᑦᓯᔪᖃᑦᑎᓪᓗᒍ ᐊᒃᑕᑯᑦ ᐃᒦᑦ ᐃᑯᖓᖅᑕᐅᖃᑦᑕᓂᐊᖅᑐᑦ ᐱᖓᔪᐊᓃᑦᑐᒧᑦ ᐅᐊᓕᓂᐊᓂ 

ᐅᔭᕋᓐᓂᐊᖅᕕᒧᑦ ᑕᓯᖓᓄᑦ.  

 
ᐅᓯᔭᐅᕙᖕᓂᐊᖅᑐᑦ ᓱᓇᒃᑯᑖᑦ ᐅᓯᔭᑦ ᐊᖁᑎᖓᒍᑦ 

ᐱᖁᑎᒃᓴᑦ ᐱᓕᕆᕕᖕᒥ ᐅᓯᔭᐅᕙᖕᓂᐊᖅᑐᑦ ᐅᒥᐊᕐᔪᐊᒃᑯᑦ ᑐᕌᖅᑎᑕᐅᓗᑎᒃ ᖃᒪᓂᖅᑐᐊᒧᑦ 

ᐅᓯᖃᑦᑕᐅᑎᒃᑯᑦ ᐅᓯᔭᐅᖃᑦᑕᕐᓗᑎᒃ. ᐅᓯᔭᕕᓃᑦ ᕿᑲᖃᐃᓐᓇᖃᑦᑕᓂᐊᖅᑐᑦ ᕿᓚᒥᒃᑯᑦ ᖃᒪᓂᖅᑐᐊᒥ 

ᑐᓚᒃᑕᕕᖕᒧᑦ ᐅᔭᕋᒃᓴᓕᕆᕕᖕᒨᖅᑐᒃᓴᑦ ᐅᖓᓯᖕᓂᓕᖕᒧᑦ 102 kilometre-ᓂᒃ ᖃᖓᓕᒫᖅ ᐊᖁᑎᒃᓴᒃᑯᑦ. 

ᒪᕐᕉᒃ ᐊᖁᑕᐅᖃᑦᑕᓂᐊᖅᑑᒃ ᖃᖓᓕᒫᖅ ᒫᓐᓇ ᕿᒥᕐᕈᔭᑦ ᑕᒪᒃᑯᓄᖓᖓᔪᒃᓴᑦ. ᐃᓚᖃᕋᔭᖅᑐᖅ ᖃᖓᓕᒫᖅ 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

8

ᐊᖁᑎᒃᓴᒨᖓᓂᐊᖅᑐᑦ, ᖃᒪᓂᖅᑐᐊᒦᑦᑐᖅ ᒥᑦᑕᖅᕕᒃ ᐊᑐᐃᓐᓇᐅᑐᐃᓐᓇᕆᐊᓕᒃ ᐊᖁᑕᐅᕙᒡᓗᑎ 

ᐅᔭᕋᒃᓴᓕᕆᕕᖕᒨᕆᐊᓕᖕᓄᑦ. 

 

1.2.2 ᖃᐅᔨᓴᖅᑕᐅᖃᑦᑕᕆᐊᓖᑦ ᐊᒃᑐᐊᔭᑦ ᖃᓄᐃᑦᑑᒻᒪᖔᑕ 
 

ᐱᑕᓖᑦ ᑕᐃᒪᖓᕐᓂᑕᓂᒃ ᕿᒻᒪᑯᓂᒃ ᐊᐅᔪᐃᑦᑐᒥᓂᕐᓂᒃ ᐱᓕᕆᐊᒃᓴᖃᕝᕕᒃ ᑕᒪᒃᑯᓂᖓ ᐱᑕᖃᒻᒪᑦ ᓄᓇᖓ 

ᐃᒫᒃ ᒪᑯᓂᖓ 2.75m. ᓄᓇᐅᑉ ᐃᓗᐊᓃᒻᒪᑦ ᐃᑭᐊᖓᓂ ᖁᐊᖑᐃᓐᓇᖅᑐᖅ ᑕᐃᒪᖓᓕᒫᖅ, ᐋᒡᒐᑐᐊᖅ 

ᐊᖏᓈᖅᓯᒪᔪᓃᑦᑐᑦ ᐃᒪᖅᑕᓖᑦ ᑕᐃᔭᑦ ᖁᐊᕈᓐᓇᖏᑦᑐᒨᖓᔪᓂᒃ ᐱᑕᖃᑐᐃᓐᓇᕆᐊᓖᑦ. ᓄᓇᐅᑉ ᐃᑭᐊᖓ 

ᐊᐅᒪᑐᐃᓐᓇᕆᐊᓕᒃ ᐃᓚᖓᒍᑦ ᐊᑯᕐᖓᓃᑦᑐᖅ ᐊᖏᓂᖓ 2 ᐊᒻᒪᓗ 4 metres.  ᓄᓇᐅᑉ ᐃᑭᐊᖓᓃᑦᑐᖅ 

ᐃᒥᖅ ᖁᐊᖑᖏᑦᑐᖅ ᑰᓲᖑᖂᒻᒪᑦ, ᐃᑯᖓᖓᔪᓄᑦ ᐅᐊᓕᓂᐊᓃᑦᑐᒧᑦ ᐊᒻᒪᓗ ᐅᖁᐊᓃᑦᑐᒧᑦ ᑕᓯᖏᓐᓄᑦ. 

ᐃᑎᔪᖅ ᐃᒥᖅ ᐱᔪᖅ ᓄᓇᒥᒃ ᐊᒃᑐᐊᓂᖃᑐᐃᓐᓇᕆᐊᓕᒃ ᓯᓚᒻᒧᐊᖓᔪᒧᑦ ᖁᐊᕈᓐᓇᖏᑦᑐᒨᖓᓂᐊ ᑕᒪᓐᓇ 

ᐊᑖᓅᖓᑐᐃᓐᓇᕆᐊᓕᒃ ᖃᒪᓂ ᐃᑯᖓᖓᔪᒧᑦ ᐅᐊᓕᓂᐊᓃᑦᑐᒧᑦ ᐊᒻᒪᓗ ᐅᖁᐊᓃᑦᑐᒧᑦ ᑕᓯᕐᒧᑦ 

ᐱᓕᕆᕕᒃᓴᓄᑦ. ᖁᐊᕈᓐᓇᖏᑦᑐᑦ ᑕᓰᑦ ᐊᑖᓃᑦᑐᑦ ᐃᓱᒪᒋᔭᖅ ᐊᑖᓃᑐᐃᓐᓇᕆᐊᓕᒃ ᑲᓇᖕᓇᖓᓃᑦᑐᒧᑦ 

ᑕᓯᕐᒧᑦ ᐅᔭᕋᓐᓂᐊᕕᒃᓴᒧᑦ, ᑕᒪᒃᑯᐊ ᑕᐃᒪᐃᔾᔭᖒᕆᔭᐅᒐᓗᐊᖅᑎᓪᓗᒋᑦ ᐊᒃᑐᐊᖏᑐᐃᓐᓇᕆᐊᖃᒻᒪᑕ 

ᐃᑎᔪᒨᖓᔪᒧᑦ ᓄᓇᐅᑉ ᐃᑭᐊᖓᓃᑦᑐᒥᒃ ᐃᒪᖅᑕᓕᖕᒧᑦ. 

 

ᐱᓕᕆᕕᒃᓴᒥᒃ ᑕᓰᑦ ᐊᕙᑖᓃᒻᒪᑕ ᐃᒪᖏᑦ ᓱᓇᑕᖃᖏᒻᒪᑕ ᐆᒻᒪᖁᑎᒃᓴᓂᒃ, ᓱᓇᑕᖃᓗᐊᖏᒻᒪᑦ ᐊᒻᒪᓗ 

ᐱᕈᑉᐸᓪᓕᐊᔪᒃᓴᔭᑕᖃᕋᓂ ᑭᓯᒥᓕ ᐃᒪᖓ ᐃᒪᑦᓯᐊᕚᓗᒃ ᑲᑭᐊᒃᑐᖅ. ᑕᒪᒃᑯᓄᖓᖓᔪᑦ ᐅᔾᔨᑐᖅᑕᐅᕙᒃᑐᑦ 

ᐃᒪᖏᑦ ᐱᑕᖃᒻᒪᑕ ᐆᑎᕆᔪᓐᓇᖅᑐᓂᒃ ᐅᔭᖃᓂᒃ ᖄᒥᑐᐃᓐᓇᕆᐊᓕᖕᓂᒃ ᐊᓯᒥᓐᓄᑦ ᐊᒻᒪᓗ ᐃᖃᖓᓂ 

ᓴᕕᕋᔭᒃᓴᑦ ᐱᑕᖃᑐᐃᓐᓇᕆᐊᓖᑦ ᖃᓄᐃᑦᑐᑐᐃᓐᓇᐃᑦ ᐊᔾᔨᒋᖏᑦᑑᑏᑦ ᐊᒃᐸᓯᖕᓂᓖᑦ ᐊᒻᒪᓗ ᖁᕝᕙᓯᖕᓂᓖᑦ. 

 

ᐱᓕᕆᕕᒃᓴᖅ ᐃᓕᖁᓯᓕᒃ ᐱᑕᖃᐃᓐᓇᓲᖅ ᐱᕈᓲᓂᒃ ᓄᓇᔭᓂᒃ ᖄᖓᒍᑦ ᐅᔭᖃᑦ ᖃᖃᔮᑦ. ᐱᕈᖅᕕᐅᓲᑦ 

ᖃᐅᔨᓴᖅᑕᐅᖃᑦᑕᖅᓯᒪᖕᒪᑕ ᐅᔾᔨᑐᖅᑕᐅᓯᐊᖅᓱᑎᒃ ᐊᒃᑕᓇᖏᑦᑐᑦ, ᐊᔾᔨᐅᖏᑦᑐᑦ, ᐱᔭᐅᔭᕆᐊᖃᖏᑦᑐᑦ 

ᐆᒪᔪᑦ ᐅᕝᕙᓗᑭᐊᖅ ᓄᓇᓕᖕᓄᖓᓂᖏᑦ.  

 

ᐆᒪᔪᓂᒃ ᖃᐅᔨᓴᖃᑦᑕᕐᓂᖅ ᐅᔾᔨᑐᑦᓯᐊᖅᓱᒋᑦ ᑕᒪᒃᑯᓂᖓ ᐱᑕᓖᑦ ᐱᓕᕆᕕᒃᓴᒥ ᐊᑐᖅᑕᐅᖃᑦᑕᓂᐊᖏᑦᑐᑦ 

ᓄᓇᐃᑦ ᑐᒃᑐᓄᑦ ᓄᕐᕆᐅᖅᕖᑦ. ᑐᒃᑐᐃᑦ ᐱᔪᑦ ᐊᒥᓱᓂᒃ ᐃᖕᒥᒃᑰᓕᖓᔪᓂᒃ ᐊᒻᒪᓗ ᐅᒥᖕᒪᐃᑦ ᑲᑎᖓᐅᖅᑐᑦ 

ᑕᑯᔭᐅᖃᑦᑕᖅᓯᒪᔪᑦ ᑕᒫᓂ ᓄᓇᒥ. ᐊᑕᐅᓯᖅ ᐊᒃᑕ ᓇᓄᖅ ᐊᑎᕋᓕᒃ ᕿᑐᕐᖓᓕᒃ, ᐃᓛᓐᓂᑯᓪᓗ ᑕᑯᔭᐅᓲᑦ 

ᖃᕝᕖᑦ, ᑕᑯᔭᐅᒐᔪᒃᐸᒃᑐᑦ ᐊᒪᕈᐃᑦ ᑕᒪᒃᑯᐊ ᖃᐅᔨᔭᐅᒐᐃᒐᒥᒃ ᑎᑎᕋᖅᑕᐅᕙᒃᑐᑦ. ᑎᕆᒐᓐᓂᐊᑦ, ᐅᑲᓖᑦ, 

ᑎᕆᐊᑦ, ᓯᒃᓰᑦ, ᐊᕕᙵᐃᓪᓗ ᐊᓯᖏᓪᓗ ᐆᒪᔪᑦ ᑕᑯᔭᐅᒐᔪᒃᐸᒃᑐᑦ ᑕᒫᓂ ᓄᓇᒥ. ᑎᖕᒥᐊᑦ 

ᑎᑎᕋᖅᑕᐅᕙᖕᒥᔪᑦ ᑕᑯᔭᐅᔭᕋᐃᒐᒥᒃ ᐊᒻᒪᓗ  ᑎᖕᒥᐊᖅᐸᐃᑦ ᖃᖓᑦᑕᐃᓲᑦ ᑎᒍᓯᓪᓗᑎᒃ ᑕᑯᔭᐅᕙᖕᒥᔪᑦ 

ᑭᓯᒥᓕ ᐅᓪᓗᖏᑦ ᑕᑯᔭᐅᖃᑦᑕᖏᑦᑐᑦ ᐃᓄᖃᑦᑎᓪᓗᒋᑦ. ᐃᒪᕐᒥᐅᑕᑦ ᑎᖕᒥᐊᑦ ᖃᐅᔨᔭᐅᓗᐊᓲᖑᖏᑦᑐᑦ 

ᑕᒫᓂ ᐊᒻᒪᓗ ᐃᒪᕐᒥᐅᑕᑦ ᐅᓪᓗᖏᑦ ᖃᐅᔨᔭᐅᖃᑦᑕᖏᑦᑐᑦ ᑕᒫᓂ ᖃᐅᔨᓴᖅᑕᐅᔪᓄᑦ ᓄᓇᒥ. 

ᐃᖃᓗᓕᓪᓚᕇᑦ ᐱᓕᕆᕕᒃᓴᒥ ᒪᑯᓂᖓ ᐃᓚᓖᑦ ᐃᖃᓗᖕᓂᒃ ᓯᑐᔭᖏᑦᑐᓂᒃ, ᐃᕕᓵᕈᐃᓪᓗ, ᑲᕕᓯᓖᓪᓗ.  

 

1.2.3 ᐃᓄᓯᕐᓅᖓᔪᑦ ᒪᑭᒪᔾᔪᑎᒃᓴᓄᓪᓗ ᑮᓇᐅᔾᔭᒃᓴᐅᑎᓄᑦ ᐊᕙᑖᓂᒃ ᐱᔪᓂᒃ 
 

ᑭᕙᓪᓕᕐᒥᐅᑦ ᓯᐊᒻᒪᖓᒻᒪᑕ ᓄᓇᓖᑦ ᓇᒥᑐᐃᓐᓈᖅᑐᑦ 7-ᐅᓪᓗᑎᒃ, ᐊᖏᓛᖑᓪᓗᓂ ᑲᖏᖠᓂᖅ 

(ᖃᑦᓰᓐᓇᐅᓂᖅᓴᑦ 2200-ᓂᒃ ᐃᓄᖏᑦ) ᒥᑭᓛᖅ ᐊᖅᕕᓕᕐᔪᐊᖅ (ᖃᑦᓰᓐᓇᐅᓂᖅᓴᓂᒃ 350-ᓂᒃ ᐃᓄᓕᒃ). 

ᖃᒪᓂᖅᑐᐊᖅ ᓄᓇᖓ ᓄᓇᒦᑦᑐᖅ (ᐃᓄᖏᑦ 1500).  ᖃᒪᓂᖅᑐᐊᒥ ᐃᒡᓗᒥᓐᓂ ᐊᑕᐅᓯᕐᒥ 

ᑮᓇᐅᔾᔭᒃᓴᖃᑦᑕᖅᑐᑦ ᒥᑭᓂᖅᓴᓂᒃ ᐊᒃᐸᓯᖕᓂᖅᓴᓪᓚᕆᓐᓂᒃ ᓄᓇᓖᑦ ᑭᕙᓪᓕᕐᒥ ᐊᒻᒪᓗ ᓄᓇᕗᓗᒃᑖᒥ. 

 

ᐃᑦᑕᕐᓂᑕᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐱᓕᕆᐊᒃᓴᒨᖓᔪᑎᒍᑦ ᓇᓗᓇᐃᔭᖅᑕᐅᕙᒃᑐᑦ ᖃᑦᓯᐅᓂᖏᑦ 

ᓄᓇᓕᒋᔭᐅᑲᐃᓐᓇᖃᑦᑕᖅᑐᒥᓃᑦ ᓄᓇᒥ. ᑐᓃᑦ ᐃᒡᓗᔾᔪᐊᒥᓂᖏᓐᓂᒃ ᐱᑕᖃᖏᑦᑐᖅ ᐅᕝᕙᓗᑭᐊᖅ 

ᖃᐅᔨᓴᐅᔪᖃᖃᑦᑕᖅᓯᒪᖏᑦᑐᖅ ᑐᓃᑦ ᐃᓂᒥᓂᖏᓐᓂᒃ ᓄᓇᓂ, ᐊᒻᒪᓗ ᐊᑕᐅᓯᖅ ᑐᓃᑦ ᐃᓂᒥᓂᖓᑦ 

ᑕᑯᔭᐅᓯᒪᔪᖅ.  

 

2. ᓇᐃᓈᖅᓯᒪᔪᑦ ᑐᓴᒐᒃᓴᑦ ᑐᓂᔭᐅᓯᒪᔪᑦ ᐊᓯᖏᓐᓂᒃ ᐃᓚᐅᖃᑕᐅᔪᓂᒃ    

2.1 ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓂᒃ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᒃ 
 

ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓂᒃ, ᐅᑯᓂᖓᓗ Geovector-ᑯᑦ 

ᐊᐅᓚᑦᓯᔨᖏᓐᓂᒃ ᐊᒻᒪᓗ ᐅᑯᐊ Senes Consultants-ᑯᑦ ᐱᒃᑯᔾᔨᔨᖏᓐᓂᒃ ᐅᑯᓂᖓ G. R. MacFarlane 

& Associates-ᑯᓐᓂᒃ ᐱᔾᔪᑕᐅᔪᒃᓴᓂᒃ ᕿᒥᕐᕈᒍᑎᒃᓴᓄᑦ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᑐᑦ 

ᑐᑭᖏᑦᑎᒍᑦ. ᑲᑐᔾᔨᓪᓗᑎᒃ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐊᖏᕈᑎᑎᒍᑦ ᕿᒥᕐᕈᔭᒃᓴᓂᒃ ᐱᔪᓂᒃ ᓄᓇᕗᑦ 

ᑐᙵᕕᒃᑯᓐᓂᒃ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓂᓗ ᐱᔪᔪᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᕙᓂ May 

20, 2005-ᒥ. ᑐᓂᔭᐅᔪᔪᑦ ᑎᑎᕋᖅᓯᒪᔪᑎᒍᑦ ᓇᓗᓇᐃᔭᖅᓯᒪᔭᑦ ᐃᒻᒪᖃᑦᑕᐅᖅ ᑭᖑᕐᓂᖅᑕᖃᑉᐸᑦ 

ᓱᖁᐃᔭᖅᑕᐅᔭᕆᐊᓕᖕᓂᒃ ᐱᓕᕆᐊᒃᓴᓅᖓᔪᓄᑦ ᐱᖁᔭᖅᑎᒍᑦ ᓱᕐᕋᐃᑐᐃᓐᓇᕆᐊᓕᖕᓂᒃ 

ᐊᕙᑎᓕᕆᓂᕐᒨᖓᔪᓂᒃ ᐊᒻᒪᓗ ᐱᓕᕆᐊᒃᓴᖃᕝᕕᖕᒨᖓᔪᑦ ᐊᑑᑎᓂᓕᒫᖏᓐᓂ. ᓄᓇᕗᑦ ᑐᙵᕕᒃᑯᑦ, 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓪᓗ ᐃᓚᐅᔪᖕᒪᑕ ᐱᓕᕆᐊᒃᓴᓕᕆᔾᔪᑎᒃᓴᑦ ᐱᖁᔭᖅᑎᒍᑦ ᑲᑎᒪᔾᔪᑕᐅᑎᓪᓗᒋᑦ, 

ᐅᑯᐊ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᓯᔪᔪᑦ ᑎᑎᖃᑎᒍᑦ ᐃᓱᒪᒋᔭᒥᓐᓂᒃ ᐱᔾᔪᑎᓕᖕᓂᒃ 

ᑎᑎᕋᕆᐊᖓᖅᓯᒪᔪᑎᒍᑦ ᐊᑎᖃᖃᑕᐅᔪᑦ ᐅᑯᓄᖓᖓᔪᓄᑦ Cumberland-ᑯᓐᓄᑦ ᐊᑑᑕᐅᔭᕆᐊᓖᑦ 

ᓴᕿᐊᔪᔪᓂᒃ ᑲᑎᒪᔾᔪᑕᐅᑎᓪᓗᒋᑦ ᑕᒪᒃᑯᓄᖓᖓᔪᑦ.2 

 

ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᖃᑦᑕᔪᒻᒪᑕ ᐃᓘᓐᓇᐃᓐᓄᑦ 

ᓯᕗᓪᓕᖅᓯᐅᑎᑦ ᐊᑑᑕᐅᑎᓪᓗᒋᑦ ᑲᑎᒪᔪᖃᑦᑎᓪᓗᒍ ᓄᓇᓕᖕᓂ ᓈᓚᒋᐊᖅᓯᒪᔪᖃᑦᑎᓪᓗᒍ, ᓇᓗᓇᐃᔭᖅᑕᑦ 

ᓴᕿᐊᔪᔪᑦ ᒪᑯᓄᖓᖓᔪᑦ ᐊᑑᑎᓂᖃᕈᒫᕐᓂᐊᖅᑐᓅᖓᖏᑦᑐᑦ ᐱᔾᔪᑎᑦ ᑎᑎᕋᕆᐊᖓᖅᓯᒪᔭᑎᒍᑦ 

ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦᑎᒍᑦ: 

• ᑐᒃᓯᕌᑦ ᓴᕿᐊᔭᒃᓴᑦ ᐃᓚᔪᔪᑦ ᐃᒪᐃᓪᓗᐊᖅᑐᓂᒃ 5,500-ᓂᒃ ᑎᑭᑦᓱᒋᑦ 7500-ᓄᑦ tonnes-ᓂᒃ 
ᐅᖁᒪᐃᓐᓂᓕᖕᓂᒃ ᖃᐅᑕᒫᑦ ᐱᔪᓂᒃ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᓅᖓᔪᑎᒍᑦ 
ᐊᖏᓂᖅᓴᐅᓕᖅᑎᓪᓗᒍ ᐊᖏᓂᖓ ᐱᓕᕆᕕᒃᓴᐅᑉ, ᐅᔭᕋᒃᓴᓕᕆᕕᖕᒥ ᐱᓕᕆᓛᖅᑐᑦ ᐊᑕᐅᑦᓯᒃᑯᑦ, 
ᒪᑯᐊ ᐅᔭᕿᕆᕕᒃᓴᒥᒃ, ᐆᒻᒪᖁᑎᒃᓴᒃᑯᕕᒃ ᐊᐅᓚᑕᐅᑎᒃᑯᕕᒃ, ᐅᖅᓱᐊᓗᖃᐅᑦ, ᐊᖅᑯᑕᕙᖕᓂᐊᖅᑐᓄᑦ 
ᐃᖏᕐᕋᔪᓕᕆᔾᔪᑕᐅᓂᐊᖅᑐᑦ ᐊᑑᑕᐅᔭᕆᐊᓖᑦ, ᐅᖅᓱᐊᓗᖃᐅᑎᒃᓴᑦ, ᐊᑑᑎᓂᖃᓐᓂᐊᖅᑐᑦ ᐊᓯᖏᑦ, 
ᐊᒃᑕᑯᖃᕝᕕᒃᓴᖅ ᖃᓄᑎᒋ ᐱᕙᓪᓕᐊᔭᐅᓂᐊᖅᑐᑦ ᒪᓕᒃᑕᐅᓪᓗᑎᒃ, ᓯᓚᒨᖃᓂᐊᖅᑐᑦ 
ᑎᒃᑕᐅᕋᓪᓗᑎᒃ ᐊᓯᐊᓄᑦ, ᐅᒃᑯᐃᖔᓂᓕᒫᖓᓂ ᓴᕿᐊᑎᕆᕕᐅᓂᐊᖅᑐᖅ, ᐃᒥᓕᕆᔾᔪᑎᑦ 
ᓈᒻᒪᓈᖅᓯᒪᒋᐊᓖᑦ ᐊᔾᔨᒌᒥᒃ, ᖃᖓᒃᑯᓪᓗ ᐅᔭᕿᕆᕕᖕᒥ ᐅᐊᓕᓂᐊᓃᑦᑐᒧᑦ ᑰᖕᓂᐊᖅᑐᖅ 
ᑕᓯᖓᓄᑦ; 

• ᑐᓂᓯᓐᓂᖏᑉᐸᑕ ᑐᒃᓯᕋᖅᓯᒪᔭᓂᒃ ᐅᔭᕋᓐᓂᐊᕈᑎᒃᓴᒨᖓᔪᓂᒃ ᐊᑑᑕᐅᔪᒪᓪᓗᑎᒃ. 
• ᑭᖑᕐᓂᖅᑕᖃᑉᐸᑦ ᑕᐃᒪᖓᓕᒫᖅ ᐊᖁᑎᒃᓴᒨᖓᓂᐊᖅᑐᒥᒃ ᓱᕐᕋᐃᔪᓐᓇᓚᕆᒃᑐᑦ ᐃᖃᓗᖏᓐᓂᒃ 

ᐊᒻᒪᓗ ᐃᖃᓗᓕᖕᓂᒃ, ᑐᒃᑐᓂᒡᓗ, ᓄᓇᔭᓂᓪᓗ ᐱᕈᖅᕕᐅᕙᒃᑐᓂᒃ, ᐊᒃᑐᐊᓂᓕᖕᓂᒃ 
ᐃᓄᓯᕐᓅᖓᔪᓄᑦ ᒪᑭᒪᔾᔪᑎᒃᓴᓄᑦ ᑮᓇᐅᔾᔭᒃᓴᐅᑎᒃᓴᓅᖓᔪᓄᑦ; 

• ᑭᖑᕐᓂᖅᑕᖃᑉᐸᑕ ᐱᔾᔪᑎᓖᑦ ᐊᒃᑕᑯᑕᖃᓐᓂᐊᖅᑐᒧᑦ ᐅᔭᕿᕆᒍᑎᒥᓃᓄᑦ ᖁᐊᖑᐃᓐᓇᖅᑐᒧᑦ 
ᐃᓕᔭᐅᒃᐸᑕ ᓄᓇᐅᑉ ᐃᑭᐊᖓᓄᑦ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐱᓪᓚᕆᒃᑐᓅᖓᓂᖅᓴᑦ 
ᒪᑯᐊ ᓯᕗᕐᖓᒍᑦ ᖃᐅᔨᒪᔾᔪᑎᑎᒍᑦ ᖃᐅᔨᒪᓯᓐᓇᖅᑕᐅᕙᒃᑐᑦ ᓯᓚᕐᒥᐅᑉ ᐆᓇᖅᓯᕙᓪᓕᐊᓂᖓ 
ᐅᔾᔨᖅᑐᕈᑎᑎᒍᑦ ᐅᐸᓗᖓᐃᔭᐃᒍᑏᑦ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᒃᑯᑦ; 

• ᐱᑕᖃᕆᐊᖃᒻᒪᑕ ᐊᑕᖏᖅᑐᓂᒃ ᐱᑕᓖᑦ ᐆᒃᑐᕋᐅᑎᓂᒃ ᐆᑎᕆᔪᓐᓇᖅᑐᖅᑕᓕᖕᓂᒃ ᐅᔭᖃᓂᒃ 
ᖄᒥᑐᐃᓐᓇᕆᐊᓕᖕᓂᒃ ᐱᒥᑎᕆᓗᑎᒃ ᐅᔭᖃᑦ ᖃᓕᕇᑦ; 

• ᐅᔾᔨᖅᑐᕈᑎᑎᒍᑦ ᖃᐅᔨᓴᖅᑕᐅᕙᒃᑐᑦ ᓱᖁᐃᔭᖅᑕᐅᒐᓱᐊᖅᓱᑎᒃ ᐃᒻᒪᖃᑦᑕᐅᖅ ᑕᓰᑦ ᓱᕐᕋᒍᓐᓇᖅᑐᑦ 
ᐃᒪᐃᔭᐃᔪᖃᓚᐅᖅᑎᓪᓗᒍ ᐃᑯᖓᖓᔪᒧᑦ ᐅᐊᓕᓂᐊᓃᑦᑐᒧᑦ ᑕᓯᖅ ᐃᒪᐃᔭᖅᑕᐅᓕᖅᐸᑦ ᑰᖓᑕ 
ᐅᖓᑖᓅᖓᔪᒧᑦ; ᐊᒻᒪᓗ 

• ᑭᖑᕐᓂᐅᒻᒪᑕ ᑕᕆᐅᒻᒥᐅᑕᓕᕆᔾᔪᑎᑦ ᐋᕿᒃᓯᒪᒍᑎᖏᑦ, ᐃᓚᓖᑦ ᖃᐅᔨᓴᖅᑕᐅᓯᒪᒍᑎᓂᒃ ᒪᑯᓄᖓ 
10,000-tonne-ᓂᒃ ᐅᓯᖃᑦᑕᐅᑏᑦ ᐅᒥᐊᑦ ᑕᓯᒃᑰᖃᑕᓂᐊᖅᑐᑦ ᐊᖁᑎᒥᒍᑦ, ᖃᐅᔨᓴᖅᑕᐅᒋᐊᓖᑦ 
ᐊᒃᑐᐃᓂᕆᓂᐊᖅᑕᖏᑦ ᐃᖃᓗᖕᓂᒃ, ᑕᕆᐅᒻᒥᐅᑕᑦ ᐆᒪᔪᑦ, ᑐᒃᑐᐃᓪᓗ, ᑕᒪᒃᑯᓄᖓᖓᔪᑦ 
ᐅᔾᔨᖅᑐᖅᑕᐅᑦᓯᐊᕆᐊᓖᑦ ᑐᑭᖏᑦ ᑐᒃᓯᖅᑑᑎᑎᒍᑦ ᐃᓚᖓᒎᖓᔪᑦ Section 6-ᑯᑦ ᓄᓇᕗᑦᒥ 
ᓄᓇᑖᕈᑕᐅᓯᒪᔪᑎ ᐊᖏᕈᑎᖏᑦᑎᒍᑦ.3 

                                                 
2 ᑕᑯᓗᒋᑦ: ᐸᐸᑕᑦ Exhibit 7 ᐅᖃᐅᓯᒃᓴᑦ ᐱᔪᑦ ᐃᓚᐅᔪᓂᒃ ((Cumberland-ᑯᑦ, ᐃᓄᓕᕆᔨᑐᖃᒃᑯᑦ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᑦ, ᑭᕙᓪᓕᖅ ᐃᓄᐃᑦ ᑲᑐᔾᖃᔨᑎᒌᑦ, Acres-ᑯᑦ) ᑎᑎᕋᕆᐊᖓᖅᓯᒪᔪᑦ ᐊᑎᖃᖃᑕᐅᔪᑦ ᐅᖃᐅᓯᒃᓴᖃᕝᕕᖏᑦ. 
 
3 ᑕᑯᓗᒋᑦ: ᐸᐸᑕᑦ Exhibit 8 ᓄᓇᕗᑦ ᑐᙵᕕᒃᑯᑦ, ᑭᕙᓪᓕᐊᖅ ᐃᓄᐃᑦ ᑲᑐᔾᔨᖃᑎᒌᑦ, ᖃᒪᓂᖅᑐᐊᕐᒥ ᓯᕗᓪᓕᖅᓯᐅᑎᑦ ᑲᑎᒪᔾᔪᑎᓂᒃ 
ᓴᕿᐊᔭᑦ ᐅᓂᒃᑳᑦ, ᓯᕗᓪᓕᖅᓯᐅᑎᑦ ᑲᑎᒪᔾᔪᑎᑦ ᑎᑎᕋᖅᑕᐅᕙᓪᓕᐊᓂᑯᑦ ᑲᑎᒪᔪᓂ ᓇᓕᖃᖏᑦ, ᔫᓂ 6, 2005, Volume 1, ᒪᒃᐱᒐᑦ 
169 ᑎᑭᐅᑎᓯᒪᔪᑦ 177, ᐅᑯᓇᓂ 8 - 14. 

ᐊᓯᖏᓐᓂᒃ ᐱᔾᔪᑎᓖᑦ ᐊᑑᑎᑎᓪᓗᒋᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᓪᓗ 

ᑲᑎᒪᔪᖃᑦᑎᓪᓗᒍ ᓄᓇᓕᖕᓂᒃ ᐅᓂᒃᑳᖏᑦ ᒪᑯᓂᖓ ᐃᓚᖃᓚᐅᖅᑐᑦ: 

• ᐃᓱᒫᓗᒋᔭᖃᕝᕕᒃ ᐃᒻᒪᖃᑦᑕᐅᖅ ᓱᕐᕋᐃᒐᔭᖅᑐᑦ ᓄᓇᔭᓂᒃ ᐃᔾᔪᓂᒃ ᐃᒪᐃᔭᐃᔪᖃᓕᖅᐸᑦ: 
• ᐃᖃᓗᖕᓂᒃ ᐱᐅᓕᑦᓯᓂᕐᒨᖓᔪᑦ ᐋᕿᒃᓯᒪᒍᑎᒃᓴᖏᑦ;  
• ᐃᑎᖅᓴᓕᐊᖑᓯᒪᔪᑦ ᐊᕙᓗᖏᑦ ᐊᓯᐊᓅᖃᑐᐃᓐᓇᕆᐊᓖᒃ ᓯᖁᒥᓯᒪᔪᑦ ᐅᔭᖃᑦ ᐊᑯᓐᓂᖓᒍᑦ;  
• ᓱᕐᕋᑐᐃᓐᓇᕆᐊᓕᒃ ᑕᓯᖓᓃᑦᑐᖅ Turn Lake ᐃᓕᔭᐅᓯᒪᔪᑦ ᐊᖁᑎᑦ ᑰᒃᑐᓄᑦ ᓴᕕᕋᔭᑦ ᓱᓪᓗᓕᑦ;  
• ᓴᕿᐅᒪᔪᖃᕆᐊᓕᒃ ᐋᕿᒃᓯᒪᔪᑦ ᐊᑯᓂ ᓄᓇᐅᑉ ᐃᓗᐊᓅᖓᔪᑦ ᖃᐅᔨᓴᖅᑕᐅᖃᑦᑕᕐᓗᑎᒃ 

ᐃᒪᖅᑕᓖᑦ; 
• ᖁᐊᖑᐃᓐᓇᖅᑐᒨᖓᔪᒥᒃ ᐱᕙᓪᓕᐊᑎᑦᓯᒍᑏᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᐊᒃᑕᑯᖃᐅᒻᒨᖓᔪᑦ;  
• ᖃᐅᔨᓴᖅᑕᐅᖃᑦᑕᕐᓗᓂ ᑲᓇᖕᓇᖓᓃᑦᑐᖅ ᑭᓂᕆᑦᓰᕕᐅᑉ ᐃᒪᖓ ᑕᓯᖅ ᖄᒥᖏᒃᑲᓗᐊᕐᒪᖔᑕ 

ᓴᕕᕋᔭᒃᓴᖅᑕᓖᑦ ᐊᒻᒪᓗ ᐃᓚᒍᑕᒃᓴᔭᖅᑕᓖᑦ ᐃᒻᒪᒃᑕᐅᒃᑲᓂᓪᓕᖅᐸᑦ ᐃᒪᖓ;  
• ᐆᒪᔪᑦ ᑎᑭᐅᑎᑦᑕᐃᓕᒍᑎᖏᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᐊᒃᑕᑯᑦ ᐃᓂᖓᓄᑦ ᒪᑯᓂᖓ 

ᐃᓚᖃᓪᓗᑎᒃ ᓄᓇᕗᑦᒥᐅᑦ ᐱᔾᔭᐃᒃᑯᑕᐅᖁᔭᖏᓐᓂᒃ ᐋᕿᒃᓯᒪᕙᒌᖅᑎᓪᓗᒋᑦ; ᐊᒻᒪᓗ  
• ᐅᓄᕐᓂᖅᓴᑦ ᐃᓚᐅᑎᖃᑦᑕᕐᓗᒋᑦ ᑭᒡᒐᖅᑐᖅᑏᑦ ᑭᕙᓪᓕᐅᕐᒥᓂ ᐊᒻᒪᓗ ᑭᕙᓪᓕᕐᒥᐅᑦ 

ᐅᖃᖃᑕᐅᕙᒡᓗᑎᒃ.4 
 

9-ᖑᔪᑦ ᓯᕗᓪᓕᖅᓯᐅᑎᒃᑯᑦ ᑲᑎᒪᔪᖃᑦᑎᓪᓗᒍ ᐱᔾᔪᑕᐅᔪᔪᑦ, ᑭᕝᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ 

ᑐᙵᕕᒃᑯᓪᓗ ᐊᑕᐅᑦᓯᒃᑯᑦ ᓇᖕᒥᓂᓖᓪᓗ ᐱᔾᔪᑎᒋᔭᖏᑦ ᒪᕐᕉᒃ ᐃᓚᒋᓕᐅᑎᔫᒃ ᐅᖃᐅᓯᒃᓴᖃᕝᕕᖏᑦ. 

ᓯᕗᓪᓕᖅ, ᑐᓴᒐᒃᓴᑦ ᐱᔾᔪᑎᓖᑦ ᓇᖕᒥᓖᑦ ᓴᕿᐅᒪᑎᒋᐊᓕᖏᑦ ᑕᒡᕙᐅᓕᖅᐸᑕ, ᐃᓚᖃᑐᐃᓐᓇᕆᐊᓖᑦ 

ᐱᓕᕆᐊᒃᓴᑲᓐᓂᕐᓂᒃ ᐱᓕᕆᐊᖑᒋᐊᖃᕋᔭᖅᑐᓂᒃ. ᐊᐃᑉᐹ, ᑭᖒᒪᓇᓪᓚᕆᒻᒪᑕ ᓇᖕᒥᓂᓖᑦ 

ᓴᕿᐊᑎᕆᐊᓕᖏᑦ ᐊᓪᓚᒃᓯᒪᔪᑎᒍᑦ “ᕿᓚᒥᒃᑯᑦ ᓴᕿᕆᐊᖃᑦᑕᖏᑦ”.5 

 

2.2 ᓄᓇᕗᑦ ᒐᕙᒪᒃᑯᑦ 
 

ᓄᓇᕗᑦ ᒐᕙᒪᒃᑯᑦ, ᐅᑯᐊ ᐃᓚᒋᔭᐅᑎᓪᓗᒋᑦ ᐊᕙᑎᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ, 

ᐃᓕᖁᓯᓕᕆᔨᒃᑯᓪᓗ, ᓄᓇᓕᖕᓂᓗ ᒐᕙᒪᓕᕆᔩᑦ ᐱᔨᑦᓯᕋᐅᑎᓕᕆᔩᑦ ᐊᑐᐃᓐᓇᐅᑎᑦᓯᒋᐊᓖᑦ 

ᕿᒥᕐᕈᔭᐅᔪᔪᓂᒃ ᐅᕙᓂ May 20 2005-ᒥ. ᓴᕿᐊᑎᕋᒃᓴᑦ ᐱᔾᔪᑎᓖᑦ ᒪᑯᓄᖓᖓᔪᓄᑦ ᖃᖓᓕᒫᖅ 

ᐊᖁᑎᒃᓴᒥᒃ, ᓄᓇᓕᖕᓅᖓᔪᓂᒃ, ᐆᒪᔪᕐᓂᒃ ᖃᐅᔨᓴᕈᑎᒃᓴᓂᒃ ᓱᕐᕋᒃᑕᐅᓂᐅᓴᔪᓂᒃ, ᐱᖁᔭᓕᕆᔾᔪᑎᓂᒃ 

ᒪᓕᒃᑕᐅᔭᕆᐊᓕᖕᓂᒃ, ᐊᑕᐅᑦᓯᒃᑰᓚᔪᓪᓗ ᐱᓕᕆᕖᑦ ᐊᑑᑕᐅᓕᖅᐸᑕ ᓱᕐᕋᐃᒍᓐᓇᕐᒪᑕ, ᓯᓚᑐᐃᓐᓇᕐᒥᒃ 

ᓱᕐᕋᐃᒍᓐᓇᖅᑐᑦ ᑎᒃᑕᐅᕋᓕᕈᑎᒃ, ᐱᕙᓗᐃᓪᓗ ᓴᓇᕙᓗᐃᑦ, ᓱᕈᖅᑎᕆᔪᓐᓇᖅᑐᓪᓗ ᑭᓱᑐᐃᓐᓇᐃᑦ 

ᐊᐅᓚᑕᐅᔾᔪᑎᖏᑦ, ᓄᓇᓕᕆᔾᔪᑎᑦ (ᒪᑯᓂᖓ ᐃᓚᓖᑦ ᐆᑎᕆᔪᓐᓇᖅᑐᓂᒃ ᐅᔭᖃᓂᒃ, ᓴᕕᕋᔭᒃᓴᖅᑕᓖᑦ 

                                                 
4 ᑕᑯᓗᒋᑦ: ᓯᕗᓪᓕᖅᓯᐅᑎᑦ ᑲᑎᒪᔾᔪᑎᑦ ᓂᐲᑦ ᑎᑎᕋᖅᑕᑦ ᓇᓕᖃᖏᑦ (ᐅᑯᓄᖓᖓᔪᑦ “ᓯᕗᓪᓕᖅᓯᐅᑦ ᑲᑎᒪᓐᓇᖅ ᑲᑎᒪᔾᔪᑎᑦ 
ᑎᑎᕋᖅᓯᒪᔭᑦ”), ᔫᓂ 6, 2005, Volume 1, ᒪᒃᐱᒐᑦ 177-179, ᐅᑯᓇᓂ 15-15. 
5 ᑕᑯᓗᒋᑦ: ᓯᕗᓪᓕᖅᓯᐅᑎᑦ ᑲᑎᒪᔾᔪᑎᑦ ᑎᑎᕋᖅᓯᒪᔪᑦ, ᔫᓂ 6, 2005, Volume 1, ᒪᒃᐱᒐᑦ 190-191, ᐅᑯᓇᓂ 3-3. 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

12

ᖄᒥᐅᑎᓕᕐᓂᕈᑎᒃ ᐱᒥᑎᕆᔪᓐᓇᖅᑐᑦ), ᓄᓇᑐᐃᓐᓇᖅ ᐃᓕᖁᓯᖅᓱᖅᑐᖅ, ᖁᐊᖑᐃᓐᓇᖅᑐᕐᓗ, ᐊᒃᑕᑯᓪᓗ 

ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᐊᐅᓚᑦᓯᒍᑎᑦ, ᐃᒪᓕᕆᔾᔪᑎᑦ ᐊᒻᒪᓗ ᒪᑐᔭᐅᓕᖅᐸᑦ ᐱᓕᕆᕕᒃ. ᓄᓇᕗᑦ 

ᒐᕙᒪᒃᑯᑦ ᐃᓚᐅᔪᒻᒥᖕᒪᑕ ᑲᑎᒪᔾᔪᑎᖃᑦᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᐱᖁᔭᖅᑎᒍᑦ. 

ᓄᓇᓕᖕᓂᒃ ᑭᒡᒐᖅᑐᖅᑏᑦ ᐱᔪᑦ ᓄᓇᕗᑦ ᒐᕙᒪᒃᑯᓐᓂᒃ ᐊᑐᐃᓐᓇᐅᔪᒻᒥᖕᒪᑕ ᓯᕗᓪᓕᖅᓯᐅᑎᒃᑯᑦ 

ᑲᑎᒪᑎᑦᓯᑎᓪᓗᒋᑦ ᓈᓚᒋᐊᖅᓯᒪᓪᓗᑎᒃ ᑭᓯᐊᓂ. 

 

2.3 ᒐᕙᒪᒃᑯᑦ ᐃᖃᓗᓕᕆᔨᒃᑯᖏᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᖏᑦ 
 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᐃᓐᓇᐅᑎᑦᓯᔪᔪᑦ ᐊᑑᑕᐅᔪᒫᕐᓂᐊᖅᓯᒪᔪᑦ ᐊᖏᕈᑎᑦ ᑐᑭᖏᓐᓂᒃ 

ᕿᒥᕐᕈᔭᑦ ᑐᓂᔭᐅᑎᓪᓗᒋᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐅᕙᓂ May 20, 2005-ᒥ, 

ᐱᔾᔪᑎᖃᖅᓱᑎᒃ ᓱᕐᕋᒃᑕᐅᓂᐅᓴᔪᓂᒃ ᐃᖃᓗᖕᓂᒃ ᐊᒻᒪᓗ ᐃᖃᓗᓕᖕᓂᒃ. ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᔪᔪᑦ ᑲᑎᒪᔾᔪᑎᖃᑦᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᐱᖁᔭᖅᑎᒍᑦ 

ᐊᒻᒪᓗ ᐊᑐᐃᓐᓇᑎᑦᓯᔪᔪᑦ ᐊᓪᓚᒃᓯᒪᔪᓂᒃ ᐅᖃᐅᓯᒃᓴᖃᕝᕕᖕᒥᓐᓂᒃ ᑎᑎᕋᕆᐊᖓᖅᓯᒪᔪᑦ ᐊᑎᒃᑯᕖᑦ 

ᐃᓚᐅᔪᓄᑦ ᐱᔪᑦ ᐅᑯᓇᖓᑦ Cumberland-ᑯᑦ ᐅᖃᐅᓯᒃᓴᖃᕝᕕᖏᑦ ᓴᕿᐊᔪᔪᑦ ᑲᑎᒪᑎᓪᓗᒋᑦ.6 

 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐃᓚᐅᔪᔪᑦ ᓯᕗᓪᓕᖅᓯᐅᑏᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔾᔪᑎᑦ 

ᐊᑑᑎᑎᓪᓗᒋᑦ ᑕᒪᐃᓐᓅᖓᔪᓂᒃ ᐱᔾᔪᑕᐅᔪᖃᑦᑎᓪᓗᒍ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᓴᖀᔪᔪᑦ 

ᐅᓂᒃᑳᒥᒍᑦ ᐊᒥᓱᓂᒃ ᓈᒻᒪᖏᓐᓂᓕᖕᓂᒃ ᐱᔾᔪᑎᓕᖕᓂᒃ ᐱᓕᕆᐊᒃᓴᖃᕝᕕᒃᓴᒨᖓᔪᓂᒃ ᖃᓄᐃᑦᑑᓂᖏᑦᑕ 

ᑐᑭᖏᓐᓂᒃ ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᓅᖓᔪᓄᑦ ᐊᑑᑕᐅᖁᔭᓂ ᐊᑑᑎᓕᖁᔨᒍᑎᒃᑯᑦ 

ᓈᒻᒪᓈᖁᓪᓗᒋᑦ ᖃᖓᒃᑯᑦ, ᒪᑯᓄᖓᖓᔪᓂᒃ ᐃᓚᖃᖅᑎᓪᓗᒋᑦ:  

• ᕿᒥᕐᕈᒍᑏᑦ ᓱᕐᕋᒃᑕᐅᒐᔭᖅᑐᒨᖓᔪᒧᑦ ᖃᖓᓕᒫᖅ ᐊᖁᑎᒃᓴᒧᑦ ᑭᖑᓪᓕᖅᐹᖅᓯᐅᑎᑎᒍᑦ 
ᐊᕙᑎᓕᕆᔾᔪᑎᓅᖓᔪᒃᓴᓂᒃ; 

• ᐅᓂᒃᑳᖅᑐᑦ ᖃᓄᐃᑦᑑᓂᖏᓐᓂᒃ ᐊᒻᒪᓗ ᕿᒥᕐᕈᒍᑎᑦ ᑕᕆᐅᒻᒥᐅᑕᓅᖓᔪᒥᒃ ᓂᐅᕋᐃᕕᒃᓴᒥᒃ ᐊᒻᒪᓗ 
ᐅᒥᐊᕐᔪᐊᑦ ᐅᓯᔩᑦ ᐊᖁᑎᒃᓴᖏᓐᓂᒃ ᐃᒫᒍᑦ; 

• ᓇᓗᓇᐃᔭᖅᑕᐅᓪᓗᓂᓗ ᐊᑕᐅᓯᖅ ᐃᓂᒃᓴᖅ ᓄᓇᒥ ᐃᒥᑦᓯᐊᕙᖕᒥᒃ ᐃᒪᖃᕈᑎᒃᓴᖅ ᓱᓪᓗᓕᒃᑯᑦ; 
• ᕿᓂᕐᓂᖅ ᐃᓂᒃᓴᖓᓂᒃ ᓅᑕᐅᒃᐸᑦ ᐊᒻᒪᓗ ᐋᕿᒃᓱᖅᑕᐅᑲᓐᓂᖅᐸᑦ ᓇᓪᓕᐊᒃᑯᑐᐃᓐᓇᖅ 

ᐊᑑᑎᔪᓐᓇᖅᑐᑦ ᓇᒥ ᓄᓇᒥ ᐊᒻᒪᓗ ᐅᓂᒃᑳᑦ ᖃᓄᖅ ᐱᔾᔪᑕᐅᒐᔭᖅᑐᓂᒃ ᐃᒪᐃᔭᖅᑕᐅᓕᖅᐸᑕ 
ᖄᒥᒌᒃᑯᑎᓖᑦ, ᐱᓗᐊᖅᑐᒥᒃ ᐅᐊᓕᓂᐊᓅᖓᔪᑦ ᐃᓚᖓᓃᑦᑐᑦ ᐆᒪ Goose Island-ᒥ ᑯᒌᒃᑯᑦ, 
ᐊᒻᒪᓗ ᐅᖁᐊᓃᑦᑐᖅ ᑯᒌᒃᑯᑦ, ᓱᓕᓗ ᓇᓗᓇᐃᖅᑕᐅᑦᓯᐊᕆᐊᓖᑦ ᓇᒦᓛᕐᓂᖏᑦ ᐅᐊᖕᓇᖓᓃᑦᑐᖅ; 

• ᐱᑕᖃᓪᓗᓂ ᑐᑭᓕᐅᖅᓯᒪᑦᓯᐊᖅᑐᓂᒃ ᖃᐅᔨᓴᕈᑎᒃᓴᓂᒃ ᓇᓪᓕᐊᒃᑯᑐᐃᓐᓇᖅ ᐊᑑᑕᐅᔪᒃᓴᒫᓂ 
ᐊᒃᑕᑯᖃᕝᕕᐅᓛᖅᑐᒧᑦ ᐅᔭᕋᒃᓴᓕᕆᔾᔪᑎᒥᓃᑦ ᐃᓂᒃᓴᖓᓂᒃ ᓄᓇᒥ ᓯᕗᕐᖓᒍᑦ ᑭᖑᓪᓕᐹᖅᓯᐅᑎᑦ 

                                                 
6 ᑕᑯᓗᒋᑦ: ᐱᓯᒪᔭᑦ Exhibit 7 ᐅᖃᐅᓯᒃᓴᑦ ᐃᓚᒋᔭᐅᔪᓂᒃ (Cumberland-ᑯᑦ, ᐃᓄᓕᕆᔨᑐᖃᒃᑯᑦ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, Acres-ᑯᑦ) ᑎᑎᕋᕆᐊᖓᖅᓯᒪᔪᑦ ᐊᑎᖃᖃᑏᑦ ᐊᑑᑎᒋᐊᓕᖏᑦ. 

ᐊᕙᑎᓕᕆᔾᔪᑎᑦ, ᐃᓚᖃᑦᑎᓪᓗᒋᑦ ᓴᖏᓂᓕᖕᓂᒃ ᐅᔾᔨᖅᑐᕈᑎᒃᓴᓪᓚᕆᓐᓂᒃ ᐊᑑᑕᐅᒋᐊᖃᓐᓂᖅᐸᑕ 
ᐊᑑᑕᐅᔪᒫᕐᓂᐊᕐᓗᑎᒃ ᐊᑐᐃᓐᓇᕆᔭᒃᓴᓂᒃ ᐃᖃᓗᓕᖕᓅᖓᔪᑦ ᐱᔾᔪᑕᐅᑎᓪᓗᒋᑦ ᐃᒫᓃᑦᑐᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᒃᓴᒫᑦ ᐋᕿᒃᓱᐃᒍᑎᒃᓴᑦ ᓴᕕᕋᔭᒃᓴᓕᕆᔾᔪᑎᓅᖓᔪᑦ ᐅᔭᕋᓐᓂᐊᖅᕕᖕᓂ 
ᖄᒥᓐᓂᐅᓴᔪᓂᒃ ᐱᖁᔭᖅᑎᒍᑦ ᐊᑑᑕᐅᓲᑎᒍᑦ ᐃᖃᓗᓕᕆᔾᔪᑎᑎᒍᑦ ᒪᓕᒐᑦ; 

• ᓇᓪᓕᐊᒃᑯᑐᐃᓐᓇᖅ ᐊᑐᐃᓐᓇᕆᔭᐅᓂᐊᖅᑐᑦ ᐊᑑᑎᔪᒃᓴᒫᑦ ᐅᖓᑖᓅᖓᔪᑦ ᐅᐊᓕᓂᐊᓃᑦᑐᒧᑦ 
ᑕᓯᕐᒧᑦ ᐅᔭᕋᓐᓂᐊᕕᒃᓴᒥ ᐱᔾᔪᑕᐅᑎᓪᓗᒋᑦ ᒥᑦᑕᖅᕕᖕᒨᖓᔪᖅ; ᐊᒻᒪᓗ 

• ᐊᑐᐃᓐᓇᐅᑎᑕᐅᓗᑎᒃ ᐃᒪᕐᒥᐅᑕᓕᕆᔾᔪᑎᑦ ᐆᒪᔪᓂᒃ ᖃᐅᔨᓴᕈᑎᑦ ᑐᓴᒐᒃᓴᑦ, ᐃᓚᒋᐊᓖᑦ 
ᐆᒃᑐᕋᖅᓯᒪᔭᓂᒃ ᖃᐅᔨᓴᖅᑕᐅᓂᑯᓂᒃ ᑕᒪᒃᑯᐊ ᕿᓚᒥᒃᑯᑦ ᓴᕿᕆᐊᓖᑦ, ᐊᔾᔨᒌᖏᓐᓂᖏᓪᓗ 
ᓇᖕᒥᓂᓖᑦ ᐃᖃᓗᓕᕆᔾᔪᑎᖏᑦᑕ ᐋᕿᒃᓯᒪᒍᑎᑦ ᐊᓯᖏᓐᓅᖓᔪᑦ ᐋᕿᒃᓯᒪᒍᑕᐅᓲᑦ ᐊᑐᖅᑕᐅᕙᒃᑐᑦ 
ᐅᑭᐅᖅᑕᖅᑐᒥ ᐅᔭᕋᒃᓴᓕᕆᕕᖕᓂ ᐱᓕᕆᕕᐅᕙᒃᑐᓂᒃ ᑕᒪᒃᑯᐊᓗ ᐃᑲᔪᖅᑐᕐᓂᖃᒻᒪᑕ ᖃᓄᖅ 
ᐋᕿᒃᓯᒪᒍᑎᓂᒃ ᓴᓇᔭᐅᓯᒪᓲᑦ ᖃᐅᔨᓴᖅᑕᐅᓯᓐᓇᖃᑦᑕᕐᒪᑕ ᖃᓄᐃᑦᑑᒐᔭᕐᓂᖏᑦ ᐃᖃᓗᓕᕆᔾᔪᑎᑦ 
ᑐᑭᖏᑦ ᐊᓪᓚᒃᓯᒪᔪᑎᒍᑦ.7   

 
ᓇᓗᓇᐃᔭᖅᓯᒪᔭᑦ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᑑᑕᐅᒃᑲᓐᓂᕆᐊᓖᑦ ᓇᓗᓇᐃᔭᖅᑕᐅᓗᑎᒃ 

ᑐᑭᖏᑦ ᐊᒻᒪᓗ ᕿᒥᕐᕈᔭᐅᓗᑎᒃ ᒪᑯᓂᖓ ᐃᓚᖃᑦᑎᓪᓗᒋᑦ: 

• ᒪᑯᓄᖓᖓᔪᓄᑦ ᐊᒃᑐᐊᓂᓖᑦ ᓴᓇᔭᐅᓂᐊᖅᑐᒨᖓᔪᑦ ᖄᒥᒌᒃᑯᑎᒃᓴᓄᑦ, ᐱᔾᔪᑎᖃᓗᐊᕐᑐᒧᑦ 
ᓄᓇᓕᕆᔪᖃᓕᖅᐸᑦ ᓴᓇᔪᓂᒃ ᐃᑲᓂ ᐅᖁᐊᓃᑦᑐᒥ ᐊᒻᒪᓗ ᑲᖏᖅᓱᖓᓅᖓᔪᒧᑦ ᑯᒌᒃᑯᒻᒧᑦ, 
ᐊᑐᕐᓂᐊᖅᑐᑦ ᐃᖃᖓᓅᖓᔪᓂᒃ ᓴᓐᓇᒌᒃᑯᑎᓂᒃ ᐊᒻᒪᓗ ᖃᖓᒃᑯᑦ ᐃᓕᔭᐅᓛᖅᑐᑦ ᐅᔭᖃᑦ 
ᐊᕙᓗᒋᔭᐅᓗᑎᒃ; 

• ᖃᐅᔨᓴᖅᑕᐅᓗᑎᒃ ᓱᕐᕋᐃᔪᓐᓇᖅᑐᑦ ᐃᖃᖕᓂᒃ ᐊᒻᒪᓗ ᐃᖃᓗᓕᖕᓂᒃ ᐃᒫᓂ ᐋᕿᒃᓯᒪᔭᐅᓛᖅᑐᑦ 
ᖃᖓᓕᒫᖅ ᐊᖁᑎᒃᓴᒨᖓᔪᑦ ᐊᒻᒪᓗ ᐃᑯᖓᖓᔪᑦ ᑕᓯᖓᓄᑦ Turn Lake-ᒥ ᐃᑳᕆᐊᖅ; 

• ᓱᕐᕋᐃᑐᐃᓐᓇᕆᐊᓖᑦ ᓈᒻᒪᓈᕐᓂᖏᑉᐸᑕ ᐊᖁᑖᓅᖓᔪᑦ ᐊᑯᕐᖓᓐᓂ ᐅᑯᐊ ᐅᐊᓕᓂᐊᓃᑦᑐᒧᑦ 
ᐊᒻᒪᓗ ᐅᖁᐊᓃᑦᑐᒧᑦ ᑕᓯᕐᓄᑦ ᑭᖑᕐᖓᒍᑦ ᒪᑐᔭᐅᓯᒪᓕᖅᐸᑦ ᐋᕿᒃᓯᒪᑦᓯᐊᕈᒫᖅᑐᑦ ᐊᑯᓂ ᑯᒌᒃᑯᑦ 
ᖄᒥᒌᒃᑯᑦ ᐅᖁᐊᓃᑦᑐᖅ ᓱᕐᕋᑐᐃᓐᓇᕆᐊᓕᒃ ᐃᒪᖓ ᐊᒃᐸᓯᓕᕐᓂᖅᐸᑦ ᐃᑯᖓᖓᔪᖅ ᐅᐊᓕᓂᐊᓂ 
ᐅᔭᕋᓐᓂᐊᕕᒃᓴᐅᑉ ᑕᓯᖓᓂ ᑕᒪᒃᑯᓄᖓᖓᔪᑦ ᐅᔾᔨᑐᖅᑕᐅᑦᓯᐊᕆᐊᓖᑦ ᑭᖑᓪᓕᐹᖅᓯᐅᑎᑦ 
ᐊᑑᑕᐅᓕᖅᐸᑕ ᑲᑎᒪᒍᑕᐅᓗᑎᒃ ᐊᕙᑎᓕᕆᔾᔪᑎᑦ; 

• ᖄᖅᑎᑕᐅᖃᑦᑕᕋᔭᖅᑐᓅᖓᔪᑦ ᑐᓴᒐᒃᓴᑦ ᐃᓱᒪᒃᓴᖅᓯᐅᕈᑎᒃᓴᑦ ᐱᔾᔪᑎᓖᑦ ᓯᑯᒥ ᐅᓕᖃᓐᓂᖅ; 
• ᕿᒥᕐᕈᔭᐅᓗᑎᒃ ᐃᒪᓕᕆᔾᔪᑎᑦ ᓯᕗᕐᖓᒍᑦ ᖃᐅᔨᒪᓯᓐᓇᖅᑕᑦ ᖃᓄᖅ ᓴᕿᐊᒐᔭᖅᑐᑦ 

ᐃᖃᓗᓕᖕᓅᖓᔪᑦ ᑯᒌᒃᑯᑎᓖᑦ ᐊᐅᓚᑦᓯᔪᖃᑦᑎᓪᓗᒍ ᐊᒻᒪᓗ ᒪᑐᔭᐅᓯᒪᓕᖅᐸᑦ, ᐊᑑᑎᓂᐊᖏᑉᐸᑦ, 
ᖃᓄᑎᒋᓕ ᐃᒪᖓ ᓈᒻᒪᒃᓯᒐᔭᕐᒪᖔᖅ ᐃᓱᒪᒋᓗᒋᑦ ᐊᑦᑕᓇᖅᑐᒨᖓᓂᐅᓴᓂᖏᑦ ᐃᖃᓗᐃᑦ 
ᖃᖓᐅᑎᓪᓗᒍ ᓱᕐᕌᔪᓄᑦ ᐊᒃᑐᖅᑕᐅᓂᐅᓴᓂᖏᑦ ᑕᒪᒃᑯᐊ ᓱᕐᕋᒃᑕᐅᖁᓇᒋᑦ;  

• ᐱᐅᓕᑦᓯᓪᓚᕆᒐᓱᐊᕐᓂᖅ ᐃᖃᓗᖕᓂᒃ ᐃᒪᐃᔭᖅᑕᐅᓕᖅᐸᑕ ᑕᓰᑦ ᐃᒪᓖᑦ;  
• ᐊᑲᐅᓈᕐᓂᖅᓴᒥᒃ ᐊᖁᑎᓕᐅᖅᑕᐅᒐᔭᖅᑐᑦ ᑕᓰᑦ ᐃᖃᓗᓖᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒃᓴᑦ ᐱᔾᔪᑎᓖᑦ 

ᒫᓐᓇ ᐃᖃᓗᓕᖕᓂᒃ; 
• ᒪᑐᔭᐅᓕᖅᐸᑦ ᐊᒻᒪᓗ ᓄᓇ ᐅᑎᖅᑎᑕᐅᓕᖅᐸᑦ ᓱᓕ ᑕᒪᒃᑯᓄᖓᖓᔪᑦ ᓇᓗᓇᐃᔭᖅᑕᐅᒋᐊᓖᑦ 

ᑕᐃᑲᓃᑦᑐᑦ ᐱᓕᕆᕕᒃᓴᑦ ᐊᒃᑕᖅᑕᐅᓕᖅᐸᑕ ᐊᑐᖅᑕᐅᓂᐊᕈᓐᓃᖅᑐᑦ ᐃᑎᖅᓴᓕᐊᖑᓯᒪᔪᑦ 
ᑭᖑᕐᖓᒍᑦ ᐊᒻᒪᓗ ᐊᑑᑎᓂᖃᕋᔭᖅᑐᑦ ᐲᔭᖅᑕᐅᓕᖅᐸᑕ ᐃᓚᒋᓕᐅᑎᑎᓪᓗᒋᑦ ᖄᒥᒌᒃᑯᑎᑦ 
ᒪᑐᔭᐅᓕᖅᐸᑦ ᑕᒪᒃᑯᓄᖓᖓᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ.8 

                                                 
7 ᑕᑯᓗᒋᑦ: ᐱᓯᒪᔭᑦ Exhibit 9 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᖃᒪᓂᖅᑐᐊᒥ ᓯᕗᓪᓕᖅᓯᐅᑎᑦ ᑲᑎᒪᓐᓇᖅ ᐊᑑᑎᑎᓪᓗᒍ 
ᐅᓂᒃᑳᑦ, ᐱᓯᒪᔭᑦ 22 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑲᖏᖠᓂᕐᒥ ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ ᐅᓂᒃᑳᑦ ᐊᒻᒪᓗ ᑐᓂᔭᑦ 
ᐱᓯᒪᔭᑦ ᓇᓕᖃᖏᑦ 23 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᒪᑐᓯᒍᑎᖏᑦᑕ ᑐᑭᖏᑦ. ᑕᑯᓗᒋᑦᑕᐅᖅ: ᓯᕗᓪᓕᖅᓯᐅᑎᒃᑯᑦ 
ᑲᑎᒪᑎᓪᓗᒋᑦ ᑲᑎᒪᔾᔪᑎᑦ ᑎᑎᕋᖅᓯᒪᔪᑦ, ᔫᓂ 6, 2005, Volume 1, ᒪᒃᐱᒐᑦ 191-199, ᐅᑯᓇᓂ 10-9. 
8 ᑕᑯᓗᒋᑦ: ᓯᕗᓪᓕᖅᓯᐅᑎᑯᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ ᑎᑎᕋᖅᓯᒪᔪᑦ, ᔫᓂ 6, 2005, Volume 1, ᒪᒃᐱᒐᑦ 199-202, ᐅᕙᓂ 10-
17. 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐊᖏᐸᓗᓚᐅᖅᑐᑦ ᐃᓘᓐᓇᖏᓐᓅᖓᔪᓂᒃ ᓇᖕᒥᓂᓖᑦ ᖃᓄᖅ 

ᐋᖀᓯᒪᒍᑎᒃᓴᖏᓐᓂᒃ 9-ᓅᖓᔪᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᔪᖃᑦᑎᓪᓗᒍ ᐱᔾᔪᑕᐅᔪᔪᑦ.9 

 

ᐊᔾᔨᖑᐊᖅ 2 - Derick  Moggy ᐃᓚᐅᔪᖅ ᑲᑎᒪᔪᓄᑦ - ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ: ᖃᒪᓂᖅᑐᐊᒥ 
(ᑐᓂᔭᖓ Ramli Halim) 

 

2.4 ᑲᓇᑕᒥ ᐊᕙᑎᓕᕆᔨᒃᑯᑦ 

 
ᑲᓇᑕᒥ ᐊᕙᑎᓕᕆᔨᒃᑯᑦ ᐊᑐᐃᓐᓇᐅᑎᑦᓯᓚᐅᖅᑐᑦ ᐊᑑᑕᐅᔪᒃᓴᒫᓂᒃ ᕿᒥᕐᕈᔾᔪᑎᑎᒍᑦ ᓴᕿᖅᑕᐅᔪᔪᑦ ᐅᕙᓂ 

May 20, 2005-ᒥ, ᐱᔾᔪᑎᓖᑦ ᐊᒃᑐᐊᓂᓕᖕᓄᑦ ᐊᕙᑎᓕᕆᔾᔪᑎᓄᖓᔪᑦ ᓱᕐᕋᐃᒐᔭᖅᑐᑦ ᒪᑯᓂᖓ ᑎᖕᒥᐊᓂᒃ 

ᑐᓛᕙᒃᑐᓂᒃ, ᐃᒪᕐᒥᐅᑕᓂᒃ, ᐃᒪᕐᓂᒃ ᐃᓕᖁᓯᖅᓱᖅᑐᓂᒃ ᓇᒧᑦ ᐃᖏᕐᕋᕙᒃᑐᓂᒃ, ᓯᓚᖓᓂᒡᓗ, 

ᓯᓚᑐᐃᓐᓇᒥᓪᓗ ᐊᓂᖅᑎᕆᕕᒋᕙᒃᑕᑎᓐᓂᒃ, ᑯᕕᔪᖃᓐᓂᐸᓪᓗ, ᐊᑦᑕᓇᖅᑐᖅᑕᓖᓪᓗ ᑭᓱᑐᐃᓐᓇᐃᑦ 

ᐊᐅᓚᑕᓂᒃ ᐱᔪᑦ, ᐊᒃᑕᑯᓕᕆᔾᔪᑎᒃᓴᓪᓗ ᐊᒻᒪᓗ ᐊᑕᐅᑦᓯᒃᑰᓚᓗᑎᒃ ᐱᓕᕆᐊᑦ ᓇᒥᑐᐃᓐᓇᖅ ᓴᕿᐊᓕᖅᐸᑕ. 

ᑲᓇᑕᒥ ᐊᕙᑎᓕᕆᔨᒃᑯᑦ ᐃᓚᐅᓚᐅᖅᑐᑦ ᑲᑎᒪᔾᔪᑎᖃᑦᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ 

ᐱᖁᔭᖅᑎᒍᑦ ᑭᓯᒥᓕ ᐃᓚᐅᓚᐅᖏᒻᒪᑕ ᓯᕗᓪᓕᐹᖅᓯᐅᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᑎᓪᓗᒋᑦ.  

 

ᑲᓇᑕᒥ ᐊᕙᑎᓕᕆᔨᒃᑯᑦ ᐅᖃᐅᓯᒃᓴᖃᓚᐅᖅᑐᑦ 9-ᓅᖓᔪᓂᒃ ᐱᔾᔪᑏᑦ ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ 

ᐅᕙᓂ May 20, ᓴᕿᔪᔭᖏᑦ, ᐊᑑᑎᓕᖁᓪᓗᒋᑦ ᒪᑯᓄᖓᖓᔪᑦ: 

• ᑭᐅᔾᔪᑏᑦ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᐱᖁᔭᖅᑎᒍᑦ ᓴᕿᐊᔭᐅᔪᔪᑦ ᐃᓚᐅᖃᑕᐅᔪᓄᑦ 
ᐃᓚᒋᓕᐅᑦᑐᑦ ᑭᖑᓪᓕᐹᖅᓯᐅᑎᒃᑯᑦ ᐊᕙᑎᓕᕆᔾᔪᑎᓅᖓᓛᕐᒪᑕ; 

• ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᑦ ᒪᑯᓂᖓ ᐃᓚᖃᕆᐊᓖᑦ ᐊᓯᕈᖅᑕᓄᑦ ᐱᓕᕆᐊᒃᓴᒨᖓᔪᑦ 
ᓇᓗᓇᐃᔭᖅᑕᐅᓚᐅᖅᑐᑦ ᑐᑭᖏᑦ ᐊᑑᑎᓂᖃᕋᔭᕐᒪᖔᑕ ᓱᖁᐃᔭᐃᒍᑎᑎᒍᑦ ᓴᕿᖅᑕᐅᔪᔪᑦ 
ᐱᕙᓪᓕᐊᔪᑎᒍᑦ ᐅᓪᓗᖓ ᐅᕙᓂ February 24, 2005-ᒥ; 

                                                 
9 ᑕᑯᓗᒋᑦ: ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ, ᔫᓂ 6, 2005, Volume 1, ᒪᒃᐱᒐᑦ 202, ᐅᑯᓇᓂ 18-21. 

• ᑲᑎᒪᔾᔪᑎᖃᑦᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᐊᑑᑕᐅᑎᓪᓗᒋᑦ ᐱᖁᔭᖅᑎᒍᑦ 
ᐃᖕᒥᒃᑰᓕᖓᒋᐊᖃᖏᒻᒪᑕ ᐱᖁᔭᖅᑎᒎᖓᖏᑦᑐᑦ ᐋᕿᒃᓱᐃᒍᑎᑦ ᐊᑑᑕᐅᑎᓪᓗᒋᑦ ᑲᑎᒪᔪᓂ; 

• ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐋᖀᒋᐊᖃᖏᑦᑐᑦ ᖃᖓᒃᑯᑦ ᐅᓪᓗᖏᓐᓂᒃ 
ᑭᖑᓪᓕᐹᖅᓯᐅᑎᑎᒍᑦ ᑲᑎᒪᔾᔪᑎᒃᓴᓂᒃ ᑭᓯᐊᓂ ᑭᖑᓪᓕᐹᖅᓯᐅᑎᒃᓴᑦ ᐊᕙᑎᓕᕆᔾᔪᑎᑦ 
ᑐᓂᔭᐅᓯᒪᔪᐃᓐᓇᐅᓕᖅᐸᑕ ᐊᒻᒪᓗ ᐱᒋᐊᕐᖓᐅᑕᐅᓯᒪᔪᑦ ᕿᒥᕐᕈᒍᑎᑦ ᐊᓪᓚᒃᓯᒪᔪᑎᒍᑦ ᑭᓯᐊᓂ 
ᐱᔭᕇᖅᓯᒪᔭᐅᓕᖅᐸᑕ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔩᑦ ᐱᓕᕆᔨᖏᑦᑕ; ᐊᒻᒪᓗ 

• ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑲᔪᓯᑎᑦᓯᒋᐊᖃᖏᑦᑐᑦ ᑭᖑᓪᓕᐹᖅᓯᐅᑎᒃᓴᓂᒃ ᖃᐃᑎᓪᓗᒋᑦ 
ᑭᒃᑯᓕᒫᑦ ᓄᓇᓕᖕᓂ ᓈᓚᒋᐊᖅᓯᒪᔪᑦ ᑭᓯᐊᓂ ᑭᖑᕐᖓᒍᑦ ᓄᓇᕗᑦ ᐸᕐᓇᐃᔩᑦ ᑲᑎᒪᔨᖏᑦ 
ᐅᔾᔨᑐᑦᓯᐊᓚᐅᖅᑎᓪᓗᒋᑦ ᑐᒃᓯᕌᒨᖓᔪᓂᒃ ᖃᖓᓕᒫᖅ ᐊᖁᑎᒃᓴᒨᖓᔪᓂᒃ ᒪᓕᒃᑕᐅᑦᓯᐊᕆᐊᖃᒻᒪᑕ 
ᐋᕿᒃᓯᒪᓂᖏᑦᑕ ᑐᑭᖏᑦ ᑭᕙᓪᓕᕐᒥ ᓄᓇᓕᕆᔾᔪᑎᑦ.  
 

2.5 ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ 

 
ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᐊᑐᐃᓐᓇᐅᑎᑦᓯᔪᑦ ᒪᓕᒃᑕᐅᒋᐊᓕᖕᓂᒃ ᐊᑑᑕᐅᔪᒫᕐᓂᐊᖅᓯᒪᔪᑦ 

ᑐᑭᖏᓐᓂᒃ ᐊᖏᕈᑎᑎᒍᑦ ᑐᓂᓯᔪᔪᑦ ᐅᕙᓂ May 20, 2005-ᒥ, ᐱᔾᔪᑎᓖᑦ ᐃᑎᓂᖓᓂᒃ ᐃᒪᖓᓂᒃ ᓄᓇᒥ 

ᖃᓄᑎᒋ ᑰᓲᖑᓂᖓᓂᒃ, ᖃᓄᐃᓪᓗᐊᕐᒪᖔᖅ ᐃᒪᖓ, ᖃᓄᐃᑦᑑᒻᒪᖔᕐᓗ ᐃᑎᖅᓴᒧᑦ ᑰᒃᑐᖅ ᐃᓗᒻᒧᑦ, 

ᐃᑎᖅᓴᒦᑦᑐᑦ ᑕᓰᑦ ᐊᕙᓗᖏᑦ ᖃᓄᐃᑦᑑᒻᒪᖔᑕ ᓄᓇᐅᑉ ᐃᐸᖓ ᐊᒻᒪᓗ ᖃᓄᑎᒋ ᐊᑦᑕᓇᖏᓐᓂᖓ, 

ᑕᓰᓪᓗ ᐃᖃᖏᑦᑕ ᐃᓕᖁᓯᖏᑦ, ᐅᔭᖃᓪᓗ ᐃᖄᓃᑦᑐᑦ ᐊᒻᒪᓗ ᓯᓚᑖᓂ ᓄᓇᐅᑉ ᖄᖓᓂ ᖃᓄᐃᑦᑑᓂᖏᑦ, 

ᓯᓚᒻᒧᐊᖓᔪᑦ ᐊᑐᐃᓐᓇᑦ ᐊᒻᒪᓗ ᖃᓄᖅ ᐊᑐᖅᑕᐅᔪᒃᓴᑦ ᐅᔭᖃᑦ ᐲᔭᖅᑕᐅᓂᑯᑦ, ᐅᔭᕿᕆᔾᔪᑎᒥᓂᖅᑕᓕᖕᒥ 

ᐊᒃᑕᑯᖃᐅᒻᒦᑦᑐᑦ ᖃᓄᐃᑦᑑᒻᒪᖔᑕ ᐃᓕᖁᓯᖏᑦ ᐊᒻᒪᓗ ᐃᑭᐊᖓᓅᖓᔪᖅ ᖃᓄᐃᑦᑑᕙ ᓴᓇᔭᐅᓯᒪᔪᖅ, 

ᐅᔭᕿᕆᕕᖕᒥᓗ ᐊᒃᑕᑯᑦ ᖃᓄᖅ ᐊᐅᓚᑕᐅᓂᕆᓂᐊᖅᑕᖏᑦ, ᐆᑎᕆᔪᓐᓇᖅᑐᖅᑕᓖᓪᓗ ᐅᔭᖃᑦ 

ᖄᒥᒍᓐᓇᖅᑐᑦ ᐊᓯᐊᓄᑦ, ᐅᔭᕿᕆᔾᔪᑎᒥᓂᖅᑕᓕᒃ ᐊᒃᑕᑯᑕᓕᒃ ᐅᑎᖅᑎᑕᐅᓂᕆᓛᖅᑕᖓ, ᒪᑐᓯᒍᑎᒃᓴᓪᓗ. 

ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᐃᓚᐅᓚᐅᖅᑐᑦ ᑲᑎᒪᑎᓪᓗᒋᑦ ᐅᑯᐊ ᑲᑎᒪᔾᔪᑎᖃᑦᑎᓪᓗᒋᑦ 

ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᐱᖁᔭᖅᑎᒍᑦ ᐊᒻᒪᓗ ᐊᑐᐃᓐᓇᐅᑎᑦᓯᓚᐅᖅᑐᑦ ᑎᑎᕋᖅᓯᒪᔪᓂᑦ 

ᐅᖃᐅᓯᒃᓴᖃᕝᕕᖕᒥᓐᓂᒃ ᑎᑎᕋᕆᐊᖓᖅᓯᒪᔪᑎᒍᑦ ᐊᑎᖃᖃᑕᐅᔪᑦ ᐅᑯᓄᖓᖓᔪᓄᑦ Cumberland-ᑯᓐᓄᑦ 

ᐊᑑᑕᐅᔭᕆᐊᓕᑦ ᓴᕿᐊᓚᐅᖅᑐᑦ ᑲᑎᒪᔪᖃᑦᑎᓪᓗᒍ ᑲᑎᒪᔾᔪᑕᐅᓪᓗᑎᒃ.10  

 

ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᐃᓚᐅᓚᐅᖅᑐᑦ ᑕᒪᐃᓐᓄᑦ ᑲᑎᒪᑎᓪᓗᒋᑦ ᓯᕗᓪᓕᖅᐹᖅᓯᐅᑎᒃᑯᑦ 

ᑲᑎᒪᑎᑦᓯᔪᖃᑦᑎᓪᓗᒍ. ᐱᔾᔪᑎᖃᓚᐅᖅᑐᑦ ᑭᖑᕐᓂᕐᓂᒃ ᓇᓗᓇᐃᖅᓯᓪᓗᑎᒃ ᓄᓇᒥᐅᑕᖏᓐᓇᖅᑐᓕᕆᔨᒃᑯᑦ 

ᑲᓇᑕᒥ ᓄᓇᐅᑉ ᐃᓗᐊᒍᑦ ᑰᒃᑐᒥᒃ ᐱᔾᔪᑎᖃᖅᓱᑎᒃ, ᐃᓚᒋᓕᐅᔾᔨᓪᓗᑎᒃ ᓇᓗᓇᐃᔭᖅᑕᒥᒍᑦ ᑭᖑᕐᓂᕐᓂᒃ 

ᐊᒻᒪᓗ ᑐᒃᓯᕌᕆᓪᓗᒋᑦ ᐋᕿᓯᐊᖅᓯᒪᖁᓪᓗᒋᑦ ᑐᓴᒐᒃᓴᑦ ᐊᒻᒪᓗ ᓱᖁᐃᔭᐃᔾᔪᑏᑦ ᖃᐅᔨᓴᖅᑕᐅᕙᒃᑐᑦ ᑐᑭᖏᑦ 

                                                 
10 ᑕᑯᓗᒋᑦ: ᐱᓯᒪᔭᑦ Exhibit 7 ᐅᖃᐅᓯᒃᓴᑦ ᐱᔪᑦ ᐃᓚᐅᔪᓂᒃ (Cumberland-ᑯᑦ, ᐃᓄᓕᕆᔨᑐᖃᒃᑯᑦ, ᐃᖃᓗᓕᕆᔨᒃᑯᑦ, ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᑦ, Acres-ᑯᑦ) ᐱᔾᔪᑎᓖᑦ ᑎᑎᕋᕆᐊᖓᖅᓯᒪᔪᑦ ᐃᓚᐅᔪᓂᒃ ᐅᖃᐅᓯᒃᓴᑦ. 
 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   

ᐅᑯᓄᖓᖓᔪᑦ ᐃᑎᖅᓴᒨᖃᑦᑐᑦ ᑰᒃᑐᑦ ᐊᒻᒪᓗ ᑕᓰᑦ ᐃᑎᖅᓴᒦᑦᑐᑦ; ᓄᓇᒥᓗ ᐲᔭᖅᑕᐅᓂᒃᑯᑦ ᓄᓇᐅᑉ 

ᐃᓗᐊᓂᒃ ᐅᔭᖃᑦ ᓯᓚᑖᓃᑦᑐᑦ ᓄᓇᐅᑉ ᖄᖓᓂ ᐊᑐᖅᑕᐅᔪᒃᓴᒫᑦ ᐊᖁᑎᓕᐅᖅᑐᓄᑦ ᐊᒻᒪᓗ ᐃᑎᖅᓴᓕᐊᑦ 

ᓴᓇᔭᐅᓕᖅᐸᑦ ᖄᒥᒌᒃᑯᑎᒃᓴᑦ; ᑕᓯᕐᓂ ᐃᖃᖏᑦ; ᐅᔭᕿᕆᒍᑎᒥᓂᖅᑕᓕᒃ ᐊᒃᑕᑯᖃᐅᑦ ᖁᐊᕐᑲᓂᖅᐸᑦ ᓄᓇ 

ᓇᔪᖅᑕᖓ, ᐅᑎᖅᑎᕆᔪᖃᓕᖅᐸᑦ ᓄᓇᒥᒃ ᐊᒻᒪᓗ ᒪᑐᔭᐅᓕᖅᐸᑦ ᐱᓕᕆᕕᒃ; ᐅᔭᖃᓪᓗ ᐊᓪᓕᕋᕆᔭᑦ 

ᖃᓄᐃᑦᑑᓂᖏᑦ ᐃᓂᒥᓃᑦᑐᑦ; ᖄᖓᓄᖃᖅᑕᐅᒐᔭᖅᑐᑦ ᐱᔾᔭᐃᒃᑯᑕᐅᓗᑎᒃ ᐅᓕᒋᔭᐅᓗᑎᒃ, ᐊᒻᒪᓗ 

ᐊᑐᖅᑕᐅᖃᑦᑕᓛᖅᑐᑦ ᖄᖅᑎᑦᓯᒍᑏᑦ, ᒪᑯᓂᖓ ᐃᓚᓖᑦ ᐱᓕᕆᕕᖕᒨᖓᔪᑦ, ᓯᕐᓗᐊᖅ, ᑐᐊᕕᕐᓇᖅᑐᑦ 

ᓴᕿᐊᒃᐸᑕ ᖃᓄᖅ ᐊᑑᑕᐅᒐᔭᕐᓂᖏᑦ ᐊᒻᒪᓗ ᑯᕕᔪᖃᑳᓪᓚᓂᖅᐸᑦ ᓇᓪᓕᐅᒃᑯᒫᑦ ᐊᑑᑎᔪᒃᓴᒫᑦ.11 

ᓄᓇᒥᐅᑕᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᕿᒥᕐᕈᓚᐅᖏᑦᑐᑦ ᖃᖓᓕᒫᖅ ᐊᖁᑎᒃᓴᒥᒃ ᐱᔾᔪᑎᖃᖅᓱᑎᒃ 

ᑕᒪᒃᑯᓄᖓᖓᔪᑦ ᐱᔭᕇᖅᓯᒪᖏᒻᒪᑕ ᓄᓇᓕᕆᔾᔪᑎᒃᓴᑦ ᐅᔾᔨᖅᑐᖄᕈᑎᒃᓴᑦ ᖃᐅᔨᓴᕈᑕᐅᓗᑎᒃ ᑲᑎᒪᑎᓪᓗᒋᑦ 

ᓯᕗᓪᓕᖅᓯᐅᑎᓅᖓᔪᑎᒍᑦ.12 

 

2.6 ᐃᓄᓕᕆᔨᑐᖃᒃᑯᑦ ᑲᓇᑕᒥ 

 
ᐃᓄᓕᕆᔨᑐᖃᒃᑯᑦ, ᐱᓕᕆᔾᔪᑎᒃᓴᓅᖓᔪᓂᒃ ᐃᑲᔪᖅᑐᕈᑎᖏᑦ ᐊᑐᐃᓐᓇᐅᑎᑦᓯᔨᐅᓪᓗᑎᒃ ᖃᐅᔨᒪᔨᖏᑦ 

ᐱᒃᑯᔾᔨᔨᖏᑦ ᐃᑲᔪᖅᑎᒋᓪᓗᒋᑦ ᐅᑯᐊ EBA Consulting Limited-ᑯᑦ ᐊᒻᒪᓗ Brubacher Development 

Strategies Inc.-ᑯᑦ, ᐊᑐᐃᓐᓇᐅᑎᑦᓯᓚᐅᖅᑐᑦ ᐊᖏᕈᑎᑎᒍᑦ ᐊᑑᑕᐅᒍᒫᕐᓂᐊᖅᓯᒪᔪᖅᓯᐅᑎᓂᒃ ᕿᒥᕐᕈᓗᑎᒃ 

ᐊᑐᐃᓐᓇᕈᖅᓯᒪᔭᒥᒍᑦ ᐅᕙᓂ May 20, 2005-ᒥ. ᐃᓄᓕᕆᔨᑐᖃᒃᑯᑦ ᓴᖀᓚᐅᖅᑐᑦ ᐱᔾᔪᑎᓕᖕᓂᒃ ᖃᓄᖅ 

ᐋᑐᑕᐅᓂᐊᖅᑐᓂᒃ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ ᑐᓴᒐᒃᓴᓂᒃ ᐃᓄᓯᕐᓅᖓᔪᓂᒃ 

ᒪᑭᒪᔾᔪᑎᒃᓴᒫᓄᑦ, ᐱᓕᕆᐊᒃᓴᓂᒃ ᓴᓇᔾᔪᑕᐅᓲᓂᒃ ᓯᕗᕐᖓᒍᑦ ᐊᒻᒪᓗ ᑕᒫᓂ ᐆᒪᔪᖅᑕᖃᑉᐸᒃᑐᓂᒃ 

ᖃᐅᔨᓴᕈᑏᑦ. ᐃᓄᓕᕆᔨᑐᖃᒃᑯᑦ ᐊᒻᒪᓗ ᐱᒃᑯᔾᔨᔨᖏᑦ ᐃᓚᐅᓚᐅᖅᑐᑦ ᑲᑎᒪᔾᔪᑎᖃᑦᑎᓪᓗᒋᑦ 

ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᐱᖁᔭᖅᑎᒍᑦ ᐊᒻᒪᓗ ᐊᑐᐃᓐᓇᐅᑎᑦᓯᓪᓗᑎᒃ ᑎᑎᕋᖅᓯᒪᔪᑎᒍᑦ 

ᐅᖃᐅᓯᒃᓴᒥᓐᓂᒃ ᑎᑎᕋᕆᐊᖓᖅᓯᒪᔪᑎᒍᑦ ᐊᑎᖃᖃᑕᐅᔪᓄᑦ ᐅᑯᓄᖓ Cumberland-ᑯᑦ 

ᐊᑑᑎᒋᐊᓕᖏᓐᓂᒃ ᓴᕿᐊᖃᑦᑕᓚᐅᖅᑐᓂᒃ ᑲᑎᒪᔪᖃᑦᑎᓂᓪᓗᒍ ᑖᒃᑯᓄᖓᖓᔪᓄᑦ.13 

 

ᐃᓄᓕᕆᔨᑐᖃᒃᑯᑦ ᓂᕆᐅᒃᑐᑦ ᐅᑯᓄᖓᖓᔪᑎᒍᑦ ᓯᕗᓪᓕᖅᓯᐅᑎᒃᑯᑦ ᑲᑎᒪᔾᔪᑎᑦ ᑕᒪᐃᓐᓄᑦ ᐱᔾᔪᑎᓂᒃ. 

ᐃᓄᓕᕆᔨᑐᖃᒃᑯᑦ ᓴᖀᓚᐅᖅᑐᑦ ᐅᖃᐅᓯᒃᓴᖃᕝᕕᖕᒥᒍᑦ ᐊᑑᑎᑎᓪᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ 

                                                 
11 ᑕᑯᓗᒋᑦ: ᐱᓯᒪᔭᑦ Exhibit 12 ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ, ᖃᒪᓂᖅᑐᐊᒥ ᓯᕗᓂᓪᓕᖅᓯᐅᑎᑦ ᑲᑎᒪᔾᔪᑎᑦ 
ᐊᑑᑎᑎᓪᓗᒋᑦ ᐅᓂᒃᑳᑦ. ᐅᑯᐊᓗ ᑕᑯᓗᒋᑦ: ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ, ᑲᑎᒪᔾᔪᑎᑦ ᑐᑭᖏᑦ, ᔫᓂ 7, 2005, Volume 2, 
ᒪᒃᐱᒐᑦ 306-315, ᑎᑎᕋᖅᓯᒪᔪᑦ 20-3. 
12 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 7, 2005, Volume 2, ᒪᒃᐱᒐᑦ 313, ᑎᑎᕋᖅᓯᒪᔪᑦ 19-24. 
13 ᑕᑯᓗᒋᑦ: ᐱᓯᒪᔭᑦ Exhibit 7 ᐅᖃᐅᓯᒃᓴᑦ ᐱᔪᑦ ᐃᓚᐅᔪᓂᒃ (Cumberland-ᒥ, ᐃᓄᓕᕆᔨᑐᖃᒃᑯᑦ, ᐃᖃᓗᓕᕆᔨᒃᑯᑦ, ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᑦ, Acres-ᑯᓪᓗ) ᐱᔾᔪᑎᓖᑦ ᑎᑎᕋᕆᐊᖓᖅᓯᒪᔪᓂᒃ ᐃᓚᐅᔪᑦ ᐅᖃᐅᓯᒃᓴᖃᕝᕕᖏᑦ. 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

17

ᐊᑐᐃᓐᓇᕈᖅᑎᑦᓯᓪᓗᑎᒃ ᓇᐃᓈᖅᓯᒪᔪᓂᒃ ᐅᓂᒃᑲᒥᓐᓂᒃ ᐱᔾᔪᑎᓕᖕᓂᒃ ᐅᖃᐅᓯᒃᓴᖃᕝᕕᒋᓪᓗᒋᑦ 

ᓴᕿᓚᐅᖅᑕᖏᑦ ᐊᑕᖏᖅᑐᑦ ᑎᑎᕋᖅᓯᒪᔪᑎᒍᑦ ᕿᒥᕐᕈᔾᔪᑎᑦ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᑦ.14 

ᑕᒪᐃᑕ, ᐃᓄᓕᕆᔨᑐᖃᒃᑯᑦ ᐅᔾᔨᕆᓚᐅᖅᑕᖏᑦ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᓂᕐᒨᖓᔪᑦ 

ᖃᑦᓰᓐᓇᐅᓂᕋᖅᓱᒋᑦ ᓴᕿᐊᔪᑦ ᐊᒻᒪᓗ ᓇᓗᓇᐃᔭᖅᓯᒪᔭᕆᐊᓖᑦ ᖃᐅᔨᒪᔾᔪᑎᑦ ᓱᖁᐃᔭᖅᑕᒥᓂᕐᓂᒃ, 

ᐅᑎᖅᕕᒋᔭᐅᔪᓐᓇᖃᑦᑕᓂᐊᕐᒪᑕ ᖃᐅᔨᒪᔾᔪᑎᒃᓴᒫᑦ ᓴᕿᖃᓐᓂᕈᓐᓇᕐᓗᑎᒡᓗ ᓱᕐᕋᐃᓂᐅᓴᔪᑦ ᐱᔾᔪᑎᒋᓗᒋᑦ 

ᐊᑲᐃᓪᓖᒍᓐᓇᖅᑐᑦ ᓱᖁᐃᔭᐃᒍᑎᓅᖓᔪᑦ ᐊᒃᓱᐊᓗᒃ ᐱᔭᕆᐊᒃᑐᒐᔭᕆᐊᖏᓐᓂᒃ, ᐃᓚᒋᓕᐅᑎᓪᓗᒋᓪᓗ 

ᑭᖑᕐᓂᖅᑕᓖᑦ ᖃᐅᔨᓴᕈᑕᐅᓲᑦ ᓯᕗᕐᖓᒍᑦ ᖃᐅᔨᒪᔾᔪᑎᒃᓴᒫᓂᒃ ᓱᖁᐃᔭᐃᒍᑏᑦ, ᐃᓄᓕᕆᔨᑐᖃᒃᑯᑦ 

ᐋᔩᖃᑎᖃᕈᓐᓇᓚᐅᖏᑦᑐᑦ ᓇᖕᒥᓂᓖᑦ ᖁᓚᕆᖏᓐᓂᕋᖅᑕᖏᓐᓂᒃ ᖃᐅᔨᓴᕈᑎᖏᓐᓅᖓᔪᑦ ᑭᖑᕐᖓᒍᑦ 

ᓴᕿᐊᓯᒪᔪᓂᒃ ᓱᖁᐃᔭᐃᔾᔪᑎᖏᑦᑎᒍᑦ.15  

 

ᐃᓄᓕᕆᔨᑐᖃᒃᑯᑦ ᐃᓱᒫᓗᒋᔭᖃᓪᓚᕆᓚᐅᖅᑐᑦ ᑭᖑᕐᓂᕐᓂᒃ ᖃᐅᔨᒪᔾᔪᑎᒃᓴᒫᓂᒃ ᓯᕗᕐᖓᒍᑦ ᐅᓪᓗᖏᑦᑎᒍᑦ, 

ᐱᓗᐊᖅᑐᒥᒃ ᐱᔾᔪᑎᖃᖅᓱᑎᒃ ᑯᒌᒃᑯᑎᒃᓴᒨᖓᔪᑦ ᐊᑦᑕᓇᕆᐊᖃᖏᒻᒪᑕ ᒪᑭᒪᑦᓯᐊᕆᐊᖃᒻᒪᑕ ᐊᒃᑕᑯᑦ 

ᐃᓂᒃᓴᖓ ᓄᓇᒥ, ᐃᒥᕐᓗ ᖃᓄᖅ ᓱᕐᕌᒐᔭᕐᓂᖓᓂᒃ ᐊᒃᑐᐊᔪᑦ ᐆᑎᕆᔪᓐᓇᖅᑐᓄᑦ ᐅᔭᖃᓄᑦ ᖄᒥᓐᓂᖅᐸᑕ 

ᐊᓯᒥᓂᒃ ᐱᒥᑎᕆᓐᓂᖅᐸᑕ, ᓴᕕᕋᔭᒃᓴᑦ ᖄᒥᑉᐸᑦ ᐊᓯᐊᓄᑦ, ᐃᑎᔪᒦᑦᑐᖅ ᐃᒥᖅ ᓄᓇᒥ ᓱᕈᖅᑎᕆᔪᓐᓇᖅᑐᖅ 

ᐊᒻᒪᓗ ᐊᑕᐅᑦᓯᒃᑰᓚᓗᑎᒃ ᐱᓕᕆᐊᖑᓂᐊᖅᑐᑦ ᓱᕐᕋᐃᔪᓐᓇᖅᑐᑦ ᖃᐅᔨᓴᖅᑕᐅᒍᑎᖏᑦ.16 ᐃᓄᓕᕆᔨᑐᖃᒃᑯᑦ 

ᐃᓱᒫᓗᒋᔭᖃᓪᓚᕆᓚᐅᖅᑐᑦ ᐃᓄᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓄᑦ ᒪᑭᒪᔾᔪᑕᐅᕙᒃᑐᓄᑦ ᖃᐅᔨᓴᕈᑎᓂᒃ 

ᓇᖕᒥᓂᓖᑦ ᐃᖕᒥᒃᑰᓕᖓᑎᑕᖏᓐᓂᒃ ᐱᔾᔪᑕᐅᔪᓂᒃ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᑦ ᑐᑭᖏᑦ 

ᖃᒪᓂᖅᑐᐊᒨᖓᔪᑦ, ᐊᒻᒪᓗ ᓇᖕᒥᓂᓖᑦ ᐊᑐᐃᓐᓇᐅᑎᑦᓯᖏᒻᒪᑕ ᑐᓴᒐᒃᓴᓂᒃ ᐆᒃᑐᕋᐅᑎᒃᓴᓂᒃ ᖃᓄᖅ 

ᑕᒪᒃᑯᓄᖓᖓᔪᑦ ᐊᑕᖏᖅᑎᓪᓗᒋᑦ ᐋᕿᒃᓯᒪᓂᖏᑦ ᐅᔾᔨᖅᑐᕈᑎᒃᓴᑦ ᐊᒻᒪᓗ ᐃᓚᐅᑎᕈᑎᒃᓴᓂᒃ ᐊᓯᖏᓐᓄᑦ 

ᐱᔪᓂᒃ ᐱᒃᑯᔾᔨᔨᓂᒃ ᐱᕙᓪᓕᐊᔭᓅᖓᔪᓂᒃ ᓄᓇᓕᖕᓂ, ᑎᒍᒥᐊᖃᑕᐅᔪᓄᑦ, ᐊᒃᑐᖅᑕᐅᖃᑕᐅᓂᐊᖅᑐᓄᓪᓗ 

ᑲᑐᔾᔨᖃᑎᒌᓄᑦ, ᖃᓄᕐᓗ ᐊᑑᑕᐅᓂᐊᖅᑐᑦ ᐱᖁᓯᕆᔭᐅᓗᑎᒃ ᐱᓕᕆᐊᓄᑦ ᐅᔾᔨᖅᑐᕈᑎᒃᓴᑦ 

ᓱᕐᕋᐃᑐᐃᓐᓇᕆᐊᓕᖕᓂᒃ ᑕᒪᒃᑯᓄᖓᖓᔪᓄᑦ ᐃᓚᒋᔭᑦ ᐊᑑᑎᔪᒃᓴᒫᑦ ᐊᔾᔨᒋᖏᑕᖏᑦ ᐃᓗᓕᖏᑦᑕ 

ᓄᓇᓕᖕᓂ.17 ᐃᓄᓕᕆᔨᑐᖃᒃᑯᑦ ᐱᔾᔪᑎᖃᓚᐅᕐᒥᔪᑦ ᓇᖕᒥᓂᓖᑦ ᐊᑑᑎᒋᐊᖃᕆᐊᖏᓐᓂᒃ ᐃᓄᐃᑦ 

ᐊᒃᑐᐊᓂᖃᕝᕕᖏᓐᓄᑦ ᓄᓇᑖᖅᓯᒪᔪᓄᑦ ᐊᖏᕈᑎᓂᒃ ᐱᔾᔪᑎᓕᖕᓂᒃ ᐸᓚᕈᑎᒃᓴᓄᑦ ᐊᒻᒪᓗ ᖃᐅᔨᓴᕈᑎᒃᓴᓄᑦ 

ᓴᓇᕐᕈᑎᒃᓴᓂᒃ, ᐊᑑᑎᓕᖁᔨᓪᓗᑎᒃ ᓇᖕᒥᓂᓖᑦ ᕿᒥᕐᕈᓯᐊᖁᓪᓗᒋᑦ ᖃᓄᑐᐃᓐᓇᖅ ᐊᓯᖏᓐᓅᖓᔪᓂᒃ 

ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓅᖓᔪᑦ ᐸᓚᕈᑎᒃᓴᓂᒃ ᐊᒻᒪᓗ ᖃᐅᔨᓴᕈᑎᒃᓴᓂᒃ ᓴᓇᕐᕈᑕᐅᓗᑎᒃ 

                                                 
14 ᑕᑯᓗᒋᑦ: ᐱᓯᒪᔭᑦ Exhibit 11 ᐃᓄᓕᕆᔨᑐᖃᒃᑯᑦ ᖃᒪᓂᖅᑐᐊᒥ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᐅᓂᒃᑳᑦ ᓴᕿᐊᔭᑦ, ᐱᓯᒪᔭᑦ 
Exhibit 17 ᐃᓄᓕᕆᔨᑐᖃᒃᑯᑦ ᐃᒡᓗᓕᒑᔾᔪᒻᒥ ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ ᐅᓂᒃᑳᑦ ᓴᕿᖅᑕᑦ, ᐱᓯᒪᔭᑦ Exhibit 20 
ᐃᓄᓕᕆᔨᑐᖃᒃᑯᑦ ᑲᖏᖠᓂᕐᒥ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᐅᓂᒃᑳᑦ ᓴᕿᐊᔭᑦ, ᐊᒻᒪᓗ ᐱᓯᒪᔭᑦ Exhibit 21 ᐃᓄᓕᕆᔨᑐᖃᒃᑯᑦ 
ᒪᑐᓯᒍᑎᖏᑦ. 
15 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 7, 2005, Volume 2, ᒪᒃᐱᒐᑦ 275, ᐅᑯᓇᓂ 9-16. 
16 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 7, 2005, Volume 2, ᒪᒃᐱᒐᑦ 275, ᐅᑯᓇᓂ 17-21. 
17 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 7, 2005, Volume 2, ᒪᒃᐱᒐᑦ 277 to 279, ᐅᑯᓇᓂ 16-3. 

ᑕᒪᒃᑯᓄᖓᖓᔪᑦ ᐅᔾᔨᖅᑐᖅᑕᐅᔪᓐᓇᕐᓂᐊᕐᒪᑕ ᐆᒃᑐᕋᐅᑎᑎᒍᑦ ᓈᒻᒪᓈᖅᑕᓂᖅᓴᐅᓂᐊᕐᒪᑕ ᐊᑑᑎᒃᐸᑕ 

ᐸᓚᕈᑎᒃᓴᒫᑦ ᖃᐅᔨᓴᕈᑎᒃᓴᓪᓗ ᐋᕿᒃᓯᒪᕙᒌᖅᑎᓪᓗᒋᑦ ᐊᑐᐃᓐᓇᕆᔭᐅᒃᐸᑕ ᐊᑲᐅᓈᖅᑕᓂᖅᓴᐅᓂᐊᕐᒪᑕ 

ᐊᑑᑎᓂᖏᑦ ᐊᒻᒪᓗ ᓈᒻᒪᓈᖅᑕᓂᖅᓴᐅᓂᐊᕐᒪᑕ ᓱᕐᕋᑦᑐᖃᓐᓂᖅᐸᑦ ᐊᑲᐃᑦᑐᑎᒍᑦ ᐋᕿᒃᓯᒪᔭᐅᕙᒌᕐᓗᑎᒃ.18   

 

ᐱᔾᔪᑕᐅᓪᓗᑎᒃ ᒪᓕᒃᑕᐅᒋᐊᖃᖃᑦᑕᖅᑐᑦ ᐱᓕᕆᔾᔪᑎᑦ ᐃᓱᒫᓗᒋᔭᐅᒻᒪᑕ ᐱᔾᔪᑎᓖᑦ ᐃᓚᒋᓕᐅᑎᓯᒪᒋᐊᓖᑦ 

ᖃᖓᓕᒫᖅ ᐊᖁᑎᒃᓴᒨᖓᔪᑦ ᐋᕿᒃᓯᒪᒍᑎᒃᓴᑦ ᐱᓕᕆᐊᒃᓴᒧᑦ ᒫᓐᓇ ᕿᒥᕐᕈᔭᐅᒋᐊᖃᒻᒪᑕ, ᐃᓄᓕᕆᔨᑐᖃᒃᑯᑦ 

ᕿᐱᓗᓚᐅᕐᒪᑕ ᕿᒥᕐᕈᔭᐅᒍᑎᒃᓴᖏᓐᓂᒃ ᖃᖓᓕᒫᖅ ᐊᖁᑎᒃᓴᒨᖓᔪᓂᒃ ᐱᓕᕆᐊᖑᔾᔪᑎᒋᒐᔭᖅᑕᖓᓄᑦ 

ᑭᓯᐊᓂ ᓄᓇᓕᕆᔾᔪᑎᑦ ᒪᓕᒃᑕᐅᔪᒃᓴᒫᑦ ᐊᖏᕈᑎᑎᒍᑦ ᕿᒥᕐᕈᔭᐅᖄᕆᐊᖃᒻᒪᑕ ᐊᐅᓚᖄᖃᑦᑕᖅᑕᖏᑦ 

ᑕᒪᒃᑯᓄᖓᖓᔪᑦ ᓄᓇᕗᑦ ᐸᕐᓇᐃᔩᑦ ᑲᑎᒪᔨᖏᑦᑕ ᐊᒻᒪᓗ ᓱᓕ ᐊᑑᑕᖁᔭᖏᑦ ᐱᔭᐅᒋᐊᖃᒻᒪᑕ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᒻᒪᓗ ᒥᓂᔅᑕᐅᑉ ᐊᑑᑕᖁᒐᔭᖅᑕᖏᑦ.19 ᑕᒪᒃᑯᐊ ᑕᐃᒪᐃᑦᑕᕐᒪᑕ, 

ᐃᓄᓕᕆᔨᑐᖃᒃᑯᑦ ᐃᓚᒋᓕᐅᔾᔨᔪᑦ ᑲᑎᒪᔨᒃᑯᑎᒍᑦ ᐊᖁᑎᒃᓴᓕᕆᔾᔪᑎᒃᓴᑦ ᑐᒃᓯᖅᑑᑕᐅᖄᕆᐊᖃᒻᒪᑕ 

ᒪᓕᒃᑕᐅᓗᑎᒃ ᐊᑑᑕᐅᖄᕆᐊᖃᖃᑦᑕᖅᑐᑦ ᐊᖁᑎᒋᔭᐅᓪᓗᑎᒃ ᐊᖏᕈᑎᑦ, ᓈᒻᒪᓂᖅᓴᐅᒐᔭᕐᒪᑦ 

ᐃᓚᒋᓕᐅᑎᒃᐸᑕ ᑕᐃᒪᖓᓕᒫᖅ ᐊᖁᑎᒃᓴᓕᕆᔾᔪᑎᒃᓴᑦ ᕿᒥᕐᕈᔭᐅᒍᑎᒃᓴᖏᑦ ᐊᒻᒪᓗ ᑭᖑᓪᓕᐹᖅᓯᐅᑎᑦ 

ᐊᑑᑕᐅᓕᖅᐸᑕ ᓈᓚᒋᐊᖅᓯᒪᔪᖃᑦᑎᓪᓗᒍ.20  

 
ᐱᔾᔪᑕᐅᔪᑦ 9-ᓅᖓᔪᑦ ᓯᕗᓪᓕᐹᖅᓯᐅᑎᒃᑯᑦ ᑲᑎᒪᑎᑦᓯᒍᑎᓅᖓᔪᑦ ᐱᔾᔪᑕᐅᔪᑦ, ᐃᓄᓕᕆᔨᑐᖃᒃᑯᑦ 

ᐊᑑᑕᐅᖁᔨᔪᑦ ᐊᑑᑎᓕᕈᑎᒃᑯᑦ ᐋᖀᓯᒪᓗᑎᒃ ᓇᖕᒥᓂᓖᑦ ᑐᓂᓯᖄᕆᐊᖃᒻᒪᑕ ᐋᕿᒋᐊᖅᓯᒪᑎᓪᓗᒋᑦ ᑐᑭᖏᑦ 

ᑎᑎᕋᕆᐊᖓᖅᓯᒪᔭᑦ ᐊᕙᑎᓕᕆᔾᔪᑎᒃᑯᑦ ᐋᔨᕈᑕᐅᓛᕐᒪᑕ ᑭᖑᕐᓃᑦ ᐊᑑᑕᐅᓯᒪᖏᑦᑐᑦ ᑐᓴᒐᒃᓴᑦ 

ᐅᕝᕙᓗᑭᐊᖅ ᐊᓯᐊᒍᑦ ᐊᑑᑕᐅᔪᓐᓇᖅᑐᑦ, ᐊᔾᔨᒌᖏᑦᑑᓂᒃ ᐱᑕᖃᕆᐊᖃᒻᒪᑦ ᑐᓴᒐᒃᓴᓂᒃ ᐋᔩᕈᑎᒃᓴᓂᒃ 

ᖃᖓᒃᑯᑦ ᓈᒻᒪᓕᖅᐸᑦ ᐱᔪᓐᓇᕈᑎᑖᕈᑎᑎᒍᑦ ᕿᒥᕐᕈᔭᐅᒍᓐᓇᕐᒪᑕ ᐊᒻᒪᓗ ᐅᖃᐅᓯᒃᓴᖃᕝᕕᐅᒐᔭᕐᒪᑕ 

ᐋᕿᒃᓯᒪᔭᖏᑦ ᑐᓴᒐᒃᓴᑦ ᓇᖕᒥᓂᓖᑦ ᐊᖏᖅᓯᒪᔭᖏᑦ ᐊᑐᐃᓐᓇᕈᖅᑎᖅᓯᒪᒍᒫᕐᓂᐊᖅᑕᖏᑦ ᑲᑎᒪᓕᖅᐸᑕ 

ᐱᓕᕆᐊᒃᓴᓂᒃ ᐱᖁᔭᖅᑎᒍᑦ ᐋᔩᕈᑎᑎᒍᑦ.21 ᐃᓄᓕᕆᔨᑐᖃᒃᑯᑦ ᓱᓕ ᐊᑑᑎᓕᖁᔨᔪᑦ ᐅᑯᓂᖓ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᖁᓪᓗᒋᑦ ᐱᕕᒃᓴᒥᒃ 90 ᐅᓪᓗᐃᑦ ᐱᔭᐅᓯᒪᓕᖅᐸᑕ ᑭᖑᕐᖓᒍᑦ 

ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ ᐱᔭᕇᖅᓯᒪᒋᐊᖃᓲᑦ ᐱᓕᕆᐊᒃᓴᓕᕆᔾᔪᑎᓂᒃ 

ᕿᒥᕐᕈᒍᑏᑦ ᐊᒻᒪᓗ ᐊᑑᑎᓕᖁᔭᓂᒃ 90 ᐅᓪᓗᐃᑦ ᐱᕕᒃᓴᖃᕝᕕᒋᓗᒋᑦ ᕿᒥᕐᕈᔭᐅᒍᑎᒃᓴᖏᓐᓂᒃ ᓇᖕᒥᓂᓖᑦ 

ᐊᑐᐃᓐᓇᐅᑎᑦᓯᓕᖄᑎᓐᓇᒋᑦ ᐱᔾᔪᑕᐅᔪᓕᒫᓂᒃ ᑭᖑᕐᓂᐅᔪᓂᒃ ᓇᓗᓇᐃᔭᖅᑕᐅᓯᒪᖄᕆᐊᖃᒻᒪᑕ ᕿᒥᕐᕈᔨᓄᑦ, 

ᐊᓱᐃᓪᓛᒃ ᑭᖑᕐᖓᒍᑦ ᑭᖑᓪᓕᐹᖅᓯᐅᑎᑎᒍᑦ ᑐᓂᔭᐅᒐᔭᕐᒪᑕ ᐃᓱᓕᓚᐅᖏᓐᓂᖓᓂ ᐱᕕᒃᓴᖃᕝᕕᐊᑦ 

                                                 
18 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 279, ᐅᑯᓇᓂ 4 to 14. 
19 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 273, ᐅᑯᓇᓂ 3 to 21. 
20 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 284, ᐅᑯᓇᓂ 13 to 17. 
21 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 280, ᐅᑯᓇᓂ 15 to 21. 

ᐅᓪᓗᐃᑦ ᖁᓕᑦ 10 ᓯᕗᕐᖓᒍᑦ ᐊᑑᑎᓚᐅᖏᓐᓂᖏᓐᓂ ᑭᖑᓪᓕᐹ.22 ᑭᖑᓪᓕᖅᐹᖅ, ᐃᓄᓕᕆᔨᑐᖃᒃᑯ 

ᐊᑑᑎᓕᖁᔭᖓᑦ ᑭᖑᓪᓕᐹᖅᓯᐅᑎᑎᒍᑦ ᑲᑎᒪᑎᑦᓯᒍᑎᒃᓴᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᑕᒪᒃᑯᐊ ᐃᖕᒥᒃᑯᑦ 

ᐋᕿᒃᓯᒪᒐᔭᕐᒪᑕ ᐋᔩᕈᑕᐅᓕᖅᐸᑕ ᑲᑐᔾᔭᐅᖏᓪᓗᑎᒃ ᑕᒪᒃᑯᓄᖓᖓᓂᖏᑦ ᐋᕿᓯᐊᖅᓯᒪᒐᔭᕐᒪᑕ ᑕᐃᒪᓐᓇ 

ᑭᓯᐊᓂ ᐋᔩᕈᑎᑎᒍᑦ ᓴᕿᑉᐸᑕ ᑭᖑᓪᓕᐹᖅᓯᐅᑎᒃᑯᑦ ᑲᑎᒪᑎᓪᓗᒋᑦ, ᐊᒻᒪᓗ ᐊᑑᑎᓕᖁᔭᖏᑦ ᑲᒪᓂᖅᑐᐊᒥ, 

ᐃᒡᓗᓕᒑᖅᔪᒻᒥ, ᑲᖏᖠᓂᕐᒥᓗ ᐱᔾᔪᑕᐅᓛᖅᑐᑦ ᑭᖑᓪᓕᐹᒨᖓᔪᓂᒃ ᑲᑎᒪᑎᑦᓯᔪᖃᑦᑎᓪᓗᒍ ᐊᑕᐅᑦᓯᒃᑯᑦ 

ᑲᑎᒪᑎᑦᓯᒍᑏᑦ ᓴᓇᕐᕈᑎᒃᓴᓂᒃ ᐱᖁᔭᖅᑎᒍᑦ ᐋᔩᕈᑏᑦ ᐊᑑᑕᐅᒐᔭᕐᒪᑕ ᑭᓯᐊᓂ ᖃᒪᓂᖅᑐᐊᒥ.23 

 

ᐊᔾᔨᖑᐊᖅ 3 - ᐃᓄᓕᕆᔨᑐᖃᒃᑯᑦ ᐅᓂᒃᑳᖏᑦ - ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ: ᖃᒪᓂᖅᑐᐊᒥ 
(ᑐᓂᔭᖓ  Ramli Halim) 

 

2.7 ᕼᒻᒪᓚᒃᑯᑦ ᖃᒪᓂᖅᑐᐊᒥ 

 
ᕼᒻᒪᓚᒃᑯᑦ ᖃᒪᓂᖅᑐᐊᒥ ᐊᑐᐃᓐᓇᕈᐃᓚᐅᖅᑐᑦ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐊᖏᕈᑎᑎᒍᑦ ᕿᒥᕐᕈᔾᔪᑎᑦ 

ᐊᑑᑕᐅᑎᓪᓗᒋᑦ ᐅᕙᓂ April 15, 2005-ᒥ. ᐱᔾᔪᑎᖃᓚᐅᖅᑐᑦ ᑭᐅᔾᔪᑎᒥᓐᓂᒃ ᓄᓇᓕᒃᑎᒍᑦ ᐃᓄᓯᕐᓅᖓᔪᑦ 

ᐱᓕᕆᔾᔪᑎᑦ ᐱᔾᔪᑎᒋᓪᓗᒋᑦ, ᐱᓕᕆᐊᒃᓴᓂᒃ ᐃᓕᓴᖅᓯᓐᓇᕈᑕᐅᕙᒃᑐᓂᒡᓗ ᐊᒻᒪᓗ ᒪᑭᒪᔾᔪᑎᓂᒃ ᓄᓇᓕᖕᓂ 

ᐋᕿᒃᓯᒪᒍᑎᓂᒃ. ᕼᒻᒪᓚᒃᑯᖏᑦ ᖃᒪᓂᖅᑐᐊᒥᐅᑦ ᐃᓚᐅᓚᐅᕐᒥᔪᑦ ᑲᑎᒪᑎᓪᓗᒋᑦ ᐱᔾᔪᑎᖃᖅᓱᑎᒃ ᐋᔩᕈᑎᓂᒃ 

ᐱᖁᔭᖅᑎᒍᑦ ᓴᓇᕐᕈᑎᒃᓴᑦ ᑲᑎᒪᔾᔪᑕᐅᑎᓪᓗᒋᑦ ᓈᓚᒋᐊᖅᓯᒪᓪᓗᑎᒃ ᑕᑯᓐᓈᖅᓱᑎᒃ.  

 

ᐊᑑᑎᑎᓪᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ, ᕼᒻᒪᓚᒃᑯᑦ ᐅᖃᐅᓯᖃᓚᐅᖅᑐᑦ “ᐃᓱᒫᓗᒋᔭᖃᕝᕕᖕᒥᓐᓂᒃ 

ᐊᒻᒪᓗ ᐊᒃᓱᕉᑎᒋᔭᒥᓐᓂᒃ ᐃᓱᒫᓗᒋᔭᒥᓐᓂᒃ” ᓴᖀᔪᖃᖅᓱᓂ “ᑭᓯᐊᓂ ᒥᑭᓈᖅᓯᒪᔪᓂᒃ ᕿᓚᒥᕈᓗᒃ ᐊᒻᒪᓗ 

                                                 
22 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 282, lines 5 - 18. 
23 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 7, 2005, Volume 2, ᒪᒃᐱᒐᖅ 282 to 283, lines 6 - 19. 

ᐃᓱᒫᓗᒋᔭᐅᓂᖅᓴᓃᓚᐅᕐᒪᑕ ᐱᔾᔪᑎᓖᑦ ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓅᖓᔪᑦ.”24 ᕼᒻᒪᓚᒃᑯᑦ 

ᐃᓱᒫᓗᒋᔭᖃᕝᕕᒋᓗᐊᓚᐅᖅᑕᖏᑦ ᑎᑎᕋᕆᐊᖓᖅᓯᒪᔭᑎᒍᑦ ᐊᕙᑎᓕᕆᔾᔪᑎᑦ ᐅᑯᐊ ᓇᖕᒥᓂᓖᑦ 

ᒪᓕᒋᐊᖃᓐᓂᖏᓐᓂᒃ ᐃᓄᐃᑦ ᐊᑑᑎᓂᖃᕝᕕᖏᓐᓄᑦ ᓄᓇᑖᖅᓯᒪᔪᑦ ᐊᖏᕈᑎᑦ ᑖᒃᑯᑐᐊᑦ ᐊᓪᓚᒃᓯᒪᔪᑦ 

ᐅᖃᐅᑕᐅᓚᐅᕐᒪᑕ ᐃᓄᓯᓕᕆᔾᔪᑎᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᓪᓗ ᐱᔾᔪᑕᐅᔪᑦ ᐊᑑᑕᐅᔪᒫᕐᓂᐊᖅᑐᑎᒍᑦ, 

ᐊᒻᒪᓗ ᑭᖑᕐᓂᖅᑕᖃᓚᐅᕐᒪᑦ ᐃᓗᓕᖏᑦ ᐊᑕᖏᕋᑎᒃ ᐱᔾᔪᑎᓖᑦ ᓴᓇᒋᐅᖅᓴᐅᑎᒃᓴᓅᖓᔪᓂᒃ ᐊᒻᒪᓗ 

ᐋᕿᒃᓯᒪᒍᑎᒃᓴᓂᒃ ᐱᓕᕆᕕᖕᒥ ᐃᓗᓕᖏᓐᓂᒃ.25 ᐃᑲᔪᖅᑐᖅᑐᑦ ᐊᑑᑎᓂᖏᓐᓂ ᐱᕙᓪᓕᐊᔭᑎᒍᑦ 

ᐅᕗᖓᖓᔪᓂᒃ ᐱᔾᔪᑎᓖᑦ ᖃᖓᓕᒫᖅ ᐊᖁᑎᒃᓴᒨᖓᔪᑦ, ᕼᒻᒪᓚᒃᑯᓪᓗ ᐃᓱᒫᓗᒋᔭᖃᕝᕕᖏᑦ ᐱᔾᔪᑎᓖᑦ 

ᐊᑑᑎᓂᖃᕈᓐᓃᕋᔭᕐᓂᖓᓂᒃ ᑭᖑᕐᖓᒍᑦ ᐊᖁᑎᒃᓴᖅ ᐲᔭᖅᑕᐅᒋᐊᖃᓕᕐᓂᖅᐸᑦ ᐅᔭᕋᒃᓴᓕᕆᕕᒃ ᒪᑐᒃᐸᑦ.26  

 

2.8 ᐲᑕ ᑖᐸᑕᐃ 

 
ᐲᑕ ᑖᐸᑕᐃ, ᓇᖕᒥᓂᓕᒃ ᐱᓕᕆᕕᖁᑎᓕᒃ ᐊᐅᓚᑦᓯᖃᑦᑕᖅᑐᖅ ᐱᑕᐅᑉ ᐅᔭᕋᒃᓴᓕᕆᔨᓂᒃ ᓄᓇᐅᑉ 

ᓯᓚᑖᓅᖃᑦᑕᖅᑐᓂᒃ ᐅᓯᔨᒋᔭᐅᕙᖕᒪᑦ ᖃᒪᓂᖅᑐᐊᒥ, ᐅᓂᒃᑳᓚᐅᖅᑐᖅ ᖃᓄᖅ ᐃᒃᐱᖕᓂᐊᓂᕐᒥᓂᒃ ᐊᓪᓛᑦ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ, ᐃᓄᐃᑦ ᑲᑐᔾᔨᖃᑎᒌᑎᒍᑦ, ᐊᐅᓚᑦᓯᒋᐊᖏᓐᓂᒃ ᕿᒥᕐᕈᔾᔪᑎᓂᒃ 

ᐅᑯᓄᖓᖓᔪᓂᒃ ᐱᓕᕆᐊᒃᓴᒧᑦ ᐊᒻᒪᓗ ᐊᑐᐃᓐᓇᐅᕕᐅᑦᑕᒻᒪᕆᓐᓂᕋᖅᓱᓂ ᓂᓪᓕᕈᓐᓇᕐᓂᕋᖅᑕᐅᓪᓗᓂ 

ᖃᓄᖅ ᐃᓱᒪᒋᔭᒥᓂᒃ ᐅᖃᐅᓯᖃᕈᓐᓇᖅᓱᓂ.27 ᐲᑕ ᑖᐸᑕᐃ ᐅᖃᓕᒪᓚᐅᖅᑐᖅ ᑲᑎᒪᔨᓄᑦ ᐱᔾᔪᑎᖃᖅᓱᓂ 

ᐊᑑᑎᓂᖃᕈᓐᓇᖅᑐᓂᒃ ᑕᒪᒃᑯᓄᖓᖓᔪᓂᒃ ᓇᖕᒥᓂᓕᖕᓄᑦ ᐱᓕᕆᕕᖁᑎᓕᖕᓄᑦ ᑕᒪᒃᑯᐊ 

ᐊᑑᑎᓂᖃᓐᓂᐊᒥᖕᒪᑕ ᐱᓕᕆᕕᖁᑎᐊᓄᑦ ᐱᓕᕆᐊᕆᖃᑦᑕᕐᒪᒋᑦ ᑕᒪᒃᑯᐊ, ᒪᑯᓂᖓ ᐃᓚᖃᖅᓱᓂ 

ᐱᓕᕆᐊᒃᓴᓂᒃ ᓴᕿᐊᑎᕆᓂᐊᕐᒪᑦ ᐃᓄᖕᓄᑦ ᓄᓇᓕᖕᓂ ᐊᒻᒪᓗ ᐃᑲᔪᖅᓯᒪᓪᓚᕆᓚᖓᒻᒪᑦ ᑮᓇᐅᔭᒃᓴᓂᒃ 

ᐊᐅᓚᑦᓯᒍᑎᒃᓴᖅᑎᒍᑦ ᐱᓕᕆᐊᖃᕆᐅᖅᓴᐅᑎᒃᓴᓂᒃ ᐊᑐᐃᓐᓇᕈᐃᖃᑦᑕᓂᐊᕐᒪᑦ.28 ᐲᑕ ᑖᐸᑕᐃ 

                                                 
24 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᒐᖅ 221, lines 4 - 7. 
25 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᖓᖅ 220, lines 7 - 13. 
26 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᒐᖅ 220, lines 3 - 17. 
27 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᒐᑦ 152 to 153, lines 1 -16. 
28 ᐲᑕ ᑖᐸᑕᐃ ᐅᓂᒃᑳᓕᒃ ᖃᓄᖅ ᐊᑑᑎᓂᖃᕋᔭᕐᓂᖏᓐᓂᒃ ᓇᖕᒥᓂᓕᖕᓄᑦ ᐱᓕᕆᕕᖁᑎᓕᖕᓄᑦ ᐅᑯᐊ Cumberland-ᑯᑦ, 
Kennacot-ᑯᑦ, DeBeers-ᑯᑦ, BHP-ᑯᓪᓗ ᑕᒪᒃᑯᓄᖓᖓᔪᓂᒃ ᐊᑐᐃᓐᓇᕈᐃᑎᑦᓯᓯᒪᖕᒪᑕ ᓄᓇᓕᖕᓄᑦ: 
ᐱᔾᔪᑎᓖᑦ ᒥᑭᓈᖅᓯᒪᔫᒐᓗᐊᓂᒃ ᑕᐃᒪᖓᕐᓂᑕᓂᒃ ᒪᑯᓄᖓᖓᔪᓂᒃ ᐊᐅᓚᑦᓯᒍᑕᐅᓚᐅᖅᑐᓂᒃ ᐊᕐᕌᓂ. ᐊᕐᕌᓂ ᐱᓕᕆᑎᑦᓯᒍᓐᓇᓚᐅᕋᑦᑕ 
26-ᓂᒃ ᐱᓕᕆᔪᓂᒃ ᐱᒋᐊᖅᓱᑎᒃ ᔭᓐᓄᐊᕆ ᑎᑭᑦᓱᒍ ᒪᐃᒧᑦ ᐊᒻᒪᓗ 26, 25 ᐃᓄᐃᑦ ᓄᓇᓕᖕᓂᒃ. ᐅᓯᖃᑦᑕᓚᐅᖅᑐᒍᑦ 1.8 million-
ᓂᒃ ᐅᖁᒪᐃᓐᓂᓕᖕᓂᒃ ᐅᑭᐅᒥ ᐊᖁᑎᒃᑐᑦ.  

 
ᒫᓐᓇ ᐊᕐᕌᒍᑦᑎᓐᓂ ᓱᒃᑲᐃᓂᖅᓴᐅᓪᓚᕆᓚᐅᖅᑐᑦ ᓲᖃᐃᒻᒪ ᐱᕙᓪᓕᐊᔭᑦ ᐱᕙᓪᓕᐊᔭᐅᖄᕆᐊᖃᒻᒪᑕ. ᐅᖓᑖᓅᖓᔪᑦ 7 ᐊᕐᕌᒍᐃᑦ, ᐲᑕ 
ᐅᓯᖃᑦᑕᕐᒪᑦ ᐊᔭᕋᒃᓴᓕᕆᔾᔪᑎᓅᖓᔪᓂᒃ ᐱᒃᑯᔾᔨᓪᓗᓂ ᐃᑲᔪᕈᓐᓇᖃᑦᑕᖅᑐᑦ ᐱᓕᕆᐊᖃᕆᐅᖅᓴᖅᑐᑦ ᑮᓇᐅᔭᖃᕈᑎᖏᓐᓂᒃ ᐊᒻᒪᓗ 
ᑕᒪᒃᑯᐊ ᐊᑦᑕᓇᕋᓗᐊᖅᑎᓪᓗᒋᑦ ᐊᑑᑎᕙᒃᑕᖏᑦ ᐅᓯᕙᒃᑕᖏᑦ. ᐱᓕᕆᖃᑎᖃᕈᓐᓇᓚᐅᖅᓱᑕᓗ Cumberland-ᑯᓐᓂᒃ, 
ᐊᑐᐃᓐᓇᐅᑎᑦᓯᖃᑦᑕᖅᓱᑕ ᐃᓄᐃᑦ ᐱᓕᕆᐊᓴᖅᑖᕈᑎᒃᓴᖏᓐᓂᒃ ᓇᓗᓇᐃᒃᑯᑕᕐᓂᒃ. 
ᑕᑯᓗᒋᑦ: ᓯᕗᓪᓕᐹᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᒥᓃᑦ, ᔫᓂ 6, 2005, Volume 1, ᒪᒃᐱᒐᑦ 153, lines 10 - 20. 

ᐅᖃᐅᓕᒪᐅᑎᖃᓚᐅᕐᒥᔪᖅ ᕿᓚᒥᒃᑯᑦ ᐱᓕᕆᐊᒃᓴᑦ ᐊᑐᐃᓐᓇᕈᕆᐊᖃᓐᓂᖏᓐᓂᒃ ᑭᕙᓪᓕᕐᒥᐅᓄᑦ,29 ᐅᑯᐊ 

Cumberland-ᑯᑦ ᐊᑑᑎᒍᒫᕐᓂᐊᖅᓯᒪᖕᒪᒋᑦ ᐅᖃᖃᑎᖃᖃᑦᑕᖅᓯᒪᓪᓗᑎᒃ ᓄᓇᓕᖕᓂᒃ ᐊᕐᕌᒍᐃᑦ 7 

ᐊᓂᒍᖅᓯᒪᓕᖅᑐᑦ ᐊᒻᒪᓗ ᐊᑑᑎᓂᖃᓐᓂᐊᕐᒪᑕ ᓯᕗᓂᒃᓴᑎᓐᓄᑦ ᓄᓇᓕᒃᑎᒍᑦ ᐱᕚᓪᓕᕈᑕᐅᓂᐊᕐᒪᑕ 

ᐱᓕᕆᐊᒃᓴᑦ ᐊᑐᐃᓐᓇᕈᖅᑎᖅᐸᑕ.30 

 

ᐊᔾᔨᖑᐊᖅ 4 - ᐲᑕ ᑖᐸᑕᐃ - ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ: ᖃᒪᓂᖅᑐᐊᒥ (ᑐᓂᔭᖓ Ramli Halim) 

 

3. ᐅᖃᐅᓯᒃᓴᑦ ᓄᓇᓕᖕᓂᒃ ᐱᔪᑦ 

3.1 ᖃᒪᓂᖅᑐᐊᖅ  
 

ᖃᒪᓂᖅᑐᐊᒥᐅᑦ ᐅᖃᐅᓯᒃᓴᖃᕝᕕᖃᓚᐅᕐᒪᑕ ᐃᓱᒫᓗᒋᔭᖃᕝᕕᖕᒥᓐᓂᒃ ᐱᔾᔪᑎᓕᖕᓂᒃ ᐃᓄᓯᕐᓅᖓᔪᓂᒃ 

ᑮᓇᐅᔾᔭᒃᓴᐅᑎᒃᓴᓄᑦ ᑲᑎᒪᑎᓪᓗᒋᑦ ᓯᕗᓪᓕᖅᓯᐅᑎᑎᒍᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᒪᑯᐊ ᐃᓚᒋᔭᐅᓪᓗᑎᒃ 

ᑭᖒᒪᔭᑦ ᑮᓇᐅᔭᒃᓴᑦ ᐊᐅᓚᑦᓯᒍᑎᒃᓴᑦ ᐊᒻᒪᓗ ᖃᖓᒃᑯᑦ ᐱᓕᕆᐊᖃᕆᐅᖅᓴᐅᑎᒃᓴᑦ ᐊᑑᑎᓂᐊᕐᓂᖏᑦ 

ᐊᒻᒪᓗ ᐅᖃᖃᑕᐅᕙᒡᓗᑎᒃ ᓄᓇᓖᑦ, ᐱᓗᐊᖅᑐᒥᒃ ᐱᓕᕆᐊᒃᓴᑦ ᐊᑐᐃᓐᓇᕈᖅᑎᓂᐊᕐᓂᖏᓐᓂᒃ.31 

ᐅᔾᔨᑐᑦᓯᐊᖁᔨᓪᓗᑎᒡᓗ ᓇᓗᓇᐃᔭᑦᓯᐊᖅᓯᒪᔭᖏᓐᓂᒃ ᐱᓕᕆᖃᑕᐅᔪᑦ ᐊᖁᑎᒃᓴᒨᖓᔪᓄᑦ ᐊᑑᑎᑎᓪᓗᒍ 

ᐅᔭᕋᒃᓴᓕᕆᕕᒃᓴᖅ ᐊᐅᓚᑕᐅᓕᖅᐸᑦ, ᑮᓇᐅᔭᓂᒃ ᓯᕗᕐᖓᒍᑦ ᐊᑐᐃᓐᓇᕈᐃᓯᒪᓗᑎᒃ ᓇᓪᓕᐅᒃᑯᒫᒃᓴᓂᒃ 

ᐊᖁᒻᒨᖓᔪᒥᒃ, ᐊᖁᓪᓗ ᐊᑐᖅᑕᐅᖃᑦᑕᕋᔭᕐᒪᑦ ᐊᖑᒐᓱᒃᑎᓄᑦ ᐊᒻᒪᓗ ᐃᖃᓕᐊᖅᑎᓄᑦ,32 ᒪᑐᒪᓕᖅᐸᓪᓗ 

ᓯᕗᕐᖓᒍᑦ ᑕᒪᒃᑯᓄᖓᖓᔪᑦ ᐸᕐᓇᓯᒪᕙᒌᓪᓗᑎᒃ33 ᐱᔾᔪᑎᓖᑦ ᐊᖁᒻᒥᒃ ᓴᕿᐊᓚᐅᕐᒥᔪᑦ. 

                                                 
29 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᒐᑦ 155, lines 20 - 25. 
30 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, June 6, 2005, Volume 1, ᒪᒃᐱᒐᑦ 156 - 158, lines 12 - 25. 
31 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᑦ 294 - 296, lines 11 - 23. 
32 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᑦ 268 to 269, lines 9-19. 
33 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᖅ 293, lines 9 to 13. ᐅᑯᐊᓗ 
ᑕᑯᓗᒋᑦ: ᒪᒃᐱᒐᑦ 326, lines 11 - 19. 

ᖃᒪᓂᖅᑐᐊᒥ ᐃᓄᖏᑦ ᐅᖃᐅᓯᖃᓚᐅᕐᒥᔪᑦ ᐊᒥᓱᓂᒃ ᐃᓱᒫᓗᒋᔭᖃᕝᕕᖕᒥᓐᓂ ᐱᔾᔪᑎᖃᖅᓱᑎᒃ ᐆᒪᔪᓂᒃ 

ᐊᖁᒻᒨᖃᑦᑕᕋᔭᕐᒪᑕ34 ᐊᒻᒪᓗ ᐅᔭᕋᒃᓴᓕᕆᔾᔪᑎᒥᓂᖅᑕᓕᒃ ᐊᒃᑕᖁᖃᐅᑦ ᐃᓂᖓ,35 ᖄᖅᑎᑦᓯᖃᑦᑕᕐᓂᖅ 

ᓱᕐᕋᐃᔪᓐᓇᕐᒪᑦ ᐃᖃᓗᖕᓂᒃ,36 ᐊᑑᑎᒍᓐᓇᕋᔭᕐᓂᖏᑦ ᐃᖃᓗᖕᓂᒃ ᐱᓕᐅᓕᑦᓯᒍᑎᒃᓴᑦ,37 ᓯᓚᒧᓪᓗ 

ᓴᕐᕋᒃᑕᐅᑐᐃᓐᓇᕆᐊᖃᓐᓂᖓᓂᒃ ᐊᓯᕈᑉᐸᓪᓕᐊᔪᒧᑦ ᐱᔾᔪᑎᒋᓪᓗᒋᑦ ᐋᕿᒃᓯᒪᔪᑦ ᐱᓕᕆᕕᒃᓴᒧᑦ.38 

 

ᐊᔾᔨᖑᐊᖅ 5 - ᒪᐃᑯᓪ ᐊᓕᒃ ᓵᓚᒃᓴᖅᑐᖅ ᐱᑎᑕᖓ ᐃᒃᓯᕙᐅᑕᐅᑲᐃᓐᓇᖅᑑᑉ ᐃᐅᓪᐸᑦ ᐃᖃᓗᐊᑉ - 
ᓯᕗᓪᓕᖅᓯᐅᑎᑦ ᑲᑎᒪᓐᓇᕐᒥ: ᖃᒪᓂᖅᑐᐊᒥ (ᑐᓂᔭᖓ Ramli Halim) 

 

3.2 ᐃᒡᓗᓕᒑᖅᔪᒃ  
 

ᐃᓄᖏᑦ ᐃᒡᓗᓕᒑᖅᔪᒻᒥᐅᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᒋᔭᖃᕝᕕᖕᒥᓐᓂ ᐃᓄᓯᕐᓅᖓᔪᓂᒃ 

ᑮᓇᐅᔾᔭᒃᓴᐅᑎᒃᓴᓄᑦ, ᐃᖃᓗᓕᖕᓂᒃ ᐊᒻᒪᓗ ᐅᓯᔨᓂᒃ ᐅᒥᐊᕐᔪᐊᒃᑯᑦ.  

 

ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ ᐃᓱᒫᓗᒋᔭᑦ ᒪᑯᓂᖓ ᐃᓚᖃᓚᐅᖅᑐᑦ ᐱᓕᕆᐊᖃᕆᐅᖅᓴᐅᑎᒃᓴᑦ 

ᐊᑑᑎᓂᖃᕋᔭᕆᐊᖏᓐᓂᒃ ᐊᑑᑎᑎᓪᓗᒋᑦ ᐅᔭᕋᒃᓴᓕᕆᕕᖕᒥ ᐊᐅᓚᑕᑦ ᐊᒻᒪᓗ ᑭᖑᕐᖓᒍᑦ ᒪᑐᓯᒪᓕᖅᐸᑦ, 

ᑮᓇᐅᔭᒃᓴᑦ ᐊᐅᓚᑦᓯᒍᑎᒃᓴᑦ ᐊᒻᒪᓗ ᐱᓕᕆᒋᐅᖅᓴᐅᑎᒃᓴᑦ, ᖃᖓᒃᑯᓪᓗ ᐱᒋᐊᕋᔭᕐᓂᖏᑦ 

ᐱᓕᕆᐊᖃᕆᐅᖅᓴᐅᑎᑦ, ᓇᓪᓕᐊᒍᓪᓗ ᐱᓕᕆᐊᒃᓴᖅᑖᖃᑦᑕᓂᐊᕐᓂᖏᓐᓂᒃ, ᓄᓇᓖᑦ ᐅᖃᖃᑕᐅᕙᒡᓗᑎᒃ, 

ᐊᑑᑎᓂᖃᕈᓐᓇᖅᑐᑦ ᑮᓇᐅᔾᔭᒃᓴᐅᑎᒃᓴᑦ ᐃᒡᓗᓕᒑᕐᔪᒻᒧᑦ.39  

                                                 
34 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᖅ 268, lines 10 - 16. 
35 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᖅ 325, lines 2 - 11. 
36 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᖅ 326, lines 2 - 10. 
37 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 2, ᒪᒃᐱᒐᑦ 294, lines 1 - 5. 
38 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 6, 2005, Volume 1, ᒪᒃᐱᒐᑦ 50 to 51, lines 14 - 24. 
39 ᐃᒡᓗᓕᒑᖅᔪᖕᒥ ᐃᓕᓐᓂᐊᑎᑦᓯᔨ Marian Jackson ᑕᓪᓕᒪᓂᒃ ᐊᐱᖁᑎᓕᒃ Cumberland-ᑯᓐᓄᑦ ᐱᔾᔪᑎᓕᖕᓂᒃ ᐱᓕᕆᐊᒃᓴᑦ 
ᐊᑐᐃᓐᓇᕈᕋᔭᕐᓂᖏᓐᓂᒃ, ᐊᔪᖏᑦᑐᓄᑦ ᐱᓕᕆᐊᓂᒃ ᐊᑑᑎᒋᐊᖃᓛᖅᑐᓂᒃ, ᑭᓇᐅᔭᒃᓴᑦ ᐊᑑᑎᓂᖃᕋᔭᕐᑎᑦ ᐱᓕᕆᐊᖃᕆᐅᖅᓴᐅᑎᓄᑦ, 
ᐱᓕᕆᐊᖃᖅᓯᓐᓇᕐᓗᑎᒃ ᐃᓕᓴᕐᓗᑎᒃ, ᑕᒪᒃᑯᓄᖓᖓᔪᓂᒃ ᐱᑕᖃᒻᒪᖔᖅ ᒪᑐᔭᐅᓚᐅᖏᓐᓂᖓᓂ ᐱᓕᕆᕕᒃᓴᖅ.  

ᐱᔾᔪᑎᓖᑦ ᐃᖃᓗᓕᖕᓄᑦ ᐃᓱᒫᓗᒋᔭᑦ ᒪᑯᓂᖓ ᐃᓚᓖᑦ ᓱᕐᕋᒃᑕᐅᒐᔭᖅᑐᓂᒃ ᐃᒪᐃᔭᐃᔪᖃᓕᖅᐸᑦ ᐃᖃᓗᐃᑦ 

ᐊᒻᒪᓗ ᐃᖃᓗᓕᖕᓄᑦ,40 ᓱᕐᕋᒃᑕᐅᒐᔭᕐᓂᖏᑦ ᑕᓯᐅᑉ ᐃᖃᖓ ᐱᕈᖅᕕᐅᓲᖅ ᐃᖃᓗᖕᓄᑦ, ᓱᕐᕋᐃᒐᔭᕐᓂᖓ 

ᐅᔭᕋᒃᓴᓕᕆᕕᖕᒥ ᐊᒃᑕᑯᑦ ᐃᖃᓗᖕᓂᒃ, ᓈᒻᒪᒐᔭᕋᓗᐊᕐᒪᖔᑕ ᓄᑖᖅ ᐃᖃᓗᖕᓄᑦ ᐃᓂᒃᓴᖅ. 

 

ᓱᕐᕋᐃᒐᔭᕐᓂᖓ ᐊᖁᑕᐅᕙᒃᑐᑦ ᐅᒥᐊᕐᔪᐊᓄᑦ ᐅᓯᔨᓄᑦ ᑕᕆᐅᒻᒥ ᑕᒪᒃᑯᐊ ᐃᓱᒫᓗᒋᔭᐅᓚᐅᖅᑐᑦ ᓄᓇᓕᖕᓄᑦ 

ᐃᒡᓗᓕᒑᕐᔪᒻᒥᐅᓄᑦ. ᐃᓱᒫᓗᒋᔭᑦ ᒪᑯᓂᖓ ᐃᓚᖃᖅᓱᑎᒃ ᐅᓄᖅᑐᑦ ᐅᓯᔩᑦ ᐊᒻᒪᓗ ᐊᖁᑎᖓ ᐅᒥᐊᕐᔪᐊᑦ, 

ᓱᕐᕋᐃᒐᔭᕐᓂᖏᑦ ᑯᕕᔪᖃᑳᓪᓚᓂᖅᐸᑦ ᐅᖅᓱᐊᓗᖕᓂᒃ, ᐊᒻᒪᓗ ᓱᕐᕋᐃᒐᔭᕐᓂᖏᑦ ᑯᕕᔪᑦ ᑕᕆᐅᒻᒥᐅᑕᓂᒃ 

ᐆᒪᔪᓂᒃ.41  ᓇᓗᓇᐃᔭᖅᑕᐅᓪᓗᑎᒃ ᐃᓚᐅᔪᑦ ᐱᓕᕆᔪᒃᓴᑦ ᓴᓗᒻᒪᓴᖅᑕᐅᔪᖃᓕᖅᐸᑦ ᑯᕕᔪᖃᑳᓪᓚᓂᖅᐸᑦ 

ᐊᒻᒪᓗ ᓴᕿᓚᐅᕐᒥᔪᑦ ᑕᒪᒃᑯᓄᖓᖓᔪᑦ ᐃᒃᐱᓇᓪᓚᕆᒻᒪᑕ ᐱᔾᔪᑕᐅᓂᖏᑦ.42 ᓱᕐᕋᐃᓪᓚᕆᒐᔭᕐᓂᖏᓐᓂᒃ 

ᐊᒥᓲᓂᖅᓴᐅᓕᖅᐸᑕ ᐅᓯᔩᑦ ᐅᒥᐊᕐᔪᐊᑦ, ᒪᑯᐊ ᐃᓚᒋᓕᐅᑎᒃᐸᑕ ᐱᕙᓗᐃᑦ ᐱᔪᑦ ᐅᒥᐊᕐᔪᐊᓂᒃ 

ᐊᐅᓚᑦᓯᕙᓗᐃᑦ, ᐊᒃᑐᐃᒐᔭᕐᒪᑕ ᑕᕆᐅᒻᒥᐅᑕᓂᒃ ᐆᒪᔪᓂᒃ ᐊᒻᒪᓗ ᖃᓂᒋᔭᓕᒫᖏᑦ ᐊᕙᑖᓂ ᑕᒪᒃᑯᐊᑦᑕᐅᖅ 

ᓴᕿᐊᔭᐅᓚᐅᕐᒥᔪᑦ ᐱᔾᔪᑕᐅᔪᓄᑦ.43    

 

ᐊᓯᖏᑦᑕᐅᖅ ᐃᓱᒫᓗᒋᔭᖃᕝᕖᑦ ᐅᖃᐅᑕᐅᓚᐅᕐᒥᔪᑦ ᓄᓇᓕᖕᓄᑦ ᐃᒡᓗᓕᒑᕐᔪᒻᒥ ᒪᑯᓄᖓᖓᔪᑦ ᐅᔾᔨᖅᑑᑎᑦ 

ᑯᕕᔪᖃᕋᐃᑉᐸᑦ ᐅᔭᕋᒃᓴᓕᕆᕕᖕᒥ,44 ᓱᕐᕋᐸᓪᓕᐊᔪᑦ ᓯᓚᐅᑉ ᐊᓯᕈᑉᐸᓪᓕᐊᓂᖓᓂᒃ ᐱᔾᔪᑎᓖᑦ ᐊᒃᑕᑯᑦ 

ᐅᔭᕋᒃᓴᓕᕆᔾᔪᑎᕕᓃᑦ ᐃᓂᖓᓅᖓᔪᑦ ᐊᐅᓚᑦᓯᒍᑏᑦ ᐊᒻᒪᓗ ᐱᓕᕆᔾᔪᑎᑦ ᑭᖑᕚᒃᓴᑎᓅᖓᔪᑦ,45 ᐊᒻᒪᓗ 

ᐊᐅᓚᑕᐅᓂᖏᑦ ᑮᓇᐅᔭᓕᕆᔾᔪᑏᑦ ᐅᔭᕋᓐᓂᐊᖅᕕᒃ ᐅᑎᖅᑎᖅᑕᐅᓕᖅᐸᑦ ᓄᓇᖓ.46 

3.3 ᑲᖏᖠᓂᖅ   

 
ᔫ ᖃᓘᔾᔭᖅ, ᐃᓚᒋᔭᐅᔾᔪᑎᓕᒃ ᑭᕙᓪᓕᕐᒥ ᑐᒃᑐᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᑐᓪᓕᕆᐅᔭᓪᓗᓂ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐅᖃᐅᓯᖃᓚᐅᖅᑐᖅ ᐱᔾᔪᑎᖃᖅᓱᓂ ᑐᒃᑐᓂᒃ ᖃᐅᔨᓴᕈᑎᑦ ᐊᐅᓚᑉᐸᑦᑕᖏᑦ 

ᑭᕙᓪᓕᕐᒥᐅᑦ ᑲᑎᒪᔨᖏᑦᑕ ᐊᒻᒪᓗ ᑕᒪᒃᑯᓄᖓᖓᔪᓂᒃ ᑮᓇᐅᔭᒃᓴᓂᒃ ᐊᐅᓚᑦᓯᒍᑎᒃᓴᓂᒃ ᐱᑕᖃᕆᐊᖃᒻᒪᑦ 

                                                                                                                                                 
ᑕᑯᓗᒋᑦ: ᐱᓯᒪᔭᑦ ᐱᔾᔪᑎᓖᑦ ᐱᓯᒪᔭᑦ Exhibit 16-ᒥ. ᐅᑯᐊᓗ ᑕᑯᓗᒋᑦ ᐅᖃᐅᓯᒃᓴᑦ ᐱᔪᑦ ᐃᓚᐃ ᑭᒪᓕᐊᕐᔪᒻᒥᒃ, ᐱᔾᔪᑎᓖᑦ 
ᐃᒡᓗᓕᒑᔾᔪᒻᒥ ᓄᓇᓕᖕᓂᒃ ᐱᓕᕆᐊᒃᓴᖅᑖᕈᓐᓇᓛᕐᓂᖏᓐᓂᒃ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 
3, ᒪᒃᐱᒐᖅ 373, lines 11 - 15. 
40 ᑕᑯᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 370, lines 6 to 9. ᐅᑯᐊᓗ 
ᑕᑯᓗᒋᑦ: ᒪᒃᐱᒐᖅ 379, lines 8 - 13. 
41 ᑕᑯᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 418, lines 7 - 24. 
42 ᑕᑯᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᑦ 371 - 372, lines 20 - 6. 
43 ᑕᑯᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 432, lines 5 - 13. 
44 ᑕᑯᓗᒋᑦ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 433, lines 19 - 24. 
45 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 368, lines 12 - 19. 
46 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 8, 2005, Volume 3, ᒪᒃᐱᒐᖅ 371 to 372, lines 6 - 20. 

ᐅᔾᔨᖅᑐᕈᑎᒃᓴᓂᒃ ᒫᓐᓇᒧᓄᑦ ᑎᑭᐅᑎᓯᒪᔪᓂᒃ ᓈᓴᐃᒍᑎᒃᓴᓂᒃ ᑐᒃᑐᓂᒃ.47 ᐃᓚᒋᔭᐅᔾᔪᑎᓕᒃ ᓄᓇᓕᕆᔩᑦ 

ᑲᑎᒪᔨᕋᓛᖏᓐᓂᒃ ᐃᓱᒫᓗᒋᔭᖃᓚᐅᕐᒥᖕᒪᑦ ᓱᕐᕋᒃᓯᒪᖏᑦᑐᑦ ᐅᓄᖅᑐᑦ ᐃᖃᓗᐃᑦ ᐊᒻᒪᓗ ᐊᕙᑖᓃᑦᑐᓂᒃ 

ᑕᒪᒃᑯᐊ ᓱᕐᕋᒃᑕᐅᒐᔭᕐᓂᖏᓐᓂᒃ ᐱᒥᑎᖅᑕᐅᒍᑎᒃ ᐱᔪᓂᒃ ᐅᔭᕋᒃᓴᓕᕆᕕᖕᒨᖓᔪᓂᒃ ᐃᓚᒍᑕᐅᓲᓂᒃ.48 

 

4. CUMBERLAND RESOURCES LTD.-ᑯᑦ 
ᐅᑯᐊ Cumberland-ᑯᑦ ᐃᓚᐅᓚᐅᖅᑐᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ ᐋᔩᕈᑕᐅᑎᓪᓗᒋᑦ 

ᑲᑎᒪᓪᓗᑎᒃ ᐊᒻᒪᓗ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ ᑕᒪᐃᓐᓅᖓᔪᓂᒃ ᐱᔾᔪᑎᖃᖅᓱᑎᒃ. ᐱᔾᔪᑎᖏᑦ, 

ᓇᖕᒥᓂᓖᑦ ᑐᓂᓯᓯᒪᖕᒪᑕ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᓂᒃ ᑕᒪᒃᑯᓄᖓᖓᔪᑦ ᓈᒻᒪᖕᓂᕋᖅᓱᒋᑦ 

ᐊᒻᒪᓗ ᐊᑑᑎᓂᖃᑦᓯᐊᕋᔭᕐᓂᕋᖅᓱᒋᑦ ᐊᑑᑕᐅᖁᔭᓕᒫᖏᓐᓄᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ 

ᑭᖑᓪᓕᐹᖅᓯᐅᑎᓄᑦ ᑎᑭᐅᑎᖁᓪᓗᒋᑦ ᐊᕙᑎᓕᕆᔾᔪᑎᓅᖓᔪᓄᑦ. 

 

ᓄᖑᐊᓂ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ ᐋᔩᕈᑕᐅᑎᓪᓗᒋᑦ ᑲᑎᒪᑎᓪᓗᒋᑦ, ᐃᓚᐅᔪᑦ ᐊᓯᖏᑦ 

ᐅᖃᐅᓯᒃᓴᖃᓚᐅᖅᑐᑦ, ᐅᑯᐊ Cumberland-ᑯᑦ ᐋᕿᒃᓯᒪᔭᖏᑦ ᐊᑎᒃᑯᕕᖏᑦ ᐃᓚᐅᖃᑕᐅᔪᑦ 

ᐅᖃᐅᓯᒃᓴᖃᕝᕕᖏᑦ, ᐋᕿᒃᓯᒪᖕᒪᑕ ᐃᓚᒋᓕᐅᑎᓯᒪᔪᓂ ᐅᕙᓂ Appendix 1-ᒥ, ᐋᔩᕈᑕᐅᓂᐊᖅᑐᑦ ᓱᓕ 

ᑭᖑᓪᓕᕐᒥ ᐃᓚᖓᓅᖓᔪᑦ. ᐅᑯᐊ Cumberland-ᑯᑦ ᐃᓱᒪᒋᔭᖏᑦ ᐱᔾᔪᑎᓖᑦ ᓯᕗᓪᓕᖅᓯᐅᑎᑎᒍᑦ 

ᑲᑎᒪᔾᔪᑎᓂᒃ ᐋᔩᕈᑕᐅᓚᐅᕐᒥᖕᒪᑕ ᑐᓪᓕᐊᒍᑦ ᐃᓚᖓᓃᑦᑐᑦ ᐅᑯᐊ. 

 

ᐊᔾᔨᖑᐊᖅ 6 - Cumberland Resources Limited-ᑯᑦ - ᓯᕗᓪᓕᖅᓯᐅᑦ ᑲᑎᒪᓐᓇᖅ: ᖃᒪᓂᖅᑐᐊᒥ 
(ᑐᓂᔭᖓ Ramli Halim) 

                                                 
47 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 9, 2005, Volume 4, ᒪᒃᐱᒐᑦ 532 to 533, lines 7 - 10. 
48 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 9, 2005, Volume 4, ᒪᒃᐱᒐᑦ 582 to 583, lines 5 - 10. 

5. ᓱᖁᐃᔭᖅᑕᑦ ᖃᐅᔨᓴᖅᑕᐅᓪᓗᑎᒃ ᐱᔾᔪᑎᓅᖓᔪᑦ  

5.1 9-ᖑᒻᒪᑕ ᐱᔾᔪᑎᑦ ᖃᓄᖅᑑᕈᑎᒃᓴᑦ  

 
ᐃᓚᐅᔪᑦ ᐅᔾᔨᖅᑐᖁᔭᐅᓚᐅᕐᒪᑕ ᒪᑯᓄᖓᖓᔪᓂᒃ ᐋᔩᕈᑎᖃᖁᔭᐅᓪᓗᑎᒃ 9-ᓂᒃ ᐱᔾᔪᑕᐅᔪᓂᒃ:  

1. ᖃᖓ ᐊᑑᑕᐅᓂᖏᑦ ᓯᕗᓪᓕᖅᓯᐅᑎᑦ ᑲᑎᒪᑎᑦᓯᒍᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᐋᔩᖃᑎᒌᑦᑐᑦ 
ᐱᔾᔪᑎᖃᖅᓱᑎᒃ ᑐᓴᒐᒃᓴᓂᒃ; 

2. ᓴᕿᐊᑎᕆᖃᑕᐅᔪᑦ ᓇᓗᓇᐃᔭᐃᒍᑎᖏᑦ ᐊᒻᒪᓗ ᐊᑎᓕᐅᖅᕕᖏᑦ ᐃᓚᐅᔪᑦ;  
3. ᐱᔾᔪᑕᐅᔪᑦ ᑐᑭᖏᑦ ᑎᑎᕋᖅᓯᒪᔭᑦ ᐱᓕᕆᐊᖑᓛᖅᑐᑦ ᑭᖑᓪᓕᐹᖅᓯᐅᑎᒃᑯᑦ ᑲᑎᒪᑎᑦᓯᓕᖅᐸᑕ 

ᓄᓇᓕᒃᑎᒍᑦ ᐊᒻᒪᓗ ᓇᓗᓇᐃᔭᑦᓯᐊᖅᓯᒪᑎᓪᓗᒋᑦ ᑐᑭᖏᑦ ᐱᔾᔪᑕᐅᔪᑦ;  
4. ᐱᔾᔪᑎᓖᑦ ᐱᓕᕆᐊᒃᓴᓕᕆᔾᔪᑎᓂᒃ ᐱᖁᔭᖅᑎᒍᑦ ᓴᓇᕐᕈᑎᒃᓴᓂᒃ ᑐᓴᒐᒃᓴᑦ ᐊᒻᒪᓗ ᐊᓯᖏᓐᓂᒃ 

ᐱᔾᔪᑎᓖᑦ ᐊᓪᓚᒃᓯᒪᔪᑦ ᑭᖑᓪᓕᐹᖅᓯᐅᒻᒧᑦ ᑲᑎᒪᓂᕐᒧᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᐊᑑᑎᔪᒃᓴᑦ; 
5. ᖃᖓᒃᑯᑦ ᐊᑑᑎᓛᖅᑐᑦ ᑭᖑᕐᖓᒍᑦ ᐃᓚᐅᔪᑦ ᐱᔭᕇᖅᑐᖅᓯᒪᓕᖅᐸᑕ ᑐᓴᒐᒃᓴᓕᐊᒥᓐᓂᒃ 

ᐊᓱᐃᓪᓛᒃ ᓯᕗᕐᖓᒍᑦ ᑭᖑᓪᓕᐹᖅᓯᐅᑎᑦ ᑲᑎᒪᑎᑦᓯᒍᑎᒃᓴᑦ ᐊᑑᑎᓛᕐᒪᑕ; 
6. ᖃᖓ ᐊᑑᑎᔪᒃᓴᑦ, ᐅᓪᓗᖏᑦ, ᓇᒥᓗ ᓄᓇᓂ ᑭᖑᓪᓕᐹᖅᓯᐅᑎᒃᑯᑦ ᑲᑎᒪᑎᑦᓯᒍᑎᒃᓴᓄᑦ; 
7. ᐊᑑᑎᒐᔪᒃᐸᖏᑦᑐᑦ ᐊᔾᔨᐅᖏᐊᕐᔪᒃᑐᑦ ᐊᑑᑕᐅᔭᕆᐊᓖᑦ, ᐱᑕᖃᑉᐸᑦ ᑭᓯᐊᓂ, ᐅᔾᔨᑐᖅᑕᐅᔪᒃᓴᑦ 

ᐊᑑᑎᓕᖅᐸᑕ ᑭᖑᓪᓕᐹᖅᓯᐅᑎᒃᑯᑦ ᑲᑎᒪᓕᖅᐸᑕ; 
8. ᖃᓄᑐᐃᓐᓇᖅ ᐱᒋᐊᖅᑎᑦᓯᒍᑏᑦ ᐊᑑᑕᐅᑐᐃᓐᓇᕆᐊᓖᑦ ᓯᕗᕐᖓᒍᑦ ᑭᖑᓪᓕᐹᖅᓯᐅᑎᑦ 

ᐊᕙᑎᓕᕆᔾᔪᑎᑦ ᐋᕿᒃᓱᖅᑕᐅᓚᐅᖏᓐᓂᖏᓐᓂ ᑎᑎᖃᑎᒍᑦ, ᐅᕝᕙᓗᑭᐊᖅ ᑭᖑᓪᓕᐹᒥ 
ᑲᑎᒪᑎᑦᓯᓕᖅᐸᑕ; ᐊᒻᒪᓗ  

9. ᐊᓯᖏᓪᓗ ᖃᓄᑐᐃᓐᓇᖅ ᐱᔾᔪᑎᑦ ᐃᑲᔪᕐᓂᖃᕈᓐᓇᖅᑐᑦ ᐱᔭᕆᐊᑐᖏᓂᖅᓴᒃᑯᑦ ᐊᑑᑎᔪᒃᓴᑦ 
ᓈᓚᒋᐊᖅᓯᒪᓐᓇᐅᑎᓪᓗᒍ (ᐆᒃᑑᑎᒋᓗᒋᑦ, ᐃᖕᒥᒃᑰᓕᖓᑎᓪᓗᒋᑦ ᓈᓚᒋᐊᖅᓯᒪᓐᓇᐅᑎᓪᓗᒍ, 
ᐱᔾᔪᑕᐅᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᐱᖁᔭᖅᑎᒍᑦ ᑲᑎᒪᑎᑦᓯᓂᖅ ᐊᓯᐊᒍᖔᕐᓗᑭᐊᖅ 
ᑕᒪᒃᑯᓄᖓᖓᔪᓂᒃ ᐊᑑᑎᖏᓪᓗᑎᒃ ᓄᓇᓕᖕᓂ ᑲᑎᒪᓕᖅᐸᑕ).  

 

 
ᐊᔾᔨᖑᐊᖅ 7 - ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ - ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ: ᖃᒪᓂᖅᑐᐊᖅ 

(ᑐᓂᔭᖓ Ramli Halim) 

5.2 ᓴᖏᓂᖃᓐᓂᖓᑦ ᐱᔪᓐᓇᕈᑎᖓᑦ ᑲᑎᒪᔩᑦ  

 
ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᐅᓚᑦᓯᔪᔪᑦ ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᔪᖃᑦᑎᓪᓗᒍ 

ᑲᑎᒪᑎᑦᓯᓪᓗᑎᒃ ᒪᓕᒐᓐᓂᒃ ᒪᓕᒃᓱᑎᒃ ᐅᑯᑎᒎᓇ ᑲᔪᓯᒍᑎᓂᒃ ᐱᖁᔭᖅᒍᑦ Article 12, Part 5 ᓄᓇᕗᑦᒥ 

ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ.49 ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᐅᓚᑦᓯᖃᑦᑕᕐᒪᑕ 

ᓯᕗᓪᓕᖅᓯᐅᑎᑎᒍᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᑎᑦᓯᓪᓗᑎᒃ ᐅᔾᔨᖅᑐᖅᓱᑎᒃ ᓇᓗᓇᐃᔭᕆᐊᓕᖕᓂᒃ 

ᐊᒻᒪᓗ ᑭᒡᓕᖃᑦᑎᑦᓯᖃᑦᑕᓂᕐᒥᒃ ᐱᔾᔪᑕᐅᔪᓅᖓᔪᓂᒃ ᑲᔪᓯᑎᑦᓯᔨᐅᓂᕐᒧᑦ ᑭᒃᑯᑐᐃᓐᓇᐃᑦ ᐃᓚᐅᑎᓪᓗᒋᑦ 

ᐋᔩᖃᑕᐅᔪᑦ ᓈᓚᒋᐊᖅᓯᒪᔪᖃᑦᑎᓪᓗᒍ, ᐊᒻᒪᓗ ᐱᕚᓪᓕᕈᑎᒃᓴᓂᒃ ᐊᑐᐃᓐᓇᐅᑎᑦᓯᖃᑦᑕᖅᓱᑎᒃ 

ᓈᒻᒪᓈᕈᓐᓇᖅᑐᓂᒃ ᐊᑑᑕᐅᓕᕈᑎᒃ ᖃᖓᒃᑯᑦ ᑭᖑᓪᓕᐹᖅᓯᐅᑎᒃᑯᑦ ᓈᓚᒋᐊᖅᓯᒪᑎᓪᓗᒋᑦ.   

 

5.3 ᑲᑎᒪᔩᑦ ᖃᓄᖅᑑᕈᑎᖏᑦ ᐱᔾᔪᑎᓖᑦ 9-ᓂᒃ ᐱᔾᔪᑕᐅᔪᓂᒃ 
 

ᐱᔾᔪᑎᒋᓪᓗᒋᑦ ᐃᓚᐅᕙᒃᑐᑦ ᑐᓂᒋᐊᖃᖃᑦᑕᖅᑕᖏᓐᓂᒃ ᐊᑐᐃᓐᓇᕈᖅᑎᖅᓯᒪᔭᒥᒍᑦ ᐊᒻᒪᓗ ᐅᖃᐅᓯᒃᓴᑦ 

ᐱᕙᒃᑐᓄᑦ ᖄᖓᑦ ᓄᓇᓕᖕᓂᒃ ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᓪᓗᑎᒃ, ᑲᑎᒪᔩᑦ 

ᖃᓄᖅᑑᕈᑎᖏᑦ ᐅᑯᓄᖓᖓᔪᑦ 9-ᓄᑦ ᐱᔾᔪᑎᒋᓪᓗᒋᑦ ᒪᑯᐊ: 

 

5.3.1 ᐅᓪᓗᖓ, ᖃᖓᒃᑯᑦ, ᓇᒥ ᓄᓇᓂ ᑭᖑᓪᓕᐹᖅᓯᐅᑦ ᓈᓚᒋᐊᖅᓯᒪᓐᓇᖅ50 
 
ᑲᑎᒪᔩᑦ ᖃᓄᖅᑑᕈᑎᖃᓚᐅᖅᑐᑦ ᐱᔾᔪᑕᐅᔪᓂᒃ ᑭᖑᓪᓕᐹᖅᓯᐅᑎᒃᓴᓄᑦ ᓈᓚᒋᐊᖅᓯᒪᓐᓇᐅᑎᓪᓗᒍ 

ᖃᒪᓂᖅᑐᐊᒥ, ᐃᒡᓗᓕᒑᕐᔪᒻᒥ, ᑲᖏᖠᓂᕐᒥᓗ.  

 

ᑭᖑᓕᐹᖅᓯᐅᑦ ᑲᑎᒪᑎᑦᓯᓂᖅ ᖃᖓᒃᑯᑦ ᐅᓪᓗᖏᑦ, ᑲᑎᒪᔩᑦ ᖃᓄᖅᑑᕈᑎᖃᓚᐅᖅᑐᑦ ᐅᑕᕿᔪᒪᓪᓗᑎᒃ 

ᐱᒃᑲᓐᓂᕆᐊᖃᕋᒥᒃ ᓱᓕ ᑐᓴᒐᒃᓴᓂᒃ ᐱᔪᓂᒃ ᓇᖕᒥᓂᓕᖕᓂᒃ ᐃᓚᖃᑦᑎᓪᓗᒋᑦ ᑭᖑᓪᓕᐹᖅᓯᐅᑎᓅᖓᔪᑦ 

ᐊᕙᑎᓕᕆᔾᔪᑎᓂᒃ, ᓯᕗᕐᖓᒍᑦ ᐋᖀᓚᐅᖏᓐᓂᕐᒥᓐᓂ ᖃᖓᒃᑯᑦ ᐅᓪᓗᖏᓐᓂᒃ ᐊᑑᑕᐅᓛᖅᑐᑦ. ᒫᓐᓇᓕ, 

ᑲᑎᒪᔩᑦ ᐊᖏᖃᑎᖃᖅᓯᒪᖕᒪᑕ ᓇᖕᒥᓂᓕᖕᓂᒃ ᓴᕿᖔᖏᓪᓗᑎᒃ ᐊᑑᑕᐅᖁᔭᒥᓐᓂᒃ ᑲᔪᓯᒍᑎᒃᓴᓂᒃ ᐊᒻᒪᓗ 

ᐅᓪᓗᖏᓐᓂᒃ ᐋᖀᖔᖏᓪᓗᑎᒃ, ᑕᒪᒃᑯᓄᖓᖓᔪᑦ ᓈᒻᒪᓂᖅᓴᐅᒐᔭᕐᒪᑕ ᐊᑐᐃᓐᓇᐅᕕᒋᑐᐃᓐᓇᕐᓗᒋᑦ.51   

                                                 
49 Section 12.5.3 ᐃᒪᐃᓕᖓᔪᑦ “ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᐅᓚᑦᓯᒍᓐᓇᕐᒪᑕ ᕿᒥᕐᕈᒍᑎᓂᒃ ᑎᑎᖃᑎᒍᑦ, 
ᓈᓚᒋᐊᖅᓯᒪᓐᓇᐅᑎᓪᓗᒍ ᐊᓯᐊᒍᓪᓘᓐᓃᑦ ᒪᓕᒃᑕᐅᓲᑎᒍᑦ ᓈᒻᒪᒃᐸᑕ ᐱᔾᔪᑕᐅᔪᓄᑦ ᐱᓕᕆᕕᒃᓴᒨᖓᔪᓄᑦ ᖃᓄᕐᓗ 
ᐊᒃᑐᖅᑕᐅᓂᐊᖅᑐᓄᑦ.” 
50 ᐱᔾᔪᑦ 6: ᐊᑑᑕᐅᓛᑦᑐᑦ, ᐅᓪᓗᖏᑦ, ᖃᖓ, ᓇᒥᓗ ᓄᓇᒥ ᑭᖑᓕᐹᖅᓯᐅᑎᑦ ᑲᑎᒪᔾᔪᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ. 
51 Cumberland-ᑯᑦ ᒪᑐᓯᒍᒃᓴᒫᑦ ᓴᕿᖅᑕᐅᒍᑎᒃᓴᖏᑦ ᐅᑯᓄᖓᖓᔪᑦ:   

ᐃᓱᒪᒐᑦᑕ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐃᑲᔪᕈᓐᓇᕆᐊᖏᓐᓂᒃ ᐃᓘᓐᓇᐊᓗᖏᓐᓄᑦ ᓇᓗᓇᐃᔭᖅᑕᐅᓯᒪᔪᑦ 
ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᑦ ᑐᑭᖏᑦᑎᒍᑦ, ᐃᓱᒪᒐᑦ ᐊᑑᑕᐅᔪᓐᓇᕋᔭᖅᑐᓂᒃ ᐃᒃᐱᒋᑦᓯᐊᕋᓱᐊᖅᓱᒋᑦ 

5.3.2 ᑭᒃᑰᓂᖏ ᓇᓗᓇᐃᖅᑕᑦ ᓴᕿᐊᑎᕆᖃᑕᐅᔪᑦ ᐃᓚᐅᔪᓪᓗ52 

 
ᓯᕗᓪᓕᖅᓯᐅᑎᒃᑯᑦ ᑲᑎᒪᑎᑦᓯᓂᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑕᒪᒃᑯᓄᖓᖓᔪᑦ ᐃᓚᐅᑎᖅᕕᐅᑦᓯᐊᓚᐅᖅᑐᑦ 

ᐱᓗᐊᖅᑐᒥᒃ ᐅᑯᓇᓂ ᖃᒪᓂᖅᑐᐊᒥ ᐊᒻᒪᓗ ᐃᒡᓗᓕᒑᕐᔪᒻᒥ, ᑕᒪᒃᑯᐊ, ᑲᑎᒪᔩᑦ ᓈᒪᒋᑐᐃᓐᓇᕐᓂᐊᖅᑕᖏᑦ 

ᐊᖏᓪᓕᒋᐊᖅᑕᐅᒃᐸᑕ ᐊᑎᒃᑯᕖᑦ ᐃᓚᐅᔪᓄᑦ ᐅᕝᕙᓗᑭᐊᖅ ᓴᕿᐊᑎᕆᖃᑕᐅᔪᓄᑦ ᐱᖁᔭᓕᕆᔾᔪᑎᓄᑦ.  

 

5.3.3 ᐱᒋᐊᖅᑎᑦᓯᒍᑏᑦ ᐊᔾᔨᐅᖏᑦᑐᑦ ᒪᓕᒃᑕᐅᒋᐊᓖᑦ53 

 
ᐊᑑᑕᐅᔪᓐᓇᖅᑐᑦ ᒪᓕᒃᑕᐅᓗᑎᒃ ᐱᔾᔪᑎᓖᑦ ᓴᕿᐊᕙᒃᑐᑦ ᓱᓕ ᐊᑐᐃᓐᓇᐅᒋᐊᓖᑦ ᑎᑎᕋᖅᓯᒪᔭᖏᑦᑎᒍᑦ 

ᓇᖕᒥᓂᓖᑦ ᐋᔩᕈᑎᒃᓴᑦ ᑭᖑᓪᓕᕐᒥ. ᑭᒃᑯᑐᐃᓐᓇᐃᑦ ᐅᑯᐊ ᐃᓚᒋᔭᐅᓪᓗᑎᒃ ᓇᖕᒥᓂᓖᑦ ᑐᒃᓯᕋᕈᓐᓇᖅᑐᑦ 

ᑲᑎᒪᔨᓂᒃ ᐱᔭᐅᓯᒪᓕᖅᐸᑕ ᓇᖕᒥᓖᑦ ᑐᓂᓯᒪᒋᐊᓕᖏᑦ ᐊᓪᓚᒃᓯᒪᔪᑎᒍᑦ ᑐᓴᐅᒪᔾᔪᑎᒃᓴᑲᓐᓂᕐᓂᒃ.  

 

ᑕᑯᔭᖅᑐᕐᓂᖅ ᓄᓇᒥᒃ ᐱᓕᕆᕕᒃᓴᒥᒃ:  ᑲᑎᒪᔩᑦ ᖃᓄᖅᑑᕈᑎᖃᓚᐅᕐᒪᑕ ᐃᑲᔪᕐᓂᖃᕋᔭᖅᑐᓂᒃ ᑕᑯᔭᖅᑐᕐᓗᒍ 

ᓄᓇ ᐃᓚᒋᓕᐅᑎᓂᐊᕐᒪᑦ ᑭᖑᓪᓕᐹᖅᓯᐅᑎᒃᑯᑦ ᓈᓚᒋᐊᖅᓯᒪᓕᖅᐸᑕ. ᐱᔪᓐᓇᕈᒻᒥᒃ ᐱᓗᑎᒃ ᓇᖕᒥᓂᓕᖕᓂᒃ, 
                                                                                                                                                 

ᑕᒪᒃᑯᓄᖓᖓᔪᑦ, ᐃᒻᒪᖃᖃᐃ ᐃᑲᔪᕐᓂᖃᓗᐊᕋᔭᖏᑦᑐᑦ ᑕᒪᒃᑯᓄᖓᖓᔪᓕᒫᓂᒃ ᐅᔾᔨᑐᖅᐸᑕ ᐱᕙᓪᓕᐊᔭᔭᑦ 
ᑲᔪᓯᒍᑎᒃᓴᖏᓐᓂᒃ ᐱᔾᔪᑎᖃᖅᓱᑎᒃ ᒪᕐᕉᓕᖓᔫᖕᓂᒃ. 
 
ᓯᕗᓪᓕᖅ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐃᓱᒪᒃᓴᐅᖅᓯᐅᕈᑎᒃᓴᖃᒻᒪᑕ ᐊᑑᑎᒍᑎᒃᓴᒥᒍᑦ ᖃᖓᑐᐃᓐᓇᖅ 
ᑕᒪᒃᑯᓄᖓᖓᔪᑦ ᐱᕙᓪᓕᐊᓂᖃᑦᓯᐊᖏᑉᐸᑕ ᐊᑑᑕᐅᖁᒐᔭᖅᑕᓯ ᐊᓯᐊᒍᑦ ᐱᒃᐸᑕ, ᐊᐃᑉᐹ ᓲᖃᐃᒻᒪ ᐃᓱᒪᒐᑦᑕ 
ᑕᒪᒃᑯᓄᖓᖓᔪᑦ ᓈᒻᒪᓂᖅᓴᒥᒃ ᐃᓕᑦᓯᓐᓄᑦ ᐅᑯᐊ ᐊᑑᑎᑎᒃᑯᑦᓯᐅᒃ Cumberland-ᑯᑦ, ᓇᖕᒥᓂᓖᑦ, ᐱᒃᑲᐃᔪᑑᒻᒪᑕ 
ᖃᓄᐃᑐᐃᓐᓇᖅ ᐱᔾᔪᑎᓕᖕᓂᒃ, ᐱᓕᕆᖃᑕᐅᓂᐊᕐᓂᖏᑦ ᐊᒪᓗ ᓈᒻᒪᓈᖅᓯᒪᔭᕆᐊᓖᑦ ᕿᒥᕐᕈᔨᐅᓂᐊᖅᑐᓄᑦ ᐊᒻᒪᓗ 
ᓴᕿᐊᑎᕆᖃᑕᐅᓂᐊᖅᑐᓄᑦ ᐱᓕᕆᐊᒃᓴᓕᕆᔾᔪᑎᑦ ᐸᕐᓇᑕᐅᑎᓪᓗᒋᑦ ᒥᒃᓯᖃᑦᓯᐊᖅᑐᐃᓐᓇᐅᔭᕆᐊᖃᒻᒪᑕ, 
ᐊᑑᑎᓂᖃᑦᓯᐊᕐᓗᑎᒡᓗ ᐅᖃᖅᓯᒪᒋᐊᖃᕋᑦᑕ ᖃᓄᖅ ᐃᓗᓕᒃᓴᓂᒃ ᐱᔾᔪᑎᖃᖏᒃᑲᓗᐊᕐᑎᓪᓗᒋᑦ ᐊᓂᒍᑉᐸᑕ ᐱᓇᓱᐊᕈᓰᑦ 
ᐱᖓᓱᑦ ᐅᑯᐊ ᑐᑭᖏᑦ ᐊᓪᓚᒃᓯᒪᔪᑦ ᐅᕝᕙᓗᑭᐊᖅ ᐱᓇᓱᐊᕈᓰᑦ ᓯᑕᒪᑦ ᑲᑎᒪᑎᑦᓯᒋᐊᖃᕋᑦᑕ. 

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 9, 2005, Volume 4, ᒪᒃᐱᒐᖅ 609, lines 2-15. ᐊᒻᒪᓗ  
…90 ᐅᓪᓗᐃᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᑑᑕᐅᖁᔨᔪᑦ ᐊᑐᐃᓐᓇᐅᑎᑦᓯᕕᒃᓴᓂᒃ ᑭᖑᓪᓕᐹᖅᓯᐅᑎᓅᖓᔪᒃᓴᓂᒃ 
ᐊᕙᑎᓕᕆᔾᔪᑎᓅᖓᔪᓂᒃ ᐊᓪᓚᒃᓯᒪᔪᓂᒃ, ᐊᑲᐃᑦᑐᓂᒃ ᓴᕿᖅᑐᖃᑉᐸᑦ ᐱᔾᔪᑎᓕᖕᓂᒃ ᐃᓗᓕᖏᓐᓂᒃ ᑕᒪᒃᑯᓄᖓᖓᔪᓄᑦ, 
ᐊᑑᑎᖔᕈᒪᔪᒍᑦ ᑲᔪᓯᑎᑦᓰᓐᓇᕐᓗᑕ ᐱᓕᕆᖃᑦᓯᐊᖏᓐᓇᕐᓗᑕ ᐊᓯᖏᓐᓂᒃ ᐃᓚᐅᔪᓂᒃ ᐊᒻᒪᓗ ᐋᕿᒐᓱᐊᖃᑦᑕᕐᓗᒋᑦ 
ᐊᑲᐃᔾᔪᑎᑦ ᑎᑭᐅᑎᓚᐅᖏᓐᓂᑦᑎᓐᓂ ᑭᖑᓪᓕᐹᖅᓯᐅᒻᒨᖓᓂᐊᖅᑐᑦ ᓈᓚᒋᐊᖅᓯᒪᔪᖃᑦᑎᓪᓗᒍ. ᑕᒪᒃᑯᐊᑕᒡᒐ ᑕᐃᒪᐃᒻᒪᑦ 
ᑲᔪᓯᒋᐊᖃᑉᐳᑦ ᐊᑑᑕᐅᓗᑎᒃ, ᓇᓪᓕᐊᑦ ᐅᖃᐅᓯᕆᔾᔭᖏᑦᑕᒃᑲ ᖃᓄᑐᐃᓐᓇᖅ ᐱᔾᔪᑕᐅᓂᐊᖅᑐᑦ ᐊᔾᔨᒌᖏᑦᑐᑏᑦ ᐅᓪᓗᐃᑦ 90 
ᐊᑑᑎᑎᓪᓗᒋᑦ ᐃᑲᔪᕐᓂᖃᓐᓂᐊᕐᒪᑦ ᑕᒪᓐᓇ ᐃᓘᓐᓇᖏᓐᓄᑦ ᑭᒃᑯᑐᐃᓐᓇᕐᓄᑦ.    

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 9, 2005, Volume 4, ᒪᒃᐱᒐᑦ 610 ᐊᒻᒪᓗ 611, lines 4-21. 
 
52 ᐱᔾᔪᑦ 2: ᓴᕿᐊᑎᕆᖃᑕᐅᔪᑦ ᓇᓗᓇᐃᔭᖅᓯᒪᓂᖏᑦ ᐊᒻᒪᓗ ᐊᑎᓕᐅᖅᓯᒪᓂᖏᑦ. 
53 ᐱᔾᔪᑦ 7: ᐊᔾᔨᐅᖏᐊᕐᔪᒃᑐᑦ ᒪᓕᒃᑕᐅᓂᐊᖅᑐᑦ, ᐱᑕᖃᑉᐸᑦ, ᒪᓕᒃᑕᐅᔪᒃᓴᓂᒃ ᑭᖑᓪᓕᐹᖅᓯᐅᑎᑎᒍᑦ ᑲᑎᒪᓕᖅᐊᑕ; ᐱᔾᔪᑦ 8: 
ᖃᓄᑐᐃᓐᓇᖅ ᐱᒋᐊᖅᑎᑦᓯᒍᑎᑦ ᐊᑑᑕᐅᑐᐃᓐᓇᕆᐊᓖᑦ ᓯᕗᕐᖓᒍᑦ ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᑦ ᓴᕿᖅᑕᐅᓚᐅᖏᓐᓂᖏᓐᓂ, 
ᐅᕝᕙᓗᑭᐊᖅ ᑭᖑᓪᓕᐹᖅᓯᐅᑎᑦ ᑲᑎᒪᑎᑦᓯᒍᑎᒃᓴᑦ ᐱᒋᐊᓚᐅᖏᓐᓂᖏᓐᓂ; ᐊᒻᒪᓗ ᐱᔾᔪᑕᐅᒻᒥᔪᑦ 9-ᒥ: ᖃᓄᑐᐃᓐᓇᖅ ᐊᓯᖏᓐᓂᒃ 
ᐱᔾᔪᑎᓕᖕᓂᒃ ᐃᑲᔪᕐᓂᖃᑐᐃᓐᓇᕆᐊᓕᖕᓂᒃ ᓇᓗᓇᐃᔭᖅᓯᒪᑦᓯᐊᕈᑎᒃᓴᓂᒃ ᐊᑑᑕᐅᓂᐊᖅᑐᓄᑦ ᓈᓚᒋᐊᖅᓯᒪᔪᖃᑦᑎᓪᓗᒍ (ᒪᑯᐊᑐᑦ 
ᓲᕐᓗ ᐃᖕᒥᒃᑯᐊᓕᖅᑎᒃᓯᒪᒃᐸᑕ ᓈᓚᒋᐊᖅᓯᒪᒍᑏᑦ ᐊᑕᐅᑦᓯᒃᑰᓚᖏᓗᑎᒃ, ᐊᑑᑎᔪᖃᑦᑎᓐᓇᒍᑦ ᐱᓕᕆᐊᒃᓴᓕᕆᔾᔪᑎᓂᒃ ᑲᑎᒪᔾᔪᑎᑦ 
ᓄᓇᓕᒃᑎᒍᑦ). 

ᓯᓚᐃᓛᒃ ᓈᒻᒪᒃᐸᑦ ᐊᒻᒪᓗ ᐊᓯᖏᑦ ᓈᒻᒪᓈᖅᐸᑕ, ᑲᑎᒪᔩᑦ ᐋᖀᓛᖅᑐᑦ ᖃᖓᒃᑯᑦ ᐳᓛᕆᐊᓛᕐᒪᑕ 

ᒪᑯᓄᖓᖓᔪᓄᑦ ᐃᓚᒋᓕᐅᑎᓂᐊᕐᒪᑦ ᖃᒪᓂᖅᑐᐊᒨᖓᔪᓄᑦ. ᓱᓕᓛᒃ ᑐᓴᒐᒃᓴᓂᒃ ᐱᔾᔪᑎᓕᖕᓂᒃ ᑐᒃᓯᕌᒧᑦ 

ᐊᑑᑕᐅᔪᒪᔪᑦ ᐱᑎᓪᓗᒋᑦ ᐳᓛᕆᐊᓐᓂᖅ ᑕᑯᔭᖅᑐᕐᓂᒃ ᐊᑑᑕᐅᓛᕐᓂᖓ ᖃᓂᓪᓕᕙᓪᓕᐊᓕᖅᐸᑦ 

ᑭᖑᓪᓕᐹᖅᓯᐅᑎᓅᖓᔪᓄᑦ ᑲᑎᒪᑎᑦᓯᓂᕐᒧᑦ ᓈᓚᒋᐊᖅᓯᒪᔪᖃᑦᑎᓗᒍ.  

 

ᐃᖕᒥᒃᑰᓕᖓᑎᓪᓗᒋᑦ ᑭᖑᓪᓕᐹᖅᓯᐅᒻᒥᒃ ᑲᑎᒪᑎᑦᓯᓂᖅ ᐊᔾᔨᒌᖏᑦᑑᑕᐅᓗᑎᒃ ᐃᖕᒥᒃᑯᐊᕐᓗᑎᒃ: ᐱᔾᔪᑎᓖᑦ 

ᑲᔪᓯᒍᑕᐅᒐᔭᖅᑐᓂᒃ ᐊᐅᓚᑦᓯᒍᑎᓂᒃ ᖃᖓᒃᑯᑦ ᑕᒪᒃᑯᓄᖓᖓᔪᓄᑦ ᖃᐅᔨᒪᔨᒋᔭᑦ ᐱᖕᒥᒻᒪᑕ, ᑲᑎᒪᔩᑦ 

ᖃᓄᖅᑑᓚᐅᖅᑐᑦ ᐊᑑᑎᓲᑦ ᑲᑎᒪᑎᑦᓯᒍᑏᑦ ᐱᔾᔪᑕᐅᑎᓪᓗᒋᑦ ᐋᔩᕈᑏᑦ ᐱᓕᕆᐊᒃᓴᓅᖓᔪᓂᒃ ᐱᖁᔭᖅᒍᑦ 

ᓴᕿᐊᑎᖅᑕᐅᑎᓪᓗᒋᑦ ᐅᓂᒃᑳᑎᒍᑦ ᐊᑑᑎᓛᕐᒪᑕ ᖃᒪᓂᖅᑐᐊᒥ ᐊᒻᒪᓗ ᑭᖑᓪᓕᐹᖅᓯᐅᑎᒃᑯᑦ ᑲᑎᒪᔾᔪᑎᑦ 

ᑐᑭᖏᑦᑎᒍᑦ ᐋᕿᒃᓯᒪᔭᐅᓛᕐᒪᑕ ᐱᓕᕆᐊᒃᓴᓕᕆᔾᔪᑎᓂᒃ ᐱᔾᔪᑎᓖᑦ ᐊᑑᑕᐅᑎᓪᓗᒋᑦ ᓇᓪᓕᑭᑕᕐᓗᑎᒃ. 

ᐊᓱᐃᓪᓚᒃ, ᑲᑎᒪᔩᑦ ᐊᑑᑎᒐᔭᖁᔨᔪᑦ ᓇᖕᒥᓂᓕᖕᓂᒃ ᐊᒻᒪᓗ ᐃᓚᐅᔪᓂᒃ ᐊᓯᖏᓐᓂᒃ ᓈᒻᒪᓈᖅᑎᓪᓗᒋᑦ 

ᑲᑎᒪᔾᔪᑎᒃᓴᑦ ᐱᔾᔪᑎᓖᑦ ᐱᓕᕆᐊᒃᓴᓕᕆᔾᔪᑎᓂᒃ ᐱᖁᔭᖅᑎᒍᑦ ᐅᔾᔨᑐᖅᑕᐅᖄᓲᑦ ᖃᐅᔨᒪᔨᒋᔭᑦ 

ᐊᑐᐃᓐᓇᐅᑎᓪᓗᒋᑦ ᐃᒡᓗᓕᒑᕐᔪᒻᒥ ᐊᒻᒪᓗ ᑲᖏᖠᓂᕐᒥ ᑕᒪᒃᑯᓄᖓᖓᔪᓂᒃ ᐱᔾᔪᑎᖃᓛᕐᒪᑕ ᓴᓇᕐᕈᑎᒃᓴᓂᒃ 

ᐱᖁᔭᖅᑎᒍᑦ ᓴᕿᐊᔭᐅᓕᖅᐸᑕ ᐱᒃᑯᔾᔨᔨᓄᑦ ᑖᒃᑯᓇᓂ ᓄᓇᓕᖕᓂ.  

 

ᓯᕗᓪᓕᖅᓯᐅᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᐱᓕᕆᐊᒃᓴᑦ ᐱᖁᔭᖅᒍᑦ ᑲᑎᒪᔾᔪᑕᐅᓗᑎᒃ: ᐱᔾᔪᑎᓖᑦ ᐊᓯᐊᒍᑦ 

ᒪᓕᒃᑕᐅᓗᑎᒃ ᐊᑑᑕᐅᒋᐊᖃᕋᔭᖅᑐᓂᒃ, ᑲᑎᒪᔩᑦ ᓱᖁᐃᖅᓯᓚᐅᕐᒪᑕ ᓈᒻᒪᓂᖅᓴᐅᒐᔭᖅᑐᓂᒃ ᐊᑑᑕᐅᒃᐸᑕ 

ᖃᒪᓂᖅᑐᐊᒥ ᑲᑎᒪᑎᑦᓯᓂᖅ ᐱᓕᕆᐊᒃᓴᓕᕆᔾᔪᑎᒃᓴᓂᒃ ᐱᖁᔭᖅᑎᒍᑦ ᑲᑎᒪᔾᔪᑎᖃᖅᓱᑎᒃ ᐊᒻᒪᓗ 

ᑕᒪᒃᑯᓄᖓᖓᔪᑦ ᓯᕗᕐᖓᒍᑦ ᐊᑑᑎᒐᔭᕋᒥᒋᑦ ᐋᕿᒃᓯᒪᔭᕆᐊᖃᕋᔭᕐᒪᑕ ᐊᓯᐊᒍᑦ ᑲᑎᒪᑎᑦᓯᒍᒪᒍᑎᖏᑦᑎᒍᑦ 

ᑭᖑᕐᖓᒍᑦ ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᑦ ᓴᕿᐅᒪᔭᐅᓕᖅᑎᓪᓗᒋᑦ ᐊᓪᓚᒃᓯᒪᔪᑦ ᑐᑭᖏᑦᑎᒍᑦ. 

ᐊᑑᑎᓂᖃᕋᔭᕐᒪᑕ ᑲᑎᒪᑎᑦᓯᒍᑎᑦ ᑭᓯᐊᓂ ᐱᔾᔪᑎᖃᖅᑎᓪᓗᒋᑦ ᖃᓄᖅ ᐱᖁᔭᖅᑎᒍᑦ ᐱᔾᔪᑕᐅᔪᑦ 

ᓴᕿᐊᓂᖏᓐᓂᒃ ᐅᑯᓇᖔᖅᑐᓂᒃ ᑭᖑᓪᓕᐹᖅᓯᐅᑎᒃᑯᑦ ᐊᕙᑎᓕᕆᔾᔪᑎᓂᒃ, ᐱᓗᐊᖅᑐᒥᒃ ᐱᔾᔪᑕᐅᔪᒧᑦ 

ᖃᖓᓕᒫᖅ ᐊᖁᑎᒃᓴᒨᖓᔪᒧᑦ ᑭᖑᓪᓕᐹᖅᓯᐅᑎᒃᑯᑦ ᐊᕙᑎᓕᕆᔾᔪᑎᓅᖓᑎᓪᓗᒋᑦ. 

 

ᐱᒋᐊᖅᑎᑦᓯᒍᑏᑦ ᓯᕗᕐᖓᒍᑦ ᑭᖑᓪᓕᐹᖅᓯᐅᑦ ᐊᕙᑎᓕᕆᔾᔪᑎᑦ ᐊᓪᓚᒃᓯᒪᔪᑦ: ᐊᑑᑎᓕᖅᐸᑕ ᓯᕗᓪᓕᖅᓯᐅᑎᑦ 

ᑲᑎᒪᑎᑦᓯᒍᑏᑦ ᓈᓚᒋᐊᖅᓯᒪᓐᓇᐅᑎᓪᓗᒍ, ᐃᓄᓕᕆᔨᑐᖃᒃᑯᑦ ᐱᒋᐊᖅᑎᑦᓯᓚᐅᕐᒪᑕ ᑲᑎᒪᔩᑦ 

ᐅᔾᔨᖅᑐᖁᓪᓗᒋᑦ ᐱᔾᔪᑎᓕᖕᒥᒃ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ ᑕᒪᒃᑯᓄᖓᖓᔪᑦ ᐃᓚᒋᓕᐅᑎᔭᐅᖁᓪᓗᒋᑦ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᒫᓐᓇ ᐊᑑᑕᐅᑎᑕᖏᓐᓄᑦ ᐊᐳᖅᑎᕐᓈᖅᑐᒨᖓᔪᒧᑦ ᕿᒥᕐᕈᔾᔪᑎᑦ. 

ᑲᑎᒪᔩᑦ ᑭᐅᔪᔪᑦ ᑎᓕᓯᔾᔪᒻᒥᒃ ᐅᑯᓇᓃᑦᑐᑦ ᐊᑖᓂ ᑕᒪᒃᑯᓄᖓᖓᔪᓂᒃ ᐱᔾᔪᑎᓖᑦ. 

5.3.4 ᐱᔾᔪᑕᐅᓪᓚᕆᒃᑐᑦ ᐊᒻᒪᓗ ᑐᓴᒐᒃᓴᑦ ᑭᖑᕐᓃᑦ54 

 
ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᑲᑎᒪᑎᓪᓗᒋᑦ ᓇᓗᓇᐃᔭᖅᑕᐅᓚᐅᕐᒪᑕ ᐊᖏᔫᑎᑦ 

ᐃᓱᒫᓗᒋᔭᖃᕝᕖᑦ ᐃᓚᐅᔪᓄᑦ. ᒪᑯᓄᖓᖓᔪᑦ, ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᑲᑎᒪᑎᓪᓗᒋᑦ 

ᓇᓗᓇᐃᔭᖅᓯᒪᔭᓄᑦ ᐃᓚᐅᔪᓄᑦ ᐃᓱᒫᓗᒋᔭᐅᒻᒪᑕ ᒪᑯᐊ ᐱᔾᔪᑕᐅᓪᓗᑎᒃ:  

(1) ᖃᖓᓕᒫᖅ ᐊᖁᑎᒃᓴᖅ (ᐃᓚᓕᒃ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᔭᖏᓐᓂᒃ) 

ᐊᒻᒪᓗ ᐃᓚᖃᑦᑎᓗᒋᑦ ᐱᓕᕆᐊᒃᓴᖏᑦᑎᒍᑦ ᓄᓇᕗᑦ ᐸᕐᓇᐃᔨᒃᑯᑦ ᑲᑎᒪᔨᖏᑦᑕ 

ᐱᔾᔪᑎᒋᒋᐊᓕᖏᑦᑎᒍᑦ ᑕᒪᒃᑯᓂᖓᑦᓴᐃᓐᓇᖅ ᐱᔾᔪᑎᓕᖕᓂᒃ;  

(2) ᑐᓴᒐᒃᓴᑦ ᑭᖑᕐᓃᑦ ᒫᓐᓇᓯᐅᑎᓅᖓᔪᑦ ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᓅᖓᔪᑦ; ᐊᒻᒪᓗ  

(3) ᖃᖓᒃᑯᑦ ᐊᑑᑎᓂᐊᖅᑐᑦ ᐊᒻᒪᓗ ᖃᖓ ᑐᓴᒐᒃᓴᑦ ᐱᔭᐅᓂᐊᖅᑐᑦ ᓇᖕᒥᓂᓕᖕᓂᒃ 

ᒪᑯᓄᖓᖓᔪᑦ ᑐᓴᒐᒃᓴᑦ ᑭᖑᕐᓃᑦ, ᐅᖃᐅᓯᕆᓚᐅᖅᑕᖏᑦ ᓇᖕᒥᓂᓖᑦ ᐊᑑᑎᒍᒫᕐᓂᐊᖅᑕᖏᑦ 

(ᑕᑯᓗᒋᑦ ᐃᓚᒋᓕᐅᑎᓯᒪᔪᑦ ᐅᕙᓂ Appendix 1-ᒥ).  

ᑲᑎᒪᔩᑦ ᐋᔩᖃᑎᒌᓐᓂᐊᖅᑐᑦ ᐅᑯᓄᖓᖓᔪᓂᒃ ᐱᖓᓱᓅᖓᓪᓚᕆᒃᑐᓂᒃ ᐱᔭᕆᐊᑐᓂᓕᖕᓂᒃ ᐃᓱᒫᓗᒋᔭᓂᒃ 

ᑭᖑᓪᓕᕐᒥ, ᐊᒻᒪᓗ ᑎᑭᐅᑎᓛᕐᒪᒋᑦ ᐃᓚᒋᓕᐅᑎᒋᐊᓖᑦ ᓇᓪᓕᐊᒍᑦ ᐅᔾᔨᑐᖅᕕᒋᓗᒋᑦ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᐊᑑᑎᒋᐊᓕᖏᑦ ᓇᖕᒥᓂᓖᑦ ᒪᓕᒡᓗᒋᑦ ᐋᕿᒃᓯᒪᒋᐊᓕᖏᑦ ᑭᖑᓪᓕᐹᖅᓯᐅᑎᑎᒍᑦ 

ᐊᕙᑎᓕᕆᔾᔪᑎᑦ ᑐᑭᖏᑦᑎᒍᑦ.  

 
 
 
 
 
 
 
 

5.3.4.1 ᖃᖓᓕᒫᖅ ᐊᖁᑎᒃᓴᖅ 
 
ᐅᕗᖓᖓᔪᑦ ᐱᔾᔪᑕᐅᓂᖏᑦ ᓴᕿᓐᓂᖃᓛᖑᓚᐅᕐᒪᑦ ᐅᖃᐅᑕᐅᓪᓚᕆᒃᓱᓂ ᐊᒻᒪᓗ ᐃᓱᒫᓗᒋᔭᑦ 

ᓴᕿᐊᓚᐅᖅᑐᑦ ᑕᒪᒃᑮᓐᓄᖓᔪᑦ ᖃᓄᖅ ᐱᔾᔪᑕᐅᓂᐊ, ᐱᖁᔭᖅᑎᒍᓪᓗ, ᒪᓕᒃᑕᐅᒋᐊᓖᑦ ᑕᒡᕗᖓᖓᔪᒨᖓᔪᑦ. 

 

                                                 
54 ᐱᔾᔪᑦ 1: ᖃᖓ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᓂᕐᒥᒃ ᐱᔾᔪᑎᓖᑦ ᐋᔩᕈᑕᐅᓂᖏᑦ ᑐᓴᒐᒃᓴᑦ; ᐱᔾᔪᑦ 3: ᖃᓄᖅ ᐊᑑᑕᐅᔪᒃᓴᑦ 
ᐊᐅᓚᑕᐅᒍᑎᒃᓴᖏᑦ ᑭᖑᓪᓕᖅᐹᖅᓯᐅᑎᑎᒍᑦ ᑲᑎᒪᔾᔪᑎᒃᓴᓅᖓᔪᑦ ᐊᒻᒪᓗ ᑐᑭᖏᑦ ᓇᓗᓇᐃᔭᑦᓯᐊᖅᓯᒪᑎᓪᓗᒋᑦ ᐱᔾᔪᑎᑦ; ᐱᔾᔪᑦ 4: 
ᐱᓕᕆᐊᒃᓴᓅᖓᔪᓂᒃ ᐋᔩᕈᑎᑦ ᑐᓴᒐᒃᓴᑦ ᐊᒻᒪᓗ ᐊᓯᖏᑦ ᐊᓪᓚᒃᓯᒪᔪᑦ ᐱᔭᐅᒋᐊᓖᑦ ᑭᖑᓪᓕᐹᖅᓯᐅᑎᒨᖓᓂᐊᖅᑐᑦ ᑲᑎᒪᓐᓇᕐᒧᑦ; 
ᐱᔾᔪᑦ 5: ᖃᖓᒃᑯᑦ ᐊᑑᑕᐅᓛᖅᑐᓂᒃ ᐱᔾᔪᑎᓖᑦ ᓴᕿᓛᕐᒪᑕ ᑭᖑᕐᖓᒍᑦ ᐃᓚᐅᔪᑦ ᐱᔭᕇᖅᓯᒪᓕᖅᐸᑕ ᑐᓴᒐᒃᓴᓕᐊᕆᓯᒪᔭᒥᓐᓂᒃ 
ᓯᕗᕐᖓᒍᑦ ᐊᑑᑎᓚᐅᖏᓐᓂᖏᓐᓂ ᑭᖑᓪᓕᐹᖅᓯᐅᑎᑎᒍᑦ ᓈᓚᒋᐊᖅᓯᒪᑎᓪᓗᒋᑦ ᓄᓇᓖᑦ. 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

30

ᒪᓕᒐᖅᑎᒎᖓᔪᑦ ᐃᓱᒫᓗᒋᔭᑦ: ᐃᓄᓕᕆᔨᑐᖃᒃᑯᑦ ᐱᔾᔪᑎᖃᓚᐅᕐᒪᑕ ᐊᐱᖅᓱᕈᑕᐅᔪᓂᒃ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᓐᓄᑦ: ᖃᓄᕐᓕ ᑲᑎᒪᔩᑦ ᕿᒥᕐᕈᒍᓐᓇᖅᓯᒐᔭᕐᒪᑕ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ 

ᐱᓕᕆᐊᒃᓴᐅᓂᐊᓅᖓᑎᓪᓗᒍ, ᐊᓱᐃᓪᓛᒃ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐱᕕᒃᓴᖃᓐᓂᐊᖏᑉᐸᑕ 

ᑕᒡᕗᖓᖓᔪᓄᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᔾᔨᖅᑐᕆᐊᖃᕋᔭᕐᒪᑕ ᐱᓕᕆᐊᒃᓴᖅ ᐱᔾᔪᑎᒋᓗᒍ 

ᒥᓂᔅᑕᒧᑦ ᕿᒥᕐᕈᔭᐅᖁᓗᒎ? 55 

 

ᑲᑎᒪᔩᑦ ᑖᒃᑯᓄᖓᖓᔪᓂᒃ ᐃᓱᒪᒃᓴᖅᓯᐅᕈᑎᖃᓕᓚᐅᕐᒪᑕ ᓇᓗᓇᕈᑎᓕᖕᓂᒃ ᓇᓪᓕᐊᒍᑦ, ᖃᓄᕐᓗ 

ᑭᐅᔾᔪᑎᒃᓴᓂᒃ.   

 

ᐊᐱᖁᑦ ᓴᕿᓚᐅᒻᒪᑦ ᐱᔾᔪᑎᓕᒃ ᑕᒪᒃᑯᓄᖓᖓᔪᓂᒃ ᓴᕿᕆᐊᖓᓕᕐᒪᑦ ᐱᓕᕆᐊᒃᓴᒨᖓᔫᑉ 

ᖃᓄᐃᑦᑑᓂᕆᓛᖅᑕᖓ ᐊᑐᐃᓐᓇᕈᒻᒪᒍ ᐅᑯᐊ ᓇᖕᒥᓂᓖ ᐊᒻᒪᓗ ᕿᒥᕐᕈᔭᐅᓪᓗᓂ ᓄᓇᕗᑦ ᐸᕐᓇᐃᔨᒃᑯᓐᓄᑦ 

ᐊᖁᑕᐅᔭᕆᐊᓖᑦ ᐱᖕᒪᑕ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐊᖏᕈᑎᒃᑯᑦ ᑭᕙᓪᓕᕐᒨᖓᔪᓄᑦ ᓄᓇᓕᕆᔾᔪᑎᓄᑦ 

ᑕᒪᒃᑯᓄᖓᖓᔪᓂᒃ ᐃᓚᖃᓚᐅᖏᒻᒪᑕ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ ᐊᑯᕐᖓᓐᓂ ᖃᒪᓂᖅᑐᐊᑉ ᐊᒻᒪᓗ 

ᐅᔭᕋᒃᓴᓕᕆᕕᒃᓴᐅᑉ ᓄᓇᖓᓂ. ᐊᓱᐃᓪᓛᒃ, ᐊᖁᑎᒃᓴᒨᖓᔪᑦ ᐅᔾᔨᓇᓗᐊᓚᐅᖏᒻᒪᑕ ᑐᑭᖏᑦ ᐋᕿᒃᓯᒪᔭᑦ 

ᐱᓕᕆᐊᒃᓴᒨᖓᓂᖏᑦ ᓇᓗᓇᐃᔭᖅᓯᒪᑦᓯᐊᕆᐊᓖᑦ ᐅᑯᐊ ᓄᓇᕗᑦ ᐸᕐᓇᐃᔩᑦ, ᐋᕿᒃᓱᖅᑕᒥᓂᖏᑦ 

ᐊᑑᑕᐅᔭᕆᐊᓕᒃᑎᒍᑦ ᐊᖏᕈᑎᑎᒍᑦ ᖃᓄᖅᑑᕈᑎᑦ ᐱᔾᔪᑕᐅᓕᕋᐃᑉᐸᑕ ᐊᒻᒪᓗ ᓄᓇᕗᑦ ᐊᕙᑎᓕᕆᔩᑦ 

ᐱᔭᕇᖅᓯᒪᓕᖅᑎᓪᓗᒋᑦ ᕿᒥᕐᕈᒍᑎᓂᒃ, ᐊᑑᑎᓕᖁᔨᒃᑲᓐᓂᓕᓚᐅᕐᒪᑕ ᓱᓕ ᕿᒥᕐᕈᒍᑎᒃᓴᑲᓐᓂᖏᓐᓂᒃ 

ᒥᓂᔅᑕᐅᑉ ᐊᒻᒪᓗ ᖁᑦᓯᓛᒃᑯᑦ ᐊᑑᑕᐅᑎᓪᓗᒋᑦ ᒥᓂᔅᑕᐅᑉ ᐊᖏᕆᐊᖃᓐᓂᐊᕐᒪᐅᒃ ᐅᕘᓇ Part 5-ᑯᑦ 

ᕿᒥᕐᕈᒍᑎᒃᑯᑦ. ᑕᐃᒪᖓᓂᑦ ᑕᐃᑦᓱᒪᐅᔪᒻᒪᓂᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑐᓴᖅᑎᑕᐅᓯᒪᓕᖅᑐᑦ 

ᓇᖕᒥᓂᓖᑦ ᐊᑑᑎᓂᐊᖅᑕᖏᓐᓂᒃ, ᑕᒪᒃᑯᓄᖓᖓᔪᑦ ᐱᔾᔪᑕᐅᓚᐅᖅᑎᓪᓗᒋᑦ ᐃᓗᐊᒍᑦ ᖃᓄᖅ 

ᐊᑑᑎᓂᖃᕋᔭᖅᑐᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ, ᐃᓚᒋᓕᐅᑎᓯᒪᓕᖅᑎᓪᓗᒍ ᖃᖓᓕᒫᖅ ᐊᖁᑎᒃᓴᑦ 

ᐱᓕᕆᐊᒃᓴᓅᖓᖃᑕᐅᓗᓂ ᕿᒥᕐᕈᔾᔪᑎᒃᑯᑦ. ᐊᓪᓚᒃᓯᒪᔪᑦ ᐱᔾᔪᑎᓖᑦ ᖃᖓᓕᒫᖅ ᐊᖁᑎᒃᓴᒥᒃ 

ᒫᓐᓇᐅᓚᐅᖅᑐᖅ ᓇᑦᓯᐅᔾᔭᐅᓚᐅᕐᒪᑦ ᓄᓇᕗᑦ ᐸᕐᓇᐃᔨᒃᑯᓐᓄᑦ ᐊᑑᑎᖄᕆᐊᖃᒻᒪᑕ ᐊᑑᑕᓲᑦᑎᒍᑦ 

ᐊᖏᕈᑎᒃᑯᑦ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐅᔾᔨᖅᑐᕈᑎᑎᒍᑦ. ᐊᓱᐃᓪᓛᒃ ᑕᐃᑦᓱᒪᓂ ᐅᑯᐊ ᓯᕗᓪᓕᖅᓯᐅᑏᑦ 

ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᑎᑦᓯᒍᑎᓅᖓᔪᑦ ᖃᓄᖅᑑᕈᑎᑦ ᐅᑯᐊ ᓄᓇᕗᑦᒥ ᐸᕐᓇᐃᔩᑦ ᓱᓕ 

ᓴᖀᓚᐅᖏᑦᑐᑦ ᒪᓕᒃᑕᐅᔪᒃᓴᑦ ᐊᑑᑕᐅᔪᒫᕐᓂᐊᖅᑐᑦ ᖃᓄᖅᑑᕈᑎᓅᖓᔪᑎᒍᑦ. 

 

                                                 
55 ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, ᔫᓂ 7, 2005, Volume 2, ᒪᒃᐱᒐᖅ 238, lines 22 - 25 

ᑲᑎᒪᔩᑦ ᖃᓄᖅᑑᕈᑎᖃᓕᓚᐅᕐᒪᑕ ᑭᐅᒍᑎᓂᒃ ᐊᐱᖁᑕᐅᓯᒪᔪᓂᒃ ᐃᖕᒥᓐᓄᑦ ᐊᖏᕐᓂᕋᖅᓱᑎᒃ, ᖃᖓᓕᒫᖅ 

ᐊᖁᑕᐅᔪᒃᓴᒨᖓᔪᒥᒃ ᐃᓚᒋᓕᐅᔾᔭᐅᖁᔨᓕᖅᓱᑎᒃ ᐅᕘᓇ ᐃᓚᖓᒍᑦ Part 5-ᑯᑦ ᕿᒥᕐᕈᔾᔪᑎᒃᓴᓂᒃ. 

ᐱᔾᔪᑕᐅᔪᑦ ᖃᓄᖅᑑᕈᑎᒃᓴᓅᖓᔪᑦ ᐊᒻᒪᓗ ᐱᖁᔭᖅᑎᒍᑦ ᑲᔪᓯᑎᑦᓯᔩᑦ ᒪᑯᓂᖓ ᒪᓕᒃᑕᐅᖁᔨᔪᑦ: 

 

ᓯᕗᓪᓕᖅ, ᕿᒥᕐᕈᔭᐅᒃᑲᓂᖅᐸᑕ ᐊᖁᑎᒃᓴᒨᖓᔪᑦ ᒫᓐᓇ ᓈᒻᒪᒐᔭᖏᒻᒪᑦ ᐊᒻᒪᓗ ᓴᕿᐅᒪᓂᖃᕋᔭᕐᒪᑕ 

ᐃᓚᒋᓕᐅᔾᔨᓂᕐᒥᒃ ᑖᒃᑯᓄᖓᖓᑦᓴᐃᓇᖅᑐᓂᒃ ᒪᕐᕉᓕᖓᑎᑦᓯᓕᕋᔭᕐᒪᑦ ᐊᑕᐅᓯᕐᒥᒃ ᐱᔾᔪᑕᐅᔾᔪᑎᖃᑦᑎᓪᓗᒍ 

ᐃᓱᒪᒋᓗᒋᑦ ᐱᒋᐊᕐᖓᐅᑎᒥᓃᑦ, ᐃᓚᒋᓕᐅᑎᒃᐸᑕ ᐊᒻᒪᓗ ᒪᐅᖓᑐᐃᓐᓈᕋᕐᔭᒪᑕ ᐊᑐᐃᓐᓇᐅᕖᑦ, ᑕᐃᒫᒃ 

ᓴᕿᓐᓂᖃᑐᐃᓐᓇᕆᐊᖃᒻᒪᑕ, ᐃᓱᒪᒋᓗᒋᓪᓗ ᒪᑯᐊ, ᓴᖑᑎᑕᐅᒐᔭᕐᒪᑕ ᖃᓄᖅᑑᕈᑎᖏᑦ ᐃᓚᐅᔪᑦ ᐊᓯᐊᒍᑦ 

ᓲᕐᓗ ᑐᕌᖅᑕᐅᖔᓕᕐᓗᑎᒃ ᐊᕙᑎᓕᕆᔾᔪᑎᓅᖓᔪᑦ ᕿᒥᕐᕈᔾᔪᑎᑎᒍᑦ ᐊᖁᑕᐅᕙᒃᑐᑦ.56 ᐅᑯᑎᒎᓇ ᓄᓇᕗᑦᒥ 

ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ ᐅᕘᓇ ᐃᓚᖓᒍᑦ Section 12.4.2(a)-ᑯᑦ, ᑲᑎᒪᔩᑦ ᐱᕕᒃᓴᖃᕆᐊᖃᒻᒪᑕ 

ᐅᔾᔨᖅᑐᕈᑎᒃᓴᖏᓐᓂᒃ ᐱᓕᕆᐊᒃᓴᒨᖓᔪᑦ ᑐᒃᓯᕌᒧᑦ ᕿᒥᕐᕈᔭᐅᒋᐊᖃᑦᑎᓪᓗᒋᑦ ᖃᖓᒃᑯᑦ, ᖃᓄᖅᑑᕈᑎᒃᓴᑦ, 

ᒪᑯᓄᖓᖓᒻᒪᑕ ᓴᕿᐊᔪᑦ: 

 

(i) ᐱᓕᕆᐊᒃᓴᖃᕝᕕᒃ ᓱᕐᕋᐃᓪᓚᕆᑐᐃᓐᓇᕆᐊᖃᒻᒪᑦ ᓄᓇᑐᐃᓐᓇᕐᒨᖓᔪᑦ ᐃᓱᒪᒋᓗᒋᑦ, 
ᐆᒪᔪᖅᑕᓖᑦ ᐅᕝᕙᓗᑭᐊᖅ ᐃᓄᐃᑦ ᐊᓐᓇᐅᒪᐅᑎᒋᕙᒃᑕᖏᑦ ᐊᐅᓚᒍᑎᒋᕙᒃᑕᖏᓐᓂᒃ; 

(ii) ᐱᓕᕆᐊᒃᓴᖃᕝᕕᒃ ᓱᕐᕋᐃᑐᐃᓐᓇᕆᐊᖃᕋᔭᕐᒪᑦ ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓅᖓᔪᓄᑦ 
ᐅᑭᐅᖅᑕᖅᑐᒥᐅᓄᑦ; 

(iii) ᐱᓕᕆᐊᒃᓴᖃᕝᕕᒃ ᓱᕐᕋᐃᓪᓚᕆᓐᓂᐊᕐᒪᑦ ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᕝᕕᖏᓐᓂᒃ; 
(iv)   ᐱᓕᕆᐊᒃᓴᖃᕝᕕᒃ ᒪᑯᓄᖓᖓᔪᓂᒃ ᐃᓚᖃᒻᒪᑦ ᐱᓕᕆᔾᔪᑎᓅᖓᔪᑦ ᑕᒫᖓᑦ ᐱᖏᑦᑐᑦ 

ᐋᕿᒃᓱᖅᑕᐅᓕᖅᐸᑕ ᓴᕿᐊᔭᐅᓗᑎᒃ ᓱᕐᕋᐃᒐᔭᕐᒪᑕ ᖃᐅᔨᒪᔭᐅᖏᑐᓪᓘᓐᓃᑦ. 
 

                                                 
56 ᑲᑎᒪᔩᑦ ᐅᖃᐅᓯᖏᑦ ᐃᓚᐅᔪᑦ, ᐅᑯᓂᖓ ᐃᓚᖃᖅᓱᑎᒃ ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓇᖕᒥᓂᓕᖕᓂᒃ, ᐊᐃᕙᔾᔪᑎᖏᑦ ᐱᔾᔪᑎᓖᑦ 
ᐃᖕᒥᒃᑰᓕᖓᔪᓂᒃ ᐊᕙᑎᓕᕆᔾᔪᑎᓅᖓᔪᓂᒃ ᖃᐅᔨᓴᕈᑎᓂᒃ ᐱᔾᔪᑎᖃᖅᓱᑎᒃ ᖃᖓᓕᒫᖅ ᐊᖁᑎᒃᓴᒨᖓᔪᓄᑦ. ᐃᓄᓕᕆᔨᑐᖃᒃᑯᑦ 
ᐅᖃᐅᓯᖃᕝᕕᖃᒻᒪᑕ ᒪᑯᓄᖓᖓᔪᓂᒃ,  
 
 ᐊᖁᑎᒃᓴᒨᖓᔪᒧᑦ ᑐᒃᓯᖅᑑᑎᑦ ᑎᑭᐅᑎᒃᐸᑕ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐊᖏᕈᑎᒃᑯᑦ, ᐃᓄᓕᕆᔨᑐᖃᒃᑯᑦ ᐅᖃᐅᔾᔨᖓᔭᖅᑐᑦ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᓐᓂᒃ ᑕᐃᒪᓐᓇ ᑕᒪᒃᑯᓂᖓ ᐱᔾᔪᑎᓖᑦ ᐅᔾᔨᑐᖅᑕᐅᑦᓯᐊᕆᐊᖃᓐᓂᖏᓐᓂᒃ 
ᐃᓚᒋᓕᐅᑎᓗᒋᑦ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ ᐱᔾᔪᑎᓖᑦ ᖃᐅᔨᓴᖅᑕᐅᒋᐊᖃᓐᓂᖏᓐᓂᒃ, ᐊᓱᐃᓪᓛᒃ 
ᑭᖑᓪᓕᐹᖅᓯᐅᑎᑎᒍᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᐅᔾᔨᑐᖅᑕᐅᓕᕋᔭᕐᒪᑕ ᑕᒪᒃᑯᓄᖓᖓᔪᓕᒫᑦ ᐃᓗᓕᖏᑦ 
ᐱᓕᕆᐊᒃᓴᒨᖓᔪᓕᒫᑦ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᔪᓄᑦ ᑲᑎᒪᔾᔪᑎᑦ, ᔫᓂ 7, 2005, Volume 2, ᒪᒃᐱᒐᖅ 284, lines 13 - 17: 
 
ᐃᒫᒃ ᑐᑭᓖᑦ, ᓇᖕᒥᓂᓖᑦ ᐊᐃᕙᔾᔪᑎᖏᑦ ᐃᓚᒋᓕᐅᑎᓂᐊᕐᒪᑕ ᖃᖓᓕᒫᖅ ᐊᖁᑎᒃᓴᒨᖓᔪᓄᑦ ᒫᓐᓇ ᕿᒥᕐᕈᒍᑎᓅᖓᓗᑎᒃ: 
 ᐃᒃᓴᐅᑖᖅ, ᐅᖃᐅᓯᖃᕈᒪᑐᐃᓐᓇᖅᑐᖓ ᑕᒪᒃᑯᓄᖓᖓᔪᓂᒃ ᐱᓕᕆᐊᖃᕆᐊᖃᕋᑦᑕ ᐱᓕᕆᐊᑦᑎᒍᑦ ᐊᐅᓚᖃᑦᑕᖅᑕᖏᑦ 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᔾᔪᑕᐅᔪᓅᖓᔪᑦ ᖃᖓᓕᒫᖅ ᐊᖁᑎᒃᓴᒧᑦ ᒫᓐᓇᒧᑦ ᑕᒪᒃᑯᐊ ᐋᕿᒃᓯᒪᓂᖃᒻᒪᑕ 
ᐊᔾᔨᒌᒥᒃ ᐊᑑᑕᐅᔭᕆᐊᓖᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᐃᒡᓗᐊᒍᖔᖏᑦᑐᖅ. 

 
 ᓇᓗᓇᐃᔭᐃᒍᑎᓂᐊᕐᒥᒐᑦᓯ ᖃᓄᖅ ᐃᓱᒪᒋᔭᑦᑎᒍᑦ ᒪᕐᕉᓕᖓᔪᖃᖏᒻᒪᑦ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᓇᓕᖃᖏᑦᑎᒍᑦ, 

ᐊᑕᐅᓯᐅᓕᖓᔪᒨᖓᒻᒪᑕ ᑕᒪᒃᑯᐊ. ᐊᒻᒪᓗᑦᑕᐅᖅ, ᐊᑲᐃᑦᑑᒐᔭᕐᓂᕋᐃᔪᓂᒃ ᐱᔾᔪᑎᓖᑦ, ᐃᓱᒪᒐᒪᓕ ᐅᒃᐱᕆᑦᓯᐊᖅᑐᕆᓪᓗᒍ 
ᐃᓐᓇ ᒥᓯᑕ Cavanagh ᐊᒻᒪᓗ ᐃᓄᓕᕆᔨᑐᖃᒃᑯᑦ, ᐊᑲᐅᓪᓚᕆᒐᔭᕐᒪᑕ ᑕᒪᒃᑯᓄᖓᖓᔪᑦ ᐃᖕᒥᒃᑰᓕᖓᓗᑎᒃ 
ᒪᕐᕉᓕᖓᓗᑎᒃ ᕿᒥᕐᕈᔭᐅᒃᐸᑕ ᑕᐃᒪᓐᓇ ᐊᑑᑕᐅᒃᐸᑕ….  

 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, ᔫᓂ 7, 2005, Volume 2, ᒪᒃᐱᒐᖅ 245, lines 3 - 13. 

ᑕᐃᒪᖓᓂᑦ ᖃᒃᑯᐊ ᐃᓚᐅᔪᑦ ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᕝᕕᖃᒻᒪᑕ ᖃᖓᓕᒫᖅ ᐊᖁᑎᒃᓴᒨᖓᔪᓂᒃ 

ᑕᒪᒃᑯᐊ ᓴᕿᓐᓂᖃᓪᓚᕆᓚᐅᕐᒪᑕ ᐊᒃᓱᐊᓗᒃ, ᓈᒻᒪᒃᑑᔨᒐᔭᕐᒪᓪᓕ ᕿᒥᕐᕈᒍᑎᑦ ᓇᑦᓯᐅᔾᔭᐅᒃᐸᑕ ᖃᐅᖓ 

ᓄᓇᓕᖕᓄᑦ ᕿᒥᕐᕈᓂᐊᕐᒪᒋᑦ - ᑕᒪᒃᑯᐊᑕᒡᒐ ᑕᐃᒪᓐᓇ ᐱᓕᕆᐊᕆᒐᑦᑎᒍ ᒫᓐᓇ ᐱᔾᔪᑕᐅᔾᔪᑎᑦ 

ᑕᒪᒃᑯᓄᖓᖓᔪᑦ ᐱᓕᕆᐊᒃᓴᒧᑦ. ᕿᒥᕐᕈᑲᓐᓂᕐᓂᒃ ᐊᖁᑎᒃᓴᒨᖓᔪᒥᒃ (ᐅᕝᕙᓗᑭᐊᖅ ᕿᒥᕐᕈᔭᐅᒃᐸᑦ 

ᓯᕗᓪᓕᖅᐹᒥ, ᐃᓛᖏᓛᒃ ᑭᓇᑭᐊᖅ ᐊᐃᕙᐅᑎᖃᕋᔭᖅᑐᖅ ᐱᔾᔪᑎᖃᑦᑎᓪᓗᑎᑦ ᐅᒃᐱᕆᔭᕐᓂᒃ) ᐊᓯᕈᕋᔭᕐᒪᓪᓗ 

ᑕᒪᓐᓇ ᐊᔾᔨᐅᖏᖔᖅᑐᒃᑯᑦ ᐊᑑᑕᐅᓕᕐᓗᓂ ᐊᕙᑎᓕᕆᓂᕐᒧᑦ ᖃᐅᔨᓴᕈᑎᑦ ᖃᓄᖅᑑᕈᑕᐅᕙᒃᑐᑎᒍᑦ, ᐅᑯᐊ 

ᓴᕿᐅᒪᖕᒪᑕ ᐅᕙᓂ 12.4.4 (a), (c), ᐅᕝᕙᓗᑭᐊᖅ (d), ᐊᒻᒪᓗ ᑖᒃᑯᐊ ᐊᔾᔨᐅᖏᑦᑐᑐᖂᖏᒻᒪᑕ, 

ᐱᕙᓪᓕᐊᑎᑦᓯᒍᑏᑦ ᖃᓄᖅ ᓴᕿᓐᓂᐅᒐᔭᖅᑐᓂᒃ ᐱᔾᔪᑎᓖᑦ ᑭᖑᕐᖓᒍᑦ ᐱᓕᕆᐊᒃᓴᖅ ᐃᖕᒥᒃᑰᓕᖓᓂᖃᑉᐸᑦ 

ᐊᕕᒃᑐᖅᑕᐅᓗᓂ, ᑕᒪᒃᑯᐊᓕ ᑲᑎᒪᔩᑦ ᐅᒃᐱᕆᖏᑕᖓᑦ ᐊᑑᑎᒍᓐᓇᖅᑐᕆᖏᑕᖓᑦ.57 ᐋᔩᕈᑎᖃᓛᖅᑐᒍᑦ 

ᖃᓄᐃᒻᒪᑦ ᐱᓕᕆᕕᒃᓴᒨᖓᔪᑦ ᐃᖕᒥᒃᑰᓕᖓᓕᖅᐸᑕ ᓈᒻᒪᒐᔭᖏᓐᓂᖓᓂᒃ ᐊᒻᒪᓗ ᑕᒪᒃᑯᓄᖓᖓᔪᑦ 

ᐱᖁᔭᖅᑎᒍᑦ ᓱᕐᕋᐃᒻᒪᑕ ᐃᑲᔪᖅᑐᕈᑏᑦ ᐃᓱᒪᒋᓗᒋᑦ ᓇᓗᓇᐃᕈᑕᐅᔪᖃᑦᑎᓪᓗᒍ ᐊᑑᑕᐅᔪᒪᔪᓂᒃ ᑭᖑᓪᓕᕐᒥ. 

 

ᐱᖓᓲᒻᒪᑕ ᐱᔾᔪᑕᐅᓪᓚᕆᒃᑐᑦ ᐊᕙᑎᓕᕆᔾᔪᑎᓅᖓᔪᓂᒃ ᕿᒥᕐᕈᒍᑏᑦ ᒪᓕᒐᖅᑎᒍᑦ. ᓯᕗᓪᓕᖅ, 

ᐊᕙᑎᓕᕆᔾᔪᑎᒃᑯᑦ ᖃᐅᔨᓴᕈᑏᑦ ᒪᓕᒐᑦ ᒪᑯᐊ “ᓯᕗᒧᑦ ᐅᔾᔨᖅᑐᖄᕆᑦ ᒥᓯᓚᐅᖏᓂᕐᓂ” ᒪᓕᒐᑦ, 

ᐊᑑᑕᐅᒋᐊᓖᑦ ᐊᕙᑎᓕᕆᓂᕐᒧᑦ ᕿᒥᕐᕈᒍᑎᑦ ᐊᑑᑕᐅᓲᑦ ᓯᕗᕐᖓᒍᑦ ᐱᒋᐊᖅᑐᖃᓚᐅᖏᓐᓂᖓᓂ 

ᐱᕙᓪᓕᐊᔭᒃᓴᓂᒃ. ᐊᐃᑉᐹ, ᓈᒻᒪᒃᑐᑦ ᐊᕙᑎᓕᕆᔾᔪᑎᓅᖓᔪᖓᑦ ᕿᒥᕐᕈᒍᑎᑦ ᐊᑑᑕᐅᒋᐊᓖᑦ 

ᖃᓄᖅᑑᕈᑕᐅᕙᒃᑐᑦ ᓇᓪᓕᐊᒃᑯᑐᐃᓐᓇᖅ ᐊᑐᐃᓐᓇᕆᔭᐅᔪᖃᑦᑎᓪᓗᒍ ᐊᑑᑕᐅᔪᒫᕐᓂᐊᖅᑐᓂᒃ ᑐᒃᓯᕌᒧᑦ 

ᐱᕙᓪᓕᐊᒍᑎᒃᓴᒨᖓᔪᑦ. ᐱᖓᔪᐊᑦ, ᖃᒃᑯᐊ ᓄᓇᓖᑦ ᐃᓚᐅᑎᑕᐅᖃᑦᑕᕆᐊᖃᒻᒪᑕ ᑕᒪᒃᑯᐊ ᐊᑑᑎᓂᖃᒻᒪᑕ 

ᑕᒪᒃᑯᓄᖓᖓᔪᓄᑦ ᐊᑐᐃᓐᓇᐅᒋᐊᖃᒻᒪᑕ ᐅᑯᑎᒎᓇ ᐱᖁᔭᖅᑎᒍᑦ Article 12-ᑯᑦ ᓄᓇᕗᑦᒥ 

ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ.58  

                                                 
57ᑲᑎᒪᔩᑦ ᐃᓱᒪᒋᔭᖏᑦ ᐸᓚᕈᑎᒃᓴᒫᑦ ᖁᒃᓴᓇᕐᓂᐅᓴᔪᓅᖓᔪᑦ ᐱᔾᔪᑎᓖᑦ ᐱᓕᕆᕕᒃᓴᒥᒃ ᐃᖕᒥᒃᑰᓕᖓᑎᑕᐅᒃᐸᑕ ᑐᓂᔭᐅᓂᐊᓚᐅᖅᑐᑦ 
ᑐᑭᖏᑦ ᐃᓄᓕᕆᔨᑐᖃᒃᑯᓐᓄᑦ ᐅᕙᓂ ᒪᐃ 17, 2005 ᑎᑎᖃᑦ. ᐊᑕᐅᑦᓯᑯᓪᓗ ᑲᑎᒪᔩᑦ ᐃᓱᒫᓗᒐᐃᔭᐃᒍᔾᔨᓚᐅᕐᒪᑕ 
ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᖃᓄᖅᑑᓕᓚᐅᕐᒪᑕ, ᐅᖃᖃᑎᖃᖅᓱᑎᒃ ᓄᓇᕗᑦ ᐸᕐᓇᐃᔨᒃᑯᓐᓂᒃ, 
ᑲᔪᓯᒍᑎᒋᓂᐊᖅᑕᖏᓐᓂᒃ ᓯᕗᓪᓕᖅᓯᐅᑎᑎᒍᑦ ᑲᑎᒪᓐᓇᕐᒧᑦ ᓄᐊᑕᐅᓗᑎᒃ ᖃᓄᖅ ᐃᓱᒪᒋᔭᖏᑦ ᑕᒪᐃᑕ ᐃᓚᐅᔪᓕᒫᑦ ᑕᒪᒃᑯᓄᖓᖓᔪᑦ 
ᐊᕙᑎᓕᕆᔾᔪᑏᑦ ᑐᑭᖏᓐᓅᖓᔪᓂᒃ ᐊᒻᒪᓗ ᑭᖑᓪᓕᐹᖅᓯᐅᑎᑎᒍᑦ ᓈᓚᒋᐊᖅᓯᒪᔪᖃᑦᑎᓪᓗᒍ, ᐱᔭᕇᖅᓯᒪᒋᐊᓖᑦ ᕿᒥᕐᕈᔭᒃᓴᑦ, ᒪᑯᓂᖓ 
ᐃᓚᖃᑦᑎᓪᓗᒋᑦ ᑭᖑᓪᓕᐹᖅᓯᐅᑎᓅᖓᔪᓂᒃ ᑲᑎᒪᔾᔪᑎᒃᓴᓂᒃ, ᑭᓯᒥᓕ ᑕᒪᒃᑯᐊ ᓴᕿᔾᔮᖏᒻᒪᑕ ᓄᓇᕗᑦ ᐸᕐᓇᐃᔩᑦ ᓴᖀᓕᖅᑎᓐᓇᒋᑦ 
ᐱᔪᓐᓇᕈᒻᒥᒃ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᒪᓕᒃᑕᐅᔭᕆᐊᓕᖕᓂᒃ ᐱᔾᔪᑎᓕᖕᓂᒃ ᖃᖓᓕᒫᖅ ᐊᖁᑎᒃᓴᒨᖓᔪᓂᒃ. 
58 Section 12.10.1-ᒥ ᐊᔪᕈᑎᑦ ᐱᖁᔭᖅᑎᒍᑦ ᑐᓂᓯᓂᕐᒧᑦ ᐱᔪᓐᓇᕈᒻᒥᒃ ᓚᐃᓴᓂᒃ ᐅᕝᕙᓗᑭᐊᖅ ᐊᖏᕈᑎᓂᒃ ᐱᓕᕆᐊᒃᓴᒨᖓᔪᓄᑦ 
ᑲᔪᓯᑎᑦᓯᒍᑎᖏᑦᑎᒍᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒍᑎᖏᑦᑎᒍᑦ, ᐅᕝᕙᓗᑭᐊᖅ ᕿᒥᕐᕈᔭᐅᒋᐊᖃᑦᑐᑦ, ᐱᕇᖅᓯᒪᓕᖅᐊᑕ. 
ᐅᕙᓂ Section 12.5.2 (i)-ᒥ ᐊᑑᑕᐅᔭᕆᐊᖃᒻᒪᑕ, ᓈᒻᒪᓈᖅᑐᑦ ᒪᓕᒃᑕᐅᓗᑎᒃ, ᐊᒃᑐᐊᓂᖃᑦᑐᓂᒃ ᐱᔾᔪᑎᓖᑦ ᑐᑭᖏᑦ ᐱᑕᖃᒻᒪᑕ 
ᑐᓴᒐᒃᓴᓂᒃ ᐱᔾᔪᑎᓕᖕᓂᒃ ᓇᓪᓕᐊᒃᑯᑐᐃᓐᓇᖅ ᓂᕈᐊᖅᕕᐅᓗᑎᒃ ᐊᑑᑕᐅᖔᕈᓐᓇᖅᑐᓂᒃ ᐋᕿᒃᓯᒪᒍᑎᖏᑦ ᑐᒃᓯᕌᑦ. ᑕᒪᒃᑯᓄᖓᖓᔪᑦ 
ᐅᔾᔨᑐᖅᑕᐅᔭᕆᐊᖃᒻᒪᑕ ᓇᓪᓕᐊᒃᑯᑐᐃᓐᓇᖅ ᐊᑑᑕᐅᔪᓐᓇᖅᑐᑦ ᑕᒪᒃᑯᓄᖓᖓᔪᑦᑕᐅᖅ ᖁᓚᕐᓇᖅᑐᖃᖏᒻᒪᑕ ᐊᑑᑕᐅᒐᔭᕆᐊᖏᓐᓂᒃ 
ᐱᕙᓪᓕᐊᑎᑦᓯᒍᑎᒃᓴᑦ ᑭᑭᑕᐅᒋᐊᖃᖏᑦᑐᑦ ᐊᒻᒪᓗ ᐸᓚᕈᑎᒃᓴᒫᑦ ᓱᕐᕋᐃᒐᔭᖅᑐᓄᑦ ᐅᕙᓂ (section 12.5.2(d))-ᒥ ᐊᒻᒪᓗ 
ᐋᕿᑦᓯᒪᑦᓯᐊᕆᐊᓖᑦ ᐊᑑᑎᓂᖃᕈᑎᒃᓴᖏᑦ ᐱᓕᕆᐊᒃᓴᒨᖓᔪᓄᑦ ᐅᕙᓂ (section 12.5.2(e)-ᒥ. ᐊᑐᐃᓐᓇᐅᑎᑦᓯᒍᑏᑦ 
ᓈᓚᒋᐊᖅᓯᒪᔪᖃᑦᑎᓪᓗᒍ ᓄᓇᓕᖕᓂ ᐅᑯᑎᒎᓇ (section 12.5.3) ᐊᒻᒪᓗ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᒋᖃᒻᒪᑕ 
ᓄᓇᓖᑦ ᐃᓱᒫᓗᒋᔭᖃᕝᕕᖏᓐᓂᒃ ᑕᒪᒃᑯᓄᖓᖓᔪᑦ ᖃᓄᖅᑑᕈᑕᐅᒋᓖᑦ ᕿᒥᕐᕈᒍᑏᑦ ᐱᓕᕆᐊᒃᓴᒨᖓᔪᓄᑦ ᐅᕘᓇ (section 
12.4.2(a)(iii)-ᑯᑦ ᐊᒻᒪᓗ ᖃᓄᖅᑑᕈᑎᒃᓴᑦ ᓯᕗᓪᓕᐅᑎᑕᐅᖄᕆᐊᖃᒻᒪᑕ ᐊᒻᒪᓗ ᐊᑑᑎᓂᓖᑦ ᓄᓇᓕᖕᓄᑦ ᓄᓇᕗᑦᒥᐅᓂ 
ᕿᒥᕐᕈᔭᐅᓕᖅᐸᑕ ᐱᓕᕆᐊᒃᓴᓅᖓᔪᓂᒃ ᐅᕘᓇ (section  12.5.5(c)-ᑯᑦ ᐱᔾᔪᑕᐅᓪᓚᕆᒃᑐᓅᖓᒻᒪᑕ ᐃᓚᐅᑎᕈᑎᒃᓴᖏᑦ ᓄᓇᓖᑦ.   

ᐱᓕᕆᐊᒃᓴᖃᕝᕕᒃ ᐊᕕᒃᑐᖅᐸᑦ ᐃᖕᒥᒃᑰᓕᖓᓂᖃᓪᓗᓂ ᐊᒥᓲᒻᒪᑕ ᓱᕐᕋᐅᑎᒍᓐᓇᖅᑐᑦ ᓈᒻᒪᖏᑦᑐᑦ ᐅᑯᐊ 

ᐱᖓᓱᑦ ᐱᔾᔪᑎᓪᓚᕇᑦ ᓈᒻᒪᒃᑐᑦ ᐊᕙᑎᓕᕆᓂᕐᒧᑦ ᕿᒥᕐᕈᒍᑏᑦ. ᐱᔾᔪᑎᓖᑦ ᐃᓱᒫᓗᒋᔭᖃᕝᕕᐅᓚᐅᖅᑐᑦ 

ᑐᑭᓕᐅᖅᓯᒪᔭᑦ ᐱᓕᕆᐊᒃᓴᒨᖓᔪᑦ ᑭᖑᕐᓂᖅᑕᖃᓗᐊᕐᒪᑕ ᐊᑕᖏᕆᐊᓖᑦ ᖃᓄᖅᑑᕈᑎᒃᓴᑦ ᐱᑎᓪᓗᒋᑦ 

ᓱᕐᕋᐃᑐᐃᓐᓇᕆᐊᓖᑦ ᐊᕙᑎᓕᕆᔾᔪᑎᓂᒃ, ᑮᓇᐅᔾᔭᒃᓴᐅᑎᒃᓴᓂᒃ ᒪᑭᒪᔾᔪᑎᓂᒃ, ᐃᓄᓯᕐᓅᖓᔪᑦ ᐱᓕᕆᐊᒃᓴᒥᒃ 

ᐱᔪᑦ, ᐱᓕᕆᐊᒃᓴᖅ, ᓇᒥᑐᐃᓐᓇᖅ ᓄᓇᒦᑦᑐᖅ ᐅᕝᕙᓗᑭᐊᖅ ᐊᑑᑕᐅᕕᐅᔪᒪᔪᒦᑦᑐᒥ ᖃᓄᖅ ᐱᖁᔭᓯᒪᔪᑦ 

ᐃᓱᒪᒃᓴᖅᓯᐅᕈᑎᒃᓴᑦ ᓯᕗᕐᖓᒍᑦ ᐱᓕᕆᐊᒃᓴᖃᕝᕕᒃ ᑲᔪᓯᓚᐅᖏᓐᓂᖓᓂ. ᑭᖑᕐᖓᒍᑦ ᓴᕿᐊᔪᑦ 

ᐊᕙᑎᓕᕆᔾᔪᑎᓅᖓᔪᑎᒍᑦ ᐱᓕᕆᐊᒃᓴᒥᒃ ᐱᔪᑦ ᐸᓚᕈᑕᐅᔪᓐᓇᖅᑐᓂᒃ ᐱᑕᖃᕈᓐᓇᕐᒪᑦ ᐊᑕᐅᓯᑦᓯᒃᑰᓚᔪᑦ 

ᐱᓕᕆᐊᑦ ᐱᑎᓪᓗᒋᑦ ᓱᕈᖅᑎᕆᔪᓐᓇᖅᑐᑦ ᐊᑕᖏᖅᑐᒨᖓᒻᒪᑕ ᐱᓕᕆᕕᒃᓴᒧᑦ ᑕᒪᒃᑯᐊ, ᑕᐃᒪᐃᒻᒪᑕ 

ᐱᔪᓐᓇᕈᑎᑖᖅᑎᑦᓯᓂᖅ ᑭᒃᑯᑐᐃᓐᓇᕐᓂᒃ ᐃᖕᒥᒃᑰᓕᖓᐅᖅᑐᓂᒃ ᑭᓯᐊᓂᓕ ᐃᖕᒥᒃᑰᓕᖓᐅᖅᑐᑦ ᐊᖏᕆᐊᒥ 

ᐊᔪᕐᓇᕐᒪᑕ ᐱᕙᓪᓕᐊᑎᑦᓯᔪᓄᑦ ᑲᔪᓯᒍᑎᒃᓴᑦ.  

 

ᐊᔾᔨᐸᓗᑦᓴᐃᓐᓇᖓ, ᐱᓕᕆᐊᒃᓴᒥᒃ ᐃᖕᒥᒃᑰᓕᖓᑎᑦᓯᓂᖅ ᓱᕐᕋᐃᒐᔭᕐᒪᑦ ᖃᓄᑐᐃᓐᓇᖅ ᐋᕿᒃᓯᒪᔪᓂᒃ 

ᐊᑑᑕᐅᒋᐊᖃᓐᓂᖅᐸᑕ ᐊᑐᐃᓐᓇᕆᔭᐅᔾᔪᑎᒃᓴᓂᒃ ᐃᓱᒪᒃᓴᖅᓯᐅᕈᑎᓅᖓᔪᓂᒃ ᐊᑑᑕᐅᑎᓪᓗᒋᑦ ᑲᑎᒪᔾᔪᑎᒃᑯᑦ 

ᐊᕙᑎᓕᕆᓂᕐᒧᑦ ᖃᐅᔨᓴᕈᑏᑦ. ᐱᓕᕆᐊᒃᓴᒨᖓᔪᑦ ᐅᓂᐅᖅᓯᖕᒪᑕ ᐊᑑᑕᐅᔪᒪᔪᑦ ᖃᓄᖅ ᑭᖑᕐᖓᒍᑦ 

ᓴᕿᕋᔭᖅᑐᑦ ᐊᑑᑎᓂᖃᓗᐊᖏᓂᖅᓴᐅᒐᔭᕐᒪᑕ ᓇᓕᕌᖅᑕᐅᓲᑦ ᐊᑐᐃᓐᓇᕆᔭᑎᒍᑦ ᓈᒻᒪᓂᖅᓴᑦ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ. ᐱᕙᓪᓕᐊᑎᑦᓯᒍᑎᒃᓴᓅᖓᔪᑦ ᐱᓕᕆᐊᒃᓴᒧᑦ, ᐋᕿᒃᓯᒪᑎᓪᓗᒋᑦ ᑭᓯᐊᓂ 

ᓇᓪᓕᐊᒃᑯᑐᐃᓐᓇᖅ ᐊᑑᑕᐅᔪᒫᕐᓂᐊᖅᑐᑦ ᐊᑐᐃᓐᓇᕆᔭᐅᑎᓪᓗᒋᑦ ᐃᖕᒥᒃᑯᐊᖅᑐᑦ ᐱᓕᕆᐊᒃᓴᒨᖓᔪᑦ 

ᐊᒃᓱᕈᓐᓇᕋᔭᕐᒪᑕ ᑲᔪᓯᒍᑎᒃᓴᓅᖓᔪᑦ ᐱᕙᓪᓕᐊᑎᑦᓯᒍᑎᒃᓴᓄᑦ. 

 

ᐱᓕᕆᐊᒃᓴᒥᒃ ᐃᖕᒥᒃᑰᓕᖓᑎᑦᓯᓂᖅ ᐊᕕᒃᑐᕐᓗᒍ ᐊᕝᕕᐊᑐᐃᓐᓇᕆᐊᖃᒻᒪᑦ ᖄᖓᑦ ᐃᓚᐅᔪᒪᔪᓂᒃ 

ᖃᓄᖅᑑᕈᑎᓅᖓᔪᑦ ᐱᔾᔪᑕᐅᑎᓪᓗᒋᑦ ᐱᕙᓪᓕᐊᑎᑦᓯᒍᑎᒃᓴᑦ ᓈᒻᒪᓈᕋᔭᕋᓗᐊᖅᑎᓪᓗᒋᑦ 

ᐱᕕᒃᓴᖃᕆᐊᖃᒻᒪᑕ ᐊᑑᑕᐅᔪᒪᓯᒪᒋᐊᕐᖓᓚᐅᖅᑐᑎᒍᑦ ᐃᓚᐅᖃᑕᐅᒋᐊᓖᑦ ᐃᓚᐅᒍᓐᓇᐅᑎᖃᒻᒪᑕ 

ᐅᖃᖃᑕᐅᕙᒡᓗᑎᒃ ᐅᕝᕙᓗᑭᐊᖅ ᐃᔾᔭᖑᑎᑕᐅᔫᔨᒐᔭᕐᒪᑕ ᖃᒃᑯᐊ ᐃᓚᐅᔾᔪᑎᒃᓴᖏᑦ ᐱᓕᕆᐊᒃᓴᒨᖓᔪᓄᑦ 

ᓲᖃᐃᒻᒪ ᑕᒪᕐᒥᒃ ᖃᓄᖅᑑᖃᑕᐅᔭᕆᐊᓖᑦ ᐱᑕᖃᑦᑐᖃᑦᑎᓪᓗᒍ ᓈᒻᒪᓈᖅᓯᒪᖏᑦᑐᓂᒃ ᐅᕝᕙᓗᑭᐊᖅ 

ᐅᔾᔨᖅᑐᕈᑎᒃᓴᑦ ᓴᕿᐊᔭᐅᒃᐸᑕ ᓈᒻᒪᓈᖅᓯᒪᔪᑦ ᖃᐅᖓ ᑭᒃᑯᓕᒫᑦ ᐃᓱᒫᓗᒋᔭᖃᕝᕕᖏᑦ ᐊᑑᑎᔪᒫᕐᓂᐊᖅᑐᑦ 

ᓈᒻᒪᓈᖅᑕᕐᓗᑎᒃ ᓴᕿᐊᓂᖏᑦ ᐊᑑᑕᐅᔪᑦ ᓯᓚᑖᓐᓂᒃ ᐱᔾᔪᑕᐅᑎᓪᓗᒋᑦ. ᓴᕿᐊᔪᑦ ᐱᓕᕆᐊᒃᓴᒦᖓᖅᑐᑦ 

ᑲᔪᓯᓂᖃᕆᐊᖃᑦᑎᓪᓗᒋᑦ ᐊᒻᒪᓗ ᐊᒃᓱᕈᓐᓇᓕᖅᐸᑦ ᐱᔭᕆᐊᑦᑐᕐᓗᓂ ᓄᖃᖅᑎᒐᓱᐊᕆᐊᒥᒃ. 

ᐅᔾᔨᓇᓪᓚᕆᒻᒥᔪᖅ ᐊᑑᑎᓂᓖᑦ, ᑭᓱᐃᑦ ᐊᑲᐃᓪᓕᕈᑕᐅᒐᔭᖅᑐᑦ ᐋᕿᓯᐊᖅᓯᒪᓚᖓᓚᐅᕋᓗᐊᕐᓗᑎᒃ 

ᖃᓄᖅᑑᕈᑎᒃᓴᑦ ᐊᑑᑕᐅᔪᒫᕐᓂᐊᖅᑐᒨᖓᔪᑦ ᐊᑑᑎᓂᖃᑦᑎᓪᓗᒋᑦ, ᐊᑑᑎᖔᖏᓪᓗᑎᒃ ᖃᓄᖅ ᐱᓕᕆᐊᒃᓴᓄᑦ 

ᐊᑑᑕᐅᓛᖅᑐᑦ ᖃᓄᐃᓕᖓᑎᓪᓗᒋᑦ ᓴᕿᐊᓂᐊᖅᑐᑦ, ᑕᒪᒃᑯᐊᓕ ᐃᓚᐅᔾᔪᑕᐅᔭᕆᐊᖃᑦᑐᐃᓇᐅᒻᒪᑕ 

ᖃᒃᑯᓄᖓ ᓄᓇᓕᒃᑎᒍᑦ.  

 

ᐊᑑᑎᓂᖃᓪᓚᕆᒃᑐᑦ ᖃᓄᖅ ᑎᑭᐅᑎᕕᐅᔪᒫᕐᓂᐊᖅᓯᒪᔪᑦ ᖃᓄᖅᑑᕈᑎᒃᓴᑦ ᐊᕙᑎᓕᕆᔾᔪᑎᓅᖓᔪᑦ 

ᕿᒥᕐᕈᔾᔪᑎᑦ ᐱᓕᕆᐊᒃᓴᒨᖓᔪᓂᒃ ᐱᔾᔪᑎᓖᑦ ᐅᔾᔨᑐᖅᑕᐅᓚᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖃᖅᑐᐃᕕᓕᕆᔨᒃᑯᖏᓐᓄᑦ ᖃᓄᖅᑑᕈᑕᐅᓪᓗᑎᒃ ᓄᓇᓖᑦ ᖃᒃᑯᐊ ᐃᓚᐅᔾᔪᑎᒋᒋᐊᓕᖏᑦ 

ᐅᔭᕋᒃᓴᓕᕆᓂᕐᒧᑦ ᑲᑎᒪᔨᑎᒍᑦ ᐃᑲᓂ Newfoundland-ᒥ ᐊᒻᒪᓗ Labrador-ᒥ ᐊᐃᕙᒍᑕᐅᓪᓗᓂ ᑲᓇᑕᒥ 

(ᒥᓂᔅᑕ ᐊᕙᑎᓕᕆᔨᒧᑦ). ᑭᖑᕐᖓᒍᑦ ᐃᒫᒃ ᓴᕿᓐᓂᖃᓚᐅᖅᓯᒪᔪᑦ, ᑎᑭᐅᑎᕕᐅᒍᒪᓯᒪᔪᑦ ᖃᓄᖅᑑᕈᑎᑦ 

ᐊᑖᒍᑦ ᑲᓇᑕᒥᐅᑦ ᐊᕙᑎᓕᕆᓂᕐᒧᑦ ᕿᒥᕐᕈᒍᑎᖏᑦᑎᒍᑦ ᒪᓕᒐᑦ (“CEAA-ᑯᑎᒍᑦ”) ᐱᖁᔭᖅᑎᒍᑦ 

ᐃᖃᖅᑐᐃᕕᒃᑯᑦ ᕿᒥᕐᕈᔭᐅᒍᓐᓇᓚᐅᖅᓯᒪᖕᒪᑕ ᑕᐃᑦᓱᒪᓂ ᐋᕿᒃᓱᖅᑕᐅᑐᐃᓐᓇᕋᑎᒃ ᐃᓱᐊᓄᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᕈᑎᑎᒍᑦ: 

ᐃᓱᒪᒃᑯᓕᓛᒃ ᐃᓱᒪᒐ ᐃᒡᓗᐊᒍᖔᖅ ᒪᓕᒐᓕᕆᔾᔭᖏᑦᑐᖅ ᐃᖃᖅᑐᐃᕕᒃᑯᑦ ᕿᒥᕐᕈᔾᔪᑎᑦ 
ᑎᑭᐅᑎᓯᒪᖏᑦᑐᑦ ᐱᔾᔪᑕᐅᑎᓪᓗᒋᑦ ᐅᑯᓄᖓᖓᔪᓄᑦ ᖃᓄᖅᑑᕈᑎᑦ, ᐊᑑᑕᐅᒃᐸᑕ 
ᐱᓕᕆᐊᒃᓴᖅᑎᒍᑦ ᐊᑑᑕᐅᑦᓯᐊᕐᓗᑎᒃ ᑲᔪᓯᑎᑦᓯᔨᐅᕙᒃᑐᑦ ᐊᖏᖅᑎᐅᕙᒃᑐᑎᒍᑦ, ᐅᔾᔨᑐᖅᐸᒃᑐᑦ 
ᖃᓄᖅ ᐊᑑᑕᐅᔪᒪᔪᓂᒃ ᐱᓕᕆᐊᒃᓴᒨᖓᔪᑦ ᕿᒥᕐᕈᔭᐅᒋᐊᖃᑦᑎᓪᓗᒋᑦ, ᐊᒻᒪᓗ ᓇᓪᓕᐊᒍᑦ 
ᕿᒥᕐᕈᔭᐅᓕᖅᐸᑕ ᐊᑑᑕᐅᓂᐊᖅᑐᑦ ᑲᔪᓯᑎᑦᓯᔨᓄᑦ ᑭᖑᕐᖓᒍᑦ ᐊᖏᕋᔭᕐᒪᑕ ᐅᕝᕙᓗᑭᐊᖅ 
ᕿᐱᓗᒐᔭᕐᒪᑕ. ᑕᒪᒃᑯᓄᖓᖓᔪᖅ ᖃᓄᖅᑑᕈᑦ ᐊᑑᑎᑐᐃᓐᓇᕈᓐᓇᖏᒻᒪᑦ ᐊᑑᑎᓕᖁᔭᖅᑎᒍᑦ 
ᐱᖁᔨᕗᖔᒃᑯᑦ; ᑭᓯᐊᓂ ᒪᓕᒋᐊᖃᒻᒪᑕ ᐱᖁᔭᖅᑎᒍᑦ ᐊᑑᑕᐅᔭᕆᐊᓕᖕᓂᒃ ᐊᒻᒪᓗ 
ᐊᑐᐃᓐᓇᐅᑎᑦᓯᒍᑎᓂᒃ ᐱᕙᓪᓕᐊᑎᑦᓯᒍᑎᓅᖓᔪᓂᒃ ᖃᐅᔨᓴᕈᑕᐅᓂᐊᖅᑐᓂᒃ ᑕᒪᒃᑯᓄᖓ 
ᐱᒋᐊᖄᓪᓗᑎᒃ ᐊᒻᒪᓗ, ᓴᕿᐊᔪᑦ ᑕᒪᒃᑯᓄᖓᑦ ᐱᔪᑦ, ᐃᓱᒪᒋᔭᒃᑯᓪᓕ ᖃᓄᖅᑑᕈᑎᑦ ᐱᔾᔪᑕᐅᔪᑦ 
ᐃᖃᖅᑐᐃᕕᓕᕆᔨᒃᑯᑦ ᕿᒥᕐᕈᖄᕆᐊᓕᖏᑦ. 
 
ᖃᖓᓕᒫᖅ, ᐊᑑᑎᒐᓗᐊᖅᐸᑕ ᐃᓚᖓᒎᖓᔪᑦ ᐅᕘᓇ s.15-ᑯᑦ ᐅᔾᔨᖅᑐᕈᑎᑦ ᕿᒥᕐᕈᔭᐅᓗᑎᒃ 
ᓂᐱᒥᒍᑦ ᐅᖃᖃᑎᒌᓪᓗᑎᒃ ᓵᖓᖃᑦᑕᐅᑎᓪᓗᑎᒃ ᖃᓄᖅᑑᕈᑎᖃᓪᓗᑎᒃ, ᐃᓱᒪᒋᔭᒃᑲᓕ 
ᐊᔾᔨᐅᖏᑦᑐᑦ ᐊᑑᑕᐅᑎᓪᓗᒋᑦ, ᖃᓄᖅᑑᕈᑎᓅᖓᔪᑦ ᐃᖃᖅᑐᐃᕕᒃᑯᑦ ᐅᓂᕐᓗᒍᑎᑎᒍᑦ ᖃᓄᖅᑑᕈᑦ 
ᐅᕗᖓᖓᔪᖅ ᐱᔾᔪᑕᐅᑎᓪᓗᒍ ᐆᒪ Szczecka ᐊᐃᕙᒍᑏᑦ ᐊᑑᑎᑎᓪᓗᒋᑦ ᑲᓇᑕᒥ (ᒥᓂᔅᑕ 
ᐃᖃᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᑲᓇᑕᐅᑉ ᓯᓚᑖᓂᒃ ᑎᑭᑉᐸᑦᑐᑦ), ᓴᕿᐅᒪᔪᑎᒍᑦ ᐊᑑᑕᐅᓪᓗᑎᒃ 
ᕿᒥᕐᕈᔾᔪᑎᑦ ᐅᑯᓄᖓᖓᔪᓄᑦ ᐱᔾᔪᑕᐅᔪᓄᑦ. ᑎᑭᐅᑎᕕᐅᔪᒪᓯᒪᔪᑦ ᐊᑑᑕᐅᒍᒪᓯᒪᓪᓗᑎᒃ 
ᖃᓄᖅᑑᕈᑎᑦ ᐱᔾᔪᑕᐅᓪᓚᕆᒃᓱᓂ ᖃᓄᖅ ᑐᙵᕕᐊ ᐋᕿᒃᓯᒪᓂᐊᒍᑦ ᕿᒥᕐᕈᔭᐅᑎᓪᓗᒍ 
ᐊᑑᑕᐅᓪᓗᓂ. ᐃᓱᒪᒋᔭᒃᑯᓪᓕ, ᓈᒻᒪᖕᓂᖃᒻᒪᑕ ᓱᕐᕋᐅᑎᒐᔭᖅᑐᑦ ᕿᒥᕐᕈᔾᔪᑎᓄᑦ ᐱᕙᓪᓕᐊᑎᑦᓯᒍᑏᑦ 
ᕿᒥᕐᕈᔾᔪᑎᒃᑯᑦ ᐊᑑᑕᐅᔪᓐᓇᕐᒪᑕ ᑕᒪᒃᑯᐊ ᐋᕿᒃᓯᒪᓕᖅᐸᑕ, ᐊᒻᒪᓗ ᑐᒃᓯᑐᖅᑐᖅ 
ᐅᑕᕿᒋᐊᖃᖏᒻᒪᑦ ᕿᒥᕐᕈᒍᑎᒃᓴᑦ ᐊᑑᑕᐅᖄᓕᖅᑎᓐᓇᒋᑦ ᐱᔭᕇᖅᓯᒪᓕᖅᐸᑕ ᐊᑑᑎᒍᓐᓇᖅᑐᑦ 
ᐃᖃᖅᑐᐃᕕᓕᕆᔨᒃᑯᑎᒍᑦ ᕿᒥᕐᕈᔭᐅᓗᑎᒃ ᐅᔾᔨᖅᑐᕈᑎᑦ ᐊᑖᓂ ᐃᓚᖓᓂ s. 15-ᑯᑦ ᐱᖁᔭᖅ, 
ᑎᑭᐅᑎᕕᐅᔪᒪᓯᒪᔪᑦ ᐱᓕᕆᐊᒃᓴᒨᖓᔪᑦ ᐱᔾᔪᑕᐅᑎᓪᓗᒋᑦ.59 [ᐅᓂᒃᑳᑦ ᐃᓚᒋᓕᐅᑦᑐᑦ.] 

 

                                                 
59 (1999), 29 C.E.L.R. (N.S) 117 (F.C.T.D.), ᑎᑎᕋᖅᓯᒪᔪᑦ ᐅᕙᓂ paragraphs 49 ᐊᒻᒪᓗ 50. 

ᐅᑯᐊᑎᑐᑦ ᑲᓇᑕᒥᐅᑦ ᐊᕙᑎᓕᕆᔾᔪᑎᓂᒃ ᕿᒥᕐᕈᒍᑎᑦ ᒪᓕᒐᑦ,60 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ 

ᑐᑭᓕᐅᖅᓯᒪᔪᓂᒃ ᐱᑕᖃᖏᒻᒪᑕ ᐱᕙᓪᓕᐊᑎᑦᓯᒍᑎᓅᖓᔪᓂᒃ ᑎᑭᐅᑎᕕᒃᓴᖏᓐᓅᖓᔪᓂᒃ ᐱᓕᕆᐊᒃᓴᐅᑉ. 

ᐃᒻᒪᖃᑦᑕᐅᖅ ᑲᓇᑕᒥᐅᑦ ᐊᕙᑎᓕᕆᔾᔪᑎᓂᒃ ᕿᒥᕐᕈᒍᑎᑦ ᒪᓕᒐᑦ, ᐱᓕᕆᐊᒃᓴᓕᕆᔾᔪᑎᓅᖓᔪᓄᑦ 

ᐊᖁᑕᐅᓲᑦ ᑲᔪᓯᒍᑎᒃᓴᑦ ᒪᓕᒃᑕᐅᒋᐊᖃᓲᑦ ᐃᓚᖏᓐᓅᖓᔪᑦ ᖃᐅᔨᒪᔾᔪᑎᑦ ᐊᓪᓚᒃᓯᒪᕙᒃᑐᑦ ᐋᕿᒃᑕᐅᓯᒪᓲᑦ 

ᑲᓇᑕᒥᐅᑦ ᐊᕙᑎᓕᕆᔾᔪᑎᖏᓐᓄᑦ ᖃᐅᔨᓴᕈᑎᓂᒃ ᐱᒃᑯᔾᔨᔨᓄᑦ, ᐊᑐᐃᓐᓇᐅᑎᑕᐅᓲᑦ ᓇᓪᓕᐊᒃᑯᑐᐃᓐᓇᖅ 

ᐊᑑᑎᑎᑦᓯᒍᓐᓇᖅᑐᓄᑦ ᐱᓕᕆᐊᒃᓴᓂᒃ ᐅᑯᑎᒎᓇ (ᑲᓇᑕᒥᐅᑦ ᐊᕙᑎᓕᕆᔾᔪᑎᓂᒃ ᕿᒥᕐᕈᒍᑎᑦ ᒪᓕᒐᑦ 

ᐱᓕᕆᐊᒃᓴᒨᖓᔪᓄᑦ ᑎᑭᐅᑎᕕᐅᒍᒪᓯᒪᔪᓂᒃ ᐱᓕᕆᐊᒃᓴᓕᕆᔾᔪᑎᓅᖓᔪᓄᑦ ᑲᔪᓯᑎᑦᓯᔨᓄᑦ ᒪᓕᒃᑕᐅᔪᑦ.61 

ᑲᓇᑕᐅᑉ ᒐᕙᒪᒃᑯᑎᒍᑦ ᐃᖃᖅᑐᐃᕕᓕᕆᔨᒃᑯᑎᒍᑦ ᐊᖁᑕᐅᕙᒃᑐᑦ ᐅᓐᓂᕐᓗᒍᑎᒥᓃᑦ ᐃᑲᓂ Bow Valley 

Naturalists Society ᓄᓇᒥᐅᑕᐅᖏᓐᓇᖅᑐᓅᖓᔪᓄᑦ ᑲᑐᔾᔨᖃᑎᒌᑦ ᐊᐃᕙᖃᑎᖃᖅᓱᑎᒃ ᑲᓇᑕᒥ (ᒥᓂᔅᑕ 

ᑲᓇᑕᒥᐅᑦ ᐃᑦᑕᕐᓂᑕᓕᕆᔨᒃᑯᖏᓐᓄᑦ) ᓴᕿᓐᓂᖃᓚᐅᖅᓯᒪᔪᑦ ᑕᒪᒃᑯᐊ ᐱᓕᕆᐊᒃᓴᖅᑎᒍᑦ ᑲᔪᓯᑎᑦᓯᔩᑦ 

ᐊᑑᑕᐅᔭᕆᐊᓕᒃᑎᒍᑦ ᐃᑲᔪᕐᓂᖃᔪᔪᑦ ᑕᒪᒃᑮᓐᓄᑦ ᐱᓕᕆᐊᒃᓴᓕᕆᔾᔪᑎᑦ ᒪᓕᒃᑕᐅᒋᐊᓖᑦ ᐊᒻᒪᓗ 

ᐃᖃᖅᑐᐃᕕᓕᕆᔨᒃᑯᑎᒍᑦ.62  

 

ᐱᔾᔪᑎᒋᓪᓗᒋᑦ ᖃᓄᖅ ᑎᑭᐅᑎᕕᐅᔪᒪᓯᒪᔪᑦ ᐱᓕᕆᐊᒃᓴᒧᑦ ᐊᑖᒍᑦ ᒪᓕᒃᑐᑦ ᐅᕘᓇ subsection 15(1)-ᑯᑦ 

ᑲᓇᑕᒥᐅᑦ ᐊᕙᑎᓕᕆᔩᑦ ᕿᒥᕐᕈᔾᔪᑎᖏᑦᑕ ᒪᓕᒐᖏᑦ, ᐅᑯᑎᒎᓇ ᐱᓕᕆᐊᒃᓴᖅᑎᒍᑦ ᐊᑑᑎᒍᑎᑦ 

ᒪᓕᒃᑕᐅᒋᐊᓖᑦ ᐃᒪᐃᓕᖓᒻᒪᑕ ᐅᑯᐊ ᐱᓕᕆᐊᒃᓴᖅᑎᒍᑦ ᐊᑑᑎᒍᑎᑦ ᒪᓕᒃᑕᐅᒋᐊᓖᑦ ᐋᕿᒃᓯᒪᒍᑎᒃᓴᓂᒃ 

ᕿᓂᕈᑕᐅᔪᓐᓇᕐᒪᑕ ᒪᕐᕉᓕᖓᔫᖕᓂᒃ ᐱᕙᓪᓕᐊᓂᓖᖕᓂᒃ “ᖃᓄᖅ ᐱᔾᔪᑕᐅᔪᒧᑦ ᐱᓕᕆᕕᒃᓴᒨᖓᔪᓂᒃ 

ᐊᖁᑕᐅᒍᓐᓇᖅᑐᓂᒡᓗ ᐃᓚᒍᑦᓯᖅᓯᒪᑎᓪᓗᒋᑦ” ᐆᒃᑐᕋᐅᑎᑦ, ᐊᖁᑎᖃᓪᓗᑎᒃ ᐱᕙᓪᓕᐊᑎᑦᓯᒍᑎᓂᒃ 

ᐃᓚᒋᓕᐅᑎᓯᒪᔪᓂᒃ ᖃᓄᖅᑑᕈᑎᒃᓴᓂᒃ ᒪᕐᕉᓕᖓᔪᑦ ᐱᔾᔪᑕᐅᓂᖃᑦᑎᓪᓗᒋᑦ ᐊᑑᑎᒐᔪᒃᑐᑎᒍᑦ ᐃᖕᒥᒃᑯᑦ 

ᐋᕿᒍᑕᐅᔪᓐᓇᖅᑐᑦ ᐊᒻᒪᓗ ᐊᒃᑐᐊᓂᖃᕝᕕᐅᔪᓐᓇᖅᑐᑦ ᑕᒪᒃᑯᓄᖓᖓᔪᓄᑦ. ᐱᔾᔪᑕᐅᔪᑦ ᐃᓚᖓᒎᖓᔪᑦ 

ᐅᕘᓇ subsection 15(2)-ᑯᑦ, ᐱᔪᓐᓇᕈᑕᐅᔪᓐᓇᕐᒪᑦ ᐱᓕᕆᐊᖃᑦᓯᐊᕈᑎᓄᑦ ᑲᔪᓯᒍᑕᐅᓗᑎᒃ 

ᐊᑕᐅᓯᕐᒨᖓᓕᕐᓂᐊᕐᒪᑕ ᑲᑎᖓᐅᕐᓗᑎᒃ ᐊᒥᓱᑦ ᐱᓕᕆᐊᒃᓴᒨᖓᔪᑦ ᐋᕿᒃᓱᖅᑕᐅᒃᐸᑦ ᑲᑎᖅᑐᕐᓗᒋᑦ 

                                                 
60 ᐃᑲᓂ Bow Valley Naturalists Society-ᑯᑦ (ᐃᓕᖁᓯᕐᒨᖓᔪᓂᒃ ᐱᓕᕆᐊᓖᑦ) ᐊᐃᕙᒍᑏᑦ ᑲᓇᑕᒥ (ᒥᓂᔅᑕᒧᑦ ᑭᓇᑕᒥᐅᑦ 
ᐃᑦᑕᕐᓂᑕᓕᕆᔨᒃᑯᖏᑦ), ᐅᕙᓂ [2001] 2 F.C. 461, (C.A), (ᐱᔾᔪᑎᑦ ᐅᑯᓄᖓ “Bow Valley Naturalists”], ᐅᑯᓇᓃᑦᑐᑦ 25, 
ᑲᓇᑕᒥ ᐃᖃᖅᑐᐃᕕᓕᕆᔨᒃᑯᑎᒍᑦ ᐅᓐᓂᕐᓘᑏᑦ ᐃᓱᒪᒃᓴᖅᓯᐅᕈᑏᑦ ᐊᑑᑎᑎᓪᓗᒋᑦ ᑲᓇᑕᒥᐅᑦ ᐊᕙᑎᓕᕆᔾᔪᑎᖏᑦᑎᒍᑦ ᕿᒥᕐᕈᒍᑏᑦ 
ᐱᖁᔭᖅᑎᒍᑦ ᐃᒪᐃᓕᖓᒻᒪᑕ: 

ᐱᖁᔭᖅᑎᒍᑦ ᐋᕿᒃᓯᒪᖏᒻᒪᑕ ᑐᑭᖏᑦ ᐱᕙᓪᓕᐊᑎᑦᓯᒍᑎᒃᓴᑦ ᑎᑭᐅᑎᕕᐅᒍᒪᔪᑎᒍᑦ ᐱᓕᕆᐊᒃᓴᒨᖓᔪᓄᑦ. ᐊᓪᓚᓘᓐᓃᑦ 
ᑐᑭᖏᑦ “ᑎᑭᐅᑎᕕᐅᔪᒪᔪᑦ.” ᐅᕘᓇᑦᑕᐅᖅ ᐊᑐᐃᓐᓇᖏᒻᒪᑕ ᖃᓄᑐᐃᓐᓇᖅ ᑲᔪᓯᒍᑎᒃᓴᓂᒃ ᐱᓕᕆᔾᔪᑎᓂᒃ ᑲᔪᓯᑎᑦᓯᔩᑦ 
ᐊᖏᖅᑎᑎᒍᑦ ᐅᔾᔨᖅᑐᕈᑎᑦ ᐱᓕᕆᐊᓪᓚᑖᖑᒐᔭᖅᑐᓄᑦ ᐊᒃᑐᖅᑕᐅᓗᑎᒃ ᐃᓚᒋᔭᐅᒋᖃᒻᒪᑕ ᑎᑭᐅᑎᕕᐅᔪᒪᔪᑎᒍᑦ 
ᐱᓕᕆᐊᒃᓴᒨᖓᔪᒧᑦ 

61 ᒪᓕᒋᐊᓕᖏᑦ ᐱᓕᕆᐊᒃᓴᓂᒃ ᑲᔪᓯᑎᑦᓯᔩᑦ ᐊᖏᖅᑏᑦ ᒪᓕᒃᑕᐅᖁᔭᐅᕙᒃᑐᑦ ᑲᓇᑕᒥᐅᑦ ᐊᕙᑎᓕᕿᔾᔪᑎᖏᑦᑎᒍ ᕿᒥᕐᕈᒍᑏᑦ ᒪᓕᒐᑦ, 
ᑲᓇᑕᒥ ᒐᕙᒪᒃᑯᑦ ᐊᕙᑎᓕᕆᔩᑦ ᕿᒥᕐᕈᕕᐊᓐᓂ ᑎᑎᕋᖅᕕᒃ (FEARO). 
 
62 ᐅᑯᐊ Bow Valley Naturalists Society-ᑯᑦ ᑎᑎᕋᖅᓯᒪᔪᑦ ᐅᕙᓂ paragraph 20-ᒥ. ᒪᓕᒃᑕᐅᖁᔭᐅᔪᑦ ᐃᓚᒋᓕᐅᑎᓯᒪᖏᒻᒪᑕ 
ᐊᒻᒪᓗ ᐅᖓᑖᒍᑦ “ᓵᓚᖃᓚᖓᖅᑰᖏᒻᒪᑕ ᐱᖁᔭᓕᐊᖑᓯᒪᔪᑎᒍᑦ”, ᐆᒃᑑᑎᒋᓗᒋᑦ ᒪᑯᐊ ᑕᐃᔭᖅ ᐃᒫᒃ Friends of the West 
Country Assn. v. Canada-ᒥ (ᒥᓂᔅᑕ ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ), [1998] 4 F.C. 340 (T.D.), affd. 248 N.R. 25 
(C.A.), ᑐᒃᓯᖅᑑᑦ ᕿᑲᕈᒪᔪᒧᑦ ᐅᓐᓂᕐᓘᑕᐅᔪᑦ ᐅᕘᓇ ᐱᖁᔭᖅᑎᒍᑦ SCC ᕿᐱᓗᒃᑕᒥᓃᑦ 262 N.R. 395n, ᐅᕙᓂ paragraph 77. 

ᐊᑕᐅᓯᐅᓕᖓᔪᒧᑦ ᐱᓕᕆᐊᒃᓴᒨᖓᔪᑦ ᐱᔾᔪᑎᓖᑦ ᐊᕙᑎᓕᕆᔾᔪᑎᓅᖓᔪᓄᑦ ᕿᒥᕐᕈᒍᑎᑦ, ᐱᓕᕆᐊᒃᓴᑦ 

ᑲᔪᓯᒍᑎᒋᔪᓐᓇᖅᑕᖏᓐᓄᑦ ᐊᑑᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᐅᖃᐅᓯᓕᐅᖅᓯᒪᔪᑦ ᐋᕿᒃᓯᒪᒍᑎᖏᑦᑎᒍᑦ 

ᐊᑑᑎᒐᔪᒃᑐᑎᒎᖓᑉᐸᑕ ᐊᒃᑐᐊᓂᖏᑦ, ᐊᒃᑐᐊᓂᓖᑦ ᐊᒻᒪᓗ ᖃᓂᒋᔭᖓᓃᑉᐸᑕ ᓈᒻᒪᓈᖅᑐᓂᒃ ᐊᑑᑎᓗᑎᒃ 

ᐊᑑᑎᒐᔪᒃᑐᑎᒍᑦ ᐃᓱᒪᒃᓴᖅᓯᐅᕈᑎᒃᓴᑦ.  

 

ᐊᑐᖅᓱᒋᑦ ᐅᑯᐊ ᐊᔾᔨᖏᑦ ᐆᒃᑐᕋᐅᑎᑦ, ᓇᓗᓇᕈᑕᐅᔪᖃᖏᒻᒪᑦ ᐱᔾᔪᑕᐅᔪᓂᒃ ᐱᓕᕆᐊᖏᑦᑎᒍᑦ ᑲᑎᒪᔩᑦ 

ᐅᑉᓗᒥ ᐱᔾᔪᑎᓕᖕᓅᖓᔪᓂᒃ ᐅᔭᕋᓐᓂᐊᕕᒃᓴᒨᖓᓪᓚᕆᒃᑐᒧᑦ ᐱᓕᕆᕕᒃᓴᒧᑦ, ᐊᒻᒪᓗ ᐊᖁᑎᒃᓴᖅ 

ᐃᓚᒋᔭᐅᒻᒪᑦ ᐱᓕᕆᐊᒃᓴᒨᖓᔪᓄᑦ ᑕᒪᒃᑯᐊ ᖁᓚᕐᓇᖏᑦᑐᑦ ᐊᒃᑐᐊᓂᖃᕝᕕᖏᓐᓅᖓᔪᑦ ᐊᒻᒪᓗ 

ᐃᑯᖓᖓᒻᒪᑕ ᐅᔭᕋᒃᓴᓕᕆᕕᒃᓴᒧᑦ. ᑕᒪᒃᑯᐊ ᓇᖕᒥᓂᓖᑦ ᓇᖕᒥᓂᕐᒥᒍᑦ ᑲᒪᒋᒋᐊᖃᒻᒪᒋᑦ: “ᐊᖁᑎᒃᓵᖅ 

ᐊᒃᑐᐊᓂᖃᓐᓂᐊᖅᐹ ᓴᕿᐅᒪᔪᒃᑯᑦ ᐊᒻᒪᓗ ᐃᖕᒥᒃᑯᐊᖓᔪᓐᓇᖏᓪᓛᖅ ᐅᔭᕋᒃᓴᓕᕆᕕᒃᓴᒨᖓᓂᖓ? 

ᓇᓗᓇᖏᔾᔪᑎᖃᑉᐳᖅ ᐊᓱᐃᓪᓛᒃ. ᖃᒪᓂᖅᑐᐊᒨᖓᓛᕐᒪᑦ ᑎᑭᐅᑎᓯᒪᓗᓂ ᐅᔭᕋᒃᓴᓕᕆᕕᒃᓴᐅᑉ ᓄᓇᖓᓄᑦ 

ᐊᒻᒪᓗ ᐊᓯᐊᓅᖏᑦᑐᖅ.”63  ᐃᑲᔪᕐᓂᖃᓐᓂᐊᖅᑐᖅ ᑲᑎᒪᔩᑦ ᖃᓄᖅᑑᕈᑎᖓᓅᖓᔪᓂᒃ ᑎᑭᐅᑎᕕᐅᔪᒪᔪᑦ 

ᑕᒪᒃᑯᓄᖓᖓᔪᑦ ᐊᖁᑎᓕᐊᖑᔪᒪᔪᒨᖓᔪᖅ ᐅᔭᕋᒃᓴᓕᕆᕕᒃᓴᒨᖓᑎᓪᓗᒍ ᑲᔪᓯᓂᖃᕈᓐᓇᖅᑐᑦ 

ᐊᑑᑎᓂᖃᕈᓐᓇᖅᑐᑦ ᐊᕙᑎᓕᕆᓂᕐᒧᑦ ᕿᒥᕐᕈᒍᑎᑦ ᐱᓕᕆᐊᒃᓴᒨᖓᔪᑦ ᐊᔾᔨᒌᖕᓂᖃᒻᒪᑕ ᐋᕿᒃᓯᒪᒍᑎᒃᓴᑦ 

ᐊᑑᑎᒍᒫᕐᓂᐊᖅᓯᒪᔭᖏᓐᓅᖓᑎᓪᓗᒋᑦ ᒪᓕᒃᑐᑦ ᐅᑯᑎᒎᓇ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᓂᒃ.  

  

ᐊᐃᑉᐹ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐋᖀᓯᒪᓕᕇᒻᒪᑕ ‘ᐊᑑᑕᐅᔪᒪᓯᒪᔪᓂᒃ’ ᖃᖓᓕᒫᖅ ᐊᖁᑎᒃᓴᒧᑦ. 

ᑕᒪᒃᑯᓄᖓᖓᔪᑦ ᐃᓗᓕᖏᑦ ᐃᓚᒋᔭᐅᒻᒪᑕ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᑦ ᒪᓕᒃᑕᐅᒋᐊᓖᑦ 

ᐅᖃᐅᓯᓕᐅᖅᓯᒪᔪᑎᒍᑦ ᐅᑯᑎᒎᓇ 4.11.6, ᐊᒻᒪᓗ 4.10.1.7. ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 

ᐋᖀᓚᐅᕐᒪᑕ ᑎᑎᕋᕆᐊᖓᖅᓯᒪᔪᑎᒍᑦ ᐊᑑᑕᐅᔪᒃᓴᓂᒃ ᐅᑯᓄᖓᖓᔪᓂᒃ ᐊᑕᖏᖅᑎᓪᓗᒋᑦ ᐱᔾᔪᑎᑦ, 

ᑕᒪᒃᑯᓄᖓᖓᔪᑦ ᓇᓗᓇᕈᑎᖃᑲᐃᓐᓇᓚᐅᕐᒪᑕ ᓇᖕᒥᓂᓖᑦ ᖃᓄᖅᑑᕈᑎᖏᑦᑎᒎᖓᔪᑦ ᐱᓕᕆᐊᒃᓴᒥᒃ 

ᑐᒃᓯᕋᐅᑎᖏᑦ.64  ᐃᒪᐃᓕᖓᔫᔨᓚᐅᕋᓗᐊᖅᑎᓪᓗᒋᑦ ᓇᖕᒥᓂᓖᑦ ᐅᓂᐅᖅᓯᔫᔨᓪᓗᑎᒃ ᐊᓯᐊᒍᑦ 

ᐊᑑᑕᐅᔪᒃᓴᓂᒃ ᐅᑭᐅᒥ ᐊᖁᑎᒃᓴᒥᒃ, ᑲᑎᒪᔩᑦ ᑕᒡᕙᓴᐃᓐᓇᖅ ᐃᓱᒪᒃᓴᖅᓯᐅᕋᓱᓚᐅᖏᒻᒪᑕ ᐊᒻᒪᓗ 

ᑎᑭᐅᑎᕕᐅᔪᒪᔪᓂᒃ ᐱᓕᕆᐊᒃᓴᓂᒃ, ᐊᒃᑐᐊᔪᓂᒃ ᓄᓇᒥᐅᑕᑦ ᐃᓱᒪᒋᓪᓗᒋᑦ, ᐅᓂᐅᖅᓯᓚᐅᕐᒪᑕ.65  

ᐃᒪᐃᒻᒪᑕ, ᑕᒪᒃᑯᐊ ᒥᓂᔅᑕᐅᑉ ᐅᔾᔨᕆᓚᖓᓚᐅᖏᑕᖏᑦ ᕿᒥᕐᕈᓕᕈᓂᒋᑦ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᐋᕿᒋᐊᕐᖓᖅᓯᒪᔭᖏᑦᑎᒍᑦ ᐱᔾᔪᑎᓖᑦ ᐅᕘᓇ ᐃᓚᖓᒍᑦ Part 5-ᑯᑦ ᕿᒥᕐᕈᒍᑎᒃ ᖃᖓᓕᒫᖅ 

ᐊᖁᑎᒃᓴᒨᖓᔪᑦ ᐃᓚᒋᓕᐅᑎᓯᒪᓗᑎᒃ ᓈᒻᒪᓚᐅᕐᒪᑦ ᐱᓕᕆᐊᒃᓴᒧᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 

                                                 
63 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ June 7, 2005, Volume 2, ᒪᒃᐱᒐᖅ 259, lines 1 - 4.  
64 ᑕᑯᓗᒋᑦ ᐊᐳᖅᑎᕐᓈᖅᑐᒥ ᐱᓕᕆᕕᒃᓴᐅᑉ ᖃᓄᐃᑦᑑᓂᖓᓂᒃ ᐅᓂᒃᑳᑦ ᑐᓴᒐᒃᓴᑦ, ᒪᒃᐱᒐᖅ ii ᓇᐃᓈᖅᓯᒪᔪᑦ ᑐᓴᒐᒃᓴᑦ ᐅᕙᓂᓗ 
section 2.8, pg 2-22. 
65 ᐊᑕᐅᓯᖅ ᐱᔾᔪᑎᒋᓚᐅᖅᓯᒪᔭᖓᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ, ᓇᓗᓇᐃᔭᖅᓯᒪᔭᑦ ᑐᑭᖏᑦ ᐅᕘᓇ section 12.2.5 
ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᓴᐳᔾᔨᒍᑏᑦ ᓄᓇᒥᐅᑕᓂᒃ ᓱᕐᕋᒃᓯᒪᖏᑦᑐᓂᒃ ᓄᓇᕗᑦ ᓄᓇᖓᓂ.   



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 

ᒫᓐᓇ ᐅᒃᐱᕈᓱᓕᖅᑐᑦ ᐊᑑᑎᔪᓐᓇᖅᑐᑦ ᑲᔪᓯᒍᑎᒃᓴᓂᒃ ᐊᒻᒪᓗ ᐊᑑᑕᐅᔭᕆᐊᓕᖕᓂᒃ ᐃᓚᖓᒎᖓᔪᓂᒃ 

ᓄᓇᒥᐅᑕᓅᖓᔪᓄᑦ ᐱᖁᔭᖅᔪᐊᖅᑎᒍᑦ ᐱᔪᓐᓇᕈᑎᑦ ᐃᓚᖃᒻᒪᑕ ᐅᑯᓄᖓᖓᔪᓂᒃ ᐃᓚᖓᓄᑦ Part 5-ᑯᑦ 

ᕿᒥᕐᕈᒍᑎᑦ. ᑕᒻᒪᕐᓂᕋᓗᐊᕈᑦᑕ ᑖᒃᑯᓄᖓᖓᔪᓄᑦ, ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᓂᒃᑯᑦ, 

ᑲᑎᒪᔩᑦ ᐊᐱᕆᓚᐅᕐᒪᑕ ᑕᒪᐃᓐᓂᒃ ᐃᓚᐅᔪᓕᒫᓂᒃ ᑕᒪᒃᑯᐊ ᓇᓕᖃᖏᑦ ᓴᕿᐅᒪᖕᒪᑕ ᐊᓪᓚᒃᓯᒪᔪᑎᒍᑦ 

ᓇᓗᓇᕈᑕᐅᔪᖃᑉᐸᑦ ᐅᖃᐅᓯᒃᓴᖃᕝᕕᒃᑎᒍᑦ ᐱᔾᔪᑎᓕᖕᒥᒃ ᖃᖓᓕᒫᖅ ᐊᖁᑎᒃᓴᒨᖓᔪᒥᒃ 

ᕿᒥᕐᕈᔭᐅᔾᔪᑎᒃᓴᖓᓂᒃ ᐊᒻᒪᓗ ᐃᓱᒪᒋᔭᑦ ᓈᒻᒪᓴᖏᑦᑐᓂᒃ ᐱᔪᑦ ᓴᕿᓚᐅᕐᒪᑕ.66 ᐊᓱᐃᓪᓛᒃ, 

ᕿᒥᕐᕈᔭᐅᒋᐊᖃᓚᖓᓚᐅᕐᒪᑦ ᖃᖓᓕᒫᖅ ᐊᖁᑎᒃᓴᖅ (ᐅᕝᕙᓗᑭᐊᖅ ᕿᒥᕐᕈᔭᐅᒃᑲᓂᕐᓗᓂ), ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦ ᐊᐱᖁᑎᖃᓚᐅᕐᒪᑕ ᐆᒥᖓ ᓯᕗᓪᓕᖅᓯᐅᑎᒃᑯᑦ ᑲᑎᒪᑎᓪᓗᒋᑦ ᓈᓚᒋᐊᖅᓯᒪᔪᓂᒃ 

ᐊᒻᒪᓗ ᐃᓚᐅᔪᓕᒫᓂᒃ ᐊᖏᓚᐅᖅᑐᑦ ᑕᒪᕐᒥᒃ ᓈᒻᒪᓈᕐᓂᖅᓴᐅᒐᔭᕐᒪᑦ ᐃᓚᒋᓕᐅᑎᒃᐸᑦ ᖃᖓᓕᒫᖅ 

ᐊᖁᑎᒃᓴᑦ ᒫᓐᓇ ᕿᒥᕐᕈᔭᐅᔪᔪᑦ. ᐱᖁᔭᖅᒍᑦ ᐱᓕᕆᔾᔪᑎᑦ ᖃᓄᖅᑑᕈᑕᐅᒃᑲᓐᓂᕆᐊᓕᑦ ᒪᓕᒃᑎᓪᓗᒋᑦ 

ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ ᐅᕘᓇ ᐃᓚᒍᑕᖓᒎᖓᔪᑎᒍᑦ section 12.4.4(b)-ᑯᑦ: 

ᖃᖓᓕᒫᖅ ᐊᖁᑎᒃᓴᖅ ᕿᒥᕐᕈᔭᐅᓛᕐᒪᑦ, ᓈᒻᒪᓯᒃᐸᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐋᖀᓯᒪᓕᖅᐸᑕ 

ᐃᓱᒪᒃᓴᖅᓯᐅᕈᑎᒥᒍᑦ, ᑕᒪᒃᑯᐊ ᐊᑐᐃᓐᓇᐅᓕᖅᑐᑦ.  

 

ᐊᒃᑐᐊᓂᓖᑦ ᐅᑯᓄᖓᖓᔪᓄᑦ, ᐊᓱᐃᓪᓛᒃ ᒥᓂᔅᑕ ᐅᒃᐱᕈᓱᒃᐸᑦ ᐊᑑᑕᐅᔭᕆᐊᓕᖕᓂᒃ ᒪᓕᒃᑐᓂᒃ ᐅᑯᑎᒎᓇ 

ᐃᓚᒋᓕᐅᑎᓯᒪᔪᓃᑦᑐᓂᒃ section 12.5.1-ᑯᑦ ᐃᓚᒋᓕᐅᑎᓛᕐᒪᑕ ᐱᔾᔪᑕᐅᔪᑦ ᐊᖁᑎᒃᓴᒨᖓᔪᑦ ᓄᓇᕗᑦ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒐᒃᓴᖏᑦ, ᑲᑎᒪᔩᑦ ᐊᐱᕆᔭᖓᑦ ᒥᓂᔅᑕ, ᐊᖁᑎᖃᖅᓱᑎᒃ ᐅᕘᓇ 

ᖃᓄᖅᑑᕈᑎᓂᒃ, ᑭᐅᔭᐅᒍᒪᓪᓗᑎᒃ ᑎᓕᓯᒍᑎᒥᒍᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᓐᓂᒃ. ᓯᕗᕐᖓᖑᑦ 

ᐅᑎᖅᑎᓚᐅᖏᓐᓂᖏᓐᓂ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ, ᑲᑎᒪᔩᑦ ᐅᒃᐱᕈᓱᒃᑐᑦ ᓈᒻᒪᖕᒪᑕ 

ᒥᓂᔅᑕᐅᑉ ᕿᒥᕐᕈᑉᐸᒋᑦ ᐊᑕᖏᖅᑐᑦ ᑐᑭᓕᐅᖅᓯᒪᔪᑦ ᑖᒃᑯᐊ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᒫᓐᓇ 

ᐱᔾᔪᑎᒋᓂᐊᖅᑕᖏᑦ ᑭᖑᓪᓕᐹᖅᓯᐅᑎᓅᖓᔪᒃᓴᑦ ᐊᕙᑎᓕᕆᔾᔪᑎᓅᖓᔪᑦ ᐊᑑᑕᐅᔭᕆᐊᓖᑦ ᐱᓗᐊᕐᑐᒥᒃ 

ᐊᖁᑎᒃᓴᒨᖓᔪᓅᖓᔪᑦ. 

                                                 
66 ᑲᑎᔩᑦ ᐊᐱᕆᔪᑦ ᒪᑯᓄᖓᖓᔪᓂᒃ ᐃᓚᐅᔪᓄᑦ:  

…ᐱᔭᕇᖅᑐᕆᐊᖃᒻᒪᑕ ᐊᒥᓱᐊᓗᐃᑦ ᐅᔾᔨᑐᖅᑕᐅᑦᓯᐊᕆᐊᓖᑦ ᐊᒻᒪᓗ ᐊᐃᕙᒍᑎᑎᒍᑦ ᑭᓯᐊᓂ ᐊᑑᑕᐅᓗᑎᒃ, ᑭᓯᐊᓂᓗ 
ᖃᐃᖁᔭᐅᓯᒪᑎᓪᓗᒋᑦ ᑭᒃᑯᓕᒫᑦ ᐱᔾᔪᑕᐅᔪᖃᑦᑎᓪᓗᒍ ᐅᑯᓄᖓᖓᔪᓄᑦ ᖃᓄᑐᐃᓐᓇᖅ ᐃᓱᒪᒋᔭᒥᓐᓂᒃ 
ᐅᖃᐅᓯᒃᓴᖃᕝᕕᖕᒥᒍᑦ ᓇᓪᓕᐊᒃᑯᑐᐃᓐᓇᖅ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᕿᒥᕐᕈᑲᓐᓂᕆᐊᖃᕋᓗᐊᖅᐸᑕ 
ᑕᒪᐃᓐᓅᖓᔪᓂᒃ ᖃᖓᓕᒫᖅ ᐊᕐᕌᒍᓗᒃᑖᖅ ᐊᖁᑎᒃᓴᒨᖓᔪᑦ ᐃᖕᒥᒃᑰᓕᖓᔭᐅᑎᓪᓗᒋᑦ ᐅᔾᔨᑐᖅᑕᐅᓗᑎᒃ ᐅᑉᓗᒥ ᒫᓐᓇ, 
ᑭᒃᑯᑐᐃᓐᓇᐃᑦ ᐃᓚᐅᔪᑦ ᐅᑯᓄᖓᖓᔪᓄᑦ ᐱᕙᓪᓕᐊᑎᑦᓯᒍᑎᓅᖓᔪᓄᑦ, ᒫᓐᓇ ᐅᕙᓃᖃᑕᐅᔪᑦ ᐅᒃᐱᕈᓱᒻᒪᑕ ᓴᕿᖅᑐᖃᑉᐸᑦ 
ᓇᓗᓇᕈᑕᐅᔪᓂᒃ ᖃᓄᑐᐃᓐᓇᖅ ᐊᔾᔨᐅᖏᑦᑐᖅᑕᖃᓕᖅᐸᑦ ᒫᓐᓇ ᐊᑑᑕᐅᔪᒫᕐᓂᐊᖅᓯᒪᔪᑦ ᑕᒡᕙᐅᒐᓗᐊᖅᑎᓪᓗᒋᑦ 
ᓵᑦᑎᓃᑦᑐᑦ ᐅᑉᓗᒥ, ᐱᔪᓐᓇᕈᑕᐅᑎᑕᖏᑦᑎᒍᑦ ᒥᓂᔅᑕᐅᑉ ᐊᔪᖏᔾᔪᑎᖏᑦᑎᒍᑦ ᐅᑉᓗᒦ? 

 
ᑐᓴᓚᐅᕋᒪ ᓴᐳᔾᔨᔨᒥᒃ ᐃᒫᒃ ᐅᖃᑦᑎᓪᓗᒍ, ᐱᑕᖃᖏᓐᓂᕋᐃᓪᓗᓂ ᐃᒫᒃ ᐋᒡᖔᖅᓱᓂ ᖃᐅᔨᓚᐅᖏᓐᓂᕋᖅᓱᓂ ᐃᓘᓐᓇᑎᒃ 
ᐅᒃᐱᕈᓱᒃᑐᖃᒻᒪᖔᖅ ᑕᒪᒃᑯᐊ ᓈᒻᒪᓈᕐᓂᐊᕋᓗᐊᕐᒪᖔᑕ ᑭᖑᕐᖓᒍᑦ, ᑭᓯᒥᓕ ᐊᑐᐃᓐᓇᐅᑎᑦᓯᒋᐅᖃᖂᕋᑦᑕ 
ᓇᓪᓕᐊᓐᓂᑐᐃᓐᓇᖅ ᐃᓚᐅᔪᓂᒃ ᐅᖃᖁᔨᓪᓗᑕ ᓵᑦᑎᓐᓄᑦ ᖃᐃᓗᑎᒃ ᐅᒃᐱᕈᓱᒃᑯᑎᒃ ᐋᕿᒃᓯᒪᒋᖃᓚᐅᕋᓗᐊᕐᓂᖓᓂᒃ 
ᐊᔾᔨᒋᖏᑕᒐᒍᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑐᒃᓯᕋᖅᑕᖏᑦᑎᒍᑦ ᐃᒪᐃᓕᔪᖃᕈᒪᒃᐸᑦ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 7, 2005, Volume 2, ᒪᒃᐱᒐᑦ 265-266, lines 10- 25: 

ᑭᖑᓪᓕᖅᐹᖅ, ᐊᑕᐅᓯᖅ ᓴᕿᓚᕿᓚᐅᖅᑐᒥᒃ ᐱᔾᔪᑎᓕᒃ ᐊᑭᕋᖅᑐᖅᑐᑦ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᓐᓂᒃ ᓄᖑᐊᓂ ᐱᔭᕇᒻᒪᑕ ᐱᔾᔪᑎᓕᖕᒥᒃ ᖃᖓᓕᒫᖅ ᐊᖁᑎᒃᓴᒥᒃ ᒫᓐᓇᓕ ᑖᒃᑯᐊ ᐃᓚᖓᒎᖓᔪᑦ 

Part 5-ᑯᑦ ᕿᒥᕐᕈᒍᑎᒃᑯᑦ, ᐋᕿᒃᓯᒪᓐᓂᕐᒪᒋᑦ ᓄᓇᕗᑦ ᐸᕐᓇᐃᔩᑦ (ᐱᔪᓐᓇᐅᑎᖃᓪᓚᕆᒃᑐᑦ ᓴᖏᔾᔪᑎᓂᒃ 

ᐱᔪᓐᓇᐅᑎᓂᒃ ᓲᖃᐃᒻᒪ ᓄᓇᓕᕆᔾᔪᑎᑕᓕᒃ ᐊᖏᖅᑕᐅᓯᒪᔪᒥᒃ ᑭᕙᓪᓕᕐᒨᖓᔪᒥᒃ) ᓱᓕᓗ ᐋᖀᓯᒪᒐᑎᒃ 

ᐊᑑᑕᐅᔪᒫᕐᓂᐊᖅᓯᒪᖃᑦᑕᖅᑐᑎᒍᑦ ᐊᖏᕈᑎᒃᑯᑦ ᖃᓄᖅᑑᕈᑎᓂᒃ ᐊᖁᒻᒨᖓᔪᓂᒃ. ᑕᒪᒃᑯᐊᖏᓛᒃ 

ᐊᑲᐃᔾᔪᑎᖃᔾᔭᖏᑦᑐᑦ ᒪᓕᒐᖅᑎᒍᑦ, ᑭᓯᒥᓕ, ᓲᖃᐃᒻᒪ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᔾᔨᖅᑐᖅᓯᒪᔪᑦ 

ᑕᒪᒃᑯᓄᖓᖓᔪᓂᒃ ᐱᔾᔪᑎᖃᖅᓱᑎᒃ ᓄᓇᕗᑦ ᐸᕐᓇᐃᔨᖏᓐᓂᒃ ᐊᒻᒪᓗ ᑲᑎᒪᔨᖁᑎᕗᑦ ᐅᖃᖅᓯᒪᖕᒪᑕ 

ᑎᑎᖃᑎᒍᑦ ᐃᓄᓕᕆᔨᑐᖃᒃᑯᓐᓄᑦ ᐊᐅᓚᑦᓯᒐᔭᖏᓐᓂᕋᖅᓱᑕ ᑭᖑᓪᓕᐹᖅᓯᐅᑎᒃᓴᓂᒃ ᓈᓚᒋᐊᖅᓯᒪᓐᓇᖅ 

ᐊᑑᑎᑎᓪᓗᒍ ᐅᕝᕙᓗᑭᐊᖅ ᐃᓱᓕᑎᑕᐅᓂᐊᖏᑦᑐᑦ ᐊᕙᑎᓕᕆᔾᔪᑎᓅᖓᔪᑦ ᒪᓕᒐᖅᑎᒍᑦ ᑭᓯᐊᓂ ᓄᓇᕗᑦ 

ᐸᕐᓇᐃᔩᑦ ᐱᔾᔪᑎᖏᑦ ᒪᑯᓄᖓᖓᔪᑦ ᐊᑑᑕᐅᔭᕆᐊᓕᒃᑎᒍᑦ ᐊᖏᕈᑎᑎᒍᑦ ᖃᓄᖅᑑᕈᑎᑦ - ᐃᓱᒪᒋᓪᓗᒋᑦ 

ᖃᓄᖅᑑᕈᑎᑦ ᓈᒻᒪᓈᕈᑕᐅᓚᕿᓚᖓᒻᒪᑕ ᓇᖕᒥᓂᓖᑦ.67 ᐊᑑᑕᐅᓂᖏᑉᐸᑕ ᓈᒻᒪᓈᕈᔾᔭᐅᓚᖓᓚᐅᖏᑦᑐᑦ 

ᐊᑑᑎᑎᓐᓇᒋᑦ ᐊᑑᑕᐅᔪᒫᕐᓂᐊᖅᓯᒪᔪᑦ ᐊᖏᕈᑎᑦ ᖃᓄᖅᑑᕈᑎᓅᖓᔪᑦ, ᐅᕝᕙᓗᑭᐊᖅ ᓇᖕᒥᓂᓖᑦ 

ᐅᖃᓚᐅᕐᒪᑕ, ᓈᒻᒪᓈᑐᐃᓐᓇᓚᖓᓕᕆᐊᖏᓐᓂᒃ ᐅᓐᓂᕐᓘᑎᒃᑯᑦ ᒥᓂᔅᑕᒧᑦ ᑲᔪᓯᑎᑕᐅᑐᐃᓐᓇᖁᓪᓗᒋᑦ, 

ᐱᔾᔪᑎᑦ ᑕᐃᒪᖓᓕᒫᖅ ᐊᖁᑎᒃᓴᒨᖓᔪᑦ ᐱᔾᔪᑕᐅᓂᐊᖏᑦᑐᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 

ᑭᖑᓪᓕᐹᖅᓯᐅᑎᒃᑯᑦ ᑲᑎᒪᑎᑦᓯᓕᖅᐸᑕ ᓈᓚᒋᐊᖅᓯᒪᔪᖃᑦᑎᓪᓗᒍ. 

 

ᐱᔾᔪᑕᐅᔪᓅᖓᔪᑦ ᖃᐅᔨᓴᕈᑎᑦ: ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔩᑦ ᐅᒃᐱᕈᓱᒻᒪᑕ ᐃᓚᒋᓕᐅᑎᓂᐊᖅᑐᓂᒃ 

ᖃᖓᓕᒫᖅ ᐊᖁᑎᒃᓴᒥᒃ ᐱᔾᔪᑎᓕᖕᒥᒃ ᐱᔭᕆᐊᑐᔪᒨᖓᔪᑦ ᑐᓴᒐᒃᓴᑦ ᐊᑑᑕᐅᓂᐊᕐᓂᖏᓐᓂᒃ. ᑕᒪᒃᑯᐊ 

ᐊᑑᑎᓂᖃᓐᓂᐊᖅᑐᑦ ᑕᒪᒃᑮᓐᓄᖓᔪᓂᒃ ᓱᕐᕋᐅᑎᒐᔭᖅᑐᓂᒃ ᓱᕐᖃᒃᓯᒪᖏᑦᑐᒥ ᐆᒻᒪᕐᒥ ᓄᓇᒥ ᑐᓴᒐᒃᓴᑦ 

ᑭᖑᕐᓃᑦ ᐱᖕᒪᑕ ᐊᒻᒪᓗ ᓱᕐᕋᐅᑎᒐᔭᕐᒪᑕ ᑕᒪᒃᑯᓄᖓᖓᔪᑦ ᑭᖑᕐᓂᐅᒃᐸᑕ ᖃᐅᔨᓴᕈᑎᒃᓴᓅᖓᔪᓂᒃ 

ᐱᔾᔪᑎᓖᑦ ᓱᕐᕋᐃᒐᔭᖅᑐᒥᒃ ᐱᔪᑦ ᐊᖁᑎᒃᓴᒃ ᓴᓇᔭᐅᓕᖅᐸᑦ ᐊᒻᒪᓗ ᐅᖓᑖᓅᖓᒍᑕᐅᒐᔭᕐᒪᑕ ᐱᖁᔭᖅᑎᒍᑦ 

ᓯᓚᒥ ᐊᐅᓚᑦᓯᒍᑎᑦ ᓱᕐᕋᒍᑕᐅᒐᔭᖅᑐᑦ ᐊᐅᓚᑕᑦ ᐊᖁᒻᒨᖓᔪᑦ ᓄᓇᓕᖓᓐᓂ ᖃᒪᓂᖅᑐᐊᑉ. ᑕᒪᒃᑯᐊ 

ᐃᒃᐱᓇᕐᒪᑕ ᐃᓄᓯᕐᓅᖓᔪᑦ ᐃᓱᒫᓗᒋᔭᖃᕝᕖᑦ ᐊᕙᒻᒨᖓᔪᑦ. ᑕᒪᒃᑯᐊ ᐱᔾᔪᑕᐅᓂᐊᖅᑐᑦ ᐅᓂᒃᑳᖑᒻᒪᑕ 

ᖃᓄᐃᑦᑑᓛᕐᓂᖏᑦ ᑲᑎᒪᔨᓄᑦ ᐃᓚᒋᓕᐅᑎᓯᒪᓂᐊᕐᒪᑕᓕᒎᖅ ᐅᓂᒃᑳᖏᓐᓅᖓᔪᓄᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ: 

                                                 
67 ᑲᑎᒪᔩᑦ ᐅᕙᓂ May 17, 2005 ᑎᑎᖃᑦ ᑐᕌᖅᑐᑦ ᐃᓄᓕᕆᔨᑐᖃᒃᑯᓐᓄᑦ ᐃᓱᒫᓗᒐᐃᕈᑎᖏᑦ ᐃᓄᓕᕆᔨᑐᖃᒃᑯᑦ ᐅᑯᐊ ᓄᓇᕗᑦ 
ᐊᕙᑎᓕᕆᔩᑦ ᑲᑎᒪᔨᖏᑦ ᖃᓄᖅᑑᖅᓯᒪᖕᒪᑕ, ᐅᖃᖃᑎᖃᕈᒪᓪᓗᑎᒃ ᓄᓇᕗᑦ ᐸᕐᓇᐃᔨᒃᑯᓐᓂᒃ, ᑲᔪᓯᒍᑎᒃᓴᖏᓐᓂᒃ ᓯᕗᓪᓕᖅᓯᐅᑎᑦ 
ᑲᑎᒪᔾᔪᑎᒃᓴᓂᒃ ᓄᐊᑦᓯᓗᑎᒃ ᖃᓄᖅ ᐃᓱᒪᒋᓂᒃ ᑕᒪᐃᑕ ᐃᓚᐅᔪᓕᒫᑦ ᐱᔾᔪᑎᓕᖕᓂᒃ ᑕᒪᐃᓐᓂᒃ ᐱᔾᔪᑕᐅᔪᓄᑦ ᐊᕙᑎᓕᕆᔾᔪᑎᑦ 
ᑐᑭᖏᑦᑎᒍᑦ ᐊᒻᒪᓗ ᑭᖑᓪᓕᐹᖅᓯᐅᑎᑎᒍᑦ ᑲᑎᒪᔾᔪᑎᒃᓴᓅᖓᔪᑦ, ᐱᔭᕇᖅᓯᒪᒋᐊᖃᒻᒪᑕ ᕿᒥᕐᕈᔭᒃᓴᑦ ᐱᕙᓪᓕᐊᒍᑎᒃᓴᖏᑦ, 
ᐃᓚᖃᑦᑎᓪᓗᒋᑦ ᑭᖑᓕᐹᒃᑯᑦ ᓈᓚᒋᐊᖅᓯᒪᔾᔪᑎᒃᓴᓅᖓᔪᓄᑦ, ᑭᓯᒥᓕ ᑕᒪᒃᑯᐊ ᐊᑑᑎᓇᔭᕐᒪᑕ ᓄᓇᕗᑦ ᐸᕐᓇᐃᔩᑦ ᑐᓂᓯᓯᒪᓕᖅᐸᑕ 
ᑲᔪᓯᒍᑎᒃᓴᓂᒃ ᒪᓕᒃᑕᐅᖃᑦᑕᕆᐊᓕᒃᑎᒍᑦ ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᐱᔾᔪᑕᐅᑎᓪᓗᒋᑦ ᖃᖓᓕᒫᖅ ᐊᖁᑎᓕᕆᔾᔪᑎᒃᓴᒨᖓᔪᑦ. 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

39

ᐊᓯᕈᖅᑎᓂᐊᕐᒪᑕ ᐱᔪᑦ ᐅᑭᐅᒥ ᐊᖁᑎᒃᑯᑦ ᐅᓯᔭᐅᕙᒃᑐᑦ ᖃᖓᓕᒫᖅ ᐊᖁᑎᒃᓴᖅ ᓴᓇᓯᒪᓕᖅᐸᑦ 
ᓄᑖᖑᑦᓯᐊᓕᕋᔭᕐᒪᑕ ᐱᖁᓯᑦ ᐱᓕᕆᐊᒃᓴᒨᖓᔪᑦ. ᐅᑯᐊ Cumberland-ᑯᑦ ᐊᑐᐃᓐᓇᐅᑎᑦᓯᔪᑦ 
ᐊᔾᔨᒌᖏᑦᑐᓂᒃ ᓱᕐᕋᐃᑐᐃᓐᓇᕆᐊᓕᖕᓂᒃ ᐊᒻᒪᓗ ᐊᖁᑎᒃᓴᒨᖓᔪᓂᒃ ᓇᐅᒃᑯᑦ ᐊᒻᒪᓗ 
ᓱᕐᕋᐃᔪᓐᓇᖅᑐᓂᒃ ᐃᑳᕆᐊᑦ ᐊᖁᑎᒃᑯᑦ. ᕿᒥᕐᕈᒍᑎᖏᑦ ᐅᔾᔨᖅᑐᕈᑕᐅᓚᐅᖅᑐᑦ ᐊᖁᑎᒃᓴᒃᑯᑦ 
ᑰᖃᒻᒪᑦ ᐃᑳᖅᕕᐅᖃᑦᑕᕋᔭᖅᑐᓂᒃ 34-ᓂᒃ ᑰᒃᑯᑦ ᐃᑳᖅᕕᐅᓗᑎᒃ, ᑕᓪᓕᒪᑦ ᐱᑕᖃᕆᐊᖃᕋᔭᖅᑐᑦ 
ᐃᑳᖅᕕᖕᓂᒃ ᐊᒻᒪᓗ ᖃᐅᔨᓴᖅᑕᐅᓯᒪᖏᒻᒥᔪᑦ ᐊᕙᑎᓅᖓᔪᑦ; ᐃᑳᖅᕕᒋᓲᖏᑦ ᑕᓪᓕᒪᑦ ᑐᒃᑐᐃᑦ 
ᐃᖕᒥᑯᐊᖅᑐᑦ ᐱᓱᓕᕋᐃᒻᒪᑕ ᐃᑳᖅᓱᑎᒃ ᐊᖁᑎᖃᓲᑦ; ᒪᕐᕉᓐᓂᒃ ᐱᑕᖃᕆᐊᖃᒻᒪᑦ ᑎᑭᐅᑎᓗᒋᑦ 
ᓯᑕᒪᓄᑦ ᐃᑎᖅᓴᓕᐊᒃᓴᑦ ᓴᓇᔭᐅᓗᑎᒃ ᑕᒪᒃᑯᐊ ᐃᑰᑕᖅᑕᐅᒋᐊᖃᕋᔭᖅᑐᑦ ᐊᒻᒪᓗ ᖄᖅᑎᑕᐅᓗᑎᒃ; 
ᐊᑑᑎᒋᐊᖃᕋᔭᖅᑐᑦ ᒥᒃᓴᐅᓴᒃᑐᓂᒃ 4 million tonnes-ᓂᒃ ᓄᓇᓕᕆᓗᑎᒃ ᐋᕿᒃᓱᕋᒃᓴᓂᒃ; 
ᓱᕈᖅᑎᖅᑕᐅᓂᐊᖅᑐᖅ ᐃᒪᐃᓪᓗᐊᖅᑐᖅ 150 hectares ᐊᖏᓂᓕᒃ ᓄᓇᒥ, ᐊᒻᒪᓗ 
ᐅᖃᕋᑖᓚᐅᕐᒪᑦ ᑕᐃᓐᓇ Craig (ᑭᒡᒐᑐᖅᑐᑦ ᓇᖕᒥᓂᓕᖕᓂᒃ) ᐅᖃᐅᓯᖃᓚᐅᕐᒪᑦ ᒫᓐᓇ 
ᐃᓯᖅᕕᒃᓴᐅᖃᑦᑕᕋᔭᖅᑐᓂᒃ ᐃᓗᕋᓛᓂᒃ ᐋᖀᓯᒪᓛᖅᑐᑦ 10 ᑲᓛᒦᑕᓂᒃ ᐅᖓᓯᒌᓐᓂᒃ ᐊᑯᕐᖓᒍᑦ. 
 
ᕿᒥᕐᕈᔪᑦ ᐃᓱᒪᓚᐅᕐᒪᑕ ᓱᕐᕋᐃᑐᐃᓐᓇᕆᐊᓕᖕᓂᒃ ᐃᖃᓗᖕᓂᒃ ᐊᒻᒪᓗ ᐃᖃᓗᓕᖕᓂᒃ, ᑐᒃᑐᓂᒃ, 
ᐱᕈᖅᕕᐅᕙᒃᑐᓂᒡᓗ ᓄᓇᒥ, ᐊᒃᑐᐊᓂᓕᖕᓂᒃ ᐃᓄᓯᕐᓅᖓᔪᓄᑦ ᑮᓇᐅᔾᔭᒃᓴᐅᑎᒃᓴᓄᑦ ᒪᑭᒪᔾᔪᑎᓄᑦ 
ᑕᒪᒃᑯᐊ ᓱᕐᕋᒃᑕᐅᒍᓐᓇᕐᒪᑕ ᑕᒡᕙᖓᑦ ᐱᔪᓂᒃ ᖃᖓᓕᒫᖅ ᐊᖁᑎᒃᓴᒥᒃ ᐊᑲᐅᓈᕋᔭᖅᑐᑦ ᑕᓯᕐᓄᑦ 
ᐊᖁᑕᐅᕙᒃᑐᑦ, ᓱᕐᕋᐃᑐᐃᓐᓇᕆᐊᖃᓐᓂᖓᓂᒡᓗ ᐃᖃᓗᖏᓐᓂᒃ ᑖᒪᓂ. 
 
…ᕿᒥᕐᕈᔪᑦ ᐅᒃᐱᕈᓱᒃᑐᑦ ᐊᖁᑎᑐᐃᓐᓇᕐᒨᖓᓂᐊᖅᑐᓂᒃ, ᐱᔭᕇᖅᓯᒪᔭᐅᑦᓯᐊᕆᐊᓖᑦ ᐊᖁᒻᒥᒃ 
ᐱᔾᔪᑎᓖᑦ ᖃᐅᔨᓴᕈᑎᑎᒍᑦ ᐱᓗᐊᖅᑐᒥᒃ ᑭᖑᕐᓃᑦ ᐅᑯᓇᓃᑦᑐᑦ ᑎᑎᕋᕆᐊᖓᖅᓯᒪᔭᓂᒃ 
ᐊᕙᑎᓕᕆᔾᔪᑎᑦ ᑐᑭᖏᓐᓂ.68  

 

ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ ᒪᑭᒪᔾᔪᑎᒃᓴᓄᑦ ᐊᒃᑐᐊᔪᑦ ᐱᓗᐊᖅᑐᒥᒃ ᐃᓱᒫᓗᒋᔭᖃᕝᕕᖏᑦ ᑲᑎᒪᔩᑦ 

ᐊᖁᒻᒥᒃ ᐱᔾᔪᑎᓖᑦ. ᒪᑯᓂᖓ ᐃᓚᖃᑦᑎᓪᓗᒋᑦ ᐃᓄᓯᕆᔭᓅᖓᔪᑦ ᐊᑦᑕᓈᕿᑦᑕᐃᓕᒍᑎᓂᒃ,69 ᐊᒻᒪᓗ 

ᐱᔾᔪᑎᓖᑦ ᐊᒃᑐᐊᔪᑦ ᓇᖕᒥᓂᓖᑦ ᐋᕿᒃᓱᖅᓯᒪᕙᒌᖅᑕᖏᑦ ᐸᕐᓇᓯᒪᓗᒋᑦ ᐲᔭᐃᔾᔪᑎᒃᓴᒫᑦ ᐊᖁᒻᒥᒃ ᓄᖑᐊᓂ 

ᐃᓱᓕᑉᐸᑦ ᐱᓕᕆᕕᒃ.70  

                                                 
68 ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᑦ 173-174, lines 1-1. 
ᐅᑯᓄᖓᖓᒐᔪᑦ ᓱᕐᕋᐃᑐᐃᓐᓇᕆᐊᓖᑦ ᐊᒃᑐᐃᒍᑎᒃ ᐃᖃᓗᓕᖏᓐᓂᒃ ᑕᒪᒃᑮᓐᓄᖓᔪᓄᑦ ᐋᕿᒃᑕᐅᓂᐊᖅᑐᑦ ᐊᒻᒪᓗ ᐊᖁᑎᒃᓴᒨᖓᔪᑦ 
ᖃᖓᓕᒫᖅ ᑕᒪᒃᑯᓄᖓᖓᔪᑦᑕᐅᖅ ᐅᖃᐅᓯᕆᓚᐅᕐᒪᒋᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐃᒫᒃ:  

ᐃᒪᒃᑯᑦ ᐃᑳᖅᑯᐅᕙᖕᓂᐊᖅᑐᑦ ᓴᓇᔭᐅᓯᒪᓂᖏᑦ ᖃᖓᓕᒫᖅ ᐊᖁᑎᒃᓴᒨᖓᔪᑦ ᐊᒻᒪᓗ ᐅᕗᖓᖓᔪᑦ Turn Lake-ᒥ 
ᐃᑳᕆᐊᑦ ᓱᓕ ᑕᒪᒃᑯᓄᖓᖓᔪᑦ ᐅᔾᔨᑐᖅᑕᐅᒋᐊᖃᒻᒪᑕ ᖃᓄᖅ ᓱᕐᕋᐃᒐᔭᕐᓂᖏᑦ ᐃᖃᓗᖕᓂᒃ, ᐃᖃᓗᓕᖕᓂᓪᓗ. ᐅᑯᐊ 
Cumberland-ᑯᑦ ᐊᑐᕐᒪᑕ ᐃᖃᓪᓕᐊᕆᐊᖃᓐᓇᖏᑦᑐᓂᒃ ᐱᖁᔭᖅᑎᒍᑦ ᐊᐅᓚᑦᓯᓕᖅᐊᑕ ᑭᓯᒥᓕ ᑕᒪᒃᑯᓄᖓᖓᔪᑦ 
ᕿᒥᕐᕈᔭᐅᔭᕆᐊᖃᒻᒪᑕ ᓱᕐᕋᐃᑐᐃᓐᓇᕆᐊᓖᑦ ᐃᖃᓪᓕᐊᓂᖅᓴᐅᔪᖃᖃᑦᑕᓕᖅᐸᑦ ᐊᑐᐃᓐᓇᕆᔭᐅᓕᖅᐸᑦ ᐊᖁᑦ ᖃᖓᓕᒫᖅ. 

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᖅ 199, lines 17-22. 
69 ᖃᒪᓂᖅᑐᐊᕐᒥᐅᖅ ᐅᓇ Barb Mueller ᐊᐱᕆᓚᐅᖅᑐᖅ ᓇᖕᒥᓂᓕᖕᓂᒃ ᐊᖁᒻᒨᖓᔪᒧᑦ ᐊᑦᑕᓈᕿᑦᑕᐃᓕᒍᑎᒃᓴᖏᓐᓂᒃ:  

ᑭᓇᓕ ᑲᒪᖃᑦᑕᓛᕐᒪᑦ ᐱᓕᕆᐊᒥᒍᑦ ᐊᑦᑕᓈᕿᑦᑕᐃᓕᒍᑎᒃᓴᓅᖓᔪᓂᒃ ᐊᖁᒻᒨᖓᔪᒧᑦ? ᑭᓇᓕ ᕿᓂᕆᐊᕋᔭᕐᒪᑦ ᐃᓄᖕᓂᒃ 
ᐊᓯᐅᓯᒪᔪᓂᒃ ᐅᕝᕙᓗᑭᐊᖅ ᐊᔪᓕᖅᓯᒪᔪᓂᒃ ᐱᖅᓯᑎᓪᓗᒍ ᐊᖁᑎᒃᑰᓪᓗᑎᒃ? ᑕᒪᒃᑯᐊ ᐱᓪᓚᕆᓐᓂᖏᑦ ᐃᒃᐱᓇᕐᒪᑕ.  

  
 ᐃᓚᐃᖃᑦᑕᖅᓯᒪᒐᑦᑕ ᐊᓯᐅᔪᓂᒃ - ᐊᒥᓱᐊᓗᐃᑦ ᑐᖁᕋᖅᓯᒪᔪᑦ. ᑐᖁᔪᖃᖃᑦᑕᖅᓯᒪᔪᖅ ᓄᓇᓕᖕᓂ ᓲᖃᐃᒻᒪ ᑭᑐᐃᓐᓇᐃᑦ 

ᐊᓯᐅᒪᓲᑦ ᓄᓇᑐᐃᓐᓇᕐᒥ, ᐊᒻᑕᑦᑕᐅᖅ ᐃᓱᒪᖕᒥᒐᒪ ᑕᐃᒪᓐᓇᓴᓐᓇᖅ ᐅᖁᒻᒨᖓᔪᑦ ᑕᐃᒪᐃᒐᔭᕐᒥᔪᑦ - ᐊᑭᕋᖅᑐᔭᖏᑕᒃᑲ 
ᓲᖃᐃᒻᒪ ᓄᓇᓯᐅᕈᓐᓇᓕᕋᔭᕋᒪ ᐊᖁᑎᒃᑯᑦ ᐃᒫᒃ ᐅᖓᓯᖕᓂᓕᖕᒧᑦ 100 kilometres ᐊᒻᒪᓗ ᐊᓯᖏᓐᓂᒃ ᑕᑯᖃᑦᑕᕐᓗᖓ. 
ᑭᓯᒥᓕ ᑕᒪᒃᑯᓄᖓᖓᔪᑦ ᐊᑦᑕᓇᑦᑕᐃᓕᒍᑏᑦ ᐊᖁᒻᒨᖓᔪᒧᑦ ᐃᒃᐱᓇᓪᓚᕆᒃᑐᑦ ᓲᖃᐃᒻᒪ ᐊᒃᓱᐊᓗᒃ ᓈᒪᒐᔭᖏᑦᑐᖅ 
ᑭᓇᑐᐃᓐᓇᕐᒥᒃ ᑐᖁᔪᖃᑉᐸᑦ ᓄᓇᓯᐅᒻᒦᑦᑐᒥᒃ ᐅᕝᕙᓗᑭᐊᖅ ᐃᐱᔪᖃᓐᓂᖅᐸᑦ ᓄᓇᓯᐅᒻᒥ ᓂᐅᖅᓯᓐᓂᕈᓂ ᐳᔪᖓᓂᒃ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᖅ 141, lines 15-26 
70 ᐱᔾᔪᑕᐅᓪᓚᒃᑐᑦ ᖃᖓᓕᒫᖅ ᐊᖁᑎᒃᓴᒨᖓᔪᑦ ᓴᕿᐊᓚᐅᖅᑐᑦ ᐱᔾᔪᑕᐅᒻᒪᑕ ᑕᒪᒃᑯᐊ ᐅᓂᖅᑐᑦ ᓴᕿᐊᔭᑦ. ᐅᓇ Tara Fesyk, 
ᐱᕙᓪᓕᐊᔪᓕᕆᔨ ᕼᒻᒪᓚᒃᑯᖏᓐᓄᑦ ᖃᒪᓂᖅᑐᐊᒥᐅᑦ ᐃᒫᒃ ᓴᖀᓚᐅᖅᑐᖅ:   



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   

5.3.4.2 ᑐᓴᒐᒃᓴᑦ ᑭᖑᕐᓃᑦ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᓅᖓᔪᑦ 

 
ᐱᔾᔪᑎᓖᑦ ᐊᑑᑕᐅᔭᕆᐊᓕᖕᓂᒃ ᐋᕿᒃᓱᖅᑕᐅᓗᑎᒃ ᐱᔾᔪᑕᐅᓪᓚᕆᒃᑐᑦ ᐃᓚᒍᑕᖓᓅᖓᔪᑦ ᐅᕘᓇ 6-ᒥ 

ᐊᑖᓃᑦᑐᑦ ᐅᑯᐊ ᐊᒻᒪᓗ ᐊᕙᑎᓕᕆᔾᔪᑎᓅᖓᔪᑎᒍᑦ ᒪᓕᒃᑕᐅᔪᒃᓴᒫᑦ ᐅᖃᐅᓯᓕᐅᖅᓯᒪᔪᑦ ᐊᑑᑕᐅᖁᔭᑦ, 

ᑲᑎᒪᔩᑦ ᐅᒃᐱᕈᓱᒃᑐᑦ ᓇᖕᒥᓂᓖᑦ ᐋᖀᓛᖅᑐᕆᓪᓗᒋᑦ ᐊᕿᒋᐊᖅᑕᐅᒋᐊᓕᖕᓂᒃ ᐃᓘᓐᓇᐸᓗᖏᓐᓂᒃ 

ᐃᓱᒫᓗᒋᔭᖃᕝᕕᖕᓂᒃ ᐃᓚᐅᔪᑦ ᒪᓕᒋᐊᖃᒻᒪᑕ ᓇᖕᒥᓂᓖᑦ ᐊᑑᑎᒋᐊᓕᖕᒥᒍᑦ ᒪᓕᒡᓗᒋᑦ ᐊᑑᑕᐅᔭᕆᐊᓖᑦ 

ᐊᖏᕈᑎᑎᒍᑦ ᑐᓂᔭᐅᓯᒪᔪᑎᒍᑦ71 ᐊᒻᒪᓗ ᐋᕿᒃᓱᐃᓗᑎᒃ 107-ᓂᒃ ᐱᔾᔪᑕᐅᔪᓂᒃ ᐋᕿᒃᓯᒪᔪᑦ ᐊᑑᑕᐅᖁᔭᑦ 

ᐅᑯᓄᖓ Cumberland Resources Limited-ᑯᓐᓄᑦ ᐊᑑᑎᑎᓪᓗᒋᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ 

                                                                                                                                                 
ᖃᓄᑐᐃᓐᓇᑦᓯᐊᖅ ᐱᔾᔪᑕᐅᔪᖃᒻᒪᑕ ᐊᔾᔨᒌᖏᑦᑑᓂᒃ ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᓅᖓᔪᓂᒃ ᑭᓯᒥᓕ 
ᐱᑕᖃᖏᒻᒪᑦ ᐱᔾᔪᑎᒋᓪᓚᕆᒃᑕᖏᓐᓂᒃ ᓄᓇᓕᑦ ᐱᓕᕆᐊᒃᓴᒨᖓᔪᒧᑦ, ᐱᓕᕆᒋᐅᖅᓴᐅᑎᒃᓴᑦ ᐱᒋᐊᕈᑎᒃᓴᖏᑦ, 
ᐋᕿᒃᓯᒪᒍᑎᒃᓴᑦ ᓇᑉᐸᖅᑎᖅᑕᐅᓕᖅᐸᑦ ᐱᕙᓪᓕᐊᑎᑦᓯᕕᒃ ᐊᒻᒪᓗ ᐊᓯᖏᓐᓂᒃ ᐱᔾᔪᑎᓖᑦ ᖃᓄᑐᐃᓐᓇᖅ. 

  
ᐊᕙᑎᓕᕆᔾᔪᑎᓅᖓᔪᑦ ᑕᒪᐃᑕ ᐱᓕᕆᐊᕆᒻᒪᒋᑦ ᐊᓯᖏᑦᑕ ᐃᓚᐅᔪᓕᒫᑦ, ᕼᒻᒪᓚᒃᑯᑦ ᐃᓱᒫᓗᒋᓛᖓᑦ ᓄᓇᓕᕗᑦ.  

  
ᐅᖃᐅᓯᖃᕈᒻᒪᖕᒥᔪᐊ ᐊᑕᐅᓯᕐᒥᒃ ᐱᔾᔪᑎᓕᖕᒥᒃ ᖃᖓᓕᒫᖅ ᐊᖁᑎᒃᓴᒧᑦ. ᐅᑯᐊ Cumberland-ᑯᑦ ᐅᖃᒻᒪᑕ 
ᐱᓕᕆᐊᒃᓴᓕᕆᔾᔪᑎᑦ ᐋᔩᕈᑕᐅᑎᓪᓗᒋᑦ ᑲᑎᒪᑎᓪᓗᒋᑦ ᐱᓇᓱᐊᕈᓯᕆᓚᐅᖅᑕᑎᓐᓂ ᕼᒻᒪᓚᒃᑯᑦ ᐱᔪᒻᒪᓪᓚᕆᒻᒪᑕ ᐆᒥᖓ 
ᐊᖁᑎᒃᓴᒥᒃ. ᑕᒪᓐᓇ ᓱᓕᔪᖅ, ᑕᒪᒃᑯᓄᖓᖓᔪᑦ ᐃᑲᔪᖅᑐᓪᓚᕆᒃᑕᕗᑦ. ᑭᓯᒥᓕ ᐱᓇᓱᐊᕈᓯᒋᓚᐅᖅᑕᑎᓂᑦᑕᐅᖅ, ᐅᑯᐊ 
Cumberland-ᑯᑦ ᐅᖃᓚᐅᕐᒪᑕ ᐸᕐᓇᐃᓂᕋᖅᓱᑎᒃ ᐲᔭᖅᑕᐅᒍᑎᒃᓴᖓᓂᒃ ᐊᖁᑎᒃᓴᐅᑉ ᐅᔭᕋᒃᓴᓕᕆᕕᒃ ᒪᑐᒃᐸᑦ. 
 
ᖃᓄᕐᓕ ᑕᒪᓐᓇ ᐃᑲᔪᕐᓂᖃᓐᓂᐊᕐᒪᑦ ᓄᓇᓕᒃᑎᒍᑦᑲ ᐊᖁᑎᒃᓴᖅ ᓴᖀᓂᐊᖅᑐᖅ ᐊᒥᓱᐊᓗᖕᓂᒃ ᐱᕙᓪᓕᐊᔭᐅᓂᐊᖅᑐᓂᒃ 
ᐅᕙᑦᑎᓐᓄᑦ ᐊᑑᑎᓂᖃᕈᓐᓇᖅᑐᓂᒃ, ᒪᑯᐊ ᐆᒃᑑᑎᒋᓗᒋᑦ, ᐳᓛᖅᑐᓕᕆᓂᕐᒨᖓᔪᑦ ᐱᕚᓪᓕᖅᕕᐅᒐᔭᖅᑐᑦ, ᑭᓯᒥᓕ ᐊᖁᑦ 
ᐲᔭᖅᑕᐅᓂᐊᖅᐸᑦ ᑭᖑᕐᖓᒍᑦ ᐊᕐᕌᒍᐃᑦ ᓯᑕᒪᐅᔪᖅᑐᑦ ᑎᑭᓪᓗᑎᒃ ᖁᓕᓄᑦ, ᖃᓄᕐᓕ ᑕᒪᓐᓇ ᐅᕙᑦᑎᓐᓄᑦ 
ᐊᑑᑎᓂᖃᓐᓂᐊᕐᒪᑦ ᐊᑯᓂ ᐊᑑᑎᓂᖃᕈᒫᕐᓂᐊᖅᑐᓅᖓᔪᓄᑦ? ᑕᒪᓐᓇ ᐆᒃᑑᑎᑐᐃᓐᓇᕋ ᐸᕐᓇᑕᓄᖓᔪᑦ ᐋᔩᕈᑕᐅᔭᕆᐊᓖᑦ 
ᕼᒻᒪᓚᒃᑯᑎᒍᑦ ᐊᑑᑎᓂᖃᕈᓐᓇᕐᓂᐊᕐᒪᑕ ᑕᒡᕙᖓᑦ ᐱᔪᓂᒃ ᐊᑯᓂ ᐊᑑᑕᐅᔪᒫᕐᓂᐊᖅᑐᓅᖓᔪᓄᑦ ᐋᕿᒃᓯᒪᓕᖅᐸᑕ 
ᐱᕙᓪᓕᐊᔭᑦ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᑦ 220-221, lines 3-10. 
 
ᑭᐅᓗᒋᑦ ᐊᐱᖁᑎᑦ ᖃᒪᓂᖅᑐᐊᒥᐅᓄᑦ ᐅᓇ ᓴᐃᒨᓐ ᑐᑯᒥ, ᐅᖃᐅᓯᒃᓴᖃᕝᕕᖕᒥᒍᑦ ᐃᒫᒃ ᐅᖃᑦᑐᖅ ᐊᖁᑦ ᐊᑑᑎᓂᖃᕋᔭᖅᑐᖅ 
ᐊᖑᒐᓱᒃᑎᓄᑦ ᐊᐅᔭᒃᑯᑦ, ᓇᖕᒥᓂᓖᑦ ᓇᓗᓇᐃᕆᖃᐅᒻᒪᑦ ᓇᓗᓇᕈᑕᐅᔪᓅᖓᔪᓂᒃ ᐸᕐᓇᑕᒥᓐᓄᑦ ᐊᖁᑎᒃᓴᒨᖓᔪᒧᑦ ᓄᖑᐊᓂ 
ᐱᓕᕆᕕᒃᓴᐅᑉ: 

ᐊᐃᑉᐹ ᐊᐱᖁᑦ ᐱᔾᔪᑎᓕᒃ ᐊᖁᒻᒥᒃ, ᑐᓵᖃᐅᒻᒥᒐᑦᑕ ᖃᓄᑐᐃᓐᓇᖅ ᑭᒃᑐᐃᓐᓇᕐᓄᑦ ᑎᒍᒥᐊᖃᑕᐅᔪᓄᑦ, ᖃᐅᔨᒪᒐᑦᑕᓗ 
ᐊᒥᓱᐊᓗᖕᓂᒃ ᐊᑑᑎᓂᖃᕝᕕᖃᕈᒪᔪᓂᒃ ᐆᒧᖓ ᐊᖁᒻᒧᑦ ᐊᑑᑕᐅᒐᔭᖅᑐᓂᒃ, ᐊᒥᓱᐊᓗᖕᓄᑦ ᐊᑑᑎᓂᖃᕋᔭᖅᑐᖅ. ᓂᕆᐅᒃᑐᒍᑦ 
ᑕᒪᒃᑯᓄᖓᖓᔪᑦ ᐋᔩᕈᑕᐅᓗᑎᒃ ᑕᒪᒃᑯᓂᖓ ᐱᔾᔪᑎᓖᑦ ᐋᕿᒃᑕᐅᔪᓐᓇᖅᑐᑦ, ᑭᖑᕐᖓᒍᓪᓕ ᖃᓄᐃᓕᔭᐅᓂᐊᖅᐸ ᐊᖁᑦ, 
ᑭᐊᓪᓕ ᐊᑐᖃᑦᑕᓛᕐᒪᒍ, ᑕᒪᒃᑯᐊᖏᓛᒃ ᓱᓕ ᐋᔩᕈᑕᐅᔭᕆᐊᖃᒻᒪᑕ ᑭᒃᑯᑐᐃᓐᓇᕐᓄᑦ ᑎᒍᒥᐊᖃᑕᐅᔪᓄᑦ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 7, 2005, Volume 2, ᒪᒃᐱᒐᖅ 327, lines 1 - 7: 
 
ᖃᓄᑎᒋ ᐊᑑᑎᓂᖃᕝᕕᒋᒐᔭᖅᑕᖓ ᐊᖁᑎᐅᑉ ᑕᒪᒃᑯᐊᑦᑕᐅᖅ ᐅᔾᔨᑐᖅᑕᐅᔭᕆᐊᖃᒻᒪᑕ ᖃᓄᖅᑑᕈᑕᐅᓗᑎᒃ. ᑕᑯᓗᒋᑦ: 
ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᖅ 217 - 218, lines 21 - 5. 
71 ᓇᖕᒥᓂᓖᑦ ᓴᖀᖃᐅᒻᒪᑕ ᒪᕐᕉᓐᓂᒃ ᒪᓕᒐᖅᑎᒍᑦ ᐊᑑᑕᐅᖄᕆᐊᖃᓲᓂᒃ ᐊᖏᕈᑎᑎᒍᑦ ᑐᓂᔭᐅᔪᔪᓂᒃ ᓄᓇᕗᑦ ᐊᕙᑎᓕᕆᔩᑦ 
ᑲᑎᒪᔨᖏᓐᓄᑦ ᐅᕙᓂThe April 4, 2005 ᐅᕙᓂᓗ April 30, 2005. ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᓂᕆᐅᒻᒪᑕ Cumberland-
ᑯᓐᓂᒃ ᐅᔾᔨᖅᑐᖁᔨᓪᓗᑎᒃ ᐱᔾᔪᑕᐅᔾᔪᑎᓂᒃ ᒪᑯᓄᖓᖓᔪᓄᑦ ᐊᑑᑕᐅᔭᕆᐊᓕᖕᓄᑦ ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᓅᖓᔪᑦ 
ᑐᑭᖏᑦᑎᒍᑦ ᑕᒪᒃᑯᐊ ᐋᕿᒃᓯᒪᖕᒪᑕ ᑐᓂᔭᐅᓯᒪᔪᑦ, ᐊᒻᒪᓗ ᐊᑑᑎᓂᖃᒻᒪᑕ ᒪᑯᓄᖓᖓᔪᓄᑦ ᖃᓄᑐᐃᓐᓇᖅ ᐊᑑᑕᐅᔭᕆᐊᓕᖕᓄᑦ ᐃᒫᒃ 
ᐅᖃᖅᓯᒪᔪᑦ ᐅᑯᓇᓂ April 4, 2005 ᐊᑑᑕᐅᔪᒫᕐᓂᐊᖅᓯᒪᔪᑎᒍᑦ ᑐᓂᔭᐅᓯᒪᔪᓂ: 

Cumberland-ᑯᑦ ᐃᓱᒫᓗᒐᐃᖁᔨᔪᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐃᓚᐅᔪᓂᒃ ᑐᓴᒐᒃᓴᑦ 
ᐱᑕᓖᑦ ᐅᑯᓄᖓᖓᔪᓄᑦ ᑭᐅᔾᔪᑎᓂᒃ [April 4, 2005 ᐊᑑᑕᐅᔪᒫᕐᓂᐊᖅᓯᒪᔪᑦ ᓴᕿᖅᑕᐅᒍᑎᖏᑦ) ᐊᒻᒪᓗ ᑭᖑᕐᖓᒍᑦ 
ᓴᕿᐊᔪᑦ ᐊᑐᐃᓐᓇᐅᑎᑕᑦᑎᒍᑦ ᓇᓗᓇᐃᔭᑦᓯᐊᖅᓯᒪᔪᑦ ᐊᒻᒪᓗ ᐊᖑᑎᓯᒪᓪᓗᑎᒃ ᒫᓐᓇᕐᓂᑕᑦ ᐅᑉᓗᒥᒧᓄᑦ ᒪᑯᓄᖓᖓᔪᑦ 
ᑎᑎᕋᕆᐊᖓᖅᓯᒪᔭᑦ ᐊᕙᑎᓕᕆᔾᔪᑎᑎᒍᑦ ᐅᕙᓂ [April 30, 2005 ᐊᑑᑕᐅᔪᒫᕐᓂᐊᖅᓯᒪᔪᑦ ᓴᕿᖅᑕᐅᓂᖏᑦ) 
ᐃᓚᖃᓛᖅᑐᑦ ᐅᑯᐊ Cumberland-ᑯᑦ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᓅᖓᔪᑦ ᓴᕿᖅᑕᐅᒍᑎᖏᑦ. 

 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 

ᑲᑎᒪᑎᑦᓯᒍᑎᖏᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᑲᑎᒪᔾᔪᑎᖃᑦᑎᓪᓗᒋᑦ ᓴᕿᖅᑕᐅᔪᔪᑦ ᐊᓪᓚᒃᓯᒪᔪᑎᒍᑦ 

ᐅᑯᐊ ᓇᖕᒥᓂᓖᑦ ᐱᖁᔭᖅᑎᒍᑦ ᖃᐅᔨᒪᔾᔪᑕᐅᓂᐊᖅᑐᑎᒍᑦ ᑭᖑᕐᖓᒍᑦ ᓈᓴᐅᓯᖅᑕᐅᓪᓗᑎᒃ ᐆᒥᖓ Exhibit 

24-ᒥᒃ ᓄᖑᐊᓂ ᐱᔭᕇᒻᒪᑕ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᑎᓪᓗᒋᑦ.  

 

ᑲᑎᒪᔩᑦ ᖁᔭᓐᓇᒦᖅᑐᑦ ᓇᖕᒥᓂᓕᖕᓂᒃ ᐊᑑᑎᓂᖃᓚᐅᕐᒪᑕ ᐊᑑᑕᐅᖁᔭᓂᒃ ᐊᒻᒪᓗ ᐃᓚᒋᓕᐅᑎᓯᒪᓚᐅᕐᒪᑕ 

ᐋᕿᒃᓯᒪᔭᑦ ᒪᑯᓄᖓᖓᔪᓄᑦ ᐅᔾᔨᖅᑐᕈᑕᐅᑎᓪᓗᒋᑦ ᐱᓕᕆᐊᒃᓴᓕᕆᔾᔪᑎᒃᓴᓅᖓᔪᑦ ᐱᖁᔭᖅᑎᒍᑦ 

ᑲᑎᒪᑎᓗᒋᑦ ᖃᒪᓂᖅᑐᐊᒥ. ᑲᑎᒪᔩᑦ ᓈᒻᒪᓴᖅᑐᑦ ᓇᖕᒥᓂᓖᑦ ᐊᑑᑎᓚᐅᖅᑕᖏᓐᓂᒃ ᐊᒻᒪᓗ ᐱᓗᐊᖅᑐᒥᒃ 

ᒪᑯᓄᖓᖓᔪᓂᒃ ᐃᓚᒋᓕᐅᑎᒋᐊᓕᖕᓂᒃ ᒪᑯᐊ ᐊᑑᑕᐅᔭᕆᐊᓖᑦ, ᐋᕿᒃᓯᒪᔭᑦ ᐃᓚᒋᓕᐅᑎᓯᒪᔪᑎᒍᑦ ᐅᕙᓂ 

1-ᒥ, ᐱᔾᔪᑕᐅᓪᓚᕆᒻᒪᑕ ᑕᒪᒃᑯᓄᖓᖓᔪᑦ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᑦ ᐊᑑᑕᐅᔭᕆᐊᓖᑦ.  

 

ᐅᑯᐊᑕᒡᒐ ᑲᑎᒪᔩᑦ ᓱᓕ ᖃᐅᔨᔭᖏᑦ ᓈᒻᒪᓈᖅᓯᒪᒋᐊᖏᓐᓂᒃ ᐅᑎᖅᕕᐅᕋᑖᖅᑐᑦ ᑕᐃᒃᑯᐊᓴᐃᓐᓇᐅᒐᓗᐊᑦ 

“ᐊᒃᓱᕈᓐᓇᓚᐅᕋᓗᐊᖅᑎᓪᓗᒋᑦ ᐊᒻᒪᓗ ᐃᓱᒫᓗᖕᓇᖅᓱᑎᒃ” ᐅᖃᐅᓯᐅᖃᑦᑕᓚᐅᖅᑐᑦ ᕼᒻᒪᓚᒃᑯᑦ 

ᖃᒪᓂᖅᑐᐊᒥ ᐱᔾᔪᑎᓖᑦ ᒥᑭᓈᖅᓯᒪᔫᒐᓗᐊᓂᒃ ᐊᒻᒪᓗ ᒪᑯᓄᖓᖓᔪᓂᒃ ᐃᓄᓯᕐᓅᖓᔪᓂᒃ ᒪᑭᒪᔾᔪᑎᒃᓴᓂᒃ 

ᑮᓇᐅᔾᔭᒃᓴᐅᑎᒃᓴᓅᖓᔪᑦ ᐱᓕᕆᐊᒃᓴᓂᒃ ᐱᔪᓂᒃ ᐋᔩᕈᑕᐅᖃᑦᑕᓚᐅᖅᑐᓂᒃ ᐃᓚᖓᒎᖓᔪᑦ section 6.8-ᑯᑦ 

ᐅᑯᑎᒎᓇ ᖃᓄᖅᑑᕈᑎᓅᖓᔪᑦ. ᑎᓕᐅᕆᐊᕈᒪᔭᕗᑦ ᐊᑑᑎᑦᓯᐊᖁᓪᓗᒋᑦ ᓇᖕᒥᓂᓖᑦ ᑭᐅᔭᒃᓴᓂᒃ 

ᐱᔾᔪᑎᖃᓪᓚᕆᒃᑐᓂᒃ ᐃᓄᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓅᖓᔪᓂᒃ ᓴᕿᐊᖃᑦᑕᓚᐅᖅᑐᓂᒃ ᑲᑎᒪᑎᓪᓗᒋᑦ 

ᐱᔾᔪᑕᐅᓪᓗᑎᒃ ᐱᓕᕆᐊᒃᓴᓕᕆᔾᔪᑎᒃᓴᑦ ᐱᖁᔭᖅᑎᒍᑦ ᐋᔩᕈᑕᐅᑎᓪᓗᒋᑦ ᑲᑎᒪᔾᔪᑕᐅᓪᓗᑎᒃ ᐊᒻᒪᓗ 

ᓯᕗᓪᓕᖅᓯᐅᑎᑎᒍᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᑲᑎᒪᑎᓪᓗᒋᑦ. 

 

5.3.4.3 ᖃᖓᒃᑯᑦ ᐊᒻᒪᓗ ᓴᕿᖅᑕᐅᓂᖏᑦ ᑐᓴᒐᒃᓴᑦ 

 
ᑲᑎᒪᔩᑦ ᐅᒃᐱᕈᓱᒻᒪᑕ ᓇᖕᒥᓂᓖᑦ ᓴᕿᓚᐅᖅᑕᖏᓐᓂᒃ ᐅᑯᐊ ᓇᖕᒥᓂᓖᑦ ᐊᒃᓱᕈᓐᓇᖅᑐᓂᒃ ᐊᑑᑎᖕᒪᑕ 

ᓈᒪᓈᖅᑎᑦᓯᒐᓱᐊᖅᓱᑎᒃ ᑐᒃᓯᕋᖅᓯᒪᔭᖏᓐᓂᒃ ᑲᑎᒪᔩᑦ.72 ᑕᐃᒪᐃᒻᒪᑕ, ᐋᔩᕈᑕᐅᖃᐅᔪᑦ ᐅᕙᓂ 5.3.1 

ᖁᓛᓃᑦᑐᓂᒃ, ᑲᑎᒪᔩᑦ ᐊᖏᖃᑎᖃᒻᒪᑕ ᓇᖕᒥᓂᓕᖕᓂᒃ ᒫᓐᓇ ᓈᒻᒪᓈᖏᒻᒪᑕ ᑲᑎᒪᔨᑎᒍᑦ 

                                                 
72 Cumberland-ᑯᑦ ᒪᑯᓄᖓᖓᔪᓂᒃ ᐋᖀᔪᑦ ᒪᑐᓯᒍᑎᓅᖓᔪᑦ ᓴᕿᖅᑕᑦ ᐅᑯᓄᖓᖓᔪᓂᒃ ᐱᔾᔪᑎᓖᑦ: 

ᓯᕗᓪᓕᖅᐹᖅ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᖃᓄᖅᑑᕈᑎᒃᓴᖃᒻᒪᑕ ᓴᕿᕆᐊᓕᖏᓐᓂᒃ ᖃᖓᑐᐃᓐᓇᖅ ᖃᓄᑐᐃᓐᓇᖅ 
ᓴᕿᐅᒪᔪᖃᑉᐸᑦ ᐱᕙᓪᓕᐊᓂᖃᑦᓯᐊᖏᑦᑐᓂᒃ ᖃᓄᖅ ᐋᕿᒃᓯᒪᒍᒪᔭᒥᒍᑦ, ᐊᒻᒪᓗ ᐊᐃᑉᐹ ᓲᖃᐃᒻᒪ ᐃᓱᒪᒐᑦᑕ ᑕᒪᒃᑯᐊ 
ᑕᐃᒪᓐᓇ ᓈᒻᒪᓂᖅᓴᐅᒐᔭᕐᒪᑕ ᐊᑑᑎᑎᒃᑯᕕᒃᑭᑦ Cumberland-ᑯᑦ, ᓇᖕᒥᓂᓖᑦ, ᐊᒃᓱᕈᓐᓇᖅᑐᓂᒡᓗ ᖃᓄᑐᐃᓐᓇᖅ 
ᐱᔾᔪᑕᐅᔪᓂᒃ, ᐱᓕᕆᖃᑕᐅᑦᓯᐊᕆᐊᖃᒻᒪᑕ ᐊᒻᒪᓗ ᓈᒻᒪᓈᖅᓯᒪᑎᓪᓗᒋᑦ ᕿᒥᕐᕈᔨᓄᑦ ᐊᒻᒪᓗ ᓴᕿᐊᑎᕆᖃᑕᐅᔪᓄᑦ 
ᖃᓄᑐᐃᓐᓇᖅ ᐱᒃᓯᖃᓐᓂᖅᓴᐅᖁᓪᓗᒋᑦ ᐊᒻᒪᓗ ᐊᑑᑎᓂᖃᑦᓯᓂᖅᓴᐅᖁᓪᓗᒋᑦ ᖃᓄᖅ ᐋᕿᒃᓯᒪᓂᐊᖅᑐᑦ ᐱᖓᓱᑦ 
ᐱᓇᓱᐊᕈᓰᑦ ᐊᑐᐃᓐᓇᕈᕆᐊᓖᑦ ᐊᓪᓚᒃᓯᒪᔪᑎᒍᑦ ᐅᕝᕙᓗᑭᐊᖅ ᐱᓇᓱᐊᕈᓰᑦ ᓯᑕᒪᑦ ᑲᑎᒪᑎᒌᒋᐊᖃᓛᖅᑐᒍᑦ ᑕᐃᒫᒃ. 
(ᐅᖃᓯᒃᓴᑲᓐᓃᑦ ᐃᓚᒋᓕᐅᑦᑐᑦ.] 

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᖅ 609, lines 7 - 15. 

ᑲᔪᓯᑎᑦᓯᓱᒍᑎᒃᓴᓂᒃ ᐊᒻᒪᓗ ᐋᕿᒃᓯᒪᒍᑎᒃᓴᓂᒃ ᖃᖓ ᐅᓪᓗᖏᓐᓂᒃ ᑐᓂᔭᐅᔪᒃᓴᒫᓂᒃ ᑭᖑᕐᓂᕐᓂᒃ 

ᑐᓴᒐᒃᓴᓂᒃ, ᐃᓚᓕᖕᓂᒃ ᓇᖕᒥᓂᓖᑦ ᐊᑑᑎᒋᐊᓕᖏᓐᓂᒃ ᐃᓚᒋᓕᐅᑎᓯᒪᔪᓂᒃ Appendix 1-ᒥ.  

  

ᐃᒪᐃᒻᒪᑕ, ᑲᑎᒪᔩᑦ ᓱᓕ ᓈᒻᒪᓴᖅᑐᑦ ᑐᓂᔭᓂᒃ ᐊᒥᓱᓂᒃ ᐱᔪᓂᒃ ᐃᓚᐅᔪᓂᒃ ᑕᒪᒃᑯᐊ ᖃᖓᒃᑯᑦ ᐋᔩᕈᑎᒃᓴᑦ 

ᐊᑑᑎᓕᖅᐸᑕ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᑐᓴᒐᒃᓴᑦ ᓯᕗᕐᖓᒍᑦ ᐋᕿᒃᓱᖅᑕᐅᓚᐅᖏᓐᓂᖏᓐᓂ 

ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᓅᖓᔪᑦ ᐊᑑᑎᓂᖃᓪᓚᕆᓐᓂᐊᕐᒪᑕ ᑲᔪᓯᑦᓯᐊᕈᑎᒃᓴᑦ ᑭᖑᓪᓕᐹᖅᓯᑎᒃᑯᑦ 

ᐊᕙᑎᓕᕆᔾᔪᑎᑎᒍᑦ ᐊᑑᑕᐅᒋᐊᓕᒃ ᒪᓕᒃᑕᐅᓗᑎᒃ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑑᑕᐅᖁᔭᖏᑦ.73 

ᑕᒪᒃᑯᐊ ᑕᐃᒪᐃᒻᒪᑕ, ᑲᑎᒪᔩᑦ ᑐᒃᓯᕋᖅᑐᑦ ᓇᖕᒥᓂᓖᑦ ᑐᓴᖅᑎᑦᓯᖁᓪᓗᒋᑦ ᑲᑎᒪᔨᓂᒃ - ᐊᒻᒪᓗ 

ᖃᐅᔨᑎᑦᓯᓛᕐᒥᒐᑦᑕ ᑕᒪᐃᓐᓂᒃ ᐃᓚᐅᔪᓕᒫᓂᒃ - ᖃᖓᒃᑯᑦ ᐅᓪᓗᖏᑦ ᐅᑯᓄᖓᖓᔪᑦ ᐃᓚᒋᓕᐅᑎᓯᒪᔪᓄᑦ 

Appendix 1-ᒥ ᑐᓴᒐᒃᓴᑦ ᓴᕿᖅᑕᐅᓛᕐᒪᒋᑦ ᓇᖕᒥᓂᓖᑦ. ᑲᑎᒪᔩᑦ ᓂᕆᐅᖕᓂᖃᑦᑐᑦ ᐱᔾᔪᑎᖃᓪᓚᕆᒃᑐᓂᒃ 

ᑐᓴᒐᒃᓴᓂᒃ ᓴᕿᖅᑐᖃᓛᕐᒪᑦ ᕿᓚᒥᒃᑯᑦ (ᒪᑯᓄᖓᖓᔪᓂᒃ ᐱᔾᔪᑎᓕᖕᓂᒃ ᖃᐅᔨᓴᖅᑕᐅᓯᒪᔪᓂᒃ 

ᖃᐅᔨᒪᔾᔪᑎᒃᓴᒫᓂᒃ ᐅᕝᕙᓗᑭᐊᖅ ᐊᓯᖏᓐᓂᒃ ᓄᐊᑕᐅᓯᒪᔪᓂᒃ ᖃᐅᔨᒪᔾᔪᑎᑎᒍᑦ) ᐱᔪᑦ ᓇᖕᒥᓂᓕᖕᓂᒃ 

ᐅᕝᕙᓗᑭᐊᖅ ᐱᒃᑯᔾᔨᔨᖏᓐᓂᒃ, ᐅᔾᔨᕆᓪᓗᑎᒍ ᐊᓯᖏᑦ ᑐᓴᒐᒃᓴᑦ ᖃᐅᔭᓴᖅᑕᐅᒋᐊᓖᑦ ᐅᕝᕙᓗᑭᐊᖅ 

ᖃᐅᔨᒪᔾᔪᑎᒃᓴᒫᒃᑯᑦ ᐋᕿᒃᓯᒪᒋᐊᓖᑦ, ᐊᑯᓂᐅᓂᖅᓴᐅᒐᔭᕐᒥᖕᒪᑦ ᑐᑭᖏᑦ ᐋᕿᒃᓱᖅᑕᐅᓕᖅᐸᑕ.  

 

6. ᐱᔾᔪᑕᐅᓪᓚᕆᓐᓂᖏᑦ ᓇᓗᓇᐃᔭᖅᓯᒪᔭᖏᑦ ᑲᑎᒪᔩᑦ 
 

                                                 
73 ᐅᑯᓄᖓᖓᔪᑦ ᐱᔾᔪᑏᑦ, ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᑐᓂᔭᖏᑦ:  

…ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᐊᑑᑎᓕᖁᔨᖁᔨᔪᑦ ᐊᒥᖄᕈᑎᓂᒃ ᑐᓴᒐᒃᓴᓂᒃ ᐅᑯᓄᖓᖓᔪᓄᑦ ᓇᖕᒥᓖᑦ ᐊᒻᒪᓗ 
ᓴᕿᐊᑎᕆᖃᑕᐅᔪᑦ ᐱᕕᒃᓴᖃᓪᓗᑎᒃ ᓇᓗᓇᐃᕈᑎᓂᒃ ᑐᓴᒐᒃᓴᖅᑎᒍᑦ ᑭᙳᕐᓂᕐᓂᒃ ᑕᒪᒃᑯᐊ ᐅᔾᔨᑐᖅᑕᐅᓗᑎᒃ ᓴᕿᐅᒪᔪᑎᒍᑦ 
ᐊᓪᓚᒃᓯᒪᔪᑎᒍᑦ ᐊᒻᒪᓗ ᐱᔭᕇᖅᕕᖃᓪᓗᑎᒃ ᖃᐅᔨᓴᖅᑕᑦ ᐅᔾᔨᑐᖅᑕᑦ.  
 
ᖃᐅᔨᖃᐅᒻᒥᒐᑦᑕ - ᒪᑯᓄᖓᖓᔪᑦ ᑭᙳᕐᓃᑦ ᑎᑭᐅᑎᔫᔨᒻᒪᑕ ᖃᐅᔨᒪᔨᑦᑎᓐᓄᑦ ᐃᒻᒪᖃᖃᐃ ᐋᕿᒃᑕᐅᒋᐊᓖᑦ; ᐱᔾᔪᑎᓖᑦ, 
ᐊᑑᑎᓂᖃᕝᕕᐅᔪᒃᓴᑦ ᐊᑐᐃᓐᓇᕆᔭᐅᓗᑎᒃ ᕿᒥᕐᕈᔭᐅᓗᑎᒃ ᐊᒻᒪᓗ ᐅᖃᐅᓯᒃᓴᖃᕝᕕᐅᓗᑎᒃ ᐃᓚᒋᓕᐅᑦᑐᑎᒍᑦ 
ᐊᓪᓚᒃᓯᒪᔪᓄᑦ ᑐᑭᖏᑦ ᓇᓗᓇᐃᔭᑦᓯᐊᖅᓯᒪᑎᓪᓗᒋᑦ ᖃᓄᖅ ᐱᔾᔪᑎᑦᑎᒍᑦ, ᐊᒻᒪᓗ ᑕᒪᒃᑯᐊ ᐊᓯᖏᑦ ᓴᕿᐊᑎᕆᖃᑕᐅᔪᑦ 
ᓇᓗᓇᐃᖅᓯᓯᑦᐊᕋᔭᕐᒪᑕ ᐱᔭᕆᐊᑐᖏᓂᖅᓴᐅᓕᖅᑎᓪᓗᒋᑦ ᕿᒥᕐᕈᒍᑎᑦᑎᒍᑦ ᑭᖑᓪᓕᐹᑎᖅᓯᐅᑎᑦ ᐊᕙᑎᓕᕆᔾᔪᑎᑦ 
ᑐᑭᖏᑦᑎᒍᒋᑦ, ᐊᒻᒪᓗ ᐃᑲᔪᕐᓂᖃᓐᓂᐊᕐᒪᑕ ᐊᕿᒃᓱᖅᑕᓄᑦ ᓯᕗᕐᖓᒍᑦ ᐊᓪᓚᒃᓯᒪᔪᑎᒍᑦ. (ᐅᓂᒃᑳᑦ ᐃᓚᒋᓕᐅᑦᑐᑦ) 
 

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᖅ 603, lines 9 - 21.   
 
ᐅᑯᐊᑦᑕᐅᖅ ᑕᑯᓗᒋᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᒪᑐᓯᒍᑎᖏᑦ ᐅᓂᒃᑳᑦ ᐊᑑᑎᓕᖁᔨᔪᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 
ᐊᒥᓱᑦ ᑐᓴᒐᒃᓴᑦ ᑐᒃᓯᕋᓪᓗᒋᑦ ᐊᑐᐃᓐᓇᐅᑎᑕᖏᑦ ᓇᖕᒥᓂᓖᑦ ᓯᕗᕐᖓᒍᑦ ᐋᕿᒃᓱᖅᑕᐅᓚᐅᖏᓐᓂᖏᓐᓂ ᑭᖑᓪᓕᐹᖅᓯᐅᑎᒃᓴᑦ 
ᐊᕙᑎᓕᕆᔾᔪᑎᑦ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᖅ 587-
590, lines 5-16; ᐊᒻᒪᓗ ᒪᑐᓯᒍᑎᑎᒍᑦ ᐅᓂᒃᑳᑦ ᓴᕿᖅᑕᖏᑦ ᐃᓄᓕᕆᔨᑐᖃᒃᑯᑦ ᐊᑑᑎᓕᖁᔭᖏᑦ ᓴᕿᕆᐊᓖᑦ ᓱᖁᐃᔭᐃᔾᔪᑎᑦ 
ᓯᕗᕐᖓᒍᑦ ᖃᓄᐃᑦᑐᓪᓚᕆᓐᓂᒃ ᐱᑕᓕᖕᓂᒃ ᐱᔾᔪᑎᓕᖕᓂᒃ ᓄᓇᒥ ᐱᔪᓂᒃ ᖃᐅᔨᒪᔾᔪᑎᒃᓴᒫᓂᒃ ᐊᑐᐃᓐᓇᐅᑎᒋᐊᓕᖏᑦ ᓇᖕᒥᓂᓖᓘᑦ 
ᑕᒪᐃᓐᓄᑦ ᓴᕿᐊᑎᕆᖃᑕᐅᔪᓕᒫᓄᑦ ᐊᒻᒪᓗ ᖃᐃᓯᒪᔪᑦ ᓄᓇᓖᑦ ᕿᒥᕐᕈᓂᐊᕐᒪᒋᑦ ᐱᕙᓪᓕᐊᔭᑦ ᑭᖑᓪᓕᕐᒥ ᑲᑎᒪᓕᖅᐸᑕ 
ᐱᓕᕆᐊᒃᓴᓂᒃ ᐋᔩᕈᑎᓖᑦ ᐱᖁᔭᖅᑎᒍᑦ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, 
Volume 4, ᒪᒃᐱᒐᖅ 553, lines 13 - 20. 

ᑭᖑᕐᖓᒍᑦ ᑐᓵᓚᐅᖅᓱᒋᑦ ᐅᖃᐅᓯᒃᓴᖏᑦ ᐃᓚᐅᔪᑦ ᐊᒻᒪᓗ ᓄᓇᓕᖕᓂᒃ ᐱᔪᑦ, ᐃᓚᒋᓕᐅᑎᑎᓪᓗᒋᑦ 

ᓇᖕᒥᓂᓖᑦ ᐅᖃᐅᓯᒃᓴᖏᑦ ᐋᕿᒃᓯᒪᔪᑦ ᐅᑯᑎᒎᓇ ᐃᓚᒋᓕᐅᑎᓯᒪᔪᑎᒍᑦ 1-ᑯᑦ ᐊᒻᒪᓗ ᐃᓚᖏᑦ 

ᐃᖕᒥᒃᑯᐊᖅᑐᑦ ᑎᑎᕋᖅᓯᒪᔪᑦ ᐅᓂᒃᑳᑦ, ᑲᑎᒪᔩᑦ ᐅᖃᖁᔨᔪᑦ ᓇᖕᒥᓂᓕᖕᓂᒃ ᖃᓄᑐᐃᓐᓇᖅ ᐃᓱᒪᒋᔭᒥᓐᓂᒃ 

ᒪᑯᓄᖓᖓᔪᓂᒃ ᐱᔾᔪᑕᐅᔪᓂᒃ ᐊᒻᒪᓗ ᐃᓱᒫᓗᒋᔭᖃᕝᕕᖕᓅᖓᔪᓂᒃ ᐃᓚᒋᓕᐅᑎᑎᓪᓗᒋᑦ 

ᑭᖑᓪᓕᐹᖅᓯᐅᑎᓄᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ: 

6.1 ᐆᒪᔪᑦ  
• ᐅᑉᓗᒥᓄᑦ ᐊᕿᒃᓯᒪᓂᖃᑦᑎᓪᓗᒋᑦ ᐱᔾᔪᑎᓖᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᖃᐅᔨᒪᔾᔪᑎᒃᓴᒫᑦ 

ᐆᒪᔪᑦ ᓇᒧᑦ ᑕᒪᓃᖃᑦᑕᖅᑐᑦ ᐱᓕᕆᕕᒃᓴᒥ ᓄᓇᒥ, ᐃᓚᖃᑦᑎᓪᓗᒋᑦ ᓄᓇᒥ ᐃᑳᖅᕕᐅᓲᑦ 
ᓇᒧᖔᔪᓄᑦ ᖃᖓᓕᒫᖅ ᐊᕐᕌᒍᓗᒃᑖᖅ ᐊᖁᑎᒃᓴᒃᑯᑦ ᐊᒻᒪᓗ ᐅᑭᐅᒥ ᑐᒃᑐᑦ. 

• ᓴᖀᓗᑎᒃ ᓈᒻᒪᓂᖅᓴᓂᒃ ᖃᐅᔨᓴᕈᑎᓂᒃ ᐅᔾᔨᖅᑐᕈᑎᒃᓴᓂᒃ ᐊᕝᕕᐊᖅᑐᓂᒃ ᐊᒻᒪᓗ ᐊᓯᖏᓐᓂᒃ 
ᐊᑑᑕᐅᔪᓐᓇᖅᑐᓂᒃ ᐊᒻᒪᓗ ᐱᔾᔪᑎᓕᖕᓂᒃ ᑎᑭᐅᑎᒐᐃᑉᐸᑕ (ᒪᑯᓂᖓ ᑎᒃᑐᓚᐅᑎᒃᑯᑦ, ᐊᒻᒪᓗ 
ᓴᐃᒍᐃᑦ) ᑕᒪᒃᑯᐊ ᐆᒪᔪᕐᓄᑦ ᐱᔾᔭᐃᒃᑯᑕᐅᒐᔭᕐᒪᑕ ᐱᓕᕆᕕᖕᒨᑦᑕᐃᓕᒍᑏᑦ ᓄᓇᖓᓄᑦ ᐊᒻᒪᓗ 
ᐱᓗᐊᖅᑐᒥᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᐊᒃᑕᕕᐅᑉ ᐃᓂᖓᓄᑦ.74 

• ᓱᓕᓗ ᖃᐅᔨᓴᖅᓯᒪᔭᑦ ᖃᐅᔨᒪᔾᔪᑎᒃᓴᒫᑦ ᐅᔾᔨᖅᑐᕈᑎᓄᑦ ᐊᒻᒪᓗ ᐋᔩᕈᑎᑦ ᐱᔾᔪᑎᓖᑦ 
ᓱᕐᕋᐃᑐᐃᓐᓇᕆᐊᓕᖕᓂᒃ ᐆᒪᔪᓂᒃ ᒪᑯᐊ ᐃᓚᒋᔭᐅᓪᓗᑎᒃ ᑎᖕᒥᐊᑦ ᐊᒻᒪᓗ ᒥᑭᔫᑎᑦ ᐆᒪᔪᑦ 
ᓱᕐᕋᒃᑕᐅᓂᐅᓴᔪᑦ ᓱᕈᖅᑎᕆᔪᓐᓇᖅᑐᓂᒃ, ᐃᓚᒋᔭᐅᑎᓪᓗᒋᑦ ᒪᑯᐊ ᐆᑎᕆᔪᓐᓇᖅᑐᖅᑕᓖᑦ 
ᐅᔭᖃᑦ ᐃᓚᒍᑕᖏᑦ ᖄᒥᓐᓂᖅᐸᑦ ᓯᐊᒻᒪᕐᓗᑎᒃ ᐊᒻᒪᓗ ᐊᓄᕆᒧᑦ ᑎᒃᑕᐅᕋᖅᑎᑕᐅᒃᐸᑕ 
ᓱᕈᖅᑎᕆᔪᓐᓇᖅᑐᑦ.  

  

6.2 ᐃᖃᓗᓖᑦ ᐊᒻᒪᓗ ᐃᒪᕐᒥᐅᑕᑦ 
• ᓱᓕᓗ ᑐᓴᒐᒃᓴᑦ ᐱᔾᔪᑕᐅᔪᑦ ᐊᑑᑎᓕᖅᐸᑕ ᐃᒪᐃᔭᐃᒍᑎᒃᓴᑦ, ᐃᓚᖃᑦᑎᓪᓗᒋᑦ 

ᓱᕐᕋᒃᑕᐅᓂᐅᓴᔪᑦ ᖃᓄᐃᓪᓗᐊᕐᓂᖏᑦ ᐃᑎᓂᖏᑦᑕ ᐃᒪᖅᑕᓖᑦ, ᐊᒃᑐᐊᔪᓪᓗ ᐊᖁᑎᖏᓐᓄᑦ 
ᐊᒻᒪᓗ ᐃᖃᓗᐃᑦ ᐊᖁᑎᖏᓐᓄᑦ ᑕᓰᑦ; ᐊᒻᒪᓗ ᐃᖃᓗᖕᓂᒃ ᐲᔭᐃᒍᑎᒃᓴᑦ, ᐃᖃᓗᐃᓪᓗ 
ᑐᖁᕋᕋᔭᖅᑐᑦ ᐅᕝᕙᓗᑭᐊᖅ ᐆᒪᔪᑦ ᐱᐅᓕᔭᐅᒐᔭᖅᑐᑦ ᐊᒻᒪᓗ ᖃᓄᖅ ᐊᑑᑕᐅᒍᓐᓇᕐᒥᔪᓂᒃ 
ᑐᓴᐅᒪᑎᓪᓗᒋᑦ ᐃᖃᓗᖕᓂᒃ ᐲᔭᐃᔾᔪᑎᒃᓴᑦ ᓄᓇᓖᑦ ᖃᐅᔨᒪᑎᓪᓗᒋᑦ.75  

• ᐊᑐᐃᓐᓇᐅᑎᑦᓯᓗᓂ ᓈᒻᒪᓂᖅᓴᓂᒃ ᐅᓂᒃᑳᖅᑐᓂᒃ ᖃᓄᐃᑦᑐᑦ ᐊᑐᖅᑕᐅᓂᐊᖅᑐᑦ 
ᖄᖅᑎᑦᓯᒍᑎᑦ ᐊᒻᒪᓗ ᐸᓚᕈᑎᒃᓴᒫᑦ ᑕᒪᒃᑯᓄᖓᖓᔪᓄᑦ ᓱᕐᕋᐅᑕᐅᓗᐊᖁᓇᒋᑦ ᐊᒃᑕᓇᖅᑐᑦ 
ᐃᖃᓗᓖᑦ, ᓱᕙᖏᓪᓗ, ᓂᕿᖏᓪᓗ ᐊᒻᒪᓗ ᐃᖃᓗᒐᐃᑦ. 

• ᓱᓕᓗ ᐱᑕᖃᕆᐊᓖᑦ ᖃᐅᔨᒪᔾᔪᑎᒃᓴᓂᒃ ᐅᔾᔨᖅᑐᕈᑎᒃᓴᒫᓂ ᐱᔾᔪᑎᓕᖕᓂᒃ ᐆᑎᕆᔪᓐᓇᖅᑐᑦ 
ᐅᔭᖃᑦ ᐱᑕᓖᑦ ᓯᐊᒻᒪᑐᐃᓐᓇᕆᐊᓕᖕᓂᒃ ᐊᓯᐊᓄᑦ ᑕᒪᒃᑯᓄᖓᖓᔪᓂᒃ ᓈᒻᒪᓂᖅᓴᓂᒃ 

                                                 
74 ᐱᔾᔪᑎᓖᑦ ᓴᐳᔾᔨᒍᑏᑦ ᐆᒪᔪᓂᒃ ᐅᔭᕋᒃᓴᓕᕆᔾᔪᑎᒥᓂᖃᐅᒻᒨᖓᔪᒧᑦ ᐊᒃᑕᑯᑕᓕᖕᒧᑦ ᑕᒪᒃᑯᓄᖓᖓᓂᒃ ᐊᓯᓱᓂᒃ 
ᐊᐱᕆᔪᖃᖃᑦᑕᓚᐅᕐᒪᑦ ᓄᓇᓕᖕᓂᒃ. ᒪᑯᐊ ᐆᒃᑑᑎᒋᓗᒋᑦ ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 
6, 2005, Volume 1, ᒪᒃᐱᒐᑦ 137 - 138, lines 1 - 9. 
75 ᑭᖑᕐᓃᑦ ᐱᔾᔪᑎᓖᑦ ᓱᕐᕋᐃᒐᔭᖅᑐᓂᒃ ᐃᖃᓗᓕᖕᓂᒃ ᓴᕿᐊᓚᐅᕐᒪᑕ ᐅᔭᕋᒃᓴᓕᕕᖕᒨᖓᔪᓂᒃ ᐱᕙᓪᓕᐊᔭᓂᒃ, ᒪᑯᓂᖓ ᐃᓚᖃᖅᓱᑎᒃ 
ᓱᕐᕋᒃᑕᐅᒐᔭᖅᑐᑦ ᐃᒪᐃᔭᖅᑕᐅᓕᖅᐸᑦ, ᖄᖅᑎᑦᓯᒍᑏᓪᓗ, ᐱᐅᓕᔭᐅᓂᖏᓪᓗ ᐃᖃᓗᐃᑦ ᑕᒪᒃᑯᓄᖓᖓᔪᑦ ᓇᐃᓈᕐᓗᒋᑦ ᒪᑐᓯᒍᑎᑎᒍᑦ 
ᐱᔪᑦ ᑐᑭᖏᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 
2005, Volume 4, ᒪᑭᐱᒐᖅ 572-578, lines 22-25. ᐅᑯᐊᓗ ᑕᑯᓗᒋᑦ: ᐱᓯᒪᔭᑦ Exhibit 22 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ 
ᑲᖏᖠᓂᕐᒥDFO ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᓴᕿᖅᑕᑦ ᐅᓂᒃᑳᑦ. 
 
ᐱᔾᔪᑎᓖᑦ ᐃᒪᐃᔭᖅᑕᓕᖅᐸᑦ ᐊᒻᒪᓗ ᐱᔾᔪᑎᓖᑦ ᐃᖃᓗᖕᓂᒃ ᐊᐱᖁᑎᒋᖃᑦᑕᓚᐅᖅᑕᖏᑦ ᓄᓇᓖᑦ. ᑕᑯᓗᒋᑦ ᐆᒃᑑᑏᑦ: 
ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᖅ 228, lines 14 - 18, ᐊᒻᒪᓗ 
ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᑦ 369-370, lines 9- 25. 

ᐱᑕᖃᓪᓗᓂ ᐃᒪᕐᒥᐅᑕᕐᓅᖓᔪᓂᒃ ᓱᕐᕋᒃᓯᒪᖏᑦᑐᓂᒃ ᐱᔾᔪᑎᓕᖕᓂᒃ ᓴᐳᔾᔭᐅᖁᓪᓗᒋᑦ 
ᐊᑑᑎᑎᓪᓗᒋᑦ ᐅᔭᕋᒃᓴᓕᕆᕕᖕᒥ ᐊᐅᓚᑦᓯᒍᑎᑦ ᐊᒻᒪᓗ ᑭᖑᕐᖓᒍᑦ ᒪᑐᓯᒪᓕᖅᐸᑦ.76 

• ᓱᕐᕋᒃᑕᐅᒐᔭᖅᑐᑦ ᐊᓯᐅᕋᑉᐸᑕ ᐱᒋᐊᕐᓗᑎᒃ ᐅᕙᖓᑦ 2005 ᐅᔭᕋᒃᓴᓕᕆᕕᖕᒥ ᐊᐅᓚᑕᑦ 
ᐸᕐᓇᑕᐅᕙᓪᓕᐊᔪᑦ ᐃᒥᐅᑉ ᐊᔾᔨᒌᓐᓂᖓᓄᖓᔪᑦ ᓇᓕᒧᓐᓂᖓᓂᒃ.77 

 

6.3 ᐃᒃᓯᓇᖅᑕᐅᓂᑯᑦ ᐊᒃᑕᑯᑦ ᐅᔭᖃᑦ ᐊᒻᒪᓗ ᐅᔭᕋᒃᓴᓕᕆᔾᔪᑎᒥᓂᕐᓅᖓᔪᑦ ᐊᐅᓚᑦᓯᒍᑎᑦ 
• ᓈᒻᒪᓂᖅᓴᓂᒃ ᐱᑕᖃᓪᓗᓂ ᐋᔩᕈᑎᓂᒃ ᐅᓕᒃᓯᒍᑎᒃᓴᓂᒃ ᐱᓕᕆᔾᔪᑎᓂᒃ ᖃᓄᐃᑦᑐᓂᒃ 

ᐊᑐᕐᓗᑎᒃ ᐃᓚᖃᑦᑎᓪᓗᒋᑦ, ᖃᓄᕐᓗ ᐃᔾᔪᓂᓕᖕᓂᒃ, ᐸᓚᕈᑎᒃᓴᒫᓂᒡᓗ ᐱᒥᑎᕇᒃᑯᑎᓂᒃ 
ᓱᕈᖅᑎᕆᔪᓐᓇᖅᑐᓂᒃ ᑕᒪᒃᑮᓐᓂᒃ ᖄᖓᓄᑦ ᐊᒻᒪᓗ ᐃᖃᖓᓄᑦ ᐃᒪᐃᑦ, ᐊᓄᕆᒧᓪᓗ 
ᑎᒃᑕᐅᕋᖅᑎᑕᑦ ᓱᕈᖅᑎᕆᔪᓐᓇᖅᑐᑦ.78 

                                                 
76 ᐃᓄᓕᕆᔨᑐᖃᒃᑯᑦ ᐅᖃᓚᐅᖅᑐᑦ ᐊᑕᐅᓯᕐᒨᖓᔪᒥᒃ ᐊᖏᓛᒃ ᐃᓱᒫᓗᖕᓇᖅᑐᒥᒃ ᐃᒪᖓ ᓱᕐᕋᒐᔭᖅᑐᑦ ᒪᑯᓂᖓ ᐆᑎᕆᔪᓐᓇᖅᑐᓄᑦ 
ᐅᔭᖃᓄᑦ ᖄᒥᓐᓂᐅᓴᔪᓄᑦ ᐱᒥᑎᕆᓗᑎᒃ, ᑐᓂᔭᐅᓚᐅᖅᑐᑦ:  

ᓈᒻᒪᖏᒻᒪᑕ ᓄᐊᑕᐅᓯᒪᔪᑦ ᖃᐅᔨᒪᓯᓐᓇᕈᑎᒃᓴᑦ ᓄᓇᓕᕆᔾᔪᑎᓅᖓᔪᑦ ᐊᒻᒪᓗ ᖃᓄᐃᓕᖓᓂᖓᓂᒃ ᓄᓇᒥᒃ ᐱᔾᔪᑎᓖᑦ 
ᐱᑕᓕᖕᒥ ᐊᒻᒪᓗ ᐸᕐᓇᐃᒍᑎᒃᓴᑦ ᓴᓇᒋᐊᓕᖅᐸᑕ ᖃᓄᐃᑦᑐᑦ ᐊᑐᖅᑕᐅᓛᕐᓂᖏᑦ. ᐱᑕᖃᑦᑎᓐᓇᒋᑦ ᑐᑭᓯᕚᓪᓕᕈᑎᒃᓴᑦ 
ᐅᔭᖃᓅᖓᔪᓂᒃ ᐊᒻᒪᓗ ᐊᑑᑎᔪᒃᓴᖅᑕᓕᖕᒥ ᐃᓕᖁᓯᖏᑦ ᖃᓄᐃᑦᑑᒻᒪᖓᑕ, ᓱᕐᕋᐃᒐᔭᖅᑐᑦ ᐊᒃᑐᐃᒍᑎᒃ ᐃᒥᕐᒥᒃ 
ᓱᕐᖃᒃᓯᒪᖏᑦᑐᒥᒃ ᐊᒻᒪᓗ ᐃᓂᒃᓴᖏᑦ ᐋᕿᒃᓯᒪᕙᒌᕆᐊᓖᑦ ᒫᓐᓇ ᕿᒥᕐᕈᔭᐅᔪᓐᓇᖏᒻᒪᑕ ᖃᐅᔨᓴᖅᑕᐅᓗᑎᒃ. ᑕᒪᒃᑯᐊ 
ᐱᓕᕆᔾᔪᑎᒃᓴᑦ ᐆᑎᕆᔪᓐᓇᖅᑐᑦ ᓯᐊᒻᒪᕋᔭᕐᓂᖓ ᐊᒻᒪᓗ ᐊᐅᓚᔾᔭᒃᑕᐅᒃᐸᑕ ᐃᒃᑕᕆᒃᑐᓂᒃ ᓴᕕᕋᔭᒃᓴᓂᒃ ᐱᑕᓖᑦ ᑕᒫᓂ 
ᐊᕙᑖᓂ ᐊᑐᖅᑕᐅᓂᐊᖅᑐᑦ ᓴᓇᔪᓂᒃ ᐊᒻᒪᓗ ᐊᐅᓚᑦᓯᔪᓄᑦ ᓯᒥᒃᓴᓄᑦ ᑯᒌᒃᑯᑎᒃᓴᓄᑦ, ᐃᑎᖅᓴᓄᑦ, ᐊᖁᑎᒃᓴᓄᓪᓗ 
ᐱᓕᕆᕕᖕᒥ ᐊᒻᒪᓗ ᒥᑦᑕᕕᒃᓴᑦ..    

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 7, 2005, Volume 2, page 276, lines 2 to 11. 
ᐅᑯᐊᓗ ᑕᑯᓗᒋᑦ ᐱᓯᒪᔭᑦ Exhibit 8 ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᑦ, ᒪᒃᐱᒐᖅ 7. 
77 ᐅᑯᐊ ᑐᓴᒐᒃᓴᑦ ᑐᒃᓯᕋᖅᑕᐅᓚᐅᖅᑐᑦ ᐊᒥᓱᓄᑦ ᐃᓚᐅᔪᓄᑦ. ᑕᑯᓗᒋᑦ ᐆᒃᑐᕋᐅᑎᑦ: ᐱᓯᒪᔭᑦ ᓇᓕᖃᖏᑦ Exhibit 7 ᑭᐅᔾᔪᑎᑦ 
ᐊᑑᑎᒋᐊᓕᖏᑦ Cumberland Resources Limited-ᑯᑦ ᐊᑑᑎᑎᓪᓗᒋᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑲᑎᒪᑎᑦᓯᑎᓪᓗᒋᑦ 
ᐱᔾᔪᑕᐅᓪᓗᑎᒃ ᖃᓄᖅ ᐊᑑᑕᐅᓂᐊᖅᑐᑦ ᐱᓕᕆᐊᒃᓴᓕᕆᔾᔪᑎᓄᑦ ᑐᓂᓯᒪᔭᖏᑦ ᓇᓕᖃᖏᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᐅᕙᓂ, 
June 5, 2005, ᐅᕙᓂ paragraph 2, ᐊᒻᒪᓗ ᐊᓚᒃᓯᒪᔭᖏᑦ ᐅᑯᐊ Acres International Limited-ᑯᑦ, June 4, 2005, ᐱᔾᔪᑎᑦ 
ᐅᕙᓂ item #21. 
78 ᐅᑯᐊ ᐱᔾᔪᑎᓖᑦ ᒪᑯᓄᖓᖓᔪᓂᒃ ᐆᑎᕆᔪᓐᓇᖅᑐᖅᑕᓕᖕᓂᒃ ᐅᔭᖃᓂᒃ ᖄᒥᓐᓂᖅᐸᑕ ᐋᔩᕈᑏᑦ ᐅᕙᓂ (b). ᐃᓄᓕᕆᔨᑐᖃᒃᑯᑦ 
ᑐᑭᓕᐊᖏᑦ ᓱᓕ ᐅᖃᖅᓯᒪᖕᒪᑕ ᐃᒫᒃ ᐊᖏᓈᖅᓯᒪᔪᑦ ᐃᓱᒫᓗᒋᔭᖃᕝᕖᑦ ᐃᑎᔪᒨᖓᓂᐊᖅᑐᖅ ᖃᒧᖔᓗᒃ ᓄᓇᒧᑦ ᓱᕈᖅᑎᕆᔪᓐᓇᖅᑐᑦ 
ᖄᒥᓕᕈᑎᒃ ᐊᓯᐊᓄᑦ ᐱᔪᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥᒃ ᐊᒃᑕᑯᖃᐅᒻᒥᒃ:  

ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ ᓈᒻᒪᖏᒻᒪᑕ ᖃᐅᔨᒪᔾᔪᑎᒃᓴᒫᑦ ᐃᓄᓕᕆᔨᑐᖃᒃᑯᑦ 
ᐃᓱᒫᓗᒐᐃᖅᕕᒋᒐᔭᖅᑕᕋᓗᐊᖏᑦ ᐱᔾᔪᑎᖏᑦ Cumberland Resources-ᑯᑦ ᐅᔾᔨᖅᑐᕋᒃᓴᑦ ᖄᒥᑐᐃᓐᓇᕆᐊᓖᑦ 
ᐅᔭᕋᒃᓴᓕᕆᔾᔪᑎᒥᓂᕐᒥᒃ ᐱᔪᓂᒃ ᓄᓇᐅᑉ ᐃᑭᐊᖓᒍᑦ ᐃᒪᖓᒍᑦ ᐅᔾᔨᑐᖅᑕᐅᒋᐊᓖᑦ ᖁᐊᕈᓐᓇᖏᑦᑐᒨᖓᔪᑦ ᐊᑖᓂ 
ᐅᔭᕋᒃᓴᓕᕆᔾᔪᑎᒥᓂᖅᑕᓕᐅᑉ ᐃᓂᖓᑕ ᓄᓇᒥ, ᖁᐊᑉᐸᑕ 
  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 7, 2005, Volume 2, ᒪᒃᐱᒐᖅ 276, lines 15 - 20. 
 
ᐃᓄᓕᕆᔨᑐᖃᒃᑯᑦ ᐃᓚᒋᓕᐅᔾᔭᖏᑦ ᐸᐸᑕᑦ ᖃᐅᔨᒪᔾᔪᑎᒃᓴᑦ Exhibit 7 ᐃᓄᓕᕆᔨᑐᖃᒃᑯᑦ ᐱᓯᒪᔭᖏᑦ ᑎᑎᕋᖅᓯᒪᔪᑎᒍᑦ 
ᐊᑑᑕᑎᒍᒫᕐᓂᐊᖅᑕᖏᑦ Cumberland Resources Ltd.-ᑯᑦ, ᒪᑯᐊᓗ ᐃᓚᒋᔭᐅᓪᓗᑎᒃ ᐊᑑᑎᒋᐊᓕᖏᑦ ᓇᖕᒥᓂᓖᑦ: 

• ᖁᐊᖑᐃᓐᓇᖅᑐᖅ: ᐊᑐᐃᓐᓇᐅᒋᐊᓖᑦ ᓄᓇᐅᑉ ᐃᑭᐊᖓᓅᖓᔪᓂᒃ ᖃᐅᔨᓴᕈᑏᑦ ᐊᒻᒪᓗ ᑕᓯᕐᒥᐅᑕᓂᒃ ᐱᔾᔪᑎᓖᑦ 
ᖃᐅᔨᒪᔾᔪᑎᒃᓴᑦ ᐊᑐᖅᓂᐊᕐᑕᖏᑦ Cumberland Resources Limited-ᑯᑦ ᐅᔾᔨᖅᑐᕈᑎᒋᓗᒋᑦ ᖁᐊᖑᐃᓐᓇᖅᑐᒨᖓᔪᑦ 
ᐅᕙᓂ ᑲᓇᖕᓇᖓᓃᑦᑐᒨᖓᔪᑦ ᑕᓯᖓᓄᑦ ᐊᒻᒪᓗ ᑭᖑᕐᖓᒍᑦ ᖃᓄᐃᑦᑑᒐᔭᕐᓂᖓ ᑲᓇᖕᓇᖓᓅᖓᔪᑦ ᑕᓯᖓ ᒪᑐᔭᐅᒃᐸᑦ 
ᖁᐊᕈᓐᓇᖏᑦᑐᒨᖓᔪᖅ. 

• ᓄᓇᐅᑉ ᐃᓗᐊᓂ ᐃᒥᖅᑕᓕᒃ: ᐊᑐᐃᓐᓇᐅᒋᐊᓖᑦ ᐋᕿᒃᓯᒪᑎᓪᓗᒋᑦ ᖃᐅᔨᓴᕈᑎᒃᓴᑦ ᐱᔭᕆᐊᑐᔪᒥᒃ ᐊᖏᔫᑎᓂᒃ ᐱᔾᔪᑎᓖᑦ 
ᐅᔭᖃᑦ ᐃᓂᖓᓅᖓᔪᓂᒃ ᑕᑯᒃᓴᑦ ᑐᒃᓯᕌᒧᑦ ᐅᔭᕋᒃᓴᓕᕆᕕᒃᓴᒧᑦ ᐊᒻᒪᓗ ᑕᒪᒃᑯᓄᖓᖓᔪᑦ ᐊᑕᖏᓪᓗᑎᒃ ᖃᐅᔨᓴᕈᑎᒃᓴᑦ 
ᑕᒪᐅᖓᖓᒐᔭᖅᑐᓄᑦ ᓴᓇᔭᐅᓯᒪᓛᖅᑐᑦ. 

• ᓄᓇ ᑭᓱᓂᒃ ᐱᑕᓕᒃ ᐊᒻᒪᓗ ᐃᒪᖓᓅᖓᔪᑦ: ᐅᓂᒃᑳᓂᒃ ᐱᑕᖃᓪᓗᑎᒃ ᖃᓄᐃᑦᑑᓂᖏᓐᓂᒃ ᐅᔾᔨᖅᑐᕈᑎᓂᒃ 
ᖃᓄᐃᓪᓗᐊᖅᑐᑦ ᐅᔭᖃᑦ ᐊᒃᑕᑯᑦ ᖃᓄᕐᓗ ᐊᔾᔨᐅᑎᓗᒋᑦ ᐊᓯᐊᓄᑦ ᓄᓇᒦᑦᑐᓄᑦ, ᐳᓪᓚᕐᓗᐃᑦ ᓇᒧᖔᒐᔭᕐᓂᖓ ᐊᒻᒪᓗ 
ᖃᓄᖅ ᐊᐅᓚᑕᐅᒐᔭᕐᓂᖏᑦ ᐊᒃᑕᑯᑦ ᖃᓄᐃᑦᑐᓚᑦᑖᑦ (ᐅᔭᖃᑦ ᒪᑯᐊ ᐆᒃᑑᑎᒋᓗᒋᑦ Quartzite 100% 
ᐆᑎᕆᔪᓐᓇᖅᑐᖅᑕᖃᑐᐃᓐᓇᕆᐊᓖᑦ) ᐊᐅᓚᑕᑦ ᐊᐅᓚᑕᐅᑎᓪᓗᒋᑦ. ᖃᓄᖅᑑᖅᕕᒋᓗᒋᑦ ᖃᓄᖅ, ᖃᖓ, ᖃᓄᐃᒻᒪᑦ 
ᐃᓗᐃᒃᑲᖅᑎᒍᑦ ᐆᒃᑐᕋᐅᑎᑎᒍᑦ ᐋᕿᒃᓯᓯᒪᓗᑎᒃ ᑕᒪᒃᑯᐊ ᐃᑲᔪᕐᓂᖃᓐᓂᐊᕐᒪᑕ ᐱᔾᔪᑎᓖᑦ ᐆᑎᕆᔪᓐᓇᖅᑐᓅᖓᔪᓂᒃ. 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 
 

ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᔪᓚᐃ 2005   
 

45

 

 6.4 ᓯᓚᐅᑉ ᐊᓯᕈᑉᐸᓪᓕᐊᓂᖓ 
• ᓱᕐᕋᐃᒐᔭᖅᑐᑦ ᓯᓚᐅᑉ ᐊᓯᕈᑉᐸᓪᓕᐊᓂᖓ ᐅᔭᕋᒃᓴᓕᕆᔾᔪᑎᒥᓂᕐᒨᖓᔪᒥᒃ ᐊᐅᓚᑦᓯᒍᑎᑦ.79 

 6.5 ᐃᓚᒍᑕᒃᓴᓂᒃ ᐊᐅᓚᑦᓯᒍᑎᑦ 
• ᓈᒻᒪᓂᖅᓴᓂᒃ ᐅᓂᒃᑳᓂᒃ ᐱᔾᔪᑎᓕᖕᓂᒃ ᐆᑎᕆᔪᓐᓇᓛᓂᒃ ᒪᑯᓂᖓ cyanide ᒎᓗᓂᒃ 

ᐃᖕᒥᒃᑯᐊᓕᖅᑎᑦᓯᒍᑏᑦ ᐊᑐᖅᑕᐅᒐᔭᖅᑐᑦ ᐱᓕᕆᕕᖕᒥ ᐅᔭᕋᒃᓴᓕᕆᕕᖕᒥ ᐱᕙᓪᓕᐊᑎᑦᓯᒍᑦ.80 
• ᓈᒻᒪᓂᖅᓴᓂᒃ ᐱᑕᖃᓪᓗᓂ ᐅᓂᒃᑳᓂᒃ ᐱᔾᔪᑎᓕᖕᓂᒃ ᐱᓕᕆᐊᒃᓴᖃᕝᕕᖕᒥ ᑐᒃᓯᕌᑦ 

ᖄᖅᑎᑦᓯᒍᑎᒃᓴᑦ ᐊᒻᒪᓗ ᖄᖅᑎᑦᓯᒍᑎᓄᑦ ᐃᓚᒍᑕᒃᓴᑦ ᐊᒻᒪᓗ ᖄᖅᑎᑦᓯᒍᑎᒃᑯᕕᒃ ᓯᕐᓗᐊᖅ 
ᐃᓂᖓ ᐊᒻᒪᓗ ᐊᐅᓚᑦᓯᒍᑎᑦ ᑕᒪᒃᑯᓄᖓᖓᔪᓄᑦ.81 

 

6.6 ᖃᖓᓕᒫᖅ ᐊᕐᕌᒍᓕᒫᖅ ᐊᖁᑎᒃᓴᖅ82  
• ᓱᓕ ᐱᑕᖃᒃᑲᓂᕐᓗᓂ ᑐᓴᒐᒃᓴᓂᒃ ᖃᐅᔨᒪᑎᓪᓗᒋᑦ ᓄᓇᓕᖕᓂ ᐊᑦᑕᓈᕿᑦᑕᐃᓕᒍᑎᓂᒃ 

ᓇᓪᓕᐅᒃᑯᒫᓂᒃ, ᐃᓚᖃᑦᑎᓪᓗᒋᑦ ᒪᑯᓂᖓ ᓇᖕᒥᓂᓖᑦ ᐸᕐᓇᓯᒪᔭᖏᓐᓂᒃ ᐱᔾᔪᑎᓕᓕᒫᓂᒃ 
ᐊᖁᑎᒃᑯᑦ ᓇᓕᐊᓐᓄᕋᑉᐸᒃᑐᑦ ᐃᖏᕐᕋᓪᓗᑎᒃ ᑕᒪᒃᑯᓄᖓᖓᔪᓄᑦ ᒪᓕᒐᒃᓴᓂᒃ ᐊᒻᒪᓗ 

                                                                                                                                                 
• ᓄᓇᒥ ᖃᓄᐃᑦᑑᕙᑦ ᐊᒻᒪᓗ ᐃᒪᖓ ᖃᓄᐃᑦᑑᕙ: ᐊᑐᐃᓐᓇᐅᑎᓪᓗᒋᑦ ᓄᓇᐅᑉ ᐃᓗᐊᓂᒃ ᐃᒪᐃᑦ ᖃᓄᐃᑦᑑᓂᖏᑦ ᐊᒻᒪᓗ 

ᓄᓇᐅᑉ ᐃᓕᖁᓯᖓᓂᒃ ᐆᒃᑐᕋᐅᑎᓂᒃ ᐊᒻᒪᓗ ᓈᓴᐅᑎᑎᒍᑦ ᓇᓗᓇᐃᔭᖅᓯᒪᑎᓪᓗᒋᑦ ᑐᑭᖏᑦ ᐊᖏᓈᖅᓯᒪᔪᑦ 
ᐅᓯᔭᐅᖃᑦᑕᓛᖅᑐᑦ ᐋᕿᒋᐊᖅᓯᒪᔭᑦ ᐃᑎᖅᓴᒥᒃ ᐱᔾᔪᑎᓖᑦ ᑭᓂᕆᑦᓯᕕᒃᓴᒥᒃ ᐃᑯᖓᖓᔪᒥᒃ Goose Island-ᒥ ᐃᑎᖅᓴᖅ. 

 
ᐅᑯᐊᓗ ᑕᑯᓗᒋᑦ: ᐱᓯᒪᔭᑦ Exhibit 12 ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᖃᒪᓂᖅᑐᐊᒥ ᓯᕗᓪᓕᖅᓯᐅᑎᑎᒍᑦ ᑲᑎᒪᑎᓪᓗᒋᑦ 
ᓴᕿᓚᐅᖅᑕᖏᑦ ᐅᓂᒃᑳᒥᒍᑦ, ᐊᔾᔨᖑᐊᑎᒍᑦ ᐅᕙᓂ 5 - 9. 
79 ᐅᑯᐊ ᐱᔾᔪᑎᓖᑦ ᐊᒃᑐᐊᔪᓂᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᖃᓄᖅ ᐊᐅᓚᑕᐅᔾᔪᑎᒋᓂᐊᖅᑕᖏᑦ ᐅᕙᓂ (c). ᐱᓯᒪᔭᑦ 
ᖃᐅᔨᒪᔾᔪᑎᒃᓴᑦ Exhibit 8 ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᑦ ᐅᓂᒃᑳᖏᑦᑎᒍᑦ ᒪᑯᓄᖓᖓᔪᑦ 
ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒨᖓᔪᑦ ᖃᓄᖅ ᐊᐅᓚᑕᐅᔾᔪᑎᒋᒐᔭᖅᑕᖏᑦ ᐊᒻᒪᓗ ᓯᓚ ᐊᓯᕈᑉᐸᓪᓕᐊᓂᐊ ᐱᔾᔪᑎᖃᓚᐅᖅᑐᑦ:  

 
ᐊᔾᔨᖑᐊᖅ 9 ᐊᒻᒪᓗ 12: ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒨᖓᔪᖅ ᐃᓂᖓᓂ ᖁᐊᖏᑐᐃᓐᓇᕆᐊᖃᒻᒪᑦ ᖁᐊᖑᐃᓐᓇᖅᑐᖅ 
ᑕᒪᓐᓇ ᓂᕆᐅᒋᔭᐅᒐᓗᐊᖅᑎᓪᓗᒍ ᑕᐃᒪᓐᓇ, ᐊᑯᓂ ᓴᕿᐅᒪᓂᐊᖅᑐᑦ ᓴᕕᕋᔭᒃᓴᑦ ᖄᒥᐅᑎᒍᓐᓇᖅᑐᑦ ᓄᓇᐅᑉ ᐃᓗᐊᒍᑦ 
ᐃᒪᒃᑯᑦ, ᕿᓛᓂᖅᐸᑦ ᑭᓂᕆᐅᑎᓗᑎᒃ ᐊᑖᒍᑦ ᐃᑎᖅᓴᐅᑉ ᐱᔾᔭᐃᒃᑯᑎᑕᓕᒃᑯᑦ ᐃᑲᓂ ᐱᖓᔪᐊᓃᑦᑐᒥ ᐅᐊᓕᓂᐊᓂ ᑕᓯᕐᒥ. 
 
ᐊᔾᔨᖑᐊᖅ 9 ᐊᒻᒪᓗ 11:  ᖁᐊᖑᐃᓐᓇᖅᑐᖅ ᐊᐳᕐᑎᓈᖅᑐᒥ ᓵᑑᑐᐃᓐᓇᕆᐊᓕᒃ ᐅᑯᐊ ᐅᖃᐅᑕᐅᔪᑦ ᐱᒐᓗᐊᖅᑎᓪᓗᒋᑦ 
ᑎᑎᕋᕆᐊᖓᖅᓯᒪᔪᑎᒍᑦ ᐊᕙᑎᓕᕆᔾᔪᑎᑎᒍᑦ. 
 
ᐊᔾᔨᖑᐊᖅ 9 ᐊᒻᒥᒪᓗ 10: ᓯᓚᕐᔪᐊᒥ ᐆᓇᖅᓯᕙᓪᓕᐊᔪᖅ ᐱᕙᓪᓕᐊᓂᖅᓴᐅᑐᐃᓐᓇᕆᐊᓕᒃ ᓂᕆᐅᒋᔭᓂᒃ 
ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᒃᑯᑦ 
 
ᐊᔾᔨᖑᐊᖅ 21: ᑭᖑᓪᓕᐹᖅᓯᐅᑎᑦ ᐊᕙᑎᓕᕆᔾᔪᑎᑦ ᐱᑕᖃᕆᐊᖃᒻᒪᑕ ᐋᕿᒃᓯᒪᔭᐅᔭᕇᖅᑐᓂᒃ ᖃᐅᔨᓴᕈᑎᒃᓴᓂᒃ 
ᖁᐊᖑᐃᓐᓇᖅᑐᒨᖓᔪᒥᒃ ᐱᕙᓪᓕᐊᑎᑦᓯᕕᒃᓴᑦ ᐅᔭᕋᒃᓴᓕᕆᔾᔪᑎᒥᓃᑦ ᐃᓂᒃᓴᖓᓄᑦ. 

80 ᑕᐃᑲᓂ ᐆᑎᕆᔪᓐᓇᓛᖅ ᒎᓗᓂ ᐃᖕᒥᒃᑰᓕᖅᑎᑦᓯᒍᑎᒃᓴᖅ ᐊᑎᓕᒃ ᐃᒫᒃ ᓴᐃᓇᐃᑦ cyanide-ᒥᒃ ᐊᐅᓚᑦᓯᒍᑎᒃᓴᖅ ᖃᓄᖅ 
ᓅᑕᐅᖃᑦᑕᕋᔭᕐᓂᖓᓂᒃ, ᓯᕐᓗᐊᒃᓴᖅ, ᖃᓄᕐ ᐊᐅᓚᑦᓯᒍᑎᒃᓴᑦ ᑐᒃᓯᕋᓚᐅᖅᑕᖏᑦ ᐃᓄᓕᕆᔨᑐᖃᒃᑯᑦ. ᑕᑯᓗᒋᑦ: ᐱᓯᒪᔭᑦ Exhibit 7 
ᐃᓄᓕᕆᔨᑐᖃᒃᑯᑦ ᑎᑎᕋᖅᓯᒪᔭᖏᑦ ᑐᓴᒐᒃᓴᑦ ᐊᑑᑎᒋᐊᓕᖏᑦ ᐅᑯᐊ Cumberland Resources Ltd.-ᑯᑦ  
81 ᐅᓂᒃᑳᑦ ᐱᔾᔪᑎᓖᑦ ᖃᓄᐃᑦᑑᓂᕆᐊᖅᑕᖓᓂᒃ ᖄᖅᑎᑦᓯᒍᑎᑦ ᐃᓂᒃᓴᖓᑦ, ᐅᐊᓴᖅᕖᓪᓗ ᐊᒻᒪᓗ ᐃᓚᒍᑕᒃᓴᔭᒃᑯᕕᒃ, ᐊᒻᒪᓗ 
ᑐᐊᕕᕐᓇᖅᑐᖃᓐᓂᖅᐸᑦ ᐊᑑᑎᔪᒃᓴᒫᑦ ᐊᒻᒪᓗ ᑯᕕᔪᖃᑳᓪᓚᓂᖅᐸᑦ ᐊᑑᑎᔪᒃᓴᒫᑦ ᑕᒪᒃᑯᐊ ᑭᖑᕐᓂᐅᓚᐅᕐᒪᑕ ᓇᓗᓇᐃᔭᖅᑕᖏᑦᑎᒍᑦ 
ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ. ᑐᑯᓗᒋᑦ: ᐱᓯᒪᔭᑦ Exhibit 12 ᓄᓇᒥᐅᑕᐅᖏᓐᓇᖅᑐᓕᕆᔨᒃᑯᑦ ᑲᓇᑕᒥ ᐅᓂᒃᑳᖏᑦ, 
ᐊᔾᔨᖑᐊᖅ 10. ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᓂᕆᐅᒃᑐᑦ ᐅᑯᓄᖓᖓᔪᓂᒃ ᑐᓴᒐᒃᓴᓂᒃ ᐊᑑᑕᐅᔭᕆᐊᖃᒻᒪᑕ ᒪᓕᒡᓗᑎᒃ 
ᐊᑑᑕᐅᖁᔭᖅᑎᒍᑦ ᖄᖅᑎᑦᓯᒍᑎᑦ ᒪᓕᒐᖏᑦᑎᒍᑦ. 
82 ᑕᑯᓗᒋᑦ ᐆᒃᑑᑎᑦ ᒪᑯᓄᖓᖓᔪᓄᑦ ᓴᕿᐊᔭᓄᑦ ᓄᓇᓕᖕᓄᑦ ᐊᒻᒪᓗ ᕼᒻᒪᓚᒃᑯᑦ ᖃᒪᓂᖅᑐᐊᒥ ᒪᑯᓄᖓᖓᔪᓂᒃ ᐱᔾᔪᑎᓖᑦ ᑎᑎᖃᑦ 
69 ᐅᕙᓂᓗ 70. 

ᖃᓄᑐᐃᓐᓇᓕᒫᑦᓯᐊᖅ ᑐᓴᐅᒪᔭᐅᒋᐊᓖᑦ ᓄᓇᓕᖕᓅᖓᔪᑦ ᐋᕿᒃᓯᒪᔭᐅᔭᕇᖅᑐᑦ ᓯᕗᕐᖓᒍᑦ 
ᐊᒻᒪᓗ ᐋᕿᒃᑕᐅᓗᑎᒃ ᐃᓱᒫᓗᒋᔭᖃᕝᕖᑦ.  

• ᖃᐅᔨᓴᖅᑕᐅᓗᑎᒃ ᐱᖁᔭᖅᑎᒍᑦ ᐊᑑᑎᒋᐊᓕᑦ ᐊᖁᒻᒨᖓᔪᑦ, ᒪᑯᐊ ᓇᓪᓕᐊᓐᓄᕋᖅᐸᒃᑐᑦ 
ᓄᓇᓯᐅᑏᑦ ᐃᖏᕐᕋᓲᑦ, ᐃᓚᖃᑦᑎᓪᓗᒋᑦ ᐅᖃᖃᑎᖃᓐᓂᖅ ᕼᒻᒪᓚᒃᑯᖏᓐᓂᒃ ᖃᒪᓂᖅᑐᐊᑉ, 
ᑲᓇᑕᐅᑉ ᒐᕙᒪᒃᑯᖏᑦᑎᒍᑦ (ᐃᓚᖃᑦᑎᓪᓗᒋᑦ ᐃᓄᓕᕆᔨᑐᖃᒃᑯᑦ ᓈᒻᒪᒋᔭᖏᓐᓂᒃ), ᓄᓇᕗᑦ 
ᒐᕙᒪᒃᑯᑦ ᐅᔾᔨᖅᑐᕈᑎᖏᑦ ᒪᓕᒐᐅᒋᐊᖃᕋᔭᖅᑐᑦ ᑕᒪᐃᓐᓅᖓᔪᑦ ᐱᓕᕆᐊᑎᒍᑦ ᒐᕙᒪᒃᑯᑎᒍᑦ 
ᐊᑑᑕᐅᓲᑦ ᐱᖁᔭᓕᕆᔾᔪᑎᓅᖓᔪᑦ ᐊᖁᒻᒥᒃ ᐱᔾᔪᑎᓖᑦ. 

• ᐊᑯᓂ ᐊᑑᑎᔪᒫᕐᓂᐊᖅᑐᑦ ᓇᓪᓕᐊᒃᑯᑐᐃᓐᓇᖅ ᐊᑐᐃᓐᓇᐅᑎᑕᐅᓗᑎᒃ ᐊᖁᒻᒨᖓᔪᑦ, 
ᐃᓚᖃᑦᑎᓪᓗᒋᑦ ᒪᑯᓄᖓᖓᔪᓂᒃ ᓇᓪᓕᐊᒃᑯᑐᐃᓐᓇᖅ ᐊᑑᑕᐅᔪᒫᕐᓂᐊᖅᑐᓂᒃ ᐊᖁᑦ 
ᐅᒃᑯᐃᖔᕈᑎᒃᓴᖏᑦ ᑭᖑᕐᖓᒍᑦ ᐅᔭᕋᒃᓴᓕᕆᕕᒃ ᒪᑐᓯᒪᓕᖅᑎᓪᓗᒍ ᒪᑭᒪᑦᓯᒍᑎᒃᓴᒫᑦ ᐊᖁᒻᒥᒃ 
ᑕᒪᒃᑯᓄᖓᖓᔪᑦ ᖃᓄᖅᑑᕈᑕᐅᓯᒪᓕᖅᐸᑕ ᐊᖁᑦ ᒪᑐᐃᖓᐃᓐᓇᕐᓂᐊᖅᐸᑦ. 

  

 

6.7 ᐅᒥᐊᕐᔪᐊᑦ ᐅᓯᔩᑦ ᐊᒻᒪᓗ ᑕᕆᐅᒃᑯᑦ83 
• ᐊᑕᖏᖅᑐᑦ ᑐᑭᓯᓐᓇᖅᑐᑦ ᓱᕐᕋᐃᑐᐃᓐᓇᕆᐊᓕᖕᓂᒃ ᐱᔾᔪᑎᓖᑦ ᐊᒥᓲᓂᖅᓴᑦ ᐅᒥᐊᕐᔪᐊᑦ 

ᐃᑳᖃᑦᑕᓕᖅᐸᑕ ᐅᓯᔩᑦ ᓇᓪᓕᐊᓐᓄᕋᖅᑐᑦ ᐊᒻᒪᓗ ᓱᕐᕋᐃᒐᔭᖅᑐᑦ ᒪᑯᐊ ᑯᕕᔪᖃᑉᐸᑦ, 
ᐃᓚᖃᑦᑎᓪᓗᒋᑦ ᐅᖃᖃᑕᐅᕙᒡᓗᑎᒃ ᐃᒡᓗᓕᒑᕐᔪᒻᒥᐅᑦ ᐊᒻᒪᓗ ᖃᓄᖅ ᐊᑑᑕᐅᓂᐊᖅᑐᑦ 
ᐅᕝᕙᓗᑭᐊᖅ ᐅᑯᑎᒎᓇ ᐃᓚᒍᑕᖓᒎᖓᔪᑦ sections 6.2.2-ᑯᑦ ᐊᒻᒪᓗ 6.2.3-ᑯᑦ ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᐃᓚᖃᑦᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᑦ ᑭᒡᒐᖅᑐᖅᑎᖓᑦ 
ᐅᔾᔨᑐᖅᑎ ᑕᕆᐅᒃᑯᑦ ᐃᖏᕐᕋᔪᓕᕆᔾᔪᑎᓂᒃ ᐊᑑᑎᒋᐊᓕᖕᓂᒃ ᐱᖁᔭᖅᑎᒍᑦ.84 6.8 
ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ85 

                                                 
83ᓄᓇᓖᑦ ᐃᒡᓗᓕᒑᕐᔪᒻᒥᐅᑦ ᐅᖃᐅᓯᖃᓚᐅᕐᒪᑕ ᐱᓗᐊᖅᑐᓂᒃ ᐃᓱᒫᓗᒋᔭᖃᕝᕕᖕᒥᓐᓂᒃ ᐊᑲᐃᓪᓕᑐᐃᓐᓇᕆᐊᓕᖕᓂᒃ ᓱᕐᕋᐃᒍᑎᒃ ᐅᓯᔩᑦ 
ᐅᒥᐊᕐᔪᐊᒃᑯᑦ ᑕᒡᕗᖓᖓᔪᓄᑦ ᐱᔾᔪᑎᓕᖕᓂᒃ ᐱᓕᕆᕕᒃᓴᒧᑦ ᑕᕆᐅᕐᒥᐅᑕᑦ ᐆᒪᔪᑦ, ᓇᓗᓇᐃᔭᓚᐅᖅᑕᖏᑦ ᑐᓴᒐᒃᓴᖅᑎᒍᑦ 
ᓈᐃᓈᖅᓯᒪᑎᓂᓗᒋᑦ ᐅᑯᐊ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᒪᑐᓯᒍᑎᒥᒍᑦ ᑲᑎᒪᑎᓪᓗᒋᑦ ᐅᓂᒃᑳᕐᒥᒍᑦ: 

ᑐᓴᑦᑕᓯᓐᓇᓕᖅᐳᒍᑦ ᐱᔪᓂᒃ ᕼᒻᒪᓚᒃᑯᖏᓐᓂᒃ ᐃᒡᓗᓕᒑᕐᔪᒻᒥᐅᑦ ᐃᒃᐸᒃᓴᖅ ᐃᓱᒫᓗᒋᔭᖃᕝᕕᖏᓐᓂᒃ ᐱᔾᔪᑎᓕᖕᓂᒃ 
ᑕᕆᐅᒃᑯᑦ ᐅᓯᔩᑦ ᓴᓂᐊᓂ ᓄᓇᓖᑦ. ᑭᖑᕐᓂᐅᒻᒪᑕ ᑐᓴᒐᒃᓴᑦ ᐊᐅᓚᑦᓯᒍᑎᒃᓴᓅᖓᔪᑦ ᐅᓯᔨᓄᑦ ᐊᒻᒪᓗ ᐊᖁᑖᒍᑦ 
ᓴᓂᐊᒎᖃᑦᑕᕐᒪᑕ ᐃᒡᓗᓕᒑᕐᔫᑉ ᑕᒪᒃᑯᐊ ᐅᖃᐅᑕᐅᓚᐅᖅᑐᑦ ᐊᒥᓱᓄᑦ ᓴᕿᐊᑎᕆᖃᑕᐅᔪᓄᑦᑕᐅᖅ. ᓱᓕᓗ ᐱᔭᐅᒋᐊᓖᑦ 
ᓇᓗᓇᐃᔭᑦᓯᐊᖅᓯᒪᑎᓪᓗᒋᑦ ᐱᔾᔪᑎᓖᑦ ᐅᒥᐊᕐᔪᐊᓄᑦ ᐊᖁᑕᐅᕙᒃᑐᓂᒃ ᐊᑐᐃᓐᓇᕈᖅᑎᑕᐅᔭᕆᐊᓖᑦ, ᒪᑯᓂᖓ 
ᐃᓚᖃᑦᑎᓪᓗᒋᑦ ᖃᓄᑎᖅ ᐱᖁᔭᖅᑎᒍᑦ ᐃᓚᖃᓐᓂᐊᖅᐸᑦ ᐃᓱᒫᓗᒋᔭᑦ ᑕᕆᐅᒻᒨᖓᔪᓄᑦ, ᖃᓄᕐᓗ ᑭᖑᕐᓃᑦ 
ᐅᔾᔨᑐᖅᑕᐅᔪᓐᓇᖅᐸᑦ ᐅᑯᐊ Cumberland-ᑯᑦ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐊᑑᑎᓕᖁᔨᔪᑦ ᑲᑎᒪᔨᓂᒃ ᐅᑯᐊ 
ᑐᓴᒐᒃᓴᑦ ᐋᔩᕈᑕᐅᓛᕐᒪᑕ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᑦ ᑐᑭᖏᑦᑎᒍᑦ.  

ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᖅ 590, lines 1 - 12.  
84 ᐱᔾᔪᑎᓖᑦ ᐆᒪᓂᒃ ᐅᑎᖅᑎᑦᓯᒍᑎᒃᓴᓂᒃ ᒪᓕᒃᑐᓂᒃ ᐊᑖᒍᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ section 6.2.2 ᐊᒻᒪᓗ 
6.2.3 ᓴᕿᓚᐅᖅᑕᖏᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ 
ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, ᒪᒃᐱᒐᖅ 177, lines 2 - 5. 
85 ᓴᕿᕆᐊᓖᑦ ᓱᓕ ᒪᑯᓄᖓᖓᔪᑦ ᖃᐅᔨᓴᕈᑎᒃᓴᑦ ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ, ᑲᑎᒪᔩᑦ ᐃᓚᐅᒻᒪᑕ ᐃᓱᒫᓗᒋᔭᑦ 
ᐱᔾᔪᑕᐅᑎᓪᓗᒋᑦ ᐃᓱᒫᓗᒋᔭᖃᕝᕖᑦ ᐊᒻᒪᓗ ᐊᖏᖅᓱᑎᒃ ᐊᑑᑎᓕᖁᔭᓂᒃ ᐃᓄᓕᕆᔨᑐᖃᒃᑯᑦ ᐅᖃᐅᓯᖏᑦ ᒪᑐᑎᓪᓗᒍ ᑐᓂᔭᖏᑦ:   

 
ᐃᓱᒫᓗᒋᔭᖃᕝᕕᒋᓗᐊᖅᑕᕗᑦ ᐱᔾᔪᑎᓖᑦ ᐃᓄᓯᕐᓅᖓᔪᓂᒃ ᒪᑭᒪᔾᔪᑎᒃᓴᓅᖓᔪᑦ ᖃᐅᔨᓴᕈᑏᑦ ᐊᒻᒪᓗ ᐋᕿᒃᓱᖅᑕᑦ 
ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑎᒍᑦ ᒪᑯᐊ ᐅᖓᓯᒌᑦ ᐱᔾᔪᑕᐅᓂᖏᑦ, ᐅᑯᓄᖓᖓᑐᐃᓐᓇᖏᑦᑐᑦ ᖃᒪᓂᖅᑐᐊᒧᑦ, 
ᓄᓇᓖᑦ ᐅᖃᖃᑕᐅᕙᒡᓗᑎᒃ, ᖃᓄᖅ ᐊᑑᑕᐅᓂᐊᖅᑐᓂᒃ, ᖃᓄᕐᓗ ᐸᕐᓇᑕᓂᒃ ᐸᓚᕈᑎᒃᓴᒫᓂᒃ, ᖃᐅᔨᓴᕈᑎᒃᓴᓪᓗ ᖃᓄᖅ 
ᐊᑐᖅᑕᐅᓂᐊᖃᑦ ᓴᓇᕐᕈᑎᑦ. 
 
ᓈᒻᒪᖏᒻᒪᑕ ᓄᓇᒥᐅᑕᓂᒃ ᖃᐅᔨᒪᓯᓐᓇᕈᑎᒃᓴᒫᑦ ᐅᔾᔨᖅᑑᑎᑦ ᐋᕿᒃᓯᒪᔭᕆᐊᓖᑦ ᓄᐊᑕᐅᓯᒪᔪᑦ ᐊᒻᒪᓗ ᖃᓄᖅᑑᕈᑎᓄᑦ 
ᐃᑲᔪᕐᓂᖃᓐᓂᐊᕐᒪᑕ ᖃᓄᐃᒻᒫᓚᔪᑦ ᑐᑭᖏᑦ ᖃᒪᓂᖅᑐᐊᒧᑦ ᑕᒪᒃᑯᐊ ᓄᓇᓕᖕᓅᖓᔪᑦ ᐱᔾᔪᑕᐅᓂᖏᑦ ᐊᒻᒪᓗ 
ᐊᑑᑎᓂᖃᕋᔭᕐᓂᖏᑦ ᐊᓯᖏᓐᓅᖓᔪᑦ ᑭᕙᓪᓕᕐᒥᐅᑦ ᓄᓇᓕᖁᑎᖏᓐᓄᑦ.  
 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 

• ᐊᔾᔨᒌᖏᓐᓂᖏᑦ ᐅᔾᔨᑐᕐᓗᒋᑦ ᐃᒃᐱᐊᔪᒻᒥ ᓇᓂᓯᕕᖕᒥ ᐅᔭᕋᓐᓂᐊᖅᕕᖕᒥ ᐊᑑᑕᐅᖃᑦᑕᖅᓯᒪᔪᑦ, 
ᐊᒻᒪᓗ ᐃᒻᒪᖃᖃᐃ ᐃᑯᖓᖓᔪᑦ Eastmain-ᒧᑦ, ᕿᒥᕐᕈᔭᐅᓗᑎᒃ ᓱᕐᕋᐃᑐᐃᓐᓇᕆᐊᓖᑦ 
ᐃᓄᓯᕐᓅᖓᔪᓂᒃ ᐊᒻᒪᓗ ᑮᓇᐅᔾᔭᒃᓴᐅᑎᒃᓴᓄᑦ ᒪᑭᒪᔾᔪᑎᓄᑦ ᓱᕐᕋᒃᓯᒪᔪᑦ ᖃᖓᑦᑕᖅᑕᐅᓯᒪᔪᒧᑦ 
ᓄᓇᓕᖓᑦᑎᒍᑦ (ᖃᒪᓂᖅᑐᐊᑉ) ᓱᕐᕋᒃᑕᐅᒐᔭᕐᓂᖓᑦ ᐱᔪᓂᒃ ᐅᔭᕋᒃᓴᓕᕆᕕᖕᒥ. ᒪᑯᐊ 
ᐃᓚᒋᔭᐅᓗᑎᒃ ᓱᕐᕋᐃᒐᔭᖅᑐᖅ ᑭᖑᕐᖓᒍᑦ ᒪᑐᓯᒪᓕᖅᐸᑦ ᐅᔭᕋᒃᓴᓕᕆᕕᒃ ᐊᒻᒪᓗ ᐊᖁᑦ 
ᐃᑯᖓᖓᔪᖅ 737-ᓄᑦ ᒥᕝᕕᐅᓲᖅ ᐱᓕᕆᐊᒃᓴᖃᕝᕕᖕᒥ.  

                                                                                                                                                 
ᑲᒻᐸᓂᒃᑯᑦ ᓱᓕ ᓴᖀᓯᒪᖏᒻᒪᑕ ᖃᓄᖅ ᓄᓇᓕᖏᑦᑕ ᖃᒪᓂᖅᑐᐊᒥᐅᑦ ᐱᕚᓪᓕᕈᑎᒋᓂᖅᓴᖏᓐᓂᒃ ᐊᒻᒪᓗ ᐱᓕᕆᐊᒃᓴᓂᒃ 
ᐊᑐᐃᓐᓇᖃᐅᑎᒃᓴᓂᒃ ᐊᓯᖏᓐᓅᖓᔪᓄᑦ ᓄᓇᓕᖕᓄᑦ ᑲᕙᓪᓕᕐᒥᐅᑦ ᓄᓇᓕᖁᑎᖏᓅᖓᔪᓄᓂᑦ. ᐅᑯᐊ ᐃᓱᒪᒋᔭᑦ 
ᐊᑑᑕᐅᒃᐸᑕ ᐅᑯᐊ ᖃᒪᓂᖅᑐᐊᒥᐅᑦ ᐊᒃᑐᐊᓂᖃᓪᓚᕆᒻᒪᑕ ᓄᓇᓖᑦ ᐊᑐᐊᒐᖏᑦᑎᒍᑦ ᑲᑉᐊᓂᒃᑯᑦ, ᖃᓄᐃᒻᒪᑦ 
ᐊᑑᑕᐅᔪᒃᓵᓚᔪᓂᒃ ᐅᑯᐊ ᑲᒻᒪᐸᓂᒃᑯᑦ ᓱᓕ ᐋᔩᕈᑎᖃᒃᑲᓐᓂᕆᐊᖃᒻᒪᑕ. 
 
ᐃᓄᓕᕆᔨᑐᖃᒃᑯᑦ ᐃᓱᒫᓗᒋᔭᖃᓚᐅᕐᒥᖕᒪᑕ Cumberland-ᑯᑦ ᐊᑐᐃᓐᓇᕈᖅᑎᑦᓯᓯᒪᖏᒻᒪᑕ ᐆᒃᑐᕋᐅᑎᓂᒃ ᐊᑕᖏᖅᑐᓂᒃ 
ᖃᓄᖅ ᐊᑑᑕᐅᔪᒃᓴᒫᓂᒃ ᐊᒻᒪᓗ ᐊᑑᑎᒍᒪᒐᔭᖅᑕᖏᓐᓂᒃ ᓄᓇᓖᑦ ᑎᒍᒥᐊᖃᑕᐅᔪᑦ ᐊᒻᒪᓗ ᖁᒃᓴᓇᖅᑐᒨᖓᔪᓄᑦ 
ᑲᑐᔾᔨᖃᑎᒌᓄᑦ ᐊᒃᑐᐊᖃᑕᐅᔪᓄᑦ ᐅᖃᖃᑕᐅᕙᒡᓗᑎᒃ ᓄᓇᓖᑦ ᐱᔾᔪᑕᐅᑎᓪᓗᒋᑦ ᐱᕙᓪᓕᐊᔭᑦ. 
 
ᒫᓐᓇᓕ, ᐃᓄᓕᕆᔨᑐᖃᒃᑯᑦ ᐊᑑᑎᓕᖁᔨᔪᑦ ᐅᑯᓂᖓ Cumberland Resources-ᑯᓐᓂᒃ ᐊᑐᐃᓐᓇᐅᑎᑦᓯᖁᔨᔪᑦ ᑐᓴᒐᒃᓴᓂᒃ 
ᓄᓇᓕᖕᓅᖓᔪᓂᒃ ᑐᓴᐅᒪᑎᑦᓯᒍᑎᓂᒃ ᐅᖃᖃᑕᐅᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᐱᓕᕆᐊᒃᓴᓂᒃ ᐊᒻᒪᓗ ᖃᓄᖅ 
ᐱᖁᓯᐅᓂᐊᖅᑐᓂᒃ ᐅᑯᓄᖓᖓᔪᑦ ᑐᓴᒐᒃᓴᑦ ᐅᕝᕙᓗᑭᐊᖅ ᐃᓱᒫᓗᒋᔭᖃᕝᕖᑦ ᐱᔾᔪᑕᐅᓗᑎᒃ ᑎᑎᕋᕆᐊᖓᖅᓯᒪᔪᑦ 
ᐊᕙᑎᓕᕆᔾᔪᑎᑎᒍᑦ. ᐱᓗᐊᖅᑐᒥᒃ, ᑲᒻᐸᓂᒃᑯᑦ ᐊᑐᐃᓐᓇᐅᑎᑦᓯᓗᑎᒃ ᑕᒪᐃᓐᓂᒃ ᐃᓗᓕᓕᖕᓂᒃ ᐊᓪᓚᒃᓯᒪᔪᑦ 
ᑐᓴᒐᒃᓴᖅᑎᑐᒍᑦ ᐱᔪᓂᒃ ᓄᓇᓖᑦ ᐃᓚᐅᖃᑕᐅᓂᖏᓐᓂᒃ ᐱᓕᕆᐊᒃᓴᒨᖓᔪᓄᑦ.  
  
ᐱᓕᕆᐊᒃᓴᓄᑦ ᐊᑑᑕᐅᓂᐊᖅᑐᑦ ᖃᓄᖅ ᐊᑐᖅᑕᐅᓂᐊᕐᓂᖏᑦ ᐅᔾᔨᖅᑐᕈᑎᑦ ᐃᒻᒪᖃᑦᑕᐅᖅ ᓱᕐᕋᐃᔪᓐᓇᖅᑐᑦ ᓴᕿᖏᑉᐸᑕ 
ᐊᔾᔨᖏᑉᐸᒋᑦ ᐃᓗᓕᕆᔭᖏᓐᓅᖓᔪᓄᑦ ᓄᓇᓕᒃᑎᒍᑦ, ᐃᓚᒌᓐᓄᑦ ᕿᑐᖓᕇᓐᓄᑦ, ᐅᑭᐅᓖᑦ ᖃᑦᓯᓂᒃ, ᐊᖑᑦ ᐊᕐᓇᖅ 
ᓇᓪᓕᐊᒃ, ᑕᐃᑦᓱᒪᓂᓗ ᖃᓄᑦᓯᓂᒃ ᑮᓇᐅᔾᔭᒃᓴᐅᑕᐅᖃᑦᑕᓚᐅᖅᓯᒪᔪᓂᒃ ᐱᓕᕆᔪᓄᑦ, ᐅᖃᐅᓯᖅᑎᒍᑦ ᐊᑑᑎᔪᓂᒃ, 
ᐊᓯᖏᓐᓂᒡᓗ. ᒪᑯᐊᑕᒡᒐ ᓱᕐᕋᐅᑎᒍᓐᓇᖅᑐᑦ ᐊᔾᔨᒋᖏᑦᑑᑎᑦ ᐊᒃᑐᐃᒍᑎᑦ ᐱᔪᑦ ᐅᔭᕋᒃᓴᓕᕆᕕᒃᓴᒥᒃ ᓄᓇᓕᒃᑎᒍᑦ, ᓄᓇᓖᑦ 
ᐊᒻᒪᓗ ᑲᒻᐸᓂᒃᑯᑦ ᐸᓚᖅᑎᒐᓱᐊᕈᓐᓇᖅᑕᖏᑦ ᑕᒪᒃᑯᓄᖓᖓᔪᑦ, ᑕᒪᕐᒥᒃ ᐊᑲᐃᑦᑐᖅᑕᓖᑦ ᐊᒻᒪᓗ ᐊᑑᑎᓂᖃᑦᑐᖅᑕᓖᑦ.  
 
ᐃᓄᓕᕆᔨᑐᖃᒃᑯᑦ ᐊᑑᑎᓕᖁᔨᔪᑦ ᓇᖕᒥᓂᓖᑦ ᕿᒥᕐᕈᖁᓪᓗᒋᑦ ᖃᓄᖅ ᐱᓕᕆᔾᔪᑎᒋᓗᒋᑦ ᐊᑐᕐᓂᐊᖅᑕᖏᓐᓂᒃ ᐊᒻᒪᓗ 
ᖃᓄᐃᑦᑑᒻᒪᖔᑕ ᓱᕐᕋᐃᓂᐊᖅᑐᑦ ᐊᑑᑎᓂᓕᖕᓅᖓᔪᑦ ᐃᓄᓯᕐᓅᖓᔪᓄᑦ ᑭᓇᐅᔾᔭᒃᓴᐅᑎᒃᓴᑦ ᐃᓗᓕᖏᑦ. 
 
ᐅᑯᐊ Cumberland Resources-ᑯᑦ ᑐᒃᓯᕋᖅᑐᑦ ᐊᑐᕈᒪᓂᕋᖅᓱᑎᒃ ᐃᓄᐃᑦ ᐊᒃᑐᐊᓂᖃᕝᕕᖏᓐᓄᑦ ᓄᓇᑖᖅᓯᒪᔪᓄᑦ 
ᐊᖏᕈᑎᓂᒃ ᑕᒪᒃᑯᓄᖓᖓᔪᑦ ᐸᓚᕈᑕᐅᔪᓐᓇᕐᒪᑕ ᐊᒻᒪᓗ ᖃᐅᔨᓴᕈᑕᐅᓗᑎᒃ ᓴᓇᕐᕈᑕᐅᔪᓐᓇᕐᒪᑕ. ᓄᓇᓖᑦ 
ᐃᖕᒥᒃᑰᓕᖓᓂᖃᔾᔭᖏᒻᒪᑕ ᐊᐅᓚᑕᓄᑦ ᒪᑯᓄᖓᖓᔪᓄᑦ ᑲᖑᓇᖅᑐᓄᑦ ᖃᐅᔨᓴᔭᐅᔭᕆᐊᖃᖏᑦᑐᓄᑦ ᖃᐅᖓᑐᐃᓐᓇᖅ 
ᐊᓪᓚᒃᓯᒪᔪᑎᒍᑦ, ᐅᕝᕙᓗᑭᐊᖅ ᐋᔩᕈᑎᖏᑦᑎᒍᑦ. 
 
ᐅᑯᐊ Cumberland-ᑯᑦ ᕿᓂᕆᐊᓖᑦ ᐊᓯᖏᓐᓂᒃ ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ ᐸᓚᕈᑎᒃᓴᓂᒃ ᐊᒻᒪᓗ 
ᖃᐅᔨᓴᕈᑎᒃᓴᓂᒃ ᓴᓇᕐᕈᑎᓂᒃ. ᐊᓱᐃᓪᓛᒃ, ᑲᒻᐸᓂᒃᑯᑦ ᐆᒃᑐᕈᓐᓇᕐᒪᑕ ᖃᓄᖅ ᐱᖁᓯᕆᓂᐊᕐᑕᒥᓐᓂᒃ ᓈᒻᒪᒃᑐᓂᒃ 
ᐸᓚᕈᑎᒃᓴᒫᓂᒃ ᐋᕿᒃᓯᒪᔪᓂᒃ ᐊᒻᒪᓗ ᑭᖑᕐᖓᒍᑦ ᐊᑑᑎᖃᑦᑕᕐᓗᒋᑦ ᖃᐅᔨᓴᕈᑎᓅᖓᔪᑦ ᐱᓕᕆᔾᔪᑎᑦ 
ᐊᑑᑎᓂᖃᓐᓂᖅᓴᐅᓂᐊᕐᒪᑕ ᐊᑑᑎᓂᖃᕈᒫᕐᓂᐊᖅᑐᑦ ᐊᒻᒪᓗ ᐸᓚᕈᑎᒃᓴᑦ ᓈᒻᒪᓈᖏᑦᑐᓄᑦ ᓱᕐᕋᐅᑕᐅᒐᔭᖅᑐᑦ ᑕᒪᒃᑯᐊ 
ᐱᔭᕇᖅᓯᒪᔪᑦ ᕿᒥᕐᕈᔾᔪᑎᑦ ᐊᒻᒪᓗ ᐊᖏᕋᒃᓴᖏᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᓕᕆᐊᒥᒍᑦ. 

 
ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, ᒪᒃᐱᒐᖅ 550-552, lines 9-13. 

 
ᑲᑎᒪᔩᑦ ᖃᐅᔨᔪᑦ ᐃᓄᓕᕆᔨᑐᖃᒃᑯᑦ ᖃᓄᖅ ᐱᖁᓯᖏᓐᓂᒃ ᒪᑯᓄᖓᖓᔪᑦ ᓈᒻᒪᓈᖅᓯᒪᖏᒻᒪᑕ ᓄᓇᓖᑦ ᐅᖃᖃᑕᐅᖃᑦᑕᕆᐊᓖᑦ 
ᐱᔾᔪᑎᓕᖕᓂᒃ ᐃᓄᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓄᑦ ᒪᑭᒪᔾᔪᑎᒃᓄᑦ ᐱᓕᕆᐊᖃᕆᐅᖅᓴᐅᑎᒃᓴᓂᒃ, ᐃᖃᓇᐃᔮᒃᓴᓂᒃ 
ᐊᑐᐃᓐᓇᕈᕆᐊᓕᖕᓂᒃ, ᐊᒻᒪᓗ ᐊᓯᖏᓐᓂᒃ ᖃᓄᑐᐃᓐᓇᖅ ᐱᔾᔪᑎᓕᖕᓂᒃ ᒪᑭᒪᑦᓯᐊᕈᑎᒃᓴᓂᒃ ᖃᓄᐃᒐᑎᒃ ᓱᕐᕋᒃᑕᐅᓂᐊᖅᑐᓄᑦ 
ᓄᓇᓕᖕᓄᑦ ᐊᒻᒪᓗ ᓇᖕᒥᓂᓖᑦ ᐊᑑᑎᒋᐊᓖᑦ ᐃᓄᐃᑦ ᐊᒃᑐᐊᓂᖃᕝᕕᖏᓐᓄᑦ ᓄᓇᑖᖅᓯᒪᔪᑦ ᐊᖏᕈᑎᖏᑦᑎᒍᑦ, ᐱᔾᔪᑎᓕᖕᓂᒃ 
ᐸᓚᕈᑎᒃᓴᒫᓂᒃ ᐊᒻᒪᓗ ᖃᐅᔨᓴᕈᑎᒃᓴᓅᖓᔪᓂᒃ ᓴᓇᕐᕈᑎᒃᓴᓂᒃ ᑕᒪᒃᑯᓄᖓᖓᔪᑦ ᓴᐳᔾᔭᐅᒍᑎᑦᓯᐊᕙᖏᓐᓂᒃ ᑐᓂᔭᖏᑦᑎᒍᑦ ᕼᒻᒪᓚᒃᑯᒃ 
ᖃᒪᓂᖅᑐᐊᒥᐅᑦ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 6, 2005, Volume 1, page 220, 
lines 7 - 13. ᐅᑯᓄᖓᖓᔪᑦ, ᑲᑎᒪᔩᑦ ᓱᓕ ᐅᖃᑦᑐᑦ ᓇᖕᒥᓂᓖᑦ ᐊᖏᕐᑕᖏᓐᓂᒃ ᖃᓄᖅ ᐊᔾᔨᒌᖏᓐᓂᓕᖕᓂᒃ ᐊᑯᓐᓈᒍᑦ 
ᐊᑑᑕᐅᔭᕆᒋᐊᓕᖏᑦ ᐋᔩᕈᑎᑦ ᐱᖁᔭᖅᒍᑦ ᐃᓄᐃᑦ ᐊᒃᑐᐊᖃᓂᖃᕝᕕᖏᓐᓄᑦ ᓄᓇᑖᖅᓯᒪᔪᑦ ᐊᖏᕈᑎᖏᑦᑎᒍᑦ ᐊᒻᒪᓗ ᐊᑑᑎᒋᐊᓕᖏᑦ 
ᖃᐅᔨᓴᕈᑎᑦ ᐊᒻᒪᓗ ᐸᓚᕈᑎᒃᓴᑦ ᐊᑲᐃᓪᓖᓗᐊᖅᑕᐃᓕᒍᑎᒃᓴᓄᑦ ᐃᓄᓯᕐᓅᖓᔪᓄᑦ ᑮᓇᐅᔾᔭᒃᓴᐅᑎᒃᓴᓄᑦ ᓱᕐᕋᒃᑕᐅᒐᔭᖅᑐᓄᑦ ᐱᔪᓂᒃ 
ᐱᓕᕆᕕᒃᓴᒥᒃ. ᑕᑯᓗᒋᑦ: ᓯᕗᓪᓕᖅᓯᐅᑎᑎᒍᑦ ᑲᑎᒪᑎᑦᓯᓂᕐᒨᖓᔪᑦ ᑲᑎᒪᔾᔪᑎᒥᓃᑦ, June 9, 2005, Volume 4, pages 554 to 
559, lines 13 to 16. 

• ᓱᕐᕋᒃᑕᐅᒐᔭᖅᑐᖅ ᐅᔭᕋᒃᓴᓕᕆᕕᖕᒥᒃ ᐱᔪᓂᒃ ᕼᒻᒪᓚᓐ ᖃᒪᓂᖅᑐᐊᒥ, ᓄᓇᓕᖕᓂᓗ 
ᐱᔨᑦᓯᕋᐅᑕᐅᕙᒃᑐᑦ ᐊᑐᐃᓐᓇᐅᑎᑦᓯᔩᑦ ᐊᑲᐃᑦᑐᓄᑦ ᑎᑭᑕᐅᒐᔭᖅᑐᑦ ᒪᑯᓄᖓ ᐃᒥᐊᓗᖕᓄᑦ 
ᐊᒻᒪᓗ ᐊᑦᑕᓈᕿᕙᒃᑐᑦ. 

• ᐊᑑᑕᐅᒃᐸᑕ, ᓈᒻᒪᓂᖅᓴᑦ ᐋᔩᕈᑎᑦ ᓱᕐᕋᒃᑕᐅᓂᐊᖅᑐᓂᒃ ᐱᔾᔪᑎᓖᑦ ᐃᓄᓯᖏᓐᓅᖓᔪᑦ 
ᓱᕐᕋᒃᑕᐅᒃᐸᑕ ᖃᒪᓂᖅᑐᐊᒥᐅᑦ ᐊᒻᒪᓗ ᓱᕐᕋᒃᑕᐅᒐᔭᖅᑐᑦ ᐱᓕᕆᐊᒃᓴᑦ ᐊᑐᐃᓐᓇᐅᓕᖅᐸᑕ 
ᐊᖏᓈᖅᓯᒪᓂᖅᓴᒥᒃ ᑭᕙᓪᓕᕐᒥᐅᑎᒍᑦ, ᐃᓚᒋᔭᐅᓪᓗᑎᒃ ᐃᒡᓗᓕᒑᕐᔪᒻᒥᐅᑦ. 

 

 6.9 ᐃᓄᐃᑦ ᖃᐅᔨᒪᔭᑐᖃᖏᑦ 
• ᓈᒻᒪᓂᖅᓴᓂᒃ ᐊᑑᑕᐅᓗᑎᒃ ᐋᔩᕈᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᓕᐅᑎᑎᓪᓗᒋᑦ 

ᑭᖑᓪᓕᕐᒥ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᓅᖓᑎᓪᓗᒋᑦ, ᐱᓗᐊᖅᑐᒥᒃ ᐱᔾᔪᑎᓖᑦ 
ᐊᒃᑐᖅᑕᐅᓂᐊᖅᑐᑦ ᐊᖁᒻᒧᑦ ᖃᒪᓂᖅᑐᐊᒥᐅᑦ, ᐊᒻᒪᓗ ᐊᒃᑐᖅᑕᐅᓂᐊᖅᑐᑦ ᐱᓕᕆᕕᒃᓴᒧᑦ 
ᐊᓯᖏᑦ ᑭᕙᓪᓕᕐᒥᐅᑦ ᓄᓇᓖᑦ (ᐃᓱᒫᓗᒋᔭᖃᕝᕖᑦ ᐱᔾᔪᑎᓖᑦ ᐊᑐᐃᓐᓇᖃᖃᑦᑕᖏᑦᑐᑦ 
ᐱᓕᕆᐊᒃᓴᓂᒃ ᐃᒡᓗᓕᒑᕐᔪᒻᒥᐅᑦ ᐊᒻᒪᓗ ᖃᖏᖠᓂᕐᒥᐅᑦ, ᐊᒻᒪᓗ ᐱᔾᔪᑕᐅᔪᑦ 
ᓂᐅᕋᖅᑕᐅᓕᖅᐸᑕ ᐅᖅᓱᐊᓗᐃᑦ ᐊᒻᒪᓗ ᐅᓯᔭᐅᕙᒃᑐᑦ ᑰᒃᑯᑦ ᓴᓂᐊᒎᑉᐸᒃᑐᑦ ᐃᒡᓗᓕᒑᕐᔫᑉ 
ᓄᓇᖓᑕ). 

  

7. ᑭᖑᓪᓕᖅᐹᑦ ᐱᔾᔪᑎᖏᑦ ᑲᑎᒪᔩᑦ   
ᒪᑯᓄᖓᖓᔪᑦ ᑭᖑᓪᓕᐹᖅᓯᐅᑎᒃᑯᑦ ᓈᓚᒋᐊᖅᓯᒪᑎᓪᓗᖏᑦ ᖃᒪᓂᖅᑐᐊᒥ, ᐃᒡᓗᓕᒑᕐᔪᒻᒥ, ᖃᖏᖠᓂᕐᒥᓗ. 

ᑲᑎᒪᔩᑦ ᖃᓄᐃᒃᓴᖏᑦᑐ ᐃᓚᒋᐊᖅᐸᑕ ᐃᓚᐅᓂᐊᖅᑐᓂᒃ ᐊᑎᖃᖃᑕᐅᔪᓂᒃ ᐅᕝᕙᓗᑭᐊᖅ ᓴᕿᐊᑎᕆᔨᓂᒃ. 

ᐅᓪᓗᖏᑦ ᐊᑑᑎᓛᖅᑐᑦ ᑭᖑᓪᓕᐹᖅᓯᐅᒧᑦ ᑲᑎᒪᓕᖅᐸᑕ ᓈᓚᒋᐊᖅᓯᒪᔪᖃᑦᑎᓪᓗᒍ ᐋᕿᒃᑕᐅᓛᖅᑐᑦ 

ᐱᓯᒪᓕᖅᐸᑕ ᐱᒃᑲᓐᓂᕆᐊᓕᖕᒥᓐᓂᒃ ᑐᓴᒐᒃᓴᓂᒃ, ᐃᓚᓕᖕᓂᒃ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᓂᒃ, 

ᐱᔭᐅᓯᒪᓕᖅᐸᑕ ᓇᖕᒥᓂᓕᖕᓂᒃ.  

 

ᐱᔪᓐᓇᕈᑎᓕᕆᔪᑦ ᐱᔪᓂᒃ Cumberland-ᑯᓐᓂᒃ, ᓯᓚᐃᓛᒃ ᒪᓕᒃᑕᐅᓗᓂ, ᑲᑎᒪᔩᑦ ᐋᖀᓛᖅᑐᑦ ᖃᖓ 

ᑕᐃᑯᖓ ᓄᓇᒧᑦ ᐳᓛᕆᐊᖅᕕᒃᓴᒥᒃ ᐃᓚᖓᓄᖓᔪᒧᑦ ᖃᒪᓂᖅᑐᐊᒧᑦ. ᑲᑎᒪᔩᑦ ᐋᖀᓂᐊᕐᒥᔪᑦ ᐊᑑᑕᐅᔪᒃᓴᒥᒃ 

ᓯᕗᕐᖓᒍᑦ ᐊᓯᐊᒍᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ ᑲᑎᒪᔾᔪᑎᒃᓴᒥᒃ ᐱᔾᔪᑕᐅᔾᔪᑎᒃᓴᓂᒃ 

ᓴᕿᐊᓚᐅᖅᑎᓪᓗᒋᑦ ᑭᖑᕐᖓᒍᑦ ᑭᖑᓪᓕᐹᖅᓯᐅᑎᒃᑯᑦ ᐊᕙᑎᓕᕆᔾᔪᑏᑦ ᑎᑎᕋᖅᓯᒪᔪᑦ, ᐱᓗᐊᖅᑐᒥᒃ 

ᐱᔾᔪᑕᐅᒋᐊᖃᒻᒪᑦ ᖃᖓᓕᒫᖅ ᐊᕐᕌᒍᓗᒃᑖᖅ ᐊᖁᑎᒃᓴᒨᖓᔪᒥᒃ. 

 

ᐋᕿᒃᓱᕐᓗᒋᑦ ᐊᑑᑕᐅᔪᒃᓴᒫᑦ ᖃᖓᒃᑯᑦ ᖃᐅᔨᒪᔨᒋᔭᑦ ᐊᑐᐃᓐᓇᐅᒋᐊᖃᒻᒪᑕ, ᓴᕿᐊᑎᕆᖃᑦᑕᔪᔪᑦ 

ᐱᓕᕆᐊᒃᓴᓕᕆᔾᔪᑎᑦ ᐱᖁᔭᖅᑎᒍᑦ ᐱᔾᔪᑕᐅᑎᓪᓗᒋᑦ ᑕᒪᒃᑯᓄᖓᖓᔪᑦ ᐊᑑᑎᓛᖅᑐᑦ ᖃᒪᓂᖅᑐᐊᒥ ᐊᒻᒪᓗ 

ᑭᖑᓪᓕᐹᖅᓯᐅᑎᑦ ᑲᑎᒪᑎᑦᓯᒍᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔾᔪᑎᒃᓴᑦ ᑐᑭᖏᑦ ᐋᕿᓯᒪᔭᐅᓗᑎᒃ 

ᒪᓕᒃᓴᖅᑕᐅᓛᕐᒪᑕ ᖃᓄᖅ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᔾᔪᑎᓖᑦ. ᑕᒪᕐᒥᒃ ᐃᓚᐅᔪᑦ ᐅᔾᔨᖅᑐᕆᐊᓖᑦ 

ᓈᒻᒪᓈᖁᓪᓗᒋᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᒍᑦ ᖃᐅᔨᒪᔨᒋᔭᑦ ᐊᑐᐃᓐᓇᐅᒋᐊᖃᓛᕐᒪᑕ 

ᐃᒡᓗᓕᒑᕐᔪᒻᒥ, ᑲᖏᖠᓂᕐᒥᓗ ᑭᐅᔭᐅᒋᐊᓖᑦ ᐱᖕᒪᑕ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᖁᔭᖅᑎᒍᑦ 

ᐱᔾᔪᑎᓖᑦ ᓴᕿᐊᔪᔪᑦ ᐅᖃᖃᑕᐅᑎᓪᓗᒋᑦ ᑖᒃᑯᐊ ᓄᓇᓖᑦ.  

 

ᐱᔾᔪᑎᑦ ᐊᑑᑕᐅᖁᔭᖏᑦ ᐱᔪᑦ ᒥᓂᔅᑕᒥᒃ, ᐱᔾᔪᑎᓖᑦ ᖃᖓᓕᒫᖅ ᐊᖁᑎᒃᓴᒥᒃ ᐃᓚᒋᔭᐅᒻᒪᑕ ᐅᑯᓄᖓ 

ᐃᓚᖓᓅᖓᔪᓄᑦ Part 5-ᒥ ᕿᒥᕐᕈᔾᔪᑎᑦ. ᖃᐅᔨᒪᔭᐅᖄᕆᐊᖃᒻᒪᑕ ᑭᖑᕐᖓᒍᑦ ᐊᔾᔨᒌᓐᓂᖃᑦᑕᕈᐊᒻᒪᑕ 

ᑲᑎᒪᔩᑦ ᒪᓕᒋᐊᓕᖏᑦᑎᒍᑦ ᐱᖁᔭᖅᔪᐊᕐᑎᒍᑦ ᐅᑯᓄᖓᖓᔪᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ, 

ᓴᕿᐊᔪᔪᑦ ᐊᑲᐃᑦᑐᑦ ᐱᓕᕆᐊᒃᓴᒥᒃ ᐃᖕᒥᒃᑰᓕᖓᓂᐊᖅᐸᑕ ᑕᒪᒃᑯᓄᖓᖓᔪᑦ ᐊᒻᒪᓗ ᐊᔾᔨᒌᖏᓐᓂᓕᖕᓂᒃ 

ᐋᕿᒃᓯᒪᓂᖃᑉᐸᑕ ᐋᕿᒃᓯᒪᒌᑦᑕᕈᐊᒻᒪᑕ ᑭᖑᕐᖓᒍᑦ ᓇᓪᓕᐅᑎᒐᔭᖏᒻᒪᑕ. ᑭᖑᓪᓕᐹᖅᓯᐅᑦ ᑲᑎᒪᓐᓇᖅ 

ᓈᓚᒋᐊᖅᓯᒪᔪᖃᑦᑎᓪᓗᒍ ᐱᔾᔪᑎᖃᓪᓗᑎᒃ ᖃᖓᓕᒫᖅ ᐊᖁᑎᒃᓴᒥᒃ ᑕᒪᒃᑯᐊ ᐊᑑᑎᔾᔮᖏᑦᑐᑦ ᐅᑯᐊ ᓄᓇᕗᑦ 

ᐸᕐᓇᐃᔨᖏᑦ ᐊᑐᐃᓐᓇᕈᐃᓯᒪᓕᖄᑎᓐᓇᒋᑦ ᓈᒻᒪᓈᖅᓯᒪᔪᓂᒃ ᐊᑑᑎᓂᖃᑦᓯᐊᖅᑐᒃᓴᒫᓂᒃ ᐊᖁᑕᐅᓗᑎᒃ 

ᐱᖁᔭᖅᒍᑦ ᐊᑑᑕᐅᔪᒫᕐᓂᐊᖅᑐᑦ ᖃᓄᖅᑑᕈᑎᑎᒍᑦ, ᐅᕝᕙᓗᑭᐊᖅ ᐅᑯᐊ Cumberland-ᑯᑦ ᐱᑎᑕᐅᓐᓂᖅᐸᑕ 

ᐊᓯᐊᒍᑦ ᐱᔪᒥᒃ ᐱᔪᓐᓇᕈᒻᒥᒃ ᒥᓂᔅᑕᒥᒃ.   

 

ᑲᑎᒪᔩᑦ ᐅᒃᐱᕈᓱᒻᒪᑕ ᐅᑯᓂᖓ Cumberland-ᑯᓐᓂᒃ ᐋᖀᓂᐊᕆᐊᖏᓐᓂᒃ ᑕᒪᐃᓐᓂᐸᓗᒃ ᐃᓚᐅᔪᑦ 

ᐃᓱᒫᓗᒋᔭᖃᕝᕕᖏᓐᓂᒃ ᑭᖑᕐᓂᕐᓂᒃ ᒪᓕᒋᐊᓖᑦ ᐊᕙᑎᓕᕆᔾᔪᑎᑎᒍᑦ ᐊᑑᑕᐅᖁᔭᐅᓯᒪᔪᑦ ᒪᓕᒃᑕᐅᓗᑎᒃ, 

ᐊᑑᑎᓂᖃᕈᒫᕐᓂᐊᖅᑐᑦ ᐊᖏᕈᑎᑦ ᑐᓂᔭᐅᓯᒪᓕᖅᐸᑕ ᐊᒻᒪᓗ ᐋᕿᒃᓱᖅᑕᐅᓗᑎᒃ 107 ᐱᔾᔪᑏᑦ ᐅᑯᓇᓃᑦᑐᑦ 

ᐃᓚᒋᓕᐅᑎᓯᒪᔪᓂ 1-ᒥ. ᐃᓚᒋᓕᐅᑎᒋᐊᓖᓪᓗ ᐊᑑᑕᐅᔪᒃᓴᒫᓄᑦ ᐋᕿᒃᓯᒪᔪᑦ ᐃᓚᒋᓕᐅᑎᓯᒪᔪᑦ 1-ᒥ, 

ᑐᓂᔭᐅᓂᐊᕐᒪᑕᓗ ᐃᓚᖏᑦ ᖃᓄᖅ ᐅᔾᔨᖅᑐᕈᑎᓂᒃ ᐱᔪᑦ, ᑲᑎᒪᔩᑦ ᐋᖀᓯᒪᖕᒪᑕ ᓇᓪᓕᐊᓐᓅᖓᔪᓂᒃ 

ᐱᔾᔪᑕᐅᔪᓂᒃ ᐆᒪᔪᕐᓅᖓᔪᓂᒃ, ᐃᖃᓗᓕᖕᓄᓪᓗ, ᐃᒪᕐᒥᐅᑕᓄᓪᓗ, ᐅᔭᖃᓪᓗ ᐊᒃᑕᑯᑦ, 

ᐅᔭᕿᕆᔪᑎᒥᓂᖅᑕᓕᖕᒧᓪᓗ ᐊᒃᑕᑯᖃᐅᒻᒨᖓᔪᑦ ᐊᐅᓚᑦᓯᔾᔪᑎᑦ, ᓯᓚᐅᓪᓗ ᐊᓯᕈᑉᐸᓪᓕᐊᓂᖓ, ᖃᖓᓕᒫᕐᓗ 

ᐊᖁᑎᒃᓴᒨᖓᔪᑦ, ᐅᒥᐊᕐᔪᐊᒃᑯᓪᓗ ᐅᓯᔨᓂᒃ ᐊᒻᒪᓗ ᑕᕆᐅᒻᒨᖓᔪᓂᒃ, ᐃᓄᓯᕐᓅᖓᔪᑦ ᒪᑭᒪᔾᔪᑎᒃᓴᓄᑦ, 

ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᓂᒃ, ᑕᒪᒃᑯᐊᑕᒡᒐ Cumberland-ᑯᑦ ᓂᕆᐅᒋᔭᐅᔾᔪᑎᖏᑦ 

ᑭᐅᒋᐊᓕᖏᑦ. ᐅᑯᐊ Cumberland-ᑯᑦ ᑎᓕᐅᖅᑕᐅᒋᐊᓪᓚᕆᒍᒪᖕᒪᑕ ᑭᐅᖁᔭᐅᓪᓗᑎᒃ ᐱᔾᔪᑎᓕᖕᓂᒃ 

ᐃᓄᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓄᑦ ᓴᕿᐊᓚᐅᖅᑐᑦ ᑕᒪᒃᑯᐊ ᐱᓕᕆᐊᒃᓴᓂᒃ ᐋᔨᕈᑎᖃᑦᑎᓪᓗᒋᑦ 

ᐱᖁᔭᖅᒍᑦ ᖃᓄᖅ ᐊᑑᑕᐅᒐᔭᖅᑐᓂᒃ ᑲᑎᒪᔾᔪᑎᖃᑦᑎᓪᓗᒋᑦ ᐊᒻᒪᓗ ᓯᕗᓪᓕᖅᐹᖅᓯᐅᑎᒃᑯᑦ 

ᑲᑎᒪᑎᑦᓯᑎᓪᓗᒋᑦ ᓈᓚᒋᐊᖅᓯᒪᔪᖃᑦᑎᓪᓗᒍ. 

 

ᐅᑯᐊ Cumberland-ᑯᑦ ᐊᑑᑎᒍᒫᕐᓂᐊᖅᓯᒪᖕᒪᑕ ᐊᑑᑕᖁᓯᒪᔭᖏᓐᓂᒃ ᒪᓕᒡᓗᑎᒃ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᑐᓴᒐᒃᓴᓂᒃ ᐊᑑᑎᔭᕆᐊᓖᑦ, ᐊᒻᒪᓗ ᑕᒪᒃᑯᐊ ᐱᔾᔪᑎᒋᓗᒋᑦ ᑲᑎᒪᔩᑦ ᕿᐱᓗᒍᑎᒋᔪᓐᓇᕐᒪᒋᑦ 

ᐱᒋᐊᕈᑎᒃᓴᒨᖓᔪᓄᑦ ᐅᕝᕙᓗᑭᐊᖅ ᐊᑑᑎᑦᓯᐊᕆᐊᖃᒻᒪᑕ ᖃᖓᒃᑯᑦ Cumberland-ᑯᑦ ᑐᓂᒋᐊᓕᖏᑦ. 



ᓯᕗᓪᓕᖅᐹᖅ ᓈᓚᒋᐊᖅᓯᒪᔪᖃᑦᑎᓪᓗᒍ ᑲᑎᒪᔪᑦ ᖃᓄᖅᑑᕈᑎᖃᖅᓱᑎᒃ ᐊᐳᖅᑎᕐᓈᖅᑐᒥ ᒎᓗᓂᒃ ᐱᓕᕆᕕᒃᓴᒥᒃ 

ᑕᐃᒪᐃᑦᑕᕐᒪᑕ ᑕᒪᒃᑯᐊ, ᑲᑎᒪᔩᑦ ᐅᒃᐱᕈᓱᒃᑐᑦ ᑕᒪᒃᑯᐊ ᖃᖓᑭᐊᖅ ᐅᔾᔨᖅᑐᕈᑕᐅᓛᖅᑐᑦ ᐃᖕᒥᓐᓄᑦ 

ᐱᔾᔪᑎᖃᓪᓗᑎᒃ ᐱᓕᕆᐊᒃᓴᓕᕆᔾᔪᑎᒃᓴᓂᒃ ᐱᖁᔭᖅᑎᒍᑦ ᑐᓴᒐᒃᓴᓂᒃ ᑕᒪᕐᒥᒃ Cumberland-ᑯᑦ, ᐃᓚᐅᔪᓪᓗ 

ᓯᕗᕐᖓᒍᑦ ᐋᕿᒃᑕᐅᓚᐅᖏᓐᓂᖏᓐ ᑭᖑᓪᓕᐹᖅᓯᐅᑎᒃᓴᑦ ᐊᕙᑎᓕᕆᔾᔪᑎᑦ ᐃᒃᐱᓇᕐᒪᑕ ᐊᑑᑎᓂᖏᑦ 

ᐅᔾᔨᖅᑐᑦᓯᐊᕈᑎᒃᓴᑦ ᑭᖑᓪᓕᐹᖅᓯᐅᑎᑎᒍᑦ ᐊᕙᑎᓕᕆᔾᔪᑎᒃᓴᑦ ᒪᓕᒋᐊᓕᖏᑦ ᓄᓇᕗᑦ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᐊᑑᑕᐅᖁᓯᒪᔭᖏᑦ. ᐃᒪᐃᒻᒪᑦ, ᑲᑎᒪᔩᑦ ᑐᒃᓯᕋᖅᑐᑦ Cumberland-ᑯᓐᓂᒃ ᑐᓴᕈᒪᔪᑦ ᑲᑎᒪᔩᑦ 

ᐅᓪᓗᖏᓐᓂᒃ ᖃᖓ ᐅᑯᓄᖓᖓᔪᑦ ᐃᓚᒋᓕᐅᑎᓯᒪᔪᓂᒃ 1-ᒥ ᑐᓴᒐᒃᓴᑦ ᐊᑐᐃᓐᓇᕈᓛᕐᒪᖔᑕ. 

 

 

 

 

ᐅᓇ ᐊᑎᓕᐅᖅᕕᒋᓗᒍ _______________ ᐅᓪᓗᖓ ᔪᓚᐃ, 2005. 

 

 

__________________________ 

ᐃᐅᓪᐸᑦ ᐃᖃᓗᐊᖅ 

ᐃᒃᓯᕙᐅᑕᐅᑲᐃᓐᓇᖅᑐᖅ 


